
ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 
 

ᐊᐅᓚᑦᑎᔩᑦ 

ᐹᑦ ᐊᖕᓇᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ-ᒪᓂᕋᔭᒃ) 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-

ᐃᒡᓗᓕᒑᕐᔪᒃ) 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᑦ 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 
 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᒫᑦᓯ 19, 2014 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐊᖁᐊᒃ, ᐹᑦ ᐊᖕᓇᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ, ᔫ ᐃᓄᒃ, ᔪᐊᔾ Hᐃᒃᔅ, ᑕᐃᕕᑦ ᔪᐊᓇᓯ, 

ᐊᖓᔪᖅᑳᖅ ᔪᐊᔾ ᖁᒃᓱᒃ, ᐊᖓᔪᖅᑳᖅ ᔮᓂ ᒪᐃᒃ, 

ᓯᒥᐅᓂ ᒥᑭᓐᖑᐊᖅ, ᐊᖓᔪᖅᑳᖅ ᐹᓪ ᐅᑲᓕᖅ, 

ᐊᖓᔪᖅᑳᖅ ᑮᑦ ᐲᑕᓴᓐ, ᐊᖓᔪᖅᑳᖅ ᐹᓪ ᖁᐊᓴ, 

ᐅᖃᖅᑎ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, ᐋᓕᒃᓵᓐᑐ 

ᓴᒻᒧᖅᑐᖅ, ᐊᖓᔪᖅᑳᖅ ᑖᒻ ᓴᒻᒧᖅᑐᖅ, ᔫ ᓴᕕᑲᑖᖅ, 

ᐊᐃᓴᑭ ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ, ᐊᖓᔪᖅᑳᖅ 

ᔩᓂ ᐅᒡᔪᒃ. 
 

>>ᑲᑎᒪᓯᒋᐊᖅᑐᑦ 13:30ᒧᐊᖅᑎᓪᓗᒍ 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): 

ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ, ᒥᔅᑕ ᐃᓄᒃ. 
 

>>ᑐᒃᓯᐊᕐᓂᖅ 
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᓄᒃ. ᐅᓐᓄᓴᒃᑯᑦ 

ᒪᓕᒐᓕᐅᖅᑏ, ᒥᓂᔅᑕᐃᑦ, ᓯᕗᓕᖅᑏ ᐊᒻᒪᓗ 

ᓄᓇᕗᒻᒥᐅᑕᓕᒫᑦ ᑕᒪᕐᒥᒃ. ᐅᓐᓄᓴᒃᑯᑦ. 2. 

ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᖁᐊᓴ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 

ᐊᖓᔪᖅᑳᑉ ᐅᖃᐅᓯᖓ 038 - 4(1): 

ᐱᔪᒪᓕᕐᓂᕐᒧᑦ ᖃᕆᓴᐅᔭᓯᐅᑎᓄᑦ 

ᓴᓇᔨᕐᔪᐊᖑᓂᕐᒧᓪᓗ ᐃᓕᓐᓂᐊᕐᕕᒃ (ᖁᐊᓴ) 
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᒻᒪᓗ ᐅᓪᓗᒃᑯᑦ ᐃᓪᓗᓕᒻᒥᐅᑦ, ᓄᓇᕗᒻᒥᐅᓪᓗ. 

ᐅᖃᖅᑎᑦᑎᔩ, ᑕᐃᒪ ᑕᒪᓐᓇᐃᓛᒃ 

ᐱᓕᕆᐊᕆᔪᒪᔭᕗᑦ ᑕᒫᓂ ᑎᓴᒪᒋᓕᖅᑕᖓᓂᑦ 

ᑐᕌᒐᕆᔪᒪᔭᑦᑎᓐᓂᑦ ᒐᕙᒪᑦᑎᓐᓃᓛᒃ ᑕᒪᒃᑯᐊ 

ᐃᑲᔪᖅᑐᓪᓚᕆᖃᑦᑕᕐᒪᑕ ᐃᓕᓐᓂᐊᕐᓂᕐᒧᑦ 

ᐃᓕᓐᓂᐊᑦᑎᐊᖁᓪᓗᒋᑦ ᐊᒻᒪᓗ ᑕᒪᒃᑯᐊ ᓴᓇᓂᕐᒧᑦ 

ᐃᓕᓐᓂᐊᖃᑦᑕᖅᑐᐃᑦ ᑎᓕᓯᑦᑎᐊᖁᓪᓗᒋᑦ ᑕᒫᓂ 

ᐃᓕᓐᓂᐊᖅᑎᖁᑎᑦᑎᓐᓂᑦ. 
 

ᑕᐃᒪ ᐊᔭᐅᖅᑐᑦᑎᐊᕋᑦᑎᒍ ᑕᒪᒃᑯᐊ ᒪᒃᑯᑦᑐᐃᑦ 

ᑕᒪᒃᑯᓂᖓ ᐊᔾᔨᒌᓐᖏᑦᑐᓂᒃ ᓴᓇᓂᒃᑯᑦ ᐱᔭᒃᓴᐃᑦ 

ᑕᒫᓂ ᓄᓇᕗᒻᒥ, ᐅᑯᐊᓘᓐᓃᑦ ᐃᓚᓕᐅᑎᓪᓗᒋᑦ 

ᑕᒪᒃᑯᐊᓗ ᓱᓇᓕᒫᓂᑦ ᖃᐅᔨᓴᖅᑎᐅᕙᑦᑐᐃᑦ 

ᐊᒻᒪᓗ ᑕᒪᒃᑯᓄᖓ ᖃᕆᓴᐅᔭᕐᓄᑦ 

ᐃᓕᓐᓂᐊᕈᑕᐅᕙᒻᒥᔪᐃᓪᓗ ᐊᒻᒪᓗ ᓈᓴᐅᓯᓕᕆᓂᖅ 

ᑕᒪᓐᓇ ᐱᒻᒪᕆᐅᑎᓪᓗᒍ ᑖᒃᑯᐊ 

ᑲᔪᓯᑎᑦᑎᐊᕈᒪᒐᑦᑎᒍ. 

 

ᐅᖃᖅᑎᑦᑎᔩ, ᑖᒃᑯᐊ ᓇᖏᖅᓯᔪᖓᐃᓛᒃ ᐅᑯᓄᖓ 

ᐅᖃᐅᓯᖃᕈᒪᓪᓗᖓ ᑕᒪᓐᓇ ᖃᕆᓴᐅᔭᓕᕆᓂᕐᓗ 

ᐊᒻᒪᓗ ᒪᑯᓂᖓ ᐊᔾᔨᒌᓐᖏᑦᑐᓂᒃ 

ᐃᓕᓐᓂᐊᖁᓪᓗᒋᑦ ᑕᐃᒪ ᑕᒪᒃᑯᓂᖓ 

ᑕᐃᒪᓐᓇᐃᑦᑐᒧᑦ ᑐᕌᖓᔪᒥᑦ 

ᓴᖅᑭᑎᑦᑎᓚᐅᕋᑦᑕᐃᓛᒃ ᑕᒪᒃᑯᓄᖓ 

ᐅᑭᐅᖃᖅᑐᓄᑦ 8-ᓂᒃ ᑕᐃᑯᖓ 14-ᒧᑦ. ᐃᓪᓗᓕᒻᒥ 

ᕕᕝᕗᐋᕆ 24-25-ᖑᑎᓪᓗᒍ, ᐊᒻᒪᓗ ᓴᓂᕋᔭᒻᒥ 

ᕕᕝᕗᐊᕆ 26-28-ᒧᑦ ᑎᑭᓪᓗᒍ.  
 

ᑕᐃᒪ ᑖᓐᓇ ᐃᓕᓐᓂᐊᕈᑕᐅᕙᑦᑐᕐᖏᓛᒃ 

ᑕᓪᓕᒪᐃᖅᓱᖅᑐᓂ ᑕᒫᓂ ᓄᓇᕗᒻᒥ 

ᐃᓕᓐᓂᐊᕈᑕᐅᖃᑦᑕᓕᖅᑐᖅ. ᒫᓐᓇᓵᐸᓗᒃ ᑕᐃᒪ 

ᑖᒃᑯᐊ ᖁᓕᐅᓪᓗᑎᒃ ᒪᒃᑯᑦᑐᐃᑦ 

ᐱᓕᕆᔭᐅᓵᓚᐅᕐᒪᑕ ᑕᐃᑲᓂ ᐊᑕᒍᑦᑖᓘᑉ 

ᐃᓕᓐᓂᐊᕐᕕᖁᑖᓂ ᐊᑦᑎᓐᓂᖅᓴᓄᑦ ᐃᓪᓗᓕᒻᒥ 

ᐊᒻᒪᓗ 11-ᖑᓚᐅᖅᑐᐃᑦ ᑖᒃᑯᐊ ᐊᕐᓇᕐᔪᐊᖅ 

ᐃᓕᓴᕐᕕᖓᓂ ᑕᐃᑲᓂ ᓴᓂᕋᔭᒻᒥ. ᑖᓐᓇᑦᑕᐅᖅ 

ᑲᔪᓯᑎᑦᑎᔨᐅᔪᖅ ᐃᑲᔪᑦᑎᐊᓚᐅᕐᒪᑦ 

ᐃᓕᓐᓂᐊᖅᑐᓂᒃ ᑕᒪᓐᓇ ᖃᕆᓴᐅᔭᓕᕆᓂᕐᓗ 

ᐊᔾᔨᒌᓐᖏᑦᑐᓄᓪᓗ ᐃᓕᓐᓂᐊᕈᑕᐅᕙᑦᑐᐃᑦ 

ᐃᓕᓐᓂᐊᖅᑕᐅᑎᓪᓗᒋᑦ ᐊᒻᒪᓗ ᑕᒪᓐᓇ 

ᐊᔪᕈᓐᓃᖅᓴᕈᑎᓪᓚᕆᐅᓚᐅᖅᑐᖅ. ᑕᐃᒪ ᑖᒃᑯᐊ 

ᒪᒃᑯᑦᑐᐃᑦ ᐱᒻᒪᕆᐅᒻᒪᑕᐃᓛᒃ ᐃᓕᓐᓂᐊᕐᓂᕐᒧᑦ, 

ᖃᓄᖅ ᐃᓕᓐᓂᐊᕐᕕᒻᒦᑦᑎᐊᒃᑲᓐᓂᕈᓐᓇᕐᓂᖏᓐᓂᒃ 

ᑕᒪᓐᓇ ᑐᕌᖓᓚᐅᕐᒥᔪᖅ. ᐊᒻᒪᓗ ᑕᒪᒃᑯᐊ 

ᓯᕗᓂᒃᓴᖓᓄᑦ ᓴᓇᓂᕐᒧᑦ ᐃᓕᓐᓂᐊᕐᓂᖓᓄᑦ 

ᑐᕌᖓᑦᑎᐊᓚᐅᕆᓪᓗᑎᒃ ᓯᕗᓂᒃᓴᖅ ᐃᓱᒪᒋᓪᓗᒍ.  
 

ᐅᖃᖅᑎᑦᑎᔩ, ᑖᓐᓇ ᐃᓕᓐᓂᐊᕈᑕᐅᓚᐅᖅᑐᖅ 

ᐅᑯᓇᓐᖓᑦ ᑲᔪᓯᑎᑕᐅᑦᑎᐊᓚᐅᖅᑐᖅ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ, ᕿᑭᖅᑕᓂ 

ᐃᓕᓐᓂᐊᖅᑐᓕᕆᔨᒃᑯᖏᓐᓂᑦ, NTEP-

ᖑᓂᕋᖅᑕᐅᔪᒥᑦ ᐊᒻᒪᓗ ᑖᒃᑯᓇᓐᖓᑦ ᐊᑕᒍᑦᑖᓘᑉ 

ᐊᑦᑎᓐᓂᖅᓴᓂᒃ ᐃᓕᓐᓂᐊᕐᕕᖓᓂᑦ ᐊᒻᒪᓗ 

ᐊᕐᓇᕐᔪᐊᑉ ᐃᓕᓴᕐᕕᖓᓂᑦ. ᑕᐃᒪ ᑖᒃᑯᐊ 

ᐃᑲᔪᖅᑐᓚᐅᕐᓂᖏᓐᓂᑦ ᓇᓗᓇᐃᔭᕈᒪᒻᒥᔭᒃᑲ ᑖᒃᑯᐊ 

ᐊᐃ.ᐲ.ᐊᒻ. ᐊᒻᒪᓗ ᐊᔅ.ᐊᓐ.ᓰ. ᓚᕙᓕᒃ, 

ᐃᑲᔪᑦᑎᐊᓚᐅᒻᒪᑕ ᑕᒪᒃᑯᓂᖓ 

ᐊᑐᓐᓂᐊᖅᑕᖏᓐᓂᒃ ᐃᓕᓐᓂᐊᖅᑎᓪᓗᒋᑦ ᐊᒻᒪᓗ 

ᑕᒪᓐᓇᐃᓛᒃ ᑲᔪᓯᑎᑦᑎᐊᖅᑕᕗᓂᓛᒃ ᑕᒫᓂ 

ᓄᓇᕗᑦᒥ ᑕᒪᒃᑯᓄᖓ ᒪᒃᑯᒃᑐᖁᑎᑦᑎᓐᓄᑦ. 
 

ᑕᐃᒪ ᑕᐃᑯᖓ ᓯᕗᓂᒃᓴᒧᑦ ᐃᓱᒪᓪᓗᓂ ᒪᒃᑯᒃᑐᐃᓐ 

ᑕᒪᑐᒥᖓ ᐃᓕᓐᓂᐊᒃᑲᓐᓂᖁᑦᑎᐊᕋᓗᐊᖅᑕᕗᑦ, 

ᐱᔾᔪᑎᒋᓪᓗᒍ ᓯᕗᓂᒃᓴᖏᓂ ᓴᓇᓛᒻᒥᒻᒪᑕ. 

ᑖᒃᑯᐊᑕᕝᕙ ᐅᖃᐅᓯᕆᔪᒪᓵᖅᑕᒃᑲ, ᖁᔭᓐᓇᒦᒃ 

ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) 2. ᒥᓂᔅᑕᐃᑦ 

ᐅᖃᐅᓯᒃᓴᖏᑦ. (ᑐᓵᔨᒃᑰᕈᓐᓃᖅᑐᖅ) ᒥᓂᔅᑕ ᐹᓪ 

ᐅᑲᓕᖅ. 

 

ᐊᖓᔪᖅᑳᑉ ᐅᖃᐅᓯᖓ 039 - 4(1): ᐊᒧᓯᓂᖅ 

ᓄᓇᕗᒻᒥ ᐆᒻᒪᖅᑯᑎᑦ ᐊᑭᖏᓐᓂᒃ (ᐅᑲᓕᖅ) 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᓐᓄᓴᒃᑯᓐ. (ᑐᓵᔨᒃᑯᑦ) ᐅᖃᖅᑏ, 

ᐅᓪᓗᒥ ᓂᑯᕕᑦᑐᖓ ᑐᓴᖅᑎᑦᓯᒍᒪᓪᓗᖓ 

ᓄᓇᕗᒻᒥᐅᑕᐅᔪᓂᒃ ᓇᖕᒥᓂᖅ ᐱᓕᕆᕝᕕᖃᖅᑐᑦ 

ᐊᒻᒪᓗ ᑲᑎᒪᔨᐅᔪᓐ ᖁᓪᓕᒃᑯᑦ 

ᐆᒪᖅᑯᑎᓕᕆᔨᒃᑯᖏᑦ ᑕᒪᒃᑯᓂᖓ ᐸᓐᓇᐅᑕᐅᓯᒪᔪᑦ 

ᐊᑭᖏᑦ. ᑖᒃᑯᐊ ᐱᔾᔪᑎᒋᓪᓗᒋ ᑕᖅᑭᐅᓛᖅᑐᒥ 

ᐊᑭᑦᑐᕆᐊᖅᑕᐅᓂᐊᓚᐅᖅᑐᑦ.  

 

ᐊᕐᕌᒍ ᒪᕐᕉᓚᐅᖅᑐᓂᒃ ᑕᐃᒪᓐᓇ 

ᐊᓯᔾᔨᕆᐊᖅᑕᐅᓂᐊᓚᐅᖅᓯᒪᒻᒪᑦᑕ ᐃᐳᕈ 1, 2014. 

ᐸᓐᓇᒃᓯᒪᒍᑎᖃᓚᐅᒻᒪᑕ ᐃᒪᓐᓇ ᓄᓇᕗᒻᒥ ᑕᒫᓂ 

ᐋᖅᑭᒃᓱᐃᕙᓪᓕᐊᓂᖅ ᖃᐅᔨᓴᖅᑕᐅᓂᐊᓚᐅᖅᖢᑎᒃ 

ᖃᐅᒻᒪᖅᑯᑎᑦ ᐃᑲᔫᓯᐊᖅᑖᖅᑎᑕᐅᓂᖏᑦ. 

 

ᓂᕈᐊᖅᑐᖃᓚᐅᖅᑎᓪᓗᒍ ᓄᓇᕗᑦᒥᐅᑦ 

ᐅᖃᓚᐅᒻᒪᑕ ᐃᓱᒫᓗᒍᑎᖃᓐᓂᕋᖅᖢᑎᖕ ᑕᐃᒪᓐᓇ 

ᐊᑭᑦᑐᕆᐊᖅᑕᐅᓂᐊᓐᓂᖏᓐᓄᑦ ᐆᒻᒪᖅᑯᑏᑦ. 

ᓇᖕᒥᓂᖅ ᐃᒡᓗᖃᖅᑐᑦ ᓇᖕᒥᓂᓪᓗ 

ᐱᓕᕆᕝᕕᖃᖅᑐᑦ ᑲᖏᖅᖠᓂᒻᒥ, ᐃᖃᓗᖕᓂ, 

ᑭᓐᖓᓐᓂ ᐊᒻᒪᓗ ᐸᖕᓂᖅᑑᒻᒥᓗ ᑕᐃᒪᓐᓇ 

ᐊᑭᑦᑐᕆᐊᕈᓐᓇᓚᐅᓐᖏᒻᒪᑕ ᓄᑖᓂᒃ. ᑕᒪᒃᑯᐊ 

ᐊᑭᑦᑐᕆᐊᖅᑕᐅᒋᐊᖃᕋᔭᓐᓂᖓᓄᑦ 5 

ᐳᓴᓐᖑᓂᐊᓚᐅᒻᒪᑎ ᐊᕐᕌᒍᓄᑦ ᑕᓪᓕᒪᓄᑦ. 

ᑕᒪᒃᑯᐊᓗ ᓇᖕᒥᓂᖃᖅᑐᑦ ᐃᒡᓗᖃᖅᑐᑦ 

ᐊᑭᑦᑐᕆᐊᕈᑕᐅᓗᑎᒃ.  

 

ᐊᑭᑦᑐᕆᐊᕈᑕᐅᓂᐊᖅᑐᖅ 

ᑮᓇᐅᔭᓕᐅᕈᑎᒋᔭᐅᓂᐊᖏᖦᖢᑎᒃ ᑯᐊᐳᕇᓴᒃᑯᖏᑕ 

ᖁᓪᓗᒃᑯᑦ,  

ᖃᐅᔨᓴᕆᐊᕋᓱᒡᓗᑎᒃ ᐃᓚᖓᒍᑦ ᒪᕐᕉᕆᔭᖓᓂ 

ᑕᒪᓐᓇ ᐊᑭᑦᑐᕆᐊᕈᑎᒋᔭᐅᓂᐊᖅᑐᓐ ᐊᒻᒪᓗᑦᑕᐅᖅ 

ᐃᓱᒪᒃᓴᖅᓯᐅᕈᑕᐅᓗᑎᒃ. ᑐᒃᓯᕋᐅᑕᐅᔪᑦ 

ᓂᕆᐅᒋᔭᐅᕗᑦ 2018-ᖑᓂᐊᖅᑐᒥ. 

 

ᐅᖃᖅᑏ, ᐊᓯᔾᔨᖅᑕᐅᓂᖏᑦ ᐊᑭᖏᖅ 

ᖃᐅᒻᒪᖅᑯᑎᓐ ᐃᓱᒪᒋᔭᐅᔾᔮᓐᖏᑦᑐᑦ ᑭᓯᐊᓂ 

ᐊᑭᑦᑐᕆᐊᖅᐸᓪᓕᐊᔪᑦ ᐃᑲᔫᓯᐊᕆᔭᐅᖃᑦᑕᖅᑐᓪᓗ 

ᐊᑭᑦᑐᕆᐊᖅᑕᐅᑉᐸᑕ ᓄᓇᕘᒥᐅᓄᑦ. ᖁᔭᓐᓇᒦᒃ 

ᐅᖃᖅᑏ. 

 

>>ᐸᑦᑕᑐᖅᑐᑦ 

ᐅᖃᐅᓯᒃᓴᖏᑦ. ᒥᓂᔅᑕ ᐹᓪ ᖁᐊᓴ. 

 

ᐊᖓᔪᖅᑳᑉ ᐅᖃᐅᓯᖓ 040 - 4(1): ᐃᓐᓇᕐᓄᑦ 

ᐃᓕᓐᓂᐊᕈᑎᓪᓗᐊᑕᓄᑦ 

ᐊᔪᓐᖏᔾᔪᑎᓕᕆᔾᔪᑎᒃ ᐃᓕᓴᕆᔭᐅᔪᖅ 

ᖃᕆᓴᐅᔭᒃᑯᑦ ᓇᓗᓇᐃᕐᕕᐅᔪᒥ ᓄᑖᒥ 

(ᖁᐊᓴ) 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ. ᓄᓇᕘᒥ ᓯᓚᑦᑐᖅᓴᕝᕕᓕᕆᔨᒃᑯᖏᑦ 

ᐃᓐᓇᓐᓄᑦ ᐃᓕᓐᓂᐊᖅᑎᑦᑎᓂᖏᑦ 

ᐊᔪᓐᖏᖅᓴᓐᓂᖏᓐᓄᑦ ᑕᒪᓐᓇᓵᖑᓚᐅᖅᑐᒥ 

ᓂᕈᐊᖅᑕᐅᓚᐅᒻᒪᑦ ᖃᐅᔨᓴᕈᑕᐅᓂᐊᓪᓗᓂ ᓲᓪᓗ 

ᐃᓚᒋᔭᐅᓂᐊᓪᓗᓂ ᖃᕆᑕᐅᔭᒃᑯᑦ ᓲᓪᓗ 

ᐊᔪᓐᖏᓴᕐᕈᑕᐅᒐᔭᖅᑐᓂᒃ ᑕᒪᒃᑯᓄᖓ ᐃᖅᑭᓕᓐᓄᑦ, 

ᐃᓐᓄᓐᓄᑦ ᐊᒻᒪᓗ ᐊᓪᓚᖓᔪᓄᑦ. ᑖᒃᑯᐊ ᐃᖅᑭᓖᑦ, 

ᐃᓄᐃᑦ ᐊᒻᒪᓗ ᐊᓪᓚᖓᔪᓪᓗ 

ᐱᓕᕆᐊᕆᔭᐅᓂᕆᔭᖏᑦ ᒫᓐᓇᓵᖑᓚᐅᖅᑐᖅ 

ᑐᓴᖅᑎᑕᐅᒍᑕᐅᓚᐅᖅᑐᖅ ᑕᒡᕙᓂ ᖃᕆᑕᐅᔭᒃᑯᑦ 

ᐱᒋᐊᖅᑕᐅᒍᓐᓇᖅᖢᓂ www.fimesip.ca.  

 

ᐊᒻᒪᓗ ᐅᖃᖅᑏ, ᑲᓇᑕᒥ ᑕᒪᓐᓇ 

ᐱᓕᕆᐊᒃᓴᖅᑖᓐᓂᒻᒧᑦ ᐱᕙᓪᓕᐊᔪᓕᕆᔨᒃᑯᑦ 

ᑲᑐᔾᔨᖃᑎᒌᒃᑯᖏᑦ ᐱᓕᕆᖃᑎᖃᓪᓗᑎᒃ 

ᐃᖅᑲᓇᐃᔭᓐᓂᒻᒧᑦ ᐃᓄᓕᕆᓂᒻᒧᓪᓗ 

ᐱᕙᓪᓕᐊᑎᑦᓯᓂᒻᒧᑦ ᐅᖃᓕᒫᕆᐅᖅᓴᓂᖅ 

ᑎᑎᕋᕆᐅᖅᓴᓂᒻᒧᓪᓗ ᐃᖅᑭᓕᓐᓄᑦ, ᐊᓪᓚᖓᔪᓪᓗ 

ᑲᓇᑕᒥ ᑲᑎᒪᔨᖏᑦ ᐊᒻᒪᓗ ᐃᓄᐃᑦ ᑕᐱᕇᑦ  

http://www.fimesip.ca/

ᑲᓇᑕᒥ ᐱᓕᕆᖃᑎᒌᒃᓯᒪᒻᒪᑕ ᑕᒪᑐᒧᖓ. 

ᐱᕙᓪᓕᐊᑎᑦᓯᓪᓗᑎᒃ ᑕᒪᒃᑯᓂᖓ 

ᓇᓗᓇᐃᑦᓯᐊᖅᓯᒪᔪᓂᒃ ᐊᔪᓐᖏᓴᕈᑕᐅᒐᔭᖅᑐᓂᒃ 

ᐃᖅᑭᓕᓐᓄᑦ, ᐃᓄᓐᓄᑦ ᐊᒻᒪᓗ ᐊᓪᓚᖓᔪᓄᓪᓗ.  

 

ᑖᒃᑯᐊ 72 ᑐᒃᓯᕋᐅᑕᐅᓚᐅᖅᑐᑦ ᓄᓇᕗᑦ 

ᓯᓚᑦᑐᖅᓴᕝᕕᓕᕆᔨᒃᑯᖏᑦ, ABE ᑖᒃᑯᐊ 

ᐊᔪᓐᖏᓴᓐᓂᒻᒧᑦ ᐱᓕᕆᐊᕆᔭᐅᔪᑦ 

ᓂᕈᐊᖅᑕᐅᓚᐅᒻᒪᑕ 12-ᓂᒃ 

ᖃᐅᔨᓴᖅᑕᐅᒃᑲᓐᓂᖁᔭᐅᓪᓗᑎᒃ ᑕᒪᓐᓇ 

ᐱᔾᔪᑎᒋᓪᓗᒍ. ᐅᖃᖅᑏ, ᑐᕇᓇ ᐸᑦᑰ 

ᑳᓐᑐᕌᒃᑎᑕᐅᓚᐅᖅᐳᖅ ᖃᐅᔨᓴᖁᔭᐅᓪᓗᓂ 

ᖃᓄᐃᓕᐅᖅᐸᓪᓕᐊᓂᖏᓄᑦ 

ᐊᐱᖅᓱᖃᑦᑕᓐᓂᐊᖅᖢᓂ ᑕᒪᒃᑯᓂᖓ 

ᐱᕙᓪᓕᐊᑎᑦᓯᔪᓂᒃ ᐃᓕᓴᐃᔨᓂᒃ, 

ᐃᓕᓐᓂᐊᖅᑐᓂᒡᓗ ᑕᒡᕙᓂ ᐃᖃᓗᓐᓂᒃ ᐅᒃᑐᕙ 

2013-ᖑᓚᐅᖅᑐᒥᒃ. 

 

ᐅᖃᖅᑎ, ᑕᐃᒃᑯᐊ ᐱᓕᕆᐊᒃᓴᖃᕐᒪᑕ FIME-ᑯᓐᓄᑦ 

ᑐᑭᓯᕚᓪᓕᕈᓐᓇᖁᓪᓗᒋᑦ ᐃᓕᖅᑯᓯᕆᔭᐅᔪᓂᑦ 

ᑕᒪᒃᑯᐊ ᐱᔾᔪᑎᒋᓪᓗᒋᑦ ᐊᔪᓐᖏᓴᕈᑕᐅᔪᑦ ᑐᕌᖅᑐᑦ 

ᐃᖅᑭᓕᕐᓄᑦ ᐃᓄᓐᓄᑦ ᐊᓪᓚᖓᔪᓄᓪᓗ ᒪᒃᑯᒃᑐᓄᑦ 

ᐃᓐᓇᕐᓄᓪᓗ ᐊᔾᔨᒌᓐᖏᑦᑐᓂᑦ ᓄᓇᓕᓐᓂᑦ ᑲᓇᑕᒥ 

ᐊᒻᒪᓗᑦᑕᐅᖅ ᑕᒪᒃᑯᐊ ᖃᐅᔨᕙᓪᓕᐊᔭᖏᑦ 

ᐊᑐᖅᑕᐅᔪᓐᓇᖁᓪᓗᒋᑦ ᓄᓇᓕᓐᓂᒥᐅᑕᐅᔪᓄᑦ 

ᐊᒥᓱᓄᑦ. 

 

ᑕᒪᓐᓇ ᖃᐅᔨᓴᕈᑕᐅᔪᖅ ᐊᑐᖅᑕᐅᔪᓐᓇᕐᓂᐊᖅᐳᖅ 

ᑕᒪᒃᑯᓂᖓ ᐱᓕᕆᒍᑎᖃᕈᓐᓇᖁᓪᓗᒋᑦ 

ᐃᓕᓐᓂᐊᕈᑎᒋᔭᐅᓯᒪᔪᓂᑦ ᑕᒪᒃᑯᐊᓗ 

ᑲᑎᑕᐅᕙᓪᓕᐊᔪᓐᓇᖁᓪᓗᒋᑦ ᐱᓕᕆᐊᖏᓐᓄᑦ.  

 

ᐅᖃᖅᑎ, ᑕᐃᒪ ᖁᔭᓐᓇᒦᕈᒪᔭᒃᑲ ᐱᓕᕆᖃᑎᒋᔭᕗᑦ 

ᒐᕙᒪᑐᖃᒃᑯᓐᓂ ᐊᒻᒪᓗ ᓄᓇᖃᖅᑳᖅᓯᒪᔪᑦ ᑲᓇᑕᒥ 

ᑲᑐᔾᔨᖃᑎᒌᒃᑯᖏᓐᓃᑦᑐᑦ ᐃᑲᔪᑦᑎᐊᕐᒪᑕ ᑕᒪᓐᓇ 

ᐱᓕᕆᐊᕆᔭᐅᔪᓐᓇᖁᓪᓗᒍ. ᑕᒪᓐᓇᓗ 

ᐱᒋᐊᖅᑕᐅᒍᓐᓇᕋᔭᓚᐅᓐᖏᑦᑐᖅ ᑮᓇᐅᔭᑎᒍᑦ 

ᐃᑲᔪᖅᑕᐅᓐᖏᑉᐸᑕ ᑲᓇᑕᐅᑉ ᐅᑭᐅᖅᑕᖅᑐᖓᓂ 

ᐱᕙᓪᓕᐊᔪᓕᕆᓂᕐᒧᑦ ᑎᒥᖁᑎᖓᑦ.  

 

ᑕᐃᒪ ᐅᐱᒋᒍᒪᔭᒃᑲ ᐃᖅᑲᓇᐃᔭᖅᑎᒃᑲ 

ᐊᒻᒪᓗᑦᑕᐅᖅ ᓯᓚᑦᑐᓴᕐᕕᒻᒥ ᐱᓕᕆᐊᖃᖃᑦᑕᖅᑐᑦ 

ᐱᓕᕆᑦᑎᐊᖅᓯᒪᓂᖏᓐᓄᑦ  

ᐃᓐᓇᐃᑦ ᐃᓕᓐᓂᐊᕈᑎᒃᓴᖏᓐᓂ ᐊᔪᕈᓐᓃᖅᓴᓂᕐᒧᑦ 

ᐃᓕᓐᓂᐊᖅᑐᓄᑦ ᓄᓇᕗᒥ. (ᑐᓵᔨᒃᑰᕈᓐᓃᖅᑐᖅ) 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. 2. ᒥᓂᔅᑕᐃᑦ ᐅᖃᐅᓯᔅᓴᖏᑦ. 

ᒥᓂᔅᑐ ᒪᐃᒃ. 

 

ᐊᖓᔪᖅᑳᑉ ᐅᖃᐅᓯᖓ 041 - 4(1): ᓄᑖᑦ 

ᐸᕝᕕᓴᐃᓇᓐᖏᑦᑐᓪᓗ ᐊᑐᖅᑕᐅᔪᑦ 

ᖃᐅᔨᓴᐃᓂᕐᒥᒃ ᐆᒪᔪᕐᓂᑦ ᓄᓇᕗᒻᒥ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐅᖃᐅᓯᕆᓂᐊᖅᑕᒃᑲ ᑖᒃᑯᐊ ᐅᕙᖓ 

ᓇᒻᒥᓂᖓᓃᓐᖔᖅᑐᑦ ᐱᔾᔪᑎᖃᖅᑐᓂᑦ ᓄᑖᓂᑦ 

ᐊᒻᒪ ᑕᐸᓱᓐᖏᓂᖅᓴᐅᔪᓂᑦ ᐅᕝᕙᓘᓐᓃᑦ 

ᐅᓗᕆᐊᓇᓐᖏᓂᖅᓴᓂᒃ ᐊᑦᑐᖅᑕᐅᖃᑦᑕᕐᓂᐊᖅᑐᑦ 

ᐆᒪᔪᐃᑦ ᖃᐅᔨᓴᖅᑕᐅᓂᖏᑎᒍᑦ ᓄᓇᕘᒥ. 

 

ᐅᖃᖅᑎᑦᑎᔨ, ᐅᓪᓗᒥ ᖁᕕᐊᓱᑉᐳᖓ ᒫᓐᓇ 

ᓇᓗᓇᐃᖅᓯᓐᓇᕋᒪ ᒪᓕᒐᓕᐅᖅᑎᐅᖃᑎᓐᓄᑦ 

ᑖᒃᑯᓄᖓ ᐊᔾᔨᒋᔭᐅᓐᖏᑦᑐᒧᑦ 

ᐆᒪᔪᓕᕆᔾᔪᓯᐅᖃᑦᑕᕐᓂᐊᓕᖅᑐᒧᑦ 

ᖃᐅᔨᓴᕐᓂᖅᑕᖃᖅᑎᓪᓗᒍ, ᐱᓗᐊᖅᑐᒥᒃ ᓇᓄᕐᓄᑦ 

ᐊᓯᖏᓐᓄᓪᓗ ᑕᒫᓂ ᓄᓇᕘᒥ. 

 

(ᑐᓵᔨᑎᒍᑦ) ᑕᒪᒃᑯᐊ ᓄᑖᑦ ᐱᓕᕆᔾᔪᓯᐅᔪᐃᑦ 

ᑕᑯᑎᑦᑎᒍᑎᒋᕙᕗᑦ ᐊᖏᖅᓯᒪᓂᑦᑎᓐᓂ 

ᐱᓕᕆᐊᕆᖃᕈᒪᓂᑦᑎᓐᓂᑦ ᐃᓄᐃᑦ 

ᐃᓱᒫᓘᑎᖏᓐᓂᑦ ᐆᒪᔪᐃᑦ 

ᖃᐅᔨᓴᖅᑕᐅᒍᓯᒋᖃᑦᑕᖅᑕᖏᓐᓄᑦ. 

(ᑐᓵᔨᒃᑰᕈᓐᓃᖅᐳᖅ) ᐅᖃᖅᑎᑦᑎᔨ, ᑖᓐᓇ 

ᒥᓂᔅᑕᐅᕝᕕᒋᔭᕋ ᐱᔭᕇᖃᑖᑦᑎᐊᕐᖓᑦ 

ᐃᖅᑲᓇᐃᔭᖅᑏᓪᓗ ᐱᔭᕇᖃᑖᑦᑎᐊᕐᒪᑕ 

ᐱᖓᔪᒋᓕᖅᑕᖓᓂᒃ ᐊᒻᒪᓗ 

ᑭᖑᓪᓕᖅᐹᕆᓕᖅᑕᖓᓂᒃ ᑕᕝᕙᓂ 

ᖃᐅᔨᓴᕐᓂᐅᓚᐅᖅᑐᒥ ᓴᓐᓂᕈᑎᐅᑉ ᓇᓄᖏᓐᓂ. 

(ᑐᓵᔨᑎᒍᑦ) ᐊᔾᔨᒋᓐᖏᑕᖓᓂᒃ 

ᖃᐅᔨᓴᕐᓂᐅᖃᑦᑕᓚᐅᖅᑐᓂᑦ 

ᓇᓗᓇᐃᒃᑯᓯᕐᕕᒋᕙᒃᑐᒍᑦ ᐆᒪᔪᐃᑦ, 2010-2013-ᒧᑦ 

ᖃᐅᔨᓴᕐᓂᐅᓚᐅᖅᑐᒥ ᐊᑐᖅᑕᐅᓚᐅᖅᐳᑦ 

ᒥᑭᔫᑎᓂᑦ ᐃᓚᓐᖓᐃᔾᔪᑎᓂᑦ ᑳᐴᑎᕋᓛᓂᑦ 

ᓇᓄᕐᓂᑦ. ᑖᒃᑯᐊ ᒥᑭᔫᑕᐅᓂᖏᓐᓄᑦ 

ᑲᑎᑕᐅᓚᐅᖅᑐᑦ ᐅᑭᐅᖑᔪᓂᑦ ᐱᖓᓱᓂᑦ 

ᐊᐅᓪᓚᖅᑎᑕᐅᖃᑦᑕᓚᐅᖅᐳᑦ  



ᐱᖓᑦᓯᖅ, ᒫᑦᓯ 19, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᓴᕐᕕᓐᓄᑦ ᓇᓗᓇᐃᔭᕈᑕᐅᓂᐊᕐᓗᑎᑦ ᐊᑐᓂ 

ᓇᓄᐃᑦ ᑕᐃᒪᓐᓇᓴᐃᓐᓇᐸᓗᒃ 

ᐊᑐᖅᑕᐅᕙᓚᐅᖅᑐᑎᑐᑦ ᖃᐅᔨᒍᑕᐅᔪᓐᓇᖅᑐᓂᑦ. 

ᓂᕆᐅᑦᑎᐊᖅᐳᖓ ᑐᓴᖅᑎᑦᑐᓐᓇᓛᕆᐊᒃᓴᖅ 

ᖃᐅᔨᔭᐅᓚᐅᖅᑐᓂᑦ ᕿᑭᖅᑖᓘᑉ ᑕᕆᐅᖓᓂ 

ᖃᐅᔨᓴᕐᓂᐅᓚᐅᖅᑐᓂᑦ ᐃᓕᔅᓯᓐᓂᑦ 

ᑕᖅᑭᓂᐊᖅᑐᓂᑦ ᖃᐃᔪᓂᑦ. 

 

(ᑐᓵᔨᒃᑰᕈᓐᓃᖅᑐᖅ) ᓱᓕᒃᑲᓐᓂᖅ: ᑖᓐᓇ 

ᐊᕙᑎᓕᕆᔨᒃᑯᑦ ᓈᓚᒃᑐᑦ ᐃᓱᒫᓘᑕᐅᓯᒪᔪᓂᑦ 

ᐆᒪᔪᕋᓱᑦᑎᓐᓄᑦ ᐊᖑᓇᓱᑦᑎᓄᑦ ᐃᒻᒪᓗ 

ᐃᓚᒋᔭᐅᔪᓄᑦ ᓄᓇᓕᓐᓂ. (ᑐᓵᔨᑎᒍᑦ) ᖃᖑᑕᓲᒃᑯᑦ 

ᖃᐅᔨᓴᐃᓂᖃᓕᕌᖓᑕ, ᐊᓯᐊᓂᑦᑕᐅᖅ 

ᐅᓗᕆᐊᓇᓐᖏᑦᑐᖅᓯᐅᑦ ᓇᓄᕐᓂᑦ ᖃᐅᔨᓴᐃᓂᕐᒧᑦ 

ᓴᓂᕋᔭᐅᑉ ᑭᓐᖓᐃᑦ ᐃᒪᖓᓂ ᐊᒻᒪᓗ ᑕᓯᐅᔭᕐᔪᐊᑉ 

ᐱᓇᓐᓇᖓᓂ. ᑖᕙᓂ ᑕᓯᐅᔭᕐᔪᐊᑉ ᐱᓇᓐᓇᖓᓂ 

ᐅᓂᒃᑳᓕᐊᖑᖃᑖᓚᐅᖅᑐᒥ ᐊᓯᖏᓪᓗ 

ᖃᐅᔨᓴᕈᑕᐅᓯᒪᔪᓂ ᐱᒋᐊᓕᓚᐅᖅᓯᒪᒻᒪᑕᓂᒃ 

ᖃᐅᔨᔾᔪᑎᒋᓯᒪᕙᕗᑦ ᖃᖓᑕᓲᒃᑯᑦ ᖃᐅᔨᓴᐃᓂᖅ 

ᐊᑑᑎᖃᑦᑎᐊᕈᓐᓇᕐᒪᑦ ᓇᓗᓇᐃᕋᓱᐊᕐᓂᕐᒥᒃ 

ᓇᓄᐃᑦ ᐊᒥᓲᓂᖏᓐᓂᑦ. ᑖᒃᑯᐊ ᖃᐅᔨᓴᖅᑕᐅᓯᒪᔪᑦ 

ᑕᓯᐅᔭᕐᔪᐊᕐᒥ ᓯᕗᓪᓕᖅᐹᖑᓪᓗᓂ ᑕᒪᒃᑯᐊ 

ᐊᐅᓚᑦᑎᓂᕐᒧᑦ ᐱᔾᔪᑎᖃᖅᑐᑎᒃ ᑕᐃᑲᓂ 

ᖃᑦᑎᐅᓂᖏᑦ ᓱᕐᕋᔅᓯᒪᓐᖏᒻᒪᑕ. ᐃᖅᑲᓇᐃᔭᕐᕕᒃᑲ 

ᑖᒃᑯᓂᖓ ᐊᑐᕐᒪᑕ ᖃᐅᔨᓴᕐᓂᕐᒧᑦ ᑕᐃᑲᓂ 

ᒪᒃᓕᓐᑕᓐ ᓵᓄᖑᓂᕋᖅᑕᐅᔪᒥ ᐅᐱᕐᖔᖑᓂᐊᖅᑐᒥ. 

 

(ᑐᓵᔨᑎᒍᑦ ᓄᖅᑲᖅᑐᖅ) ᑖᓐᓇ ᒥᓂᔅᑕᐅᕝᕕᒋᔭᕋ 

ᐃᖅᑲᓇᐃᔭᖃᑎᖃᕐᒥᒻᒪᑦ ᖃᐅᔨᓴᖅᑎᐅᔪᓂᑦ 

ᓯᓚᑦᑐᓴᕐᕕᒻᒥ ᒥᓂᓲᑕᒥ (ᑐᓵᔨᑎᒍᑦ) 

ᖃᐅᔨᓴᕐᓂᐊᖅᑐᑎᒃ ᑖᒃᑯᓂᖓ 

ᖃᐅᔨᓴᕈᑎᔅᓴᐅᓂᐊᖅᑐᒥᑦ ᓲᕐᓗ 

ᖁᒻᒧᐊᑦᑎᑕᐅᓯᒪᔪᒃᑯᑦ ᓇᓄᕐᓂᑦ, ᐱᓗᐊᖅᑐᒥᑦ 

ᑕᒪᒃᑯᐊ ᐅᖓᓯᑦᑐᒥᑦ ᓄᓇᓕᕗᒻᒥ. ᖃᐅᔨᓴᖅᑏᑦ 

ᐱᐊᓂᓚᐅᕐᒪᑕ ᐆᑦᑑᑎᒋᔭᒥᓐᓂᒃ ᑕᒪᒃᑯᓂᖓ 

ᖃᐅᔨᓴᖅᑕᐅᓯᒪᔪᓂᒃ ᕉᓕᖕ ᐊᐃᓚᓐᒥ, ᓴᓂᕋᔭᐅᑉ 

ᓴᓂᐊᓂ ᐊᒻᒪᓗ ᐆᑦᑑᑎᖃᓚᐅᖅᑐᑎᒃ ᑖᒃᑯᓄᖓ 

ᖃᐅᔨᓴᖅᑕᐅᓵᓚᐅᖅᑐᓂᒃ ᖃᖓᑕᔫᒃᑯᑦ, ᑕᒪᓐᓇ 

ᖃᐅᔨᓴᖅᑕᐅᒍᑎᒋᔭᐅᓚᐅᖅᑐᖅ ᐆᑦᑑᑎᒋᔭᐅᑎᓪᓗᒍ 

ᑲᔪᓯᑦᑎᐊᓚᐅᖅᑐᖅ ᑖᒃᑯᓄᖓᔅᓴᐃᓐᓇᖅ.  

 

(ᑐᓵᔨᑎᒍᑦ ᓄᖅᑲᖅᑐᖅ) ᐅᖃᖅᑎᑦᑎᔩ, ᑖᓐᓇ 

ᒥᓂᔅᑕᐅᕝᕕᒋᔭᕋ ᐊᔅᓱᕈᑦᑎᐊᖅᑐᓂ, 

ᓱᓕᔪᕐᓇᑦᑎᐊᕋᓱᑦᑐᓂ ᓱᓕᔪᖅᓴᓂᕐᒥᑦ 

ᐱᒻᒪᕆᒋᔭᐅᔪᓂᑦ ᓴᖅᑭᑕᐅᓯᒪᔪᓂᓪᓗ ᐃᓄᓐᓄᑦ 

ᐆᒪᔪᓕᕆᓂᕐᒥᑦ ᑕᒫᓂ ᖃᐅᔨᓴᕐᓂᒃᑯᑦ ᐆᒪᔪᓂᒃ 

ᑖᒃᑯᐊ ᐃᓱᒪᒋᔭᖏᑦ ᐊᑐᓕᖅᑎᑕᐅᑦᑎᐊᖁᓪᓗᒋᑦ.  

ᑕᐃᒫᒃ ᖁᕕᐊᓱᑉᐳᖓ ᒫᓐᓇ ᑕᒪᔅᓱᒥᖓ 

ᖃᐅᔨᓇᓱᑉᐸᓪᓕᐊᖏᓐᓇᕋᑦᑕ ᓄᑖᖑᔪᒥᑦ, ᓲᕐᓗ 

ᑕᐸᓱᓗᐊᓐᖏᔾᔫᒥᔪᓂᒃ ᐆᒪᔪᓂᒃ, ᑕᒪᓐᓇ 

ᐱᔾᔪᑎᒋᓪᓗᒍ ᓄᓇᕗᑦ ᐆᒪᔪᖏᑦ ᐱᒻᒪᕆᐅᒻᒪᑕ 

ᐊᒻᒪᓗ ᐅᓄᕐᓂᖏᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᐃᒃ. ᒥᓂᔅᑕᐃᑦ 

ᐅᖃᐅᓯᔅᓴᖏᑦ. 2. ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᑉ ᐅᖃᐅᓯᖓ 042 - 4(1): ᐳᕋᐃᐊᓐ 

ᔭᐅᐊᑦᓯᑭᐅᑉ ᓄᖅᑲᕐᓂᖓ (ᖁᒃᓱᒃ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᐊᒻᒪᓗ ᓄᓇᕗᒻᒥᐅᖃᑎᒃᑲ 

ᐅᓪᓗᒃᑰᖅᑐᒋᑦ. (ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ 

ᓂᑯᕕᑉᐳᖓ ᐅᐱᒋᔪᒪᓪᓗᒍ ᕗᕋᐃᐊᓐ ᔪᐋᔅᑭ 

ᑕᕝᕙᓂ ᓄᖅᑲᕐᒪᑦ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ 

ᑯᐊᐳᕋᐃᓴᐅᔪᒥᑦ.  

 

ᒥᔅᑕ ᔪᐋᔅᑭ ᓄᓇᕗᑦ ᐱᕙᓪᓕᐊᑎᑦᑎᓂᕐᒧᑦ 

ᑯᐊᐳᕋᐃᓴᒃᑯᓐᓂ ᐃᓚᒋᔭᐅᓕᓚᐅᖅᓯᒪᔪᑦ 1999-

ᖑᑎᓪᓗᒍ ᐊᒻᒪᓗᑦᑕᐅᖅ ᐊᕐᕌᒍᒐᓴᓐᓄᑦ 

ᐃᖅᑲᓇᐃᔭᖅᑎᓪᓗᒍ ᐅᓄᖅᑐᐊᓗᓐᓂᑦ 

ᐱᓕᕆᐊᔅᓴᖃᓚᐅᖅᑐᖅ ᑐᖏᓕᕆᓪᓗᓂᐅᒃ 

ᐊᖓᔪᖅᑳᑉ ᐊᒻᒪᓗ ᐅᖃᐅᔾᔨᒋᐊᖅᑎᐅᓪᓗᓂ, 

ᑎᑎᕋᖅᑎᐅᓪᓗᓂᓗ ᐊᒻᒪᓗᑦᑕᐅᖅ 

ᐱᓕᕆᕕᑦᑎᐊᕙᐅᓂᕐᒧᑦ ᐅᖃᐅᔾᔨᒋᐊᖅᑎᐅᓪᓗᓂ. 

 

ᐅᖃᖅᑏ, ᕗᕋᐃᐊᓐ ᓯᕗᒧᐊᑦᑎᐊᖅᓯᒪᔭᖏᑦ 

ᐅᓄᖅᑐᒻᒪᕆᐅᒻᒪᑕ ᐱᓕᕆᖃᑕᐅᓪᓚᓚᐅᖅᑐᖅ 

ᓄᓇᕗᒻᒥᐅᓄᑦ ᓴᓇᔭᐅᓯᒪᓂᑯᓂᒃ ᓂᐅᕕᕈᑎᔅᓴᐅᔪᑦ 

ᑕᐅᑦᑐᖏᓐᓂᑦ ᓴᓇᓯᒪᓚᐅᖅᑐᖅ ᐊᒻᒪᓗᑦᑕᐅᖅ 

ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕋᐃᓴᒃᑯᑦ 

ᑖᒃᑯᐊ ᐃᓄᒃᓱᒻᒥᑦ ᑕᖅᓴᖃᖅᑐᑎᒃ 2010-ᒥ ᐊᕐᕌᒍᒥ 

ᓄᓇᕐᔪᐊᕐᒥ ᐱᓐᖑᐊᕕᔾᔪᐊᖅᑎᓪᓗᒋᑦ.  

 

ᑕᕝᕙᓂ ᐃᑲᔪᖅᑐᐃᓪᓚᕆᔅᓯᒪᔪᖅ ᐊᒻᒪᓗ 

ᓯᕗᓕᖅᑎᐅᓯᒪᓪᓗᓂ ᓄᓇᕗᑦ ᐱᕙᓪᓕᐊᔪᓕᕆᔨᒃᑯᑦ 

ᑯᐊᐳᕋᐃᓴᖓᓐᓄᑦ  

ᓂᕿᓕᕆᔨᐅᓪᓗᓂ, ᖃᐅᔨᒪᑦᑎᐊᖅᑐᓂᓗ 

ᓂᐅᕐᕈᑎᔅᓴᓂᒃ ᐊᖑᓇᓱᓐᓂᕐᒧᑦ. ᒥᔅᑕ ᔪᐋᔅᑭ 

ᐊᑯᓂᐊᓗᒃ ᐱᓕᕆᐊᔅᓴᖃᓚᐅᖅᑐᖅ ᓇᒻᒥᓂᖃᖅᑐᓂ 

ᑖᒃᑯᓂᖓᑦᑕᐃᓐᓇᖅ ᐊᒻᒪᓗ 

ᐅᐸᓗᖓᐃᔭᐅᑎᖃᖅᑐᓂ ᕿᑎᕐᒥᐅᓂᑦ 

ᓂᕿᓕᕆᔨᖏᓐᓄᑦ ᐃᖃᓗᑦᑑᑦᑎᐊᕐᒥ, ᑭᕙᓪᓕᕐᒥᓗ 

ᓂᕿᓕᕆᕕᖓᓂ ᑲᖏᖅᖠᓂᕐᒥ, ᐸᓐᓂᖅᑑᕐᒥᓗ 

ᐃᖃᓗᓕᕆᕝᕕᒻᒥᑦ.  

 

ᐅᖃᖅᑏ, ᖁᕕᐊᓱᑦᑐᖓ ᑭᒡᒐᖅᑐᕐᓗᒋᑦ 

ᐃᖅᑲᓇᐃᔭᖅᑎᓕᒫᑦ ᑲᑎᒪᔨᖏᓪᓗ ᓄᓇᕗᒻᒥ 

ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕋᐃᓴᖓᓐᓄᑦ 

ᖁᔭᓐᓇᒦᖅᑐᒍ ᐊᕐᕌᒍᓄᑦ 15-ᓄᑦ 

ᐃᖅᑲᓇᐃᔭᖅᓯᒪᒻᒪᑦ ᑖᔅᓱᒧᖓ ᑎᒥᑐᐊᒨᓐᖏᑦᑐᖅ 

ᑭᓯᐊᓂ ᓄᓇᕗᒻᒥ ᐊᖑᓇᓱᑦᑎᓄᑦ, 

ᐃᖃᓪᓕᐊᖅᑎᓄᑦ ᐊᒻᒪᓗ ᓂᕿᓕᕆᕕᒻᒥ 

ᐃᖅᑲᓇᐃᔭᖅᑐᓄᑦ ᖁᔭᒋᔭᐅᑦᑎᐊᖅᐳᑎᑦ 

ᐃᓕᓴᕆᔭᐅᕗᓪᓗ ᐱᓕᕆᐊᕆᓯᒪᔭᑎᑦ. 

ᖁᔭᒋᔭᖑᑦᑎᐊᖅᐳᑎᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑯᒃᓱᒃ. 2. ᒥᓂᔅᑕᐃᑦ 

ᐅᖃᐅᓯᔅᓴᖏᑦ. ᐊᑎᖁᑎᖃᕈᓐᓃᕋᒪ. 3. 

ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ 

ᓂᐊᖁᓐᖒᑦ-ᐃᖃᓗᐃᑦ, ᒥᔅ ᐊᖕᓇᑲᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 096 - 4(1): 

ᓂᐊᖁᓐᖒᒥ ᐅᓪᓛᕈᒥᑕᖅᑎᑦᑎᓂᕆᕙᒃᑕᖓᑦ 

(ᐊᖕᓇᑲᖅ) 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓂᑯᕕᑦᑐᖓ ᐅᓪᓗᒥ ᐅᖃᐅᓯᖃᕈᒪᓪᓗᖓ ᐃᑉᐸᔅᓴᖅ 

ᓂᐊᖁᓐᖒᕐᒥ, ᓇᓄᒃ ᐃᓕᓐᓂᐊᕐᕕᖓᓂ 

ᐳᓛᕆᐊᓚᐅᕋᑦᑕ.  

 

ᐃᑉᐸᔅᓴᖅ ᐅᖓᓕᐊᓂ ᖃᐃᖅᑯᓚᐅᕋᒃᑯ ᓯᕗᓕᖅᑎ, 

ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓄᓪᓗ 

ᖃᐃᖅᑯᓪᓗᒍ ᓇᓄᒃ ᐃᓕᓐᓂᐊᕐᕕᐊᓂ 

ᐃᓕᓐᓂᐊᖁᓪᓗᒍ ᐱᒻᒪᕆᐊᓗᓐᓂᑦ ᐱᓕᕆᔭᐅᔪᒥᑦ 

ᓇᓄᒃ ᐃᓕᓐᓂᐊᕐᕕᖓᓂ ᐊᓯᖏᓐᓂᓪᓗ 

ᐊᑐᖅᑕᐅᖃᑦᑕᖅᑐᓂᒃ, 

ᐅᓪᓛᕈᒥᑕᖅᑎᑦᑎᖃᑦᑕᕐᓂᕐᒧᑦ. 

 

ᐅᖃᖅᑏ, ᒫᓐᓇ ᖁᔭᓐᓇᒥᕈᒪᔭᕋ  

ᓯᕗᓕᖅᑎ ᒥᓂᔅᑕᐃᑦᓗ ᐊᖏᓚᐅᕐᒪᑕ 

ᐳᓛᕆᐊᕋᓱᒃᑎᓪᓗᑕ ᐃᓕᓐᓂᐊᕐᕕᖕᒥᑦ 

ᖁᔭᓐᓇᒦᖅᐸᔅᓯ ᐅᐸᑐᐃᓐᓇᑦᑎᐊᓚᐅᕋᑦᓯ 

ᐃᓕᓐᓂᐊᕆᐊᖅᑕᓯ ᐊᒃᓱᕈᖅᓴᐅᑎᒋᔭᖏᑦ 

ᐃᓕᓐᓂᐊᕐᕕᐅᑉ ᐊᒻᒪᓗ ᐃᓕᓐᓂᐊᖅᑏᑦ ᖃᐅᑕᒫᑦ.  

 

ᐅᖃᖅᑏ ᐱᒻᒪᕆᐅᖅᑰᖅᑐᖅ ᐊᑦᑕᕐᓇᖏᑦᑐᖅ 

ᐅᓄᖅᑐᑦ ᐃᓕᓐᓂᐊᕐᕕᑦ ᓂᕆᑎᑦᑎᖃᑦᑕᕐᒪᑕ 

ᑕᐃᒪᓐᓇᐃᓕᐅᖏᓐᓇᖃᑦᑕᕐᒪᑕ ᐃᓕᓐᓂᐊᕐᓂᑕᒫᑦ 

ᑕᐃᒪᓐᓇ ᐱᔾᔪᑎᒋᓪᓗᒍ ᑳᒃᖢᑎᒃ 

ᐃᓕᓐᓂᐊᕆᐊᖃᑦᑕᕐᒪᑕ.  

 

ᐅᓪᓛᕈᕐᒥᑕᖅᑎᑦᑎᖃᑦᑕᕐᓂᖅ ᑕᒪᓐᓇ 

ᓂᕿᑦᑎᐊᕙᖃᖅᑎᔅᓯᖃᑦᑕᕐᓂᖅ ᐅᓪᓗᖅ ᐊᑕᐅᓯᐊᖅ. 

ᑕᐃᒃᑯᐊ ᓱᕈᓰᑦ ᐃᓕᓐᓂᐊᕈᒪᓂᖅᓴᐅᓪᓗᑎᒃ 

ᐊᒻᒪᓗᑕᐅᖅ ᐃᓚᐅᓂᖅᓴᐅᓪᓗᑎᒡᓗ 

ᐃᓕᓐᓂᐊᖃᑎᒋᔭᒥᓂᒃ ᑖᒃᑯᐊ 

ᖃᓄᐃᓗᓕᕋᓗᐊᕐᒪᖔᑕ ᖃᐅᔨᒪᓂᖅᓴᐅᓂᐊᕐᒪᑕ.  

 

ᐅᖃᖅᑏ ᐃᓕᓴᐃᔩᑦ ᐃᖅᑲᓇᐃᔭᖅᑎᖏᓪᓗ 

ᑮᓇᐅᔭᖅᑐᕈᑎᖏᓐᓂᒃ ᐱᕈᖅᓴᐃᖃᑦᑕᕐᒪᑕ 

ᓂᐅᕕᖃᑦᑕᖅᖢᑎᒡᓗ ᓂᕿᖏᓐᓂᒃ 

ᓂᕿᓕᐅᖅᐸᒃᖢᑎᓪᓗ ᖄᒃᑲᓐᓂᐊᒍᑦ 

ᐃᖅᑲᓇᐃᔮᖓᑦᑕ ᐃᓕᓐᓂᐊᕐᕕᒃ ᐃᓕᓴᐃᔨᐅᓂᕐᒧ 

ᐱᓕᕆᖃᑦᑕᖅᑐᓄᑦ.  

 

ᐅᖃᖅᑏ ᒫᓐᓇᐅᓂᖓᓂ ᖁᔭᓐᓇᒦᕈᒪᕙᒃᑲ 

ᑎᓕᐅᕈᒪᓪᓗᒋᓪᓗ ᒐᕙᒪᒃᑯᑦ ᐃᑲᔪᖅᑐᑦᑎᐊᖁᓪᓗᒋᑦ 

ᑕᐃᒪᓐᓇᐃᑦᑐᓂᒃ ᑮᓇᐅᔭᓂᒃ ᑐᓂᓯᖃᑦᑕᖁᓪᓗᒋᑦ 

ᐊᒡᒋᖅᑐᓂ ᐃᓕᓐᓂᐊᖅᑐᓕᕆᓂᕐᒧᑦ 

ᐊᑐᕈᒫᖅᑕᖓᓐᓂ.  

 

ᖁᔭᓐᓇᒦᕈᒪᔭᒃᑲ ᑕᐃᒃᑯᐊ 

ᐅᓪᓛᕈᕐᒥᑕᖅᑎᑦᑎᖃᑦᑕᖅᓯᒪᔪᑦ ᖁᔭᓐᓇᒦᖅᐸᕋ 

ᐊᖏᔪᖅᑳᖓᑦᓗ ᒫᑎᐅ ᓂᑯᕙᐃᓐᒧᑦ ᐊᒻᒪ ᓇᓄᖅ 

ᐃᓕᓐᓂᐊᕐᕕᐊᓂ ᓂᐊᖁᖑᒻᒥ. ᐊᒻᒪᓗᑦᑕᐅᖅ 

ᖁᔭᓐᓇᒦᖅᑕᒃᑲ ᓯᕗᓕᖅᑏᑦ ᐊᒻᒪ ᐃᓄᓕᕆᔨᒃᑯᓐᓄᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᖁᔭᓐᓇᒦᒻᒪᕆᐊᓗᒃ 

ᐱᖃᑎᒋᓚᐅᕋᕕᖓ ᑕᐃᑲᓂ ᐳᓛᕆᐊᖅᓯᒪᑎᓪᓗᖓ. 

ᖁᔭᓐᓇᒦᒃ ᐅᖃᖅᑏ.   

 

>>ᐸᑦᑕᑐᖅᑐᑦ 

ᐅᖃᖅᑏ: ᖁᔭᓐᓇᒦᒃ. 3. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ ᒥᔅ 

ᐃᐊᓪ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 097 - 4(1): ᕕᐅᓪ 

ᐳᐊᑑᑉ ᓄᖅᑲᕐᓂᖓ (ᐃᐊᓪ) 

 

ᐊᖓᔪᖅᑳᖅ ᒫᓐᓂᑲ ᐃᐊᓪ: (ᑐᓵᔨᑎᒍᑦ) ᖁᔭᓐᓇᒦᒃ 

ᐅᖃᖅᑏ. ᐅᓪᓗᒥ ᓂᑯᕕᒃᑐᖓ ᐃᓕᓴᖅᓯᔪᒪᓪᓗᖓ 

ᒫᓐᓇ ᓄᖅᑲᕐᓂᐊᓕᕐᒪᑦ ᐃᖅᑲᓇᐃᔮᒥᓂ 

ᓂᕈᐊᖅᑎᒋᓯᒪᔭᕋ ᐃᓐᓇᐅᓂᕐᒥᓄᑦ. ᑖᓐᓇᑦᑕᐅᖅ 

ᐃᑲᔪᖅᑎᒋᓪᓗᒍ ᑎᑎᕋᖅᑎ ᐊᖅᓴᖅᑎᓂ ᑕᓪᓕᒪᓄᑦ 

ᕕᐅᓪ ᐳᐊᑕᐅ. ᐃᖃᓗᖕᒥᐅᑦᑕᐃᑦ ᐊᒥᓲᓂᖅᓴᐃᑦ 

ᐃᓕᓴᖅᓯᒐᔭᖅᑐᒃᓴᐅᔪᑦ ᑖᑦᓱᒥᖓ. ᑖᓐᓇ 

ᐱᓱᕋᖃᑦᑕᖅᑐᖅ ᑖᖅᑳᓂ ᐃᖃᓗᐃᑦ ᓄᓇᓕᖓᓂ.  

 

>>ᐃᓪᓚᖅᑐᑦ 

 

ᐅᖃᖅᑏ ᑖᓐᓇ ᕕᐅᓪ ᓄᓇᑦᓯᐊᖑᑎᓪᓗᒍ ᓄᓇᕗᑦ 

ᒐᕙᒪᖑᑎᓪᓗᒍᓗ ᐃᓚᒋᔭᐅᖃᑦᑕᖅᓯᒪᔪᖅ ᐊᕐᕌᒍ 

30 ᐅᖓᑖᓄᓪᓗ. ᐃᖅᑲᓇᐃᔭᓕᓚᐅᖅᓯᒪᔪᖅ 

ᓴᓇᔨᐅᓕᕆᔨᒃᑯᓐᓄᑦ ᐃᖅᑲᓇᐃᔭᖅᖢᓂ ᑕᐃᑦᓱᒪᓂ 

ᐊᑯᓂᑲᓪᓚᕈᓗᒃᓗ ᓄᓇᓕᖕᓂ 

ᐳᓚᕋᖃᑦᑕᓚᐅᖅᓯᒪᓪᓗᓂ. ᕕᐅᓪ 

ᐅᖅᓱᐊᓗᓕᕆᔨᒃᑯᓐᓂ ᐃᖅᑲᓇᐃᔭᓚᐅᖅᓯᒪᔪᖅ 

ᕿᑭᖅᑖᓗᖕᒥᐅᓄᑦ ᐊᕐᕌᒍᓄᑦ 16-ᓄᑦ ᐊᒻᒪᓗᑦᑕᐅᑦ 

ᐊᕐᕌᒍᓄᖅ 15-ᓄᑦ ᒥᓂᔅᑕᐅᑉ ᐃᑲᔪᖅᑎᒋᓪᓗᓂᐅᒃ 

ᑎᑎᕋᖅᑎᒋᓪᓗᓂᐅᒃ ᑎᓴᒪᐅᓚᐅᖅᑐᓄᑦ ᒥᓂᔅᑕᓄᑦ 

ᐊᔾᔨᒌᖏᑦᑐᓄᑦ.  

 

ᐅᖃᖅᑏ ᕕᐅᓪ ᑭᖑᓪᓕᖅᐹᒥ ᒪᔾᔨ 31-ᒥ 

ᐅᓪᓗᖓᓂ ᐃᖅᑲᓇᐃᔭᕐᓂᐊᖅᑐᖅ ᓄᒃᑎᕐᓂᐊᖅᑐᖅ.  

ᑖᓐᓇ ᑭᐊᓐᑦᕕᐅᓪ, ᐋᓐᑎᐅᕆᐅᒧᑦ. ᐃᓛ 

ᐱᖃᓐᓇᕆᔭᓕᒫᖏᑦ ᑕᐅᕙᓂᕐᒥᐅᑕᐃᑦ 

ᐃᖃᓗᖕᒥᐅᑕᐅᖃᑦᑕᖅᓯᒪᖕᒪᑕ ᐃᓚᖏᓪᓗ ᓱᓕ 

ᓄᓇᕗᒻᒧᐊᖃᑦᑕᖅᑐᑦ.  

 

ᐅᖃᖅᑏ ᒫᓐᓇ ᓯᕗᒧᐊᑦᑎᐊᖁᓂᐊᖅᑕᕋ. 

ᖃᐅᔨᒪᔪᖓᓗ ᑭᖑᓂᖃᓈᖅᑕᐅᓛᖅᑐᖅ 

ᐃᖅᑲᓇᐃᔭᖃᑎᖏᓐᓂᒡᓗ ᐃᖃᓗᖕᓂ ᓄᓇᕘᒥ 

ᐊᒻᒪᓗ ᑐᓐᖓᓱᒃᑎᑦᑐᒪᓪᓗᒍ ᑯᐱᔅ ᓯᑖᓕᐊᓐ 

ᑖᓐᓇᑕᐅᖅ ᓂᕈᐊᖅᑎᒋᓯᒪᔭᕋ 

ᐃᑲᔪᖅᑎᒋᓂᐊᓕᖅᑕᕋ ᑎᑎᕋᖅᑎᒋᓗᒍ 

ᒥᓂᔅᑕᐅᓂᓐᓄᑦ. ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑏ: ᖁᔭᓐᓇᒦᒃ. 3. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ 

ᒥᔅᑕ ᔪᐊᓇᓯ.    

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 098 - 4(1): 

ᐊᑭᕋᖅᑐᕐᓂᖅ ᐃᓚᒌᓂᑦ 

ᐋᓐᓂᖅᑎᕆᓂᐅᔪᒥᒃ (ᔪᐊᓇᓯ) 

 

ᔪᐊᓇᓯ: ᓇᑯᒻᒦᒃ ᐅᖃᖅᑎᒃᓯᔩ. ᐅᓪᓗᒃᑯᑦ 

ᑲᑎᒻᒪᔨᐅᖃᑎᒃᑲ ᐊᒻᒪᓗ ᓈᓚᒃᑐᐃᑦ. ᐅᖃᖅᑎᒃᓯᔩ 

ᐅᓪᓗᒥ ᓇᖏᖅᓯᔾᔪᑎᖃᖅᑯᖓ ᐋᓐᓂᖅᑎᕆᓂᖅ 

ᐊᑑᑎᖃᖏᓐᓂᖓᓄᑦ ᐊᖏᕐᕋᕆᔭᐅᔪᓂ ᐃᓚᒌᓪᓗ 

ᐃᓗᐊᓂ.  

 

ᐅᖃᖅᑎᒃᓯᔩ ᖃᐅᔨᒪᔪᐃᓐᓇᐅᖅᑯᕋᑕ ᐊᒥᓲᒻᒪᕆᑦ 

ᓄᓇᕘᒥᐅᑦ ᐱᓗᐊᖅᑐᒥᖃᐃ ᐊᕐᓇᐃᑦ 

ᕿᑐᕐᖓᕆᔭᐅᓗᑦᓗ ᐋᓐᓂᖅᓱᖅᑕᐅᖃᑦᑕᕐᓂᖏᓐᓂᒃ.  

ᐊᑯᓂᐅᓗᐊᖅᑐᒥ ᐊᐃᑉᐸᕆᔭᖏᓐᓄᑦ 

ᐊᖏᔪᖅᑳᕆᔭᖏᑦᓄᑦ ᐃᓚᒋᔭᒥᓐᓄᑦ ᐅᑦᕙᓘᓐᓂᑦ 

ᓄᓇᖃᑎᒋᔭᒥᓐᓄᑦᓘᓐᓃᑦ. ᑖᒃᑯᐊ 

ᐋᓂᖅᓱᖅᑕᐅᖃᑦᑕᖅᑐᑦ ᓵᑦᕕᒃᓴᖃᕈᓐᓂᖃᑦᑕᒪᑕ 

ᐃᑲᔪᖅᑕᐅᒐᓱᐊᖅᑎᓪᓗᒋᑦ.  

 

ᐅᖃᖅᑎᑦᓯᔩ ᓄᓇᕘᒻᒥᐅᖑᓪᓗᑕ ᑖᓐᓇ 

ᓈᒻᒪᒋᒋᐊᖃᖏᓐᓇᑦᑎᒍᑦ ᐋᓐᓂᖅᑎᕆᖃᑦᑕᕐᓂᖅ 

ᐃᓅᓯᑦᑎᓐᓂ ᓈᒻᒪᖏᒻᒪᑦ. ᑎᒥᕗᑦ 

ᐋᓐᓂᖅᑎᖅᑕᐅᒐᐃᒻᒪᑦ ᐃᓱᒪᕗᑦᑕᐅᖅ 

ᐋᓐᓂᖃᑦᑕᕐᒥᒻᒪᑦ ᐊᒻᒪᓗ ᑖᓐᓇ ᐊᑯᓂ 

ᑕᐃᒪᐃᓕᖓᓯᒪᔪᕐᔫᔮᓕᕐᒪᑦ.  

 

ᐅᖃᖅᑎᑦᑎᔩ, ᐅᖃᐅᓯᐅᖃᑦᑕᖅᓯᔪᑦ 

ᐋᓐᓂᖅᑎᕆᓂᖅ ᐊᖏᕐᕋᒥᒎᖅ ᐱᒋᐊᖃᑦᑕᕐᒪᑦ 

ᑭᓯᐊᓂ ᐅᑉᐱᕆᕙᕋ ᑕᕝᕙᓂ ᐊᖏᕐᕋᒥ 

ᓄᖅᑲᔾᔮᓐᖏᒻᒪᑦ ᓂᐱᖃᓐᖏᑦᑐᓂ ᓅᖃᑦᑕᕐᒪᑦ 

ᐃᓕᓐᓂᐊᕐᕕᓐᓄᑦ, ᐱᓕᕆᕝᕕᓄᑦ, 

ᐃᖅᑲᓇᐃᔭᕐᕕᓐᓄᑦ, ᓄᓇᓕᐅᑉ ᐃᓗᐊᓂ ᐃᖏᕐᕋᒻᒪᑦ 

ᐊᒻᒪᓗ ᑕᐃᒃᑯᐊ ᐋᓐᓂᖅᑎᖅᑕᐅᖃᑦᑕᖅᑐᒃᑯᑦ 

ᐃᓗᒥᒍᑦ ᐋᓐᓂᐊᖃᑦᑕᕐᒪᑕᐃᓛᒃ ᑖᒃᑯᐊ 

ᑎᒍᒥᐊᖅᑐᓂᒋᑦ ᐊᔅᓱᕈᕐᓂᕐᒥᓂᒃ ᓄᒫᓱᑦᑐᑎᒃ, 

ᐊᑲᐅᓐᖏᓕᐅᕈᑎᖃᖅᑐᑎᓪᓘᓐᓃᑦ ᐊᒻᒪᓗ ᑕᐃᒫᒃ 

ᐅᖃᖅᑲᐅᒐᒪᐃᓛᒃ ᓵᕝᕕᔅᓴᖃᕈᓐᓃᖃᑦᑕᖅᑐᑎᒃ 

ᓇᓗᓕᖅᑐᑎᓪᓗ ᓇᒧᓐᖓᕆᐊᖅ.  

 



ᐱᖓᑦᓯᖅ, ᒫᑦᓯ 19, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩ, ᐅᖃᕈᒪᕗᖓ ᓄᓇᕗᒻᒥᐅᓄᑦ 

ᐃᒪᐃᓕᒍᒪᓪᓗᖓ ᐋᓐᓂᖅᑎᖃᑦᑕᐅᑎᓐᖏᓚᐅᖅᑕ 

ᐃᓅᖃᑎᒋᔭᑦᑎᓐᓂᑦ, ᐋᓐᓂᖅᓯᖃᑦᑕᐅᑎᓂᒃᑯᑦ 

ᐊᓯᖓᒍᖔᖅ ᐋᖅᑭᔅᓱᐃᖃᑕᐅᒍᓐᓇᕋᑦᑕ.  

 

ᐅᖃᖅᑎᑦᑎᔩ, ᐋᓐᓂᖅᓯᖃᑦᑕᐅᑎᓂᖅ ᐃᓗᒃᑯᑦ 

ᐃᑉᐱᓐᓇᕐᓂᖃᕋᓗᐊᖅᑎᓪᓗᒍ ᐃᓚᒌᓄᑦ...  

 

ᐱᕕᖃᖅᑎᑕᐅᕈᒪᒐᓗᐊᖅᑐᖓ ᐱᔭᕇᓯᒐᓗᐊᕋᒪ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᔪᐊᓇᓯ. ᒪᓕᒐᓕᐅᖅᑎ 

ᐃᓚᓯᒋᐊᒃᑲᓐᓂᕈᒪᖕᒪᑦ, ᐋᒃᑳᖅᑕᐅᕚ? ᖁᔭᓐᓇᒦᒃ. 

ᐋᒃᑳᖅᑐᒥᑦ ᑐᓴᓐᖏᓐᓇᒪ. ᑲᔪᓯᑐᐃᓐᓇᕆᑦ.  

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ, 

ᑲᑎᒪᔨᐅᖃᑎᒃᑲ.  

 

ᐃᓛᖏᓛᒃ, ᐃᓗᒃᑯᑦ ᐃᑉᐱᒋᓇᕐᖓᓂᓛᒃ 

ᐋᓐᓂᖅᑐᖅᑕᐅᖃᑦᑕᖅᑐᑦ ᐃᓚᒌᓄᓪᓗ ᐊᒻᒪᓗ 

ᓄᓇᖅᑲᑎᒌᓄᑦ ᐃᑉᐱᓇᕈᑕᐅᓕᖃᑦᑕᖅᑐᓂ 

ᓄᓇᓕᓐᓂᑦ. ᖁᔭᒋᕙᒃᑲᓗ ᓄᓇᕗᑦ ᒐᕙᒪᒃᑯᖏᑦ 

ᓇᓗᓇᐃᖅᓯᓯᒪᓂᖏᓐᓂᑦ ᑖᓐᓇ ᐊᔅᓱᕈᕐᓇᕐᓂᖓᓂᑦ 

ᓄᓇᕗᒻᒥᐅᓄᑦ ᐊᒻᒪᓗ 

ᐋᖅᑭᒋᐊᕈᑕᐅᒍᑎᔅᓴᖃᕆᐊᖃᕐᓂᖓᓄᑦ 

ᓇᐅᒃᑯᑐᐃᓐᓇᖅ. 

 

ᐅᖃᖅᑎᑦᑎᔩ, ᑐᑭᓯᔪᒪᒐᒃᑭᑦ ᓄᓇᕗᑦ ᒐᕙᒪᒃᑯᖏᑦ 

ᐱᓕᕆᕙᓪᓕᐊᓯᒪᓂᖏᓐᓂᑦ ᑖᒃᑯᐊ ᐃᓚᒌᓄᑦ 

ᐋᓐᓂᖅᑎᕆᑦᑕᐃᓕᓂᕐᒧᑦ ᑐᑭᒧᐊᒍᑎᔅᓴᓂᒃ 

ᑕᐃᒍᖅᑕᐅᔪᒧᑦ ᐃᓚᒌᑦᑎᐊᕐᓂᖅ ᐊᒻᒪᓗ 

ᐱᕕᖃᓕᑐᐊᕈᒪ, ᓈᒻᒪᓈᓕᖅᐸᑦ 

ᐊᐱᖅᑯᑎᖃᕐᓂᐊᖅᑐᖓ ᒥᓂᔅᑕᐅᔪᒧᑦ ᑕᒪᑐᒪ 

ᒥᔅᓵᓄᑦ. ᓇᑯᕐᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

  

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᔪᐊᓇᓯ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐅᖅᓱᖅᑑᕐᒧᑦ, ᒥᔅᑕ ᐊᖁᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 099 - 4(1): 

ᐃᓱᒫᓘᑕᐅᔪᑦ ᐋᓐᓂᐊᓯᐅᖅᑎᓂᑦ 

ᐊᒥᒐᖅᓯᓂᕐᒧᑦ (ᐊᖁᐊᖅ) 

 

ᐊᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᐅᖅᓱᖅᑑᕐᒥᐅᑦ. ᐅᖃᖅᑏ, ᐅᓪᓗᒥ 

ᓂᑯᕕᑦᑐᖓ  

ᐃᓱᒫᓘᑎᓐᓂᒃ ᐅᖃᐅᓯᖃᕈᒪᓪᓗᖓ, ᐊᒥᒐᖅᓯᖕᒪᑕ 

ᐋᓐᓂᐊᓯᐅᖅᑎᓂᒃ ᓄᓇᑦᑎᓐᓂ ᐋᓐᓂᐊᕕᖓᓐᓂ.  

 

ᐅᖃᖅᑏ, ᖃᐅᔨᒪᔪᖓ ᐅᖅᓱᖅᑑᕐᒥᐅᑦ 

ᑖᒃᑯᑑᓐᖏᑦᑑᒐᓗᐊᑦ ᐋᓐᓂᐊᓯᐅᖅᑎᑭᒃᓴᖅᑐᑦ 

ᐋᓐᓂᐊᕕᖓᓐᓂ ᓄᓇᓕᖕᓂᑦ. ᖁᔭᓕᔪᖓ ᑕᐃᒃᑯᐊ 

ᑎᑭᖃᑦᑕᖅᑐᑦ ᐋᓐᓂᐊᓯᐅᖅᑏᑦ ᐊᒻᒪᓗ 

ᐋᓐᓂᐊᓯᐅᖅᑎᐅᓚᐅᑲᐱᓪᓚᖃᑦᑕᖅᑐᑦ ᑎᑭᖃᑦᑕᕐᒪᑕ 

ᐃᓇᖐᔭᖅᑐᖅᖢᑎᒃ, ᑭᓯᐊᓂ ᐋᖅᑭᒃᓯᔪᓐᓇᖏᒻᒪᑕ 

ᑖᒃᑯᓂᖓ ᐋᓐᓂᐊᓯᐅᖅᑎᑭᒃᓴᕐᓂᑦᑎᓐᓂᑦ. 

 

ᐅᖃᖅᑏ, ᐋᓐᓂᐊᓯᐅᖅᑎᕗᑦ 

ᐃᖅᑲᓇᐃᔭᓗᐊᖃᑦᑕᓕᕐᒪᑕ ᐊᑯᓂᐊᓗᒃ 

ᑕᖃᖃᑦᑕᖅᖢᑎᒃ ᑐᐊᕕᕐᓇᖅᑐᐊᐃᓐᓄᒃᑯᑦ ᑭᓯᐊᓂ 

ᐃᓅᓕᓴᐃᔪᓐᓇᖃᑦᑕᕐᒪᑕ, ᑖᓐᓇ ᓈᒻᒪᖏᒻᒪᑦ. 

ᑭᓯᐊᓂ ᓄᓇᓕᑦᑕ ᐋᓐᓂᐊᕐᓂᑐᐊᖏᑦ ᑖᒃᑯᐊ 

ᑕᒻᒪᖅᑐᒦᑦᑐᑐᐊᖑᓐᖏᑦᑐᑦ ᑭᓯᐊᓂ 

ᐋᓐᓂᐊᓯᐅᖅᑎᕗᓪᓗᑦᑕᐅᖅ 

ᐋᓐᓂᐊᓕᖃᑦᑕᑐᐃᓐᓇᕆᐊᖃᕐᒪᑕ.  

 

ᐅᖃᖅᑏ, ᒥᓂᔅᑕᐃᑦ ᑎᓕᐅᖅᐸᒃᑲ 

ᐃᖅᑲᓇᐃᔭᖃᑎᖃᖁᓪᓗᒍ ᐱᓕᕆᕕᖓ 

ᐅᓄᖅᓯᒋᐊᖁᓪᓗᒋᑦ ᐋᓐᓂᐊᓯᐅᖅᑎᐅᔪᑦ 

ᐃᖅᑲᓇᐃᔭᖅᑐᑦ ᐋᓐᓂᐊᕕᑦᑎᓐᓂᑦ.  

 

ᐅᖃᖅᑏ, ᓈᒻᒪᒃᓯᑉᐸᑦ ᐊᐱᖅᓲᑎᒋᓂᐊᖅᑕᕋ ᑕᒪᓐᓇ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᖁᐊᖅ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᖃᒪᓂᑦᑐᐊᕐᒧᑦ, ᒥᔅᑕ ᒥᑭᓐᖑᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 100 - 4(1): 

ᑐᑭᓕᐊᕆᓂᖅ ᓄᑖᖑᕆᐊᕆᓂᕐᓗ ᐃᑲᔫᑎᓂᑦ 

ᓄᓇᕗᑦ ᒐᕙᒪᒃᑯᓐᓂ ᐱᓇᓱᒍᓐᓇᓂᕐᒧᑦ 

(ᒥᑭᓐᖑᐊᖅ) 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑏ. ᐅᓪᓗᒥ 

ᓇᖏᖅᕼᐃᕗᖓ ᐅᖃᐅᓯᖃᕈᒪᑉᓗᖓ ᑕᒪᑦᓱᒥᖓ 

(ᑐᓵᔨᑎᒍᑦ) ᐅᓪᓗᒥ ᓇᖏᖅᓯᕗᖓ 

ᐅᖃᐅᓯᖃᕈᒪᓪᓗᖓ ᖃᓄᖅ ᒐᕙᒪᒃᑯᑦ 

ᐊᔾᔨᒌᓐᖏᑦᑐᑦ ᐱᓕᕆᐊᓐᖑᖅᑎᓯᒪᔭᖏᑦ 

ᐃᑲᔫᑕᐅᒃᑲᓐᓂᕈᓐᓇᕐᒪᖔᖏᑦ ᓄᓇᕘᒥ ᐊᒻᒪᓗ 

ᐋᖅᑭᑦᑕᐅᑦᑎᐊᖅᓯᒪᓗᑎᒃ. 

 

ᑲᑎᒪᕐᔪᐊᖅᑎᓪᓗᑕ ᐊᐱᖅᑯᑎᖃᖃᑦᑕᖅᓯᒪᔪᒍᑦ  

ᑭᒃᑯᑦ ᒐᕙᒪᒃᑯᑦ ᓴᖅᑭᒃᓯᓯᒪᔭᖏᓐᓂᑦ 

ᐱᓕᕆᐊᓐᖑᖅᑎᓯᒪᔭᖏᓐᓄᑦ 

ᐃᓚᓕᐅᑎᒍᓐᓇᕐᒪᖔᑦ, ᓲᕐᓗ ᐃᓐᓇᐃᑦ 

ᓇᖕᒥᓂᖃᖅᑐᑦ ᐅᖅᓱᐊᓗᖏᓐᓄᑦ ᐊᑭᑭᒡᓕᒋᐊᕈᑏᑦ 

ᓄᓇᕗᒥ ᐃᒡᓗᑖᕋᓱᖕᓂᕐᒧᑦ ᐃᑲᔫᑏᑦ ᐅᖅᓱᐊᓗᐃᑦ 

ᐅᑎᖅᑎᑕᐅᓂᖏᓐᓄᑦ ᐊᒻᒪᓗ ᐊᓯᖏᑦ ᒐᕙᒪᒃᑯᓐᓄᑦ 

ᓴᖅᑭᓯᒪᔭᖏᑦ. 

 

ᐅᖃᖅᑎ, ᐊᒃᓱᕐᔪᐊᕌᓗᒃ ᐃᓱᒫᓘᑎᒋᖃᑦᑕᖅᓯᒪᔭᕗᑦ 

ᓴᖅᑭᑉᐸᓪᓕᐊᓯᒪᔪᖅ ᑕᒪᑐᒪᓂ ᑲᑎᒪᕐᔪᐊᕐᓂᕐᒥ 

ᐱᔾᔪᑎᓖᑦ ᑭᒃᑯᑦ ᑖᒃᑯᓂᖓ ᑮᓇᐅᔭᑎᒍᑦ 

ᐃᑲᔫᓯᐊᖅᑖᕈᓐᓇᕐᓂᐊᕐᒪᖔᑦ ᐊᒻᒪᓗ 

ᓇᓗᓕᐅᒪᔾᔪᑎᒋᔭᐅᔪᒃᓴᐅᓪᓗᑎᒃ ᓄᓇᕗᒻᒥᐅᓄᑦ. 

ᐆᒃᑑᑎᒋᓗᒍ ᑕᐃᒃᑯᐊ ᐃᓐᓇᐃᑦ ᐅᖅᓱᐊᓗᖕᓄᑦ 

ᐊᑭᓕᖅᓱᖅᑕᖏᓐᓄᑦ ᐊᑭᑭᒡᓕᒋᐊᕈᑎᖏᑦ 

ᐅᑎᖅᑐᒃᓴᐃᑦ ᐊᔾᔨᒌᖃᑦᑕᖏᒻᒪᑕ, ᑭᓯᐊᓂ 

ᑐᓴᖅᑎᑕᐅᓵᓚᐅᖅᑐᒍᑦ ᓇᖕᒥᓂᖃᖅᑐᑦ ᐃᒡᓗᑦ 

ᐅᖅᓱᐊᓗᖕᒧᑦ ᐊᑭᓕᐅᑎᖏᑦ 

ᐅᑎᖅᑎᑕᐅᖃᑦᑕᕐᓂᐊᕐᓂᖏᑦ 

ᒪᑐᐃᖓᔾᔫᒥᓂᐊᓕᖅᑐᖅ. 

 

ᐅᖃᖅᑎ, ᐃᓱᒫᓘᑎᖃᐅᖃᑦᑕᓚᐅᕐᒥᔪᖅ ᒫᓐᓇ ᑭᒃᑯᑦ 

ᐃᑲᔫᓯᐊᕈᓐᓇᕐᒪᖔᑦ ᐊᔾᔨᒌᓐᖏᑦᑐᓂᑦ 

ᓱᕐᕋᓗᐊᔾᔮᖏᑐᓪᓗ ᐃᓚᖏᑦ. ᐆᒃᑑᑎᒋᓗᒍ 

ᐊᖏᖃᑎᒌᓚᐅᖅᑐᒍᑦ ᓇᖕᒥᓂᖅ 

ᐃᒡᓗᑖᖅᑎᑦᑎᕙᓪᓕᐊᓇᓱᒋᐊᖃᖅᑐᒍᑦ ᓄᓇᕗᒻᒥ 

ᐊᒻᒪᓗ ᐊᑐᖅᑐᐊᒐᕐᓂᑦ ᐊᑐᓐᖏᓐᓂᖅᓴᐅᓕᕐᓗᑕ 

ᐃᖅᑲᓇᐃᔭᖅᑎᓪᓗ ᐃᒡᓗᖁᑎᖏᓐᓂᒃ. 

ᑕᐃᒪᐃᑦᑑᒐᓗᐊᖅᑎᓪᓗᒍ ᒫᓐᓇ ᑕᐃᒃᑯᐊ 

ᑕᒪᒃᑯᓂᖓ ᐃᑲᔫᓯᐊᕈᓐᓇᖅᑐᑦ, ᐆᒃᑑᑎᒋᓗᒍ 

ᓄᓇᕗᒥ ᐃᒡᓗᑖᕋᓱᖕᓂᕐᒥ ᐃᑲᔫᑎᓄᑦ 

ᓄᑕᐅᓐᖏᓗᐊᓕᕐᒪᑕ.  

 

ᐅᖃᖅᑎ, ᓇᓗᓇᖅᓯᕈᓘᔭᖃᑦᑕᖅᓯᒪᔪᑦ ᓇᓕᐊᑦ 

ᐃᑲᔫᓯᐊᑦ ᐊᑐᐃᓐᓇᕈᖅᑎᑕᐅᓯᒪᔪᑦ ᓄᓇᕗᒥᐅᓄᑦ 

ᐆᒃᑑᑎᒋᓗᒋᑦ ᐃᓐᓇᐃᑦ ᐃᒡᓗᖁᑎᒥᒃᑕ 

ᐅᖅᓱᐊᓗᖕᓄᑦ ᐊᑭᓕᐅᑎᖏᑕ ᐊᑭᒡᓕᒋᐊᕈᑎᖏᑦ 

ᐊᒃᑐᐃᔪᓐᓇᖅᑐᑦ ᐊᓯᖏᓐᓂᒃ ᒐᕙᒪᒃᑯᓐᓄᑦ 

ᓴᖅᑭᑕᐅᓯᒪᔪᓂᒃ. 

 

ᐅᖃᖅᑎ, ᑕᒪᓐᓇ ᐱᔾᔪᑎᒋᓪᓗᒍ 

ᑐᑭᒧᐊᑦᑎᐊᒃᑲᓐᓂᕐᓂᖅᓴᐅᔭᕆᐊᖃᖅᑐᒍᑦ 

ᑕᐃᒪᐃᑦᑑᓂᖓᓄᑦ ᐊᔭᐅᖅᑐᖅᑕᒃᑲ 

ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ ᒐᕙᒪᓕᒫᒥ 

ᕿᒥᕐᕈᓇᖁᓪᓗᒋᑦ ᑕᒪᒃᑯᐊ ᒐᕙᒪᒃᑯᑦ 

ᓴᖅᑭᔮᖅᑎᓯᒪᔭᖏᑦ ᓄᓇᕗᒥᐅᓂᒃ ᐃᑲᔫᑎᒃᓴᐃᑦ 

ᐋᖅᑭᒃᓯᒪᑦᑎᐊᓂᖅᓴᐅᓂᐊᕐᒪᑕ.  

ᐅᖃᖅᑎ, ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ 

ᐅᖃᐅᓯᒃᓴᒃᑲ ᐃᓱᓕᑦᑎᓂᐊᕋᒃᑭᑦ. 

 

ᐅᖃᖅᑎ (ᑐᓵᔨᑎᒍᑦ) ᒪᓕᒐᓕᐅᖅᑎ 

ᐊᖏᖅᑕᐅᔪᒪᖕᒪᑦ ᐃᓘᓐᓇᓯᓐᓄᑦ 

ᐱᔭᕇᖅᓯᔪᓐᓇᖁᓪᓗᒍ ᐅᖃᐅᓯᒃᓴᒥᓂᒃ. 

ᐋᒡᒑᖅᑐᖃᖅᐹ? ᐋᒡᒑᖅᑐᖃᖅᐹ? ᐱᑕᖃᓐᖏᒻᒪᑦ 

ᐊᑏ ᑲᔪᓯᒋᐊᕆᑦ ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ.  

 

ᓈᒻᒪᒃᓯᑉᐸᑦ ᑕᒪᓐᓇ ᐊᐱᖅᑯᑎᒋᓂᐊᖅᑕᕋ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ 

ᐊᐱᖅᓱᕐᓇᖅᓯᓕᖅᐸᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 3. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᑕᓯᐅᔭᕐᔪᐊᒧᑦ, ᒥᔅᑕ ᕋᒻᐴᑦ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 101 - 4(1): ᓄᑖᑦ 

ᖃᖓᑕᓂᐅᔪᑦ ᓴᓂᑭᓗᐊᕐᒧᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, 

ᐅᖃᐅᓯᒃᓴᒃᑲ ᐱᒋᐊᓚᐅᓐᖏᓂᑦᑎᓐᓂ ᐃᕐᓂᕋ 

ᓇᓪᓕᐅᑎᒻᒪᑦ ᑕᐃᓐᓇ ᕼᐋᑭᖅᑎᓪᓚᕆᐊᓘᓕᖅᑐᖅ 

ᐊᒻᒪᓗ ᐊᓇᐅᓯᖃᑦᑕᖅᑐᓂ ᐊᑭᔭᐅᔾᔮᖏᓐᓂᕐᒥᓂ 

ᖃᐅᔨᒪᕙᒌᓕᖅᑐᖅ. 

 

>>ᐸᑦᑕᑐᖅᑐᑦ 

 

ᐅᓪᓗᒥ ᓇᖏᖅᓯᔪᖓ ᒐᕙᒪᒃᑯᑦ ᐃᑲᔪᖁᓪᓗᒋᑦ 

ᓴᓂᑭᓗᐊᕐᒥᐅᓂᒃ ᒐᕙᒪᒃᑯᑦ ᓴᖅᑭᑎᓯᒪᔭᖏᓐᓂᒃ 

ᐊᔾᔨᓕᐊᒥᓂᕐᓂᑦ ᕿᕐᓕᖅᑕᔫᓂᑦ 

ᐃᑲᔪᖅᑕᐅᖁᓪᓗᒋᑦ. 

 

ᐄᐳᕉᑎᓪᓗᒍ ᑳᒻ ᐃᐊᒃᑯᑦ ᓄᑖᓂᑦ 

ᖃᖓᑕᓲᖅᑖᕐᓂᐊᓕᕐᒪᑦ ᓴᓂᑭᓗᐊᕐᒥᒃ 

ᐊᐅᓪᓚᖃᑦᑕᕐᓂᐊᖅᑐᑦ, ᑳᒻ ᐃᐊᒃᑰᖅᑐᑦ ᐄᐳᕈ 2-

ᖑᓕᖅᐸᑦ ᖃᖓᑦᑕᖃᑦᑕᕐᓂᐊᖅᑐᑦ ᓴᓂᑭᓗᐊᕐᒥᒃ 

ᐊᒻᒪᓗ  

ᐅᐊᑦᑎᔨᑎᒎᖃᑦᑕᕆᐊᖃᕐᓂᐊᖅᖢᑎᒃ ᐅᐃᓂᐸᐃᒥ 

ᐊᐅᓪᓚᕐᓂᐊᕈᑎᒃ ᑭᖑᓪᓕᕐᒥ 

ᑕᐃᒪᐃᑦᑐᒃᑰᖃᑦᑕᓚᐅᖅᓯᒪᓐᖏᒃᑲᓗᐊᕐᒪᑕ.  

 

ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᓂᐊᕆᕗᑦ 

ᐊᐱᖅᑯᑎᒋᖃᑦᑕᖅᓯᒪᔭᒃᑲ ᑕᕝᕙᓂ ᑲᑎᒪᕕᖕᒥ 

ᑕᐃᒃᑯᐊ ᐊᔾᔨᓐᖑᐊᓖᑦ ᑭᓇᐅᓂᕐᓂᑦ 

ᓇᓗᓇᐃᒃᑯᑕᐃᑦ ᑕᐃᒪᓐᖓᓕᒫᖅ 

ᐊᑲᐅᓐᖏᓕᐅᕈᑎᒋᔭᐅᖏᓐᓇᕐᒪᑦ ᓴᓂᑭᓗᐊᕐᒥᐅᓄᑦ. 

 

ᐅᖃᖅᑎ, ᐊᑲᐅᓐᖏᓕᐅᕈᑎᖃᔾᔮᖏᑉᐸᑕ ᑕᐃᒃᑯᐊ 

ᐋᓐᓂᐊᕕᓕᐊᖅᑐᑦ ᐅᐃᓂᐸᐃᒧᑦ ᒐᕙᒪᒃᑯᑦ 

ᐊᔭᐅᖅᑐᖅᐸᒃᑲ ᐃᖅᑲᓇᐃᔭᖃᑎᖃᖁᓪᓗᒋᑦ 

ᒐᕙᒪᒃᑯᑦ ᑭᒡᒐᖅᑐᐃᔨᖓᓐᓂᒃ ᓄᓇᓕᖕᓂ ᑕᐃᒃᑯᐊ 

ᐃᓘᓐᓇᖏᑦ ᐊᔾᔨᓐᖑᐊᓕᓐᓂᑦ ᑭᓇᐅᓂᕐᒥᓂᑦ 

ᓇᓗᓇᐃᒃᑯᑕᓕᓐᓂᑦ ᐱᔪᐃᓐᓇᐅᓂᐊᕐᒪᑕ.  

 

ᓈᒻᒪᒃᓯᑉᐸᑦ ᒐᕙᒪᓕᕆᔨᒃᑯᑦ ᒥᓂᔅᑕᖓᑦ 

ᐊᐱᖅᓱᕐᓂᐊᖅᑕᕋ ᑕᒪᑐᒪᐅᑉ ᒥᒃᓵᓄᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. 3. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᓇᑦᑎᓕᒃ, ᒥᔅ ᐅᒡᔪᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 102 - 4(1): 

ᐃᓕᓐᓂᐊᕕᒻᒥ ᐅᓪᓛᕈᒥᑕᕐᓇᐅᔪᐃᑦ (ᐅᒡᔪᒃ) 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓇᖅᑯᑎᑦ 

ᐅᖃᖅᑎᒃᓯᔩ. ᖁᔭᓇᖅᐳᕐᓗ ᓂᐊᖁᖒᑉ 

ᒪᓕᒐᓕᐅᖅᑎᐊ ᐅᕙᑦᓯᐊᖅ ᐅᖃᕋᕼᐋᒻᒪᑦ 

ᐳᓛᕐᓂᑎᓐᓂᑦ ᑕᑲᓇᓂ ᓇᓄᖅ ᐃᓕᕼᐊᕐᕕᐊᓂ. 

ᖁᔭᓕᑦᓯᐊᖅᐳᖓᑦᑕᐅᖅ ᑕᑲᓄᖓᐅᖃᑕᐅᒐᒪ. 

ᓄᓇᑉᑎᓂᖅᑕᐅᖅ ᑕᐃᒪᓐᓇᒪᕆᒃ 

ᓂᕆᑦᑲᐃᖃᑦᑕᕐᒪᑕ ᓄᑕᕋᓐᓄᐊᓐᓂᒃ 

ᐅᓛᒃᑯᑖᑉᓴᐃᓐᓂ. ᐊᒥᓲᖃᑦᑕᕐᒪᑕ ᖃᐃᖃᑦᑕᖅᑐᓂ 

ᓄᑕᕋᓂ ᓇᓗᓇᖏᒻᒪᑦ ᓂᕆᑦᑲᔭᐅᖃᑦᑕᖅᑐᑦ.  

 

ᖁᔭᒋᔪᒪᒪᕆᑦᑕᒃᑲ ᐃᓕᕼᐊᐃᔩᑦ ᒥᑭᑦᑖᖅᓱᑎᒃ 

ᓂᕆᒃᑲᐃᖃᑦᑕᕐᒪᑕ ᑳᒃᑐᓂᒃ ᐃᓕᕼᐊᖅᑎᓂᒃ. 

ᖁᔭᒋᒻᒪᕆᑦᑕᒃᑲ  

ᐃᓕᕼᐊᐃᔩᓐ. ᑕᐃᒃᑯᐊᓗ ᐅᓐᓂᑦᓯᐅᑕᐅᒐᓗᐊᕐᒪᑕ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ᑮᓇᐅᔭᕐᒥᓐᖒᖅ ᐃᑲᔪᕐᒪᑕ ᓂᕆᑎᒃᓯᑲᐃᓐᓂᖅ 

ᖁᔭᓐᓇᒦᕆᕙᒃᑲᓐ. ᑖᑉᓱᒥᖓ ᓇᓗᓇᐃᔭᐃᔪᒪᔪᖓ. 

ᖁᔭᓐᓇᒦᒃ ᐅᖃᖅᑎᒃᓯᔩ.   

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. 3. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᐊᕐᕕᐊᓂ ᓂᒋᐊᓄᑦ 

ᒥᔅᑕ ᓴᕕᑲᑖᖅ.    

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 103 - 4(1): 

ᐊᑦᑕᕐᕕᓕᕆᓂᖅ (ᓴᕕᑲᑕᖅ) 

 

ᓴᕕᑲᑖᖅ: ᒪ’ᓇ ᐅᖃᖅᑏ. (ᑐᓵᔨᑎᒍᑦ) ᐅᖃᖅᑏ 

ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ 

ᐊᑦᑕᕐᓗᑯᓂᑦ.  

 

ᑕᒪᓐᓇ ᐅᖃᐅᓯᕆᔭᐅᕈᓘᔭᖅᓯᒪᔪᖅ ᑕᒪᑐᒪᓂ 

ᑲᑎᒪᕐᔪᐊᕐᓂᖃᑎᓪᓗᑕ ᒪᓕᒐᓕᐅᖅᑎᐅᓪᓗᑕ 

ᑕᒪᓐᓇ ᐊᕐᕕᐊᒥᐅᓄᑦ ᐊᒃᓱᐊᓗᒃ ᐱᕐᔪᐊᖑᔪᖅ. 

ᖃᓄᖅᑑᕈᑎᒋᒐᑦᑎᒃᑯᑦ ᑕᐃᓐᓇ ᐊᑦᑕᕐᕕᒃ 

ᒫᓐᓇᐅᔪᖅ.  

 

ᐅᖃᖅᑏ ᐊᕐᕕᐊᓂ ᓄᓇᓕᖕᓂ 

ᐱᖁᑎᒃᔪᐊᓕᕆᓂᕐᒧᑦ ᐸᕐᓇᐅᑏᑦ 

ᐱᒋᐊᖅᑕᐅᓚᐅᖅᓯᒪᔪᑦ 2011-ᖑᑎᓪᓗᒍ. ᐸᕐᓇᐅᑏᑦ 

ᓇᓗᓇᐃᖅᓯᓯᒪᕗᑦ ᓄᓇᓖᑦ ᐊᑕᕐᕕᖓᑦ ᒫᓐᓇ 

ᑕᑕᒻᒪᑦ. ᐊᒻᒪᓗ ᐊᑕᐅᓯᐅᖏᑦᑐᓂᒃ 

ᐊᐅᓚᔾᔭᐃᔾᔪᑎᓂᒃ ᖃᓄᖅᑑᕈᑎᒃᓴᓂᒃ 

ᐋᖅᑭᒃᓯᓯᒪᓕᕇᖅᖢᑎᒃ. ᐃᓚᖓᓐ ᐅᖃᖅᓯᒪᔪᖅ 

ᑖᓐᓇ ᐊᑦᑕᕐᕕᒃ ᐊᓯᐊᓄᑦ ᓅᑕᐅᖁᓪᓗᒍ.  

 

ᖃᐅᔨᒪᔪᑦᓴᐅᕗᓯ ᐅᖃᖅᑏ ᒫᓐᓇ ᑖᓐᓇ ᐊᑦᑕᕐᕕᒃ 

ᐊᖏᒡᓕᒋᐊᖅᑕᐅᔪᓐᓇᖏᒻᒪᑦ ᐱᔾᔪᑎᒃᓴᖃᐅᖅᖢᓂ 

ᓲᕐᓗ ᐃᓚᒋᓗᒍ ᖃᖓᑕᓲᑦ ᒥᑦᑕᖅᑐᓕᖅᑎᓪᓗᒍ 

ᓇᓕᖅᑯᕐᓗᐊᕐᒪᒍ ᐃᓂᖓ.  

 



ᐱᖓᑦᓯᖅ, ᒫᑦᓯ 19, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑖᒃᑯᐊ ᐱᖁᑎᕐᔪᐊᓕᕆᓂᕐᒧᑦ 

ᐸᕐᓇᐅᓯᕆᔩᑦ ᐊᑐᓕᖁᔨᓕᐅᓚᐅᕐᒥᔪᑦ ᐃᑭᑦᑎᕕᖕᒥᑦ 

ᓴᓇᓗᑎᒃ ᑕᒻᒪᓐᓇ ᐃᑲᔪᖅᓯᑦᑎᐊᖅᖢᒍᓗ ᐅᕙᖓ.  

 

ᐅᖃᖅᑏ ᐊᐱᖅᑯᑎᒃᓴᖃᖃᑦᑕᕐᓂᐊᖅᑐᖓ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᓯᖅᑏᑦ ᑕᒪᓐᓇ 

ᐱᔾᔪᑎᒋᓪᓗᒍ ᐊᐱᖅᓱᕐᓇᖅᓯᖕᒥᒃᐸᑦ. ᖁᔭᓐᓇᒦᒃ 

ᐅᖃᖅᑏ.   

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

3. ᐊᐱᖅᑯᑎᖃᐅᕈᓐᓂᕋᒪ. (ᑐᓵᔨᑎᒍᑦ) 4. 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 

ᒥᓂᔅᑕ ᖁᒃᓱᒃ.  

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 051 - 

4(1): ᑭᓐᖓᕐᓂ ᐃᒡᓗᓕᕆᔨᒃᑯᑦ (ᖁᒃᓱᒃ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ 

ᐅᖃᖅᑎᒃᓯᔩ. (ᑐᓵᔨᑎᒍᑦ) ᐅᖃᖅᑏ ᐅᓇ 

ᐊᐱᖅᑯᑎᒋᔭᐅᓚᐅᖅᑐᖅ ᒫᑦᓯ 12, 2014-ᒥᑦ 

ᒪᓕᒐᓕᐅᖅᑎ ᕿᑭᖅᑖᓗᑉ ᓂᒋᐅᓄᑦ.  

 

2011-ᖑᑎᓪᓗᒍ ᑭᓐᖔᕐᓂ ᓴᖅᑭᑦᑎᓚᐅᖅᓯᒪᔪᑦ 

ᒥᓂᔅᑕᐅᑉ ᑎᓕᐅᕈᑦ ᐊᑐᖅᑕᐅᓪᓗᒍ ᐊᒻᒪᓗ 

ᐊᑐᖅᖢᒍ ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ 

ᐱᖁᑎᕐᔪᐊᖓᑦ. ᐊᒻᒪᓗ ᑖᓐᓇ ᑎᑭᓚᐅᖅᑎᓐᓇᒍ 

ᓄᓇᓕᖕᓂ ᐃᒡᓗᓕᕆᔨᒃᑯᑦ ᐊᐅᓚᒃᓯᓚᐅᖅᓯᒪᔪᑦ 

ᕼᐊᒻᓚᒃᑯᓐᓄᑦ.  

 

ᐃᓱᒫᓗᑎᒋᔭᐅᔪᑦ ᓇᓗᓇᐃᖅᑕᐅᖃᑦᑕᖅᓯᒪᓕᖅᑐᑦ 

ᐊᑕᐅᓯᐅᖏᑦᑐᓂ ᐊᑲᐅᖏᓕᐅᕈᑎᖅᑲᕐᒪᑕ. ᑕᒪᓐᓇ 

ᐊᑐᓕᖅᑎᓗᒍ ᐃᓚᓕᐅᕐᓗᒋᑦ ᓄᓇᓕᖕᓂ ᓄᓇᓖᑦ 

ᕼᐊᒻᓚᒃᑯᑦ ᐊᑭᓕᒃᓴᖃᕐᓂᖏᓐᓂᒃ ᐊᒻᒪᓗ 

ᐊᑭᓕᒃᓴᖏᓐᓄᑦ ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᓂᒃ 

ᑐᓂᓯᑦᑕᐃᒪᓕᖅᑐᑦ ᐊᑐᖅᑕᐅᓇᔭᓐᖑᐊᖅᑐᒐᓗᐊᑦ 

ᓄᓇᓕᖕᓂ ᐃᒡᓗᑦ ᐊᐅᓚᑕᐅᓂᖏᓐᓄᑦ. ᑖᓐᓇ 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᑕᒪᑐᒥᖓ  

ᖃᐅᔨᒪᔮᖃᕐᒪᖓᑦ.  
 

ᐅᖃᖅᑏ ᑕᒪᓐᓇ ᖃᐅᔨᒪᓕᕋᒃᑯ 

ᖃᐅᔨᒃᑲᖅᑕᐅᓚᐅᕋᒪ ᑖᑦᓱᒧᖓ ᕿᑭᖅᑖᓗᑉ 

ᓂᒋᐊᓄᑦ ᒪᓕᒐᓕᐅᖅᑎᐊᓄᑦ ᐃᖅᑲᓇᐃᔭᖅᑎᒃᑲ 

ᐅᖃᖅᓯᒪᔪᐃᑦ ᑕᒪᓐᓇᒎᖅ ᐱᓕᕆᐊᕆᔭᐅᖏᓐᓇᖅᑐᑦ 

ᐃᒡᓗᓕᕆᔨᕐᔪᐊᒃᑯᓐᓂᑦᓗ ᐃᖅᑲᓇᐃᔭᖅᑏᑦ 

ᕼᐊᒻᓚᒃᑯᓐᓂᑦ ᑲᑎᒪᖃᑎᖃᕐᓂᐊᖅᖢᑎᒃ. ᓄᓇᓕᖕᓂ 

ᐃᒡᓗᓕᕆᒃᑯᑦ ᑎᒥᖁᑎᖏᑦ ᓄᓇᓕᖕᓂᓪᓗ 

ᒐᕙᒪᒃᑯᓂᑦᓗ ᐱᔨᑦᓯᖅᑏᑦ ᐃᓚᐅᓗᑎᒃ.  
 

ᐃᒡᓗᓕᕆᔨᒃᑯᑦ ᐊᕐᕌᒍᑕᒫᑦ 

ᑕᒻᒪᖅᓯᒪᔪᖅᓯᐅᖃᑦᑕᖅᑐᑦ ᐊᕐᕌᒍ ᐃᓱᓕᓕᖅᑎᓪᓗᒍ 

ᐃᓚᒋᔭᐅᖃᑕᐅᓪᓗᑎᒃ ᐃᒡᓗᓕᕆᔨᔪᐊᒃᑯᑦ 

ᑕᒻᒪᖅᓯᒪᔪᖅᑕᐅᓯᒪᔪᖁᑎᖏᑦ ᑮᓇᐅᔭᒃ ᐅᓂᒃᑳᖏᑦ 

ᐊᒻᒪᓗ ᐃᒡᓗᓕᕆᔨᒃᑯᑦ ᐊᑯᓚᐃᑦᑐᒃᑯᑦ 

ᐅᓂᒃᑳᖃᖃᑦᑕᖅᑐᑦ ᑎᑎᕋᕐᕕᑦᑎᓐᓄᑦ 

ᐃᖅᑲᓇᐃᔭᖅᑎᕗᓪᓗ ᑐᑭᒧᐊᑦᑎᒋᔭᐅᖃᑦᑕᖅᑐᑎᒃ, 

ᐃᑲᔪᖅᓱᖃᑦᑕᖅᑐᑎᓪᓗ ᐃᓪᓗᓕᕆᔨᒃᑯᓐᓂᑦ 

ᑮᓇᐅᔭᓕᕆᓂᖅ ᐊᐅᓚᔭᐅᔭᕆᐊᓖᓪᓗ 

ᐱᔾᔪᑎᒋᓪᓗᒋᑦ.  
 

ᑖᓐᓇ ᑐᑦᑕᕐᕕᒃ ᐃᖅᑲᓇᐃᔭᖃᑎᖃᐃᓐᓇᕐᓂᐊᖅᑐᖅ 

ᐃᓪᓗᓕᕆᔨᒃᑯᓐᓂᑦ, ᕼᐋᒻᓚᒃᑯᓐᓂᓪᓗ ᑕᐃᒃᑯᐊ 

ᐊᑲᐅᓐᖏᓕᐅᕈᑏᑦ ᐋᖅᑭᑦᑕᐅᓂᐊᕐᒪᑕ. ᖁᔭᓐᓇᒦᒃ, 

ᐅᖃᖅᑏ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 4. ᑭᐅᔾᔪᑏᑦ 

ᐊᐱᖅᑯᑕᐅᓚᐅᖅᑐᓄᑦ. ᒥᔅᑕ ᒪᐃᒃ.  
 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 052 - 

4(1): ᓄᓇᒥᐅᑕᓂᑦ ᐱᐅᖅᓱᐊᓂᕐᒧᑦ 

ᐸᐸᑦᑎᕕᒃ (ᒪᐃᒃ) 
 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᓐᓇ ᐊᐱᖅᑯᑕᐅᓚᐅᖅᓯᒪᔪᖅ ᒪᓕᒐᓕᐅᖅᑎᒧᑦ, 

ᐋᓚᓐ ᕋᒻᐴᑦ ᐱᔾᔪᑎᖃᖅᑐᖅ ᑖᒃᑯᓄᖓ 

(ᑐᓵᔨᑎᒍᑦ)ᓄᓇᒥᐅᑕᐃᑦ ᐱᐅᖅᓱᐊᖅᑕᐅᓂᖏᓐᓄᑦ 

ᑮᓇᐅᔭᖁᑎᖏᑦ.  

 

(ᑐᓵᔨᒃᑰᕈᓐᓃᖅᑐᖅ) ᐊᐱᖅᑯᑎᒋᓯᒪᔭᖓ 

ᐃᒪᐃᓕᖓᔪᖅ:  

 

(ᑐᓵᔨᑎᒍᑦ) ᑖᓐᓇ ᒥᓂᔅᑕᕆᔭᐅᔪᖅ 

ᓇᓗᓇᐃᖅᓯᔪᓐᓇᖅᐹ ᐱᓕᕆᕝᕕᐊ 

ᑮᓇᐅᔭᖃᖅᑎᑦᑎᓯᒪᒻᒪᖔᑦ ᐊᑐᖅᑐᒍ ᓄᓇᒥᐅᑕᐃᑦ 

ᐱᐅᖅᓱᐊᖅᑕᐅᓂᖏᓐᓄᑦ ᑮᓇᐅᔭᖁᑎᖏᑦ? 

(ᑐᓵᔨᑎᒍᑦ ᓄᖅᑲᖅᑐᖅ) ᒫᓐᓇ ᑭᐅᔪᓐᓇᖅᑕᕋ 

ᐃᒪᐃᓕᖓᓪᓗᒍ: (ᑐᓵᔨᑎᒍᑦ) ᑖᓐᓇ ᒥᓂᔅᑕᕆᔭᐅᔪᖅ 

ᓇᓗᓇᐃᖅᓯᔪᓐᓇᖅᐹ ᐱᓕᕆᕝᕕᐊ 

ᑮᓇᐅᔭᖃᖅᑎᑦᑎᓯᒪᒻᒪᖔᑦ ᐊᑐᖅᑐᒍ ᓄᓇᒥᐅᑕᐃᑦ 

ᐱᐅᖅᓱᐊᖅᑕᐅᓂᖏᓐᓄᑦ ᑮᓇᐅᔭᖁᑎᖏᑦ? 

ᐊᕙᑎᓕᕆᔨᒃᑯᑦ ᑮᓇᐅᔭᖃᖅᑎᑦᑎᓯᒪᓐᖏᑦᑐᑦ 

ᖃᓄᐃᑦᑐᑐᐃᓐᓇᕐᓂᑦ ᐱᓕᕆᐊᑦ ᐊᑐᖅᑐᒋᑦ 

ᓄᓇᒥᐅᑕᐃᑦ ᐱᐅᖅᓱᐊᖅᑕᐅᓯᒪᓂᖏᓐᓄᑦ 

ᑮᓇᐅᔭᖁᑎᖏᑦ. ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 4. 

ᒥᓂᔅᑕ ᖁᐊᓴ. 
 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 054 - 

4(1): ᐋᓐᓂᐊᕕᑐᖃᒥᓂᐅᑉ ᐱᔭᐅᓂᖓᑕ 

ᐱᔾᔪᑎᖓ (ᖁᐊᓴ) 
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᒫᔅᓯ 12-ᖑᑎᓪᓗᒍᐃᓛᒃ ᑕᐃᒪ ᑖᓐᓇ ᒪᓕᒐᓕᐅᖅᑎ 

ᓯᑏᕝ ᒪᑉᓴᓛᒃ ᑕᐃᑯᖓ ᐊᐃᕕᓕᒻᒧᑦ ᒪᓕᒐᓕᐅᖅᑎ, 

ᐊᐱᖅᑯᑎᖃᓚᐅᕐᒪᑦ ᐋᓐᓂᐊᕐᕕᑐᖃᖅ ᑕᐃᓐᓇ 

ᐊᑐᖅᑕᐅᔪᓐᓃᕐᒪᒡᒎᖅ ᓇᐅᔮᓂᑦ, 

ᖃᓄᐃᓕᖓᓕᕐᒪᖔᑦ.  
 

ᑕᐃᒪᓕ ᑖᓐᓇ ᐱᔾᔪᑎᒋᓪᓗᒍ ᑭᐅᔪᓐᓇᖅᐸᕋ 

ᑕᒫᓃᓐᖏᒃᑲᓗᐊᖅᑎᓪᓗᒍ: ᒫᓐᓇ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐊᑐᖅᑕᐅᔪᖅ ᐊᒻᒪᓗ 

ᑖᒃᑯᐊ ᑎᓴᒪᐃᑦ ᐃᓪᓗᕈᓰᑦ ᐃᓕᓴᐃᔨᑦᑎᓐᓄᑦ ᒫᓐᓇ 

ᐊᑐᖅᑕᐅᔪᑦ, ᑖᒃᑯᐊ 

ᐃᓪᓗᖁᑎᖃᓐᖏᓗᐊᕐᓂᖏᓐᓂᑦ ᑕᐃᑲᓂ 

ᐃᓕᓴᐃᔨᑦᑎᓐᓄᑦ ᓇᐅᔮᓂᑦ. ᐊᒻᒪᓗ ᑖᓐᓇ 

ᐊᑖᓃᓐᓂᖅᓴᖅ ᒪᕐᕈᐃᓕᖓᒻᒪᑦ ᐃᓪᓗᕐᔪᐊᖅ, ᑖᓐᓇ 

ᐊᑖᓃᓐᓂᖅᓴᖅ ᑖᓐᓇᑦᑕᐅᖅ ᐊᑐᖅᑕᐅᒋᓪᓗᓂ 

ᑕᒪᒃᑯᓄᖓ ᐃᓕᓐᓂᐊᖅᑐᓕᕆᓂᕐᒧᑦ ᒥᒃᓵᓄᑦ 

ᐊᑐᖅᑕᐅᖃᑦᑕᖅᑐᖅ.  
 

ᒫᓐᓇ ᑕᐃᒪ ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᒫᓐᓇ 

ᓴᓇᖃᑎᒋᑦᑎᐊᕐᒥᔭᕗᑦ ᖃᓄᖅ ᑖᒃᑯᐊ 

ᐃᓪᓗᔅᓴᖁᑎᖏᑦ ᑕᐃᑲᓂ ᓇᐅᔮᓂᑦ 

ᐃᓕᓴᐃᔨᑦᑎᓐᓄᑦ ᖃᓄᐃᓕᖓᒻᒪᖔᑦ ᐊᒻᒪᓗ 

ᐊᖏᕈᑎᒥᒃ ᒫᓐᓇ ᓴᓇᕙᓪᓕᐊᔪᒍᑦ. ᐊᒻᒪᓗ ᑖᒃᑯᐊ 

ᑎᓴᒪᐃᑦ ᐃᓪᓗᕈᓰᑦ ᐃᓕᓴᐃᔨᓄᑦ 

ᐊᑐᖅᑕᐅᓚᐅᐱᓪᓚᓐᓂᐊᖅᑐᑦ ᐅᑭᐅᓄᑦ ᑕᓪᓕᒪᓄᑦ, 

ᑕᐃᒪ ᑖᓐᓇ ᐅᑭᐅᑦ ᑕᓪᓕᒪᑦ ᐱᐊᓂᓚᐅᖅᑎᓪᓗᒍ 

ᖃᐅᔨᓴᒃᑲᓐᓂᕐᓂᐊᕐᒥᔪᒍᑦ ᑖᒃᑯᐊ ᐊᑐᕆᐊᖃᕐᒪᖔᑕ 

ᓱᓕ, ᐊᒻᒪᓗ ᓱᓕ ᐊᑐᒃᑲᓐᓂᕆᐊᖃᕐᓂᖅᐸᑕ 

ᑖᒃᑯᓄᖓ ᐃᓕᓴᐃᔨᓄᑦ ᐃᓪᓗᕈᓰᑦ ᑕᐃᑲᓂ 

ᐋᓐᓂᐊᕐᕕᑐᖃᕕᓂᕐᒥᑦ ᐊᖏᕈᑎᒃᑲᓐᓂᕐᒥᑦ 

ᓴᓇᒃᑲᓐᓂᓛᖅᑐᑕ.  

ᑕᐃᒪᓕ ᒫᓐᓇ ᑕᒪᓐᓇ ᓴᓇᔭᐅᓂᖓ ᑕᐃᒪ ᖃᓄᖅ 

ᐋᖅᑭᓱᖅᑕᐅᒋᐊᖃᕐᓂᖏᑦ ᒫᓐᓇ ᑲᒪᒋᓇᓱᐊᖅᑕᕗᑦ 

ᐊᒻᒪᓗ ᑕᐃᒪ ᑖᒃᑯᐊ ᐊᑭᓕᖃᑦᑕᕋᔭᖅᑕᕗᓪᓕ 

ᓴᓇᔭᐅᓂᖏᑦ ᐃᓕᓐᓂᐊᖅᑐᓕᕆᔨᐅᑎᓪᓗᑕ.  

 

ᐊᒻᒪᓗ ᑖᒃᑯᐊ ᐊᑐᖅᑐᐊᕐᓂᖏᑦ 

ᐊᑭᓕᖅᑕᐅᖃᑦᑕᕐᒥᔪᐃᑦ ᒐᕙᒪᒃᑯᑦ ᐃᓕᖅᑯᓯᖓ 

ᒪᓕᑦᑐᒍ.  

 

ᐊᒻᒪᓗ ᑖᒃᑯᐊ ᑕᐃᒪ ᐃᓕᓐᓂᐊᖅᑐᓕᕆᔩᓪᓗ 

ᐊᒻᒪᓗ ᐃᓪᓗᓕᕆᔨᒃᑯᓐᓃᓐᖔᖅᑐᓂᒃ ᑕᐃᒪ 

ᓇᐅᔮᓄᑦ ᑕᐃᑯᖓ ᐳᓛᕆᐊᓛᖅᑐᐃᑦ 

ᕿᒥᕐᕈᐊᒃᑲᓐᓂᕆᐊᖅᑐᕐᓗᒍ ᐃᒻᒪᖃ ᑕᒫᓂ ᐊᐃᐳᕈ 

ᐱᒋᐊᓕᓵᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᐊᓴ. (ᑐᓵᔨᑎᒍᑦ) 4. 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 

ᒥᓂᔅᑕ ᒪᐃᒃ.  

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 057 - 

4(1): ᐊᕙᑎᓕᕆᔨᒃᑯᑦ ᐊᑭᓕᐅᑎᒋᕙᒃᑕᖏᑦ 

(ᒪᐃᒃ) 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᑕᐅᓯᒪᔪᖅ ᑖᓐᓇ ᒫᔅᓯ 12-ᖑᑎᓪᓗᒍ 

ᖃᒪᓂᖅᑐᐊᑉ ᒪᓕᒐᓕᐅᖅᑎᖓᓄᑦ, ᓯᒥᐅᓐ 

ᒥᒃᑭᓐᖑᐊᖅ. ᐱᔾᔪᑎᖃᖅᑐᖅ ᑖᔅᓱᒪ ᐊᕙᑎᓕᕆᓂᐅᑉ 

ᑮᓇᐅᔭᖅᑐᕈᑎᒋᓯᒪᔭᖏᓐᓂᑦ, 

ᑮᓇᐅᔭᖅᑐᕈᑎᔅᓴᔭᖏᓐᓂᓪᓗᑭᐊᖅ. ᐊᐱᕆᓯᒪᒻᒪᑦ:  

 

(ᑐᓵᔨᑎᒍᑦ) ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᑮᓇᐅᔭᖃᖅᑎᑕᐅᖃᑦᑕᕐᒪᖔᑦ ᐊᖑᓇᓱᑦᑐᓕᕆᔩᑦ 

ᑎᒥᖁᑎᖏᑦ ᐊᒻᒪᓗ ᐊᕕᑦᑐᖅᓯᒪᔪᑦ ᐆᒪᔪᓕᕆᔩᑦ 

ᑎᒥᖁᑎᖏᑦ ᐊᕐᕌᒍ ᐊᒻᒪᓗ ᑮᓇᐅᔭᖃᖅᑎᑕᐅᑉᐸᑕ 

ᐃᓚᓕᐅᔾᔭᐅᔪᓐᓇᖅᐹᑦ ᐊᒃᖤᐃᑦ 

ᐊᐅᓚᑕᐅᓂᖏᓐᓄᑦ ᐸᕐᓇᐅᑎᓂᒃ ᓴᓇᕙᓪᓕᐊᓂᖅ.  

 

(ᑐᓵᔨᒃᑰᕈᓐᓃᖅᑐᖅ) ᐃᒪᐃᓕᖓᔪᖅ:  

ᑖᒃᑯᐊ ᐆᒪᔪᕐᓂᐊᑎᒃᑯᑦ ᑎᒥᖁᑎᖏᓐᓄᑦ ᓄᓇᓕᓐᓂ 

ᐊᒻᒪᓗ ᐊᒡᒍᑐᖅᓯᒪᔪᓂ 

ᑮᓇᐅᔭᖃᖅᑎᑕᐅᖃᑦᑕᕐᓂᖏᑦ ᑕᕝᕙᓂ 

ᐊᖏᓪᓕᒋᐊᖅᑕᐅᔾᔮᖏᑦᑐᐃᑦ 2014-2015. 

(ᑐᓵᔨᑎᒍᑦ) ᓄᓇᕗᑦ ᒐᕙᒪᒃᑯᓐᓃᖔᖃᑦᑕᖅᑐᑦ 

ᑮᓇᐃᔭᐃᑦ ᐊᖑᓇᓱᒃᑐᓕᕆᔩᑦ ᑲᑎᒪᔨᖏᓐᓄᑦ 

ᐊᕕᑦᑐᖅᓯᒪᔪᑦ ᐆᒪᔪᓕᕆᔩᑦ ᑎᒥᖁᑎᖏᓐᓄᑦ 

ᕿᒥᕐᕈᓇᒃᑕᐅᓂᐊᖅᑐᑦ. ᕿᒥᕐᕈᓇᒃᑕᐅᓕᖅᐸᑕ 

ᐊᖑᓇᓱᒃᑏᑦ ᐃᑲᔪᖅᓲᑎᖏᑦ 2014-2015 

ᐊᕐᕌᒍᐊᓂ. 

 

(ᑐᓵᔨᒃᑰᕈᓐᓃᖅᑐᖅ) ᑮᓇᐅᔭᖃᖅᑎᑕᐅᖃᑦᑕᕐᓂᖏᑦ 

ᐆᒪᔪᕐᓂᐊᑎᒃᑯᑦ ᑎᒥᖁᑎᖏᑦ ᐊᒡᒍᑐᖅᓯᒪᔪᓪᓗ 

ᐆᒪᔪᓕᕆᔨᒃᑯᑦ ᑎᒥᖁᑎᖏᑦ ᑲᓇᑕᐅᑉ ᒐᕙᒪᒃᑯᓐᓄᑦ 

ᑲᒪᒋᔭᐅᖃᑦᑕᖅᑐᖅ. ᐊᖏᖃᑎᒌᒍᑦ ᒪᓕᓪᓗᒍ 

5.7.13 (ᑐᓵᔨᑎᒍᑦ) ᑮᓇᐅᔭᑎᒍᑦ ᐊᖏᕈᑏᑦ 

ᐊᑐᐃᓐᓇᕈᖅᑎᑕᐅᓯᒪᖃᑦᑕᖅᑐᑦ 

ᐊᖑᓇᓱᒃᑐᓕᕆᔨᒃᑯᓐᓄᑦ ᐊᕕᑦᑐᖅᓯᒪᔪᑦ 

ᐆᒪᔪᓕᕆᔨᒃᑯᓐᓂᑦ ᒐᕙᒪᒃᑯᓐᓂᒃ 

ᐃᓚᓕᐅᔾᔭᐅᖃᑦᑕᖅᑐᑦ 

ᒐᕙᒪᑐᖃᒃᑯᖏᓐᓃᖔᖅᑐᓂᑦ ᑖᒃᑯᐊ 

ᐊᖑᓇᓱᒃᑐᓕᕆᔩᑦ 

ᐃᖅᑲᓇᐃᔭᖃᑎᖃᖃᑦᑕᕈᓐᓇᕐᓂᐊᕐᒪᑕ ᓄᓇᕗᑦ 

ᒐᕙᒪᒃᑯᖏᓐᓂᒃ ᓄᓇᒥᐅᑕᐃᑦ ᐊᐅᓚᑕᐅᑎᓪᓗᒋᑦ. 

 

ᐊᖑᓇᓱᒃᑐᓕᕆᔨᒃᑯᑦ 

ᑮᓇᐅᔭᖃᖅᑎᑕᐅᓪᓚᕆᖃᑦᑕᓐᖏᑦᑐᑦ ᑕᒪᒃᑯᓄᖓ 

ᐊᑐᖅᑐᒃᓴᓂᑦ ᐊᒃᖤᐃᑦ ᐊᐅᓚᑕᐅᓂᖏᑦᑕ 

ᓴᓇᔭᐅᓂᐊᕐᓂᖏᓐᓄᑦ. ᑭᓯᐊᓂ 

ᑕᐃᒪᐃᑦᑑᒐᓗᐊᖅᑎᓪᓗᒍ $223,000 ᑮᓇᐅᔭᑦ 

ᓄᓇᕗᑦ ᒐᕙᒪᒃᑯᓐᓂᒃ ᓴᖅᑭᑕᐅᓯᒪᔪᑦ 

ᑐᓐᓂᖅᑯᑕᓪᓗᐊᑦ ᐊᕕᑦᑐᖅᓯᒪᔪᑦ ᑲᑐᔾᔨᖃᑎᒌᑦ 

ᑎᒥᖁᑎᖏᓐᓄᑦ ᐊᒻᒪᓗ $317,000 

ᐊᖑᓇᓱᒃᑐᓕᕆᔨᒃᑯᓐᓄᑦ ᐊᕐᕌᒍᑕᒫᑦ ᑲᑎᒪᔾᔪᓯᐊᖏᑦ 

ᐃᖏᕐᕋᔾᔪᑎᖏᓪᓗ ᑖᒃᑯᓄᖓ ᑎᒥᐅᔪᓄᑦ 

ᑐᑭᓯᓂᖃᖃᑦᑕᕈᓐᓇᕐᓂᐊᕐᒪᑕ ᐊᓯᖏᓐᓂᓪᓗ 

ᐱᓕᕆᐊᖃᖃᑦᑕᕈᓐᓇᕐᓂᐊᕐᒪᑕ ᐆᒪᔪᓂᑦ 

ᐊᐅᓚᑦᑎᔨᐅᖃᑕᐅᑎᓪᓗᒋᑦ ᐃᓚᓕᐅᓪᓗᒋᑦ ᐊᒃᖤᐃᑦ 

ᐊᐅᓚᑎᖏᓐᓄᑦ ᐸᕐᓇᓯᐊᕆᔭᐅᓂᖏᑦ. 

(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 5. ᒥᔅᑐ ᖁᐊᓴ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐅᓪᓗᒥᐅᔪᖅ ᓇᖏᖅᓯᑲᑕᒃᑲᒪ ᐊᒻᒪᓗ ᒫᓐᓇ 

ᐃᓕᑕᖅᓯᔪᒪᓪᓗᖓ ᐃᒡᓗᓕᒻᒥᐅᑕᐅᖃᑎᒐ ᐊᒻᒪᓗ 

ᓂᖓᐅᒋᒻᒫᖅᖢᒍ, ᓛᓱᕋᔅ ᐃᖃᖅᓴᖅ, 

ᑕᒪᐅᓐᖓᖅᓯᒪᔪᖅ ᐋᓐᓂᐊᕐᕕᒻᒧᑦ, ᑭᓯᐊᓕ 

ᐃᓕᑕᕆᔪᒪᑐᐃᓐᓇᓵᖅᑕᕋ ᐃᓄᑐᐊᑦᑎᐊᖑᖅᑰᕐᒪᑦ 

ᑕᒫᓂ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᑦᑎᐊᕆᑦ. 

ᒪᓕᒐᓕᐅᖅᑎ, ᒥᔅ ᐊᖕᓇᑲᖅ. 

 

ᐊᖕᓇᑲᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᕙᖓᑦᑕᐅᖅ 

ᓇᖏᖅᓯᒍᒪᒻᒥᔪᖓ ᐃᓕᓴᖅᓰᒍᒪᓪᓗᖓ ᔮᓐ ᒫᑎᐅᔅ, 

ᑭᒡᒐᑐᖅᑕᑯᓗᒋᒐᒃᑯ ᐃᖃᓗᒻᒥᐅᑕᐅᑐᖃᐅᓕᖅᑐᓂᓗ. 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᒻᒧᑦ ᑐᓐᖓᓱᑦᑎᐊᕆᑦᑎ, 

ᖁᔭᓐᓇᒦᒃ. 5. ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑐ ᕋᒻᐴᑦ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 111 - 4(1): ᐸᕐᓇᐃᓂᖅ 

ᖃᖓᑕᓂᐊᕐᓂᕐᒧᑦ ᓴᓂᑭᓗᐊᕐᒥᒃ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᐱᖅᑯᑎᒃᑲ ᑐᕌᖓᓂᐊᖅᑐᐃᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ. 

 

ᐅᖃᖅᑎ, ᑕᐃᒪ ᐊᕐᕌᒍᑦ ᖃᔅᓯᑲᓪᓚᐅᓯᒪᔪᒃᑭᐊᖅ 

ᒪᓕᒐᓕᐅᖅᑏᑦ ᑕᕝᕗᖓ ᐃᓱᒫᓘᑎᒥᓂᑦ 

ᐅᖃᐅᓯᖃᖃᑦᑕᖅᓯᒪᓕᕐᖓᑕ ᒐᕙᒪᒃᑯᓐᓃᖔᖅᑐᓂᑦ 

ᑭᒃᑰᒻᒪᖔᑕ ᓇᓗᓇᐃᖅᑐᕈᑎᓂᒃ 

ᐱᑦᑕᐅᑎᒋᖃᑦᑕᖏᒻᒪᑕ ᑕᒪᒃᑯᓂᖓᓗ 

ᐊᖁᑦᑐᖅᓯᐅᑎᓂᒃ  

ᐊᔾᔨᒌᓐᖏᑦᑐᓂᒃ ᐱᔾᔪᑎᖃᖅᑐᑎᒃ. ᐃᑉᐸᒃᓴᓂᒃ 

ᑕᐃᒪ ᑐᓴᓚᐅᕐᒥᒐᒪ ᐊᕐᕌᒎᓐᓂᒃ ᒪᕐᕉᓐᓂᒃ 

ᐅᑕᖅᑭᔪᖃᓐᖓᒡᒎᖅ ᐅᕙᖓ ᓂᕈᐊᖅᑎᒋᓯᒪᔭᖓᓂᒃ 

ᐊᖁᑦᑐᖅᓯᐅᑎᖓᓂᒃ. 

 

ᑲᔪᖏᖅᓴᐃᒐᓱᑉᐳᖓ ᐅᕙᒍᑦ ᓯᕗᓕᖅᑎᑎᓐᓂᒃ 

ᐱᓕᕆᖃᑎᖃᔨᓗᓂ ᒥᓂᔅᑕᒥᓂᒃ ᑕᒪᒃᑯᐊ 

ᖃᐅᔨᒪᑦᑎᐊᕋᓱᓪᓗᓂᒋᑦ ᒐᕙᒪᒃᑯᑦ ᐱᓕᕆᕕᖏᑦ 

ᑲᑐᔾᔨᖃᑎᒌᑦᑎᐊᕋᓗᐊᕐᒪᖔᑕ ᓄᓇᕗᒻᒥᐅᑦ 

ᐱᔭᐅᔭᕆᐊᓕᖏᑦ ᐱᔭᐅᕙᒃᑲᓗᐊᕐᒪᖔᑕ. 

 

ᑖᓐᓇ ᒥᓂᔅᑕ ᓇᓗᓇᐃᖅᓯᒍᓐᓇᖅᐹ 

ᖃᓄᐃᓘᕋᓱᒃᓯᒪᒻᒪᖔᑕ ᑖᒃᑯᓂᖓᓗ 

ᐱᓕᕆᖃᕋᓱᒃᓯᒪᒻᒪᖔᑕ ᓄᓇᓕᓐᓂ ᒐᕙᒪᒃᑯᓐᓂ 

ᑐᑦᑕᕐᕕᒋᕙᒃᑕᖏᓐᓂᒃ ᑖᒃᑯᓂᖓ 

ᓇᓗᓇᐃᖅᓰᕈᑎᓂᒃ ᓴᖅᑮᒐᓱᓪᓗᑎᒃ ᒫᓐᓇᐸᓗᒃ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᑕᐃᒫᒃ 

ᐊᐱᕆᒻᒪᑦ. ᑭᖑᓪᓕᖅᐹᒥ ᒪᓕᒐᓕᐅᖅᑏᑦ 

ᑲᑎᒪᑎᓪᓗᒋᑦ ᑖᓐᓇ ᐱᔭᕇᖅᑕᐅᓱᒋᔪᔭᕋᓗᐊᕋ, ᓱᓕ 

ᑕᒫᓃᓐᓂᕐᖓᑦ ᐊᐱᖅᑯᑦ. 

 

ᑕᐃᒪ ᐃᖏᕐᕋᔪᓕᕆᔨᒃᑯᑦ ᐱᔾᔪᓯᐊᓚᐅᕐᒥᔪᑦ 

ᓴᓇᑦᑎᐊᖅᓯᒪᓂᖅᐹᖑᓐᓂᕐᖓᑕᒎᖅ ᐃᓄᐃᑦ 

ᐊᐅᑦᑕᔫᖁᑎᖏᓐᓂᑦ ᑕᐃᒃᑯᓂᖓ 

ᓇᓗᓇᐃᖅᑐᕈᑎᓂᒃ ᑭᒃᑰᒻᒪᖔᑕ. ᐊᒥᐊᓕᑲᒃᑯᑦ, 

ᑭᐅᐸᒃᑯᓪᓗ ᓵᓚᒥᓂᖅᐳᑦ ᐱᐅᓂᖅᐹᒥᑦ, 

ᑎᑎᕋᑦᑎᐊᖅᓯᒪᓂᖅᐹᒥᒡᒎᖅ ᐊᒻᒪᓗ 

ᑎᓪᓕᒐᐅᓂᐅᓴᓐᖏᓂᖅᐹᒥᑦ ᓴᓇᓯᒪᔪᒥᓂᐅᔪᒍᑦ. 

 

>>ᐸᑦᑕᑐᖅᑐᑦ 

 

ᐱᔾᔪᓯᐊᓪᓚᕆᐊᓗᒻᒥᓂᓛᒃ ᑎᒍᔭᔅᓴᒥᑦ 

ᖃᐃᑦᑎᔪᖃᔾᔮᔪᔅᓴᐅᖏᑦᑑᒐᓗᐊᖅ ᑭᓯᐊᓂ ᐅᖃᖅᑏ, 

ᑕᐃᒪ ᐊᑕᐅᓯᐊᑦᑎᐊᖅ ᒪᓕᒐᓕᐅᖅᑎ ᑖᔅᓱᒥᖓ 

ᓴᖅᑮᖃᑦᑕᕐᖓᑦ ᒪᓕᒐᓕᐅᖅᑎᓕᒫᕌᓘᓐᖏᑦᑐᖅ. 

ᕿᒥᕐᕈᐊᕐᓂᐊᖅᑲᕗᑦ, ᖃᐅᔨᒋᐊᕐᓂᐊᖅᑲᕗᑦ 

ᑕᐃᒃᑯᐊ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 

ᓄᓇᓕᓐᓃᑦᑐᐃᑦ  

ᑕᐃᒪᐃᑦᑐᓕᕆᔨᐅᒻᒪᑕ, ᐃᖅᑲᓇᐃᔮᖓᑕ 

ᐃᓚᓪᓚᕆᒋᒻᒪᒍ ᑕᒪᓐᓇ ᐊᒻᒪᓗ ᓄᓇᖏᓐᓂᑦ 

ᑐᓴᖅᑎᑦᑎᔨᓪᓚᕆᐅᓪᓗᑎᓪᓗ. 

 

ᐅᖃᖅᑎ, ᓄᓇᓕᐅᒻᒪᑕ 21 GLO-ᖃᖅᑐᑦ 

ᑎᓴᒪᐅᒻᒪᑕ ᓱᓕ ᓄᓇᓖᑦ ᑕᐃᒪᐃᑦᑐᒥᑦ 

ᐃᖅᑲᓇᐃᔭᖅᑎᖃᓐᖏᑦᑐᑦ, ᖁᓪᓗᖅᑑᖅ 

ᐃᓚᒋᔭᐅᓪᓗᓂ ᑕᐃᒫᒃ ᑕᕝᕙ ᐊᖁᑦᑐᖅᓯᐅᑎᓂᒃ, 

ᐃᓄᐃᓪᓗ ᑭᒃᑰᒻᒪᖔᑕ ᓇᓗᓇᐃᖅᑐᕈᑎᓂᒃ 

ᐊᐅᑦᑕᔫᓂᒃ ᐱᔭᕆᐊᑐᔪᖅᓯᐅᖃᑦᑕᖅᓯᒪᕗᒍᑦ 

ᑐᓂᓯᒋᐊᔅᓴᖅ. ᑖᒃᑯᐊ ᐃᖏᕐᕋᔪᓕᕆᔨᒃᑯᑦ ᖃᐅᔨᒪᔪᑦ 

ᑕᒪᑐᒥᖓ, ᐃᑲᔪᕈᓐᓇᖅᑐᑦ 

ᐃᑲᔪᕈᓐᓇᕐᕕᒋᔭᓕᒫᒥᑎᒍᑦ ᑕᐃᒃᑯᐊ ᓴᓂᑭᓗᐊᕐᒥᐅᑦ 

ᐊᐅᑦᑕᔫᖏᓐᓂᑦ ᐱᖃᑦᑕᕈᓐᓇᖅᓯᓂᐊᕐᖓᑕ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒥᓂᔅᑖ ᑕᐃᒫᒃ ᑭᐅᒐᕕᑦ. ᐅᖃᖅᑏ, 

ᑕᕝᕙᓂ ᐅᕙᖓ ᐅᖃᐅᓯᖏᓐᓂᑦ ᐅᖃᖅᑲᐅᒐᒪ, 

ᐅᖃᖅᓯᒪᒐᒪᐃᓛᒃ ᑕᒪᒃᑯᐊ ᐊᐅᓪᓚᖃᑦᑕᖅᑐᐃᑦ 

ᖃᐅᔨᓴᖅᑕᐅᓂᓪᓚᕆᐊᓗᒃᑰᖃᑦᑕᕆᐊᖃᓛᓕᕐᖓᑕ 

ᐊᐅᓪᓚᓕᕋᐃᑉᐸᑕ ᐅᐃᓂᐸᒡᒥ. ᑕᒫᓂ 70 ᐳᓴᖏᑦ 

ᓄᓇᖅᑲᑎᒃᑲ ᐊᐅᑦᑕᔫᖃᓐᖏᑦᑐᑦ ᓇᓗᓇᐃᒃᑯᑎᒥᒃ 

ᑭᒃᑰᒻᒪᖔᑕ. 

 

ᒥᓂᔅᑕ ᐃᑲᔪᕋᔭᖅᐹ ᐃᓄᓕᒫᓄᑦ ᑐᓴᕈᑎᒥᒃ, GLO-

ᖑᔪᐃᑦ ᐊᖅᑯᑎᒋᔭᐅᓗᑎᑦ ᐃᑲᔪᖅᑕᐅᖁᓪᓗᒋᑦ 

ᓴᓂᑭᓗᐊᕐᒥᐅᑦ ᑭᒃᑰᓂᕐᒥᓂ 

ᐊᐅᑦᑕᔫᖅᑖᕈᓐᓇᖁᓪᓗᒋᑦ ᐋᓐᓂᐊᕕᓕᐊᓕᕈᑎᒃ 

ᐊᑐᕈᓐᓇᖁᓪᓗᒋᑦ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑖᒃᑯᓄᖓ  

ᒐᕙᒪᐅᖃᑎᒌᑦᑐᓄᑦ ᐱᓕᕆᔨᐅᔪᓄᑦ, ᒥᔅᑕ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖃᓄᓕᒫᖅ ᐃᑲᔪᕈᓐᓇᕐᓂᑦᑎᒍᑦ 

ᐃᑲᔪᕋᓱᓐᓂᐊᖅᑲᕗᑦ ᓴᓂᑭᓗᐊᕐᒥᐅᑕᐃᑦ. ᐊᐅᑦᑕᔫᑦ 

ᑕᐃᒃᑯᐊ ᑭᒃᑰᒻᒪᖔᑕ ᓇᓗᓇᐃᖅᓯᕈᑏᑦ 

ᐱᒻᒪᕆᐊᓘᒻᒪᑕ ᐊᐅᓚᑲᑕᓐᓂᐊᕐᓗᓂ ᓄᓇᕗᑦ 

ᓯᓚᑖᓄᑦ. ᐃᑲᔪᕋᓱᓪᓚᕆᓐᓂᐊᖅᑲᕗᑦ ᑕᐃᒃᑯᐊ 

ᐃᖏᕐᕋᔪᓕᕆᔨᕗᑦ, ᑕᐃᒪᐃᑦᑐᓕᕆᔨᕗᑦ 

ᐊᐅᓚᑦᑎᒋᐊᕐᓂᐊᖅᑲᕗᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 6. ᐊᕐᕕᐊᑦ ᓂᒋᖓᓄᑦ 

ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 112 - 4(1): ᐊᑦᑕᕐᕕᓕᕆᓂᖅ 

ᐊᕐᕕᐊᓂ (ᓴᕕᑲᑕᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲᓕ ᑐᕌᖓᔪᑦ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑎᒃᑯᓐᓄᑦ. ᑕᐃᒪ ᒪᓕᒐᓕᐅᖅᑎᐅᓪᓗᖓ 

ᐅᖃᖅᑐᖓ ᑖᒃᑯᐊ ᐊᕐᕕᐊᑉ ᐱᖁᑎᕐᔪᐊᓄᑦ 

ᐸᕐᓇᐅᑎᖏᑦ ᐅᖃᖅᓯᒪᒻᒪᑕ ᑖᒃᑯᐊᒎᖅ 

ᐊᕐᕕᐊᕐᒥᐅᑕᐃᑦ ᐊᔅᓯᕕᔅᓴᒥᑦ, ᓄᓇᔅᓴᒥᑦ 

ᕿᓂᖅᓯᒪᒻᒪᑕ. 

 

>>ᐃᓪᓚᖅᑐᑦ 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᓄᓇᑦᑎᓐᓂ 

ᐱᓕᕆᖃᑎᖃᖅᓯᒪᒻᒪᖔᑦ ᑖᔅᓱᒥᖓ ᓴᖅᑮᒐᓱᑦᑐᑎᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖃᖅᑎᑯᓐᓄᑦ, ᒥᔅᑕ ᓴᒻᒧᖅᑑᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑑᖅ: ᖁᔭᓐᓇᒦᒃ ᐅᖃᖅᑏ. 

ᑕᐃᒪᐃᒍᓐᓇᕈᒪ…ᑕᐃᒪ ᐃᔪᖅᑐᖃᕋᑖᕐᖓᑦ 

ᐊᐱᖅᑯᑎᖓ ᐃᓚᖓ ᑐᓴᕋᑖᓐᖏᓇᒃᑯ, 

ᐃᓪᓚᖅᓯᕙᓗᑦᑐᖃᕋᑖᕐᖓᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᕆᒃᑲᓐᓂᓚᐅᕐᓚᖓᐃ, ᐃᓚᖓᓂᖅᑲᐃ 

ᐊᑕᖐᓗᐊᕐᓂᐊᖏᓐᓇᒪ, ᐄᓛᒃ, 

ᐃᓚᐅᓐᓇᖓᐅᓐᓃᑦ? 

 

ᑖᒃᑯᐊ ᐊᕐᕕᐊᑦ ᓄᓇᓕᖓᑦ 

ᐱᓕᕆᐊᖃᖃᑦᑕᖅᓯᒪᒻᒪᑦ ᓇᓗᓇᐃᖅᑐᐃᒐᓱᑦᑐᑎᒃ 

ᓄᓇᒥᑦ ᓇᒥ ᐊᔅᓯᕕᑦᑖᕈᓐᓇᕐᒪᖔᑕ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᖃᓄᖅ ᓄᓇᑦᑎᓐᓂᑦ 

ᐱᓕᕆᖃᑎᖃᖅᓯᒪᒻᒪᖔᖅ ᑕᒪᓐᓇ 

ᓴᖅᑭᕋᓱᑦᑐᓂᐅᒃ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᒋᔭᐅᔪᖅ 

ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᑎᕋᖅᑎᒃᑯᓐᓄᑦ, 

ᒥᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑑᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐄ, ᐱᓕᕆᕕᕗᑦ ᑖᒃᑯᐊ 

ᐅᖃᖃᑎᖃᖃᑦᑕᖅᓯᒪᔪᑦ ᐊᕐᕕᐊᕐᒥᐅᓂᑦ ᑖᓐᓇ 

ᐊᔅᓯᕕᔅᓯᓐᓂᑦ ᐃᓱᒫᓘᑎᖃᕐᓂᓯ ᐱᔾᔪᑎᒋᓪᓗᒍ. 

ᐅᖃᖃᑎᒌᓐᓇᖃᑦᑕᓐᖑᓱᑦᑕᕗᑦ ᓄᓇᓕᖓᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑕᕝᕙᓂᑦᑕᐅᖅ ᐅᕙᖓ ᐅᖃᐅᓯᖏᓐᓂᑦ 

ᐅᖃᖅᑲᐅᒻᒥᒐᒪ ᑖᓐᓇ ᐊᕐᕕᐊᑦ ᓄᓇᓕᖓᑕ 

ᐱᖁᑎᕐᔪᐊᖏᓐᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ 

ᐃᑲᔪᖅᓱᐃᓯᒪᓂᕋᕐᖓᑦ ᐃᑭᑦᑎᕕᑦᑖᕆᐊᖃᕐᓂᖓᓂᑦ 

ᓄᓇᓕᑦᑕ. ᐃᑭᑦᑎᕕᑦᑖᕆᐊᖃᕐᓂᖓᓂ ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᖃᓄᖅ ᐱᓕᕆᕕᖓ 

ᐱᓕᕆᖃᑎᖃᕋᓱᒻᒪᖔᖅ ᐊᕐᕕᐊᕐᒥᐅᓂᑦ ᑖᓐᓇ 

ᓱᖅᑭᕋᓱᓪᓗᒍ ᐊᔅᓯᕕᓕᕆᓂᖅ ᐊᒻᒪᓗ ᑕᒪᑐᒥᖓ 

ᐱᔭᕇᖅᓯᒐᓱᐊᕐᓂᖅ? ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ 

ᓴᒻᒧᖅᑑᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑑᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᑖᒃᑯᐊ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ ᖃᐅᔨᓴᖅᑐᑦ 

ᐃᑭᑦᑎᕕᑦᑕᖃᕈᓐᓇᕋᔭᕐᒪᖔᖅ ᑕᐃᑲᓂ. ᓇᒥᓕᒫᖅ 

ᓄᓇᕗᒻᒥ ᓯᕗᓂᑐᖃᑦᑎᓐᓄᑦ ᐸᕐᓇᐅᑎᖏᓐᓂᑦ 

ᐃᓱᒪᒋᔭᐅᔪᖅ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᒃᑯᐊ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖃᖅᑎᒃᑯᖏᑦ 

ᒫᓐᓇᕈᓗᒃ ᑐᔅᓯᕋᕋᑖᓚᐅᕐᖓᑕ, 

ᑐᓴᕆᐊᕋᑖᓚᐅᕐᖓᑕ ᐸᕐᓇᐅᑎᓕᐅᕈᒪᒐᔭᖅᑐᓂᑦ 

ᐊᔅᓯᕕᓕᕆᓂᕐᒥᑦ, ᐊᔅᓯᕕᓕᕆᔾᔪᑎᕈᓘᔭᕐᓂᑦ ᑖᓐᓇ 

ᒪᑐᕕᔅᓴᖃᖅᑐᓂ ᒫᔅᓯ 28. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᑕᒪᓐᓇ 

ᖃᓄᐃᓕᖓᓕᕐᒪᖔᖅ, ᖃᓄᖅ 

ᓇᓗᓇᐃᖅᓯᒍᓐᓇᓛᖅᑳ ᑕᒪᓐᓇ 

ᖃᓄᐃᓕᖓᓕᕐᒪᖔᖅ ᐅᐱᕐᖔᖅ ᑲᑎᒪᓕᕈᑦᑕ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᑯᓐᓄᑦ, ᒥᔅᑕ 

ᓴᒻᒧᖅᑑᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑑᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐄ, ᑖᓐᓇ ᐅᓂᒃᑳᖅ 

ᐊᑐᐃᓐᓇᐅᓕᑐᐊᖅᑲᑦ ᑐᓂᒍᓐᓇᑦᑎᐊᕋᔭᖅᑕᕋ 

ᒪᓕᒐᓕᐅᖅᑎᐅᖃᑎᓐᓄᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓴᒻᒧᖅᑑᖅ. 6. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐅᖅᓱᖅᑑᕐᒧᑦ, ᒥᔅᑕ ᐊᖁᐊ. 

 

ᐊᐱᖅᑯᑦ 113 - 4(1): ᐃᓱᒫᓘᑕᐅᔪᐃᑦ 

ᐋᓐᓂᐊᓯᐅᖅᑎᓂᑦ ᐊᒥᒐᖅᓯᓂᕐᒥᒃ (ᐊᖁᐊᖅ) 

 

ᐊᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒐ ᑐᕌᖅᑎᒍᒪᔭᕋ ᐋᓐᓂᐊᖅᑕᐃᓕᓕᕆᔨᒃᑯᑦ 

ᒥᓂᔅᑕᖓᓐᓄᑦ. 

 

ᐅᖃᖅᑏ, ᐅᖃᐅᓯᔅᓴᒃᑲ ᐅᖃᐅᓯᕆᓪᓗᒋᑦ ᑖᓐᓇ 

ᓴᖅᑭᖅᓯᒪᒐᒃᑯ ᐋᓐᓂᐊᓯᐅᖅᑎᑭᔅᓴᕐᓂᕗᑦ ᐅᕙᒍᑦ 

ᓄᓇᖏᑕ ᐋᓐᓂᐊᕕᖏᓐᓂᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐅᓪᓗᒥᒨᖓᔪᓂᑦ 

ᖃᓄᐃᓕᖓᓕᕐᒪᖔᖅ ᐃᖅᑲᓇᐃᔭᖅᑎᑖᕋᓱᓐᓂᓯ 

ᖃᐅᑕᒫᑦ ᐃᖅᑲᓇᐃᔭᖃᑦᑕᕈᓐᓇᓂᐊᖅᑐᓂᒃ 

ᐋᓐᓂᐊᓯᐅᖅᑎᓂᒃ ᓄᓇᕗᒻᒥ ᐋᓐᓂᐊᕕᖏᓐᓄᑦ, 

ᐱᓗᐊᖅᑐᒥᑦ ᐅᖅᓱᖅᑑᑉ ᐋᓐᓂᐊᕕᖓᓄᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᑕᐃᒫᒃ 

ᐊᐱᕆᒻᒪᑦ. ᑖᒃᑯᐊ ᐋᓐᓂᐊᖅᑕᐃᓕᓕᕆᔨᒃᑯᑦ 

ᖃᑦᑏᓐᓇᕈᕆᐊᖅᑎᑦᑎᕚᓪᓕᖅᓯᒪᔪᑦ ᐃᖅᑲᓇᐃᔮᓂᒃ 

ᐃᓄᖃᓐᖏᑦᑐᓂᒃ, ᐃᓐᓄᑦᑕᐅᓯᒪᓐᖏᑦᑐᓂᒃ 

ᒫᓐᓇᒃᑰᓯᒪᔪᖅ ᐊᕐᕌᒍᒥ, ᑕᐃᒃᑯᐊᓗᑦᑕᐅᖅ 

ᐊᑭᑭᓪᓕᖏᐊᖅᓯᒪᒋᓪᓗᑎᒃ ᑎᑭᑎᑕᐅᒋᐊᖃᖃᑦᑕᓲᑦ 

ᐋᓐᓂᐊᓯᐅᖅᑏᑦ. ᑖᒃᑯᐊᓕ ᐅᖅᓱᖅᑑᕐᒥᐅᑕᐃᑦ 11-

ᓂᒃ (ᖁᓕᓂᓪᓗ ᐊᑕᐅᓯᕐᒥᒃ) 

ᐋᓐᓂᐊᓯᐅᖅᑎᖃᕆᐊᓖᑦ ᒫᓐᓇ ᑕᓪᓕᒪᑦ 

ᐃᓐᓄᔅᓯᒪᓐᖏᑦᑐᑦ, ᑕᐃᒃᑯᐊ 7 

ᐃᓐᓄᑦᑕᐅᓯᒪᔫᒐᓗᐊᑦ 

ᐃᖅᑲᓇᐃᔭᑲᐃᓐᓇᖃᑦᑕᖅᑐᓄᑦ ᐊᒻᒪᑦᑕᐅᖅ ᑖᓐᓇ 

ᕕᕝᕗᐋᕆ 2014-ᒥᓂᒃ ᐱᓯᒪᔭᒃᑲ ᓈᓴᐅᑏᑦ ᑖᒃᑯᐊ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐊᖁᐊᖅ.  

 

ᐊᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖄᓚᖃᑎᖃᖃᑖᑦᑎᕋᒪ ᐋᓐᓂᐊᓯᐅᖅᑎᑦᑕ 

ᐊᖓᔪᖅᑳᖓᓂᒃ ᒪᕐᕉᒡᒎᖅ ᐋᓐᓂᐊᓯᐅᖅᑏᒃ, ᑖᓐᓇ 

ᐊᐱᖅᑯᑎᒪᐃᓛᒃ ᐊᐃᑉᐹ, ᐋᓐᓂᐊᖅᑕᐃᓕᓕᕆᔨᒃᑯᑦ 

ᐋᓐᓂᐊᓯᐅᖅᑎᓂᒃ ᓄᖅᑲᑎᑦᑎᑦᑕᐃᓕᒪᓂᕐᒧᑦ 

ᐊᒻᒪᓗ ᐋᓐᓂᐊᓯᐅᖅᑎᑖᕋᓱᐊᕐᓂᕐᒧᑦ 

ᐸᕐᓇᐅᑎᖃᕐᖓᑕ ᐊᒻᒪ ᑖᓐᓇ 

ᕿᒥᕐᕈᐊᖅᑕᒥᓂᐅᓪᓗᓂ ᐸᕐᓇᐅᑎᒃ  

2013-2014-ᖑᑎᓪᓗᒍ. ᒥᓂᔅᑕ ᐅᖃᐅᔾᔨᒍᓐᓇᖅᑳ 

ᒪᓕᒐᓕᐅᕐᕕᒻᒥ ᑖᒃᑯᐊ ᖃᓄᖅ 

ᐋᖅᑭᒋᐊᖅᑕᐅᔭᕆᐊᖃᖅᑑᔮᕐᒪᖔᑕ 

ᐋᓐᓂᐊᓯᐅᖅᑎᑖᕋᓱᐊᕈᑏᑦ ᐊᒻᒪ ᐋᓐᓂᐊᓯᐅᖅᑎᓂᒃ 

ᓄᖅᑲᖅᑕᐃᓕᒪᔾᔪᑎᔾᔪᑕᐅᒐᓱᒃᑐᑦ ᖃᓄᖅ 

ᐋᖅᑭᒋᐊᖅᑕᐅᒍᓐᓇᖅᑲ ᑕᐃᒫᒃ 

ᐋᓐᓂᐊᖅᑕᐃᓕᓕᕆᔨᒃᑯᑦ ᐊᒥᓲᓂᖅᓴᓂᒃ 

ᐋᓐᓂᐊᓯᐅᖅᑎᑖᕈᓐᓇᕐᖓᑕ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐅᖃᖅᑲᐅᒐᒪ ᓈᓴᐅᑎᓂᑦ ᐱᓯᒪᒐᒪ 

ᑭᓯᐊᓂ ᕕᕝᕗᐊᕆᒥᒃ. ᓄᓇᕗᒻᒥ 

ᐋᓐᓂᐊᓯᐅᖅᑎᑖᕋᓱᓐᓂᕐᒧᑦ 

ᓄᖅᑲᖅᑕᐃᓕᒪᔾᔪᑎᓄᓪᓗ ᐸᕐᓇᐅᑎᒃ 

ᐊᑐᓕᖅᑎᑕᐅᓚᐅᕐᒪᑦ ᐋᒍᓯ 2008-ᖑᑎᓪᓗᒍ. 

ᐱᓕᕆᖃᑎᖃᖅᓯᒪᕗᒍᑦ 

ᐃᖅᑲᓇᐃᔭᖅᑎᒃᓴᖅᓯᐅᖅᑐᖁᑎᑦᑎᓐᓂᒃ, 

ᐋᓐᓂᐊᓯᐅᖅᑎᓂᑦ ᐊᒻᒪᓗ ᓄᓇᕗᒻᒥ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᒃᑯᖓᓐᓂᒃ ᑕᒪᒃᑯᐊ 

ᐃᓐᓄᒃᓯᒪᓐᖏᑦᑐᑦ ᖃᔅᓰᓐᓇᕈᕆᐊᖅᐹᓪᓕᖁᓪᓗᒋᑦ, 

ᓲᕐᓗ ᑕᐅᖅᓰᖃᑎᖃᕐᓂᑎᒍᑦ ᐃᖅᑲᓇᐃᔮᓂᑦ 

ᐊᖏᖃᑎᒌᒍᑎᓂᑦ ᐊᒻᒪᓗ 

ᐃᓕᓐᓂᐊᕐᓂᖃᕐᓂᖅᓴᐅᖁᓪᓗᒍ. 

ᐱᓕᕆᖃᑎᖃᖅᓯᒪᒋᕗᒍᑦᑕᐅᖅ ᓄᓇᕗᒻᒥ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᒃᑯᖓᓐᓂᒃ 

ᐆᕙᑕᐃᓐᓂᐅᔪᒧᑦ ᐊᑭᓕᐅᑏᑦ 

ᖃᔅᓰᓐᓇᕈᕆᐊᖅᑕᐅᓪᓗᒋᑦ ᐋᖅᑭᒋᐊᕆᓪᓗᑎᒃᑯ 

ᓄᓇᓕᓐᓂ ᐋᓐᓂᐊᕕᓐᓂ. 

 

ᐅᖃᖅᑎ, ᐅᖃᖃᑦᑕᖅᓯᒪᕗᖓ ᐅᕙᓂ 

ᒪᓕᒐᓕᐅᕐᕕᒻᒥ ᐊᑭᑦᑐᕋᐅᑎᖃᑕᐅᕙᒃᑲᑦᑕ 

ᐋᓐᓂᐊᓯᐅᖅᑎᒃᓴᓂᑦ, ᑲᓇᑕᒥᑐᐃᓐᓇᐅᖏᑦᑐᖅ, 

ᒥᐊᓕᒐᕐᓂᓪᓗ. ᐋᖅᑭᒋᐊᕆᒃᑲᓐᓂᕋᓱᒃᑲᓗᐊᖅᑐᒍᑦ 

ᐃᓐᓄᒃᑕᐅᓯᒪᓐᖏᓂᐅᔪᓂᑦ ᐱᓕᕆᖃᑎᒋᓪᓗᒋᑦ 

ᓄᓇᕗᑦ ᓯᓚᑦᑐᓴᕐᕕᒃᑯᑦ ᐋᓐᓂᐊᓯᐅᖅᑎᐅᓂᕐᒧᑦ 

ᐃᓕᓐᓂᐊᕐᓂᑎᒍᑦ. ᑭᓯᐊᓂᓕ ᐋᓐᓂᐊᓯᐅᖅᑏᑦ 

ᐱᔭᕇᖅᓯᕙᓪᓕᐊᔪᑦ ᓯᓚᑦᑐᓴᕐᕕᒻᒥ 

ᐃᖅᑲᓇᐃᔭᕐᓂᖃᕆᐊᖃᓲᖑᕙᒻᒪᑕ ᐱᖓᓱᓂᑦ 

ᑎᓴᒪᓂᓪᓗᑭᐊᖅ ᐊᕐᕌᒍᓂᑦ 

ᓄᓇᓕᓐᓄᐊᕈᓐᓇᖅᓯᓚᐅᓐᖏᓐᓂᕐᒥᓂᒃ. 

 

ᐅᖃᐅᑎᔪᓐᓇᖅᐸᒋᑦ ᓇᑉᐸᖏᑦ ᐱᔭᕇᖅᓯᔪᐃᑦ 

ᓯᓚᑦᑐᓴᕐᕕᒻᒥᒃ ᓱᓕ ᓄᓇᕗᒻᒦᒻᒪᑕ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑐ ᐋᖁᐊᖅ. 

 

ᐊᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᓪᓗ ᑭᐅᔾᔪᑎᓐᓄᑦ. ᒥᓂᔅᑕ ᐊᖏᕈᓐᓇᖅᐹ 

ᐃᖅᑲᓇᐃᔭᖅᑎᑖᒃᑲᓐᓂᖁᓪᓗᒍ 

ᐋᓐᓂᓯᐅᖅᑎᒃᑲᓐᓂᔅᓴᓂᑦ ᐅᖅᓱᖅᑑᑉ 

ᐋᓐᓂᐊᕕᖓᓄᑦ ᕿᓚᒥᐅᔪᓐᓇᖅᑐᒥᒃ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐊᖏᖅᓯᒪᓂᖃᖅᐳᑦ ᐃᓐᓄᑦᑕᐅᔪᐃᓐᓇᐅᖁᓪᓗᒋᑦ 

ᐃᓐᓄᑦᑕᕆᐊᓕᓕᒫᓂᒃ. ᐅᖃᖅᓯᒪᓪᓗᑕᓗ 

ᐃᖅᑲᓇᐃᔭᖅᑎᒃᓴᖅᓯᐅᕈᑎᑦᑎᓐᓂ 

ᑲᔪᓯᑎᑕᐅᕙᓪᓕᐊᒻᒪᑦ, ᐊᖏᖅᓯᒪᔪᒍᑦ 

ᐃᑲᔪᕐᓂᐊᖅᑐᑎᒍ ᐃᖅᑲᓇᐃᔭᖅᑎᓪᓗᐊᑕᕗᑦ 

ᐋᓐᓂᐊᓯᐅᖅᑏᑦ ᐱᓪᓗᐊᑕᐅᔪᐃᑦ 

ᐋᓐᓂᐊᖅᑐᓕᕆᔾᔪᓯᖃᑦᑎᐊᖁᓪᓗᑕ. ᑭᓯᐊᓂᓕ 

ᓇᓂᓯᒍᓐᓇᐃᓕᐅᖅᑲᓕᕌᖓᑦᑕ ᑖᕗᓐᖓᓕᒫᖅ 

ᐋᓐᓂᐊᓯᐅᖅᑎᐅᓂᐊᖅᑐᓂᑦ, 

ᐃᖅᑲᓇᐃᔭᓚᐅᑎᑦᑎᓗᑕᐅᔭᕆᐊᖃᓯᕙᒃᑐᒍᑦ ᐊᒻᒪᓗ 

ᑕᐃᒃᑯᐊᓗ ᐊᑐᐃᓐᓇᐅᓐᖏᓗᐊᖅᐸᑕ ᑎᑭᑎᑦᑎᓗᑕ 

ᑭᓯᐊᓂᐅᓯᕙᒃᑐᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ. 

 

ᐊᐱᖅᑯᑦ 114 - 4(1): ᑐᑭᓕᐊᕆᓂᖅ 

ᓄᑖᖑᕆᐊᕆᓂᕐᓗ ᐃᑲᔫᑎᓂᑦ ᓄᓇᕗᑦ 

ᒐᕙᒪᒃᑯᓐᓂ ᐱᓇᓱᒍᓐᓇᓂᕐᒧᑦ  (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᐱᖅᑯᑎᒃᓴᖃᖅᑐᖓ ᒥᓂᔅᑕᕆᔭᒧᑦ 

ᑮᓇᐅᔭᓕᕆᔨᒃᑯᓐᓄᑦ. 

 

ᒪᓕᒐᓕᐅᖅᑎᐅᓂᕐᓄᑦ ᐅᖃᐅᓯᒋᔭᕐᓂᒃ ᐅᖃᖅᑲᐅᒐᒪ 

ᑮᓇᐅᔭᓂᑦ ᐊᐅᓚᑦᑎᔨᒃᑯᑦ ᑲᑎᒪᔨᖏᑦ 

ᒐᕙᒪᓕᒫᑎᒍᑦ ᐱᒋᐊᖅᑎᑦᑎᖁᓪᓗᒋᑦ 

ᑐᑭᓕᐊᖅᑎᑕᐅᓕᖁᓪᓗᒋᑦ ᓄᑖᕈᕆᐊᖅᑕᐅᓗᑎᓪᓗ 

ᐃᑲᔫᓯᐊᕈᓐᓇᕐᓂᐅᔪᓂᑦ ᐊᔾᔨᒌᓐᖏᑦᑐᓂᑦ 

ᒐᕙᒪᒃᑯᓐᓄᑦ ᐊᑐᐃᓐᓇᐅᕙᒃᑐᓂᑦ ᓄᓇᕗᒻᒥᐅᓄᑦ. 

ᖃᓄᖅ  

ᒥᓂᔅᑕ ᐋᖅᑮᓯᒪᕙ ᑕᒪᑐᒪᐅᑉ ᒥᒃᓵᓄᑦ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ: (ᑐᓵᔨᑎᒍᑦ) ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᒃ ᒥᔅᑕ ᒥᒃᑭᓐᖑᐊᖅ ᑖᓐᓇ 

ᐃᓱᒪᒋᒻᒪᒍ ᑐᓴᑕᐃᓐᓇᕋᒃᑯ 10 15ᒥᓂᖃᐃ 

ᐃᓱᒪᑦᓴᖅᓯᐅᕈᑎᒋᓚᐅᖏᑦ ᓱᓕ ᑕᐃᒪᐃᒻᒪᓐ ᑖᓐᓇ 

ᒐᕙᒪᐅᔪᖅ ᕿᒥᕐᕈ ᑕᒫᓂ ᒪᓕᒐᓕᐅᖅᑎᐅᓂᕐᒥᑎᒍ 

ᒫᓂ ᕿᒥᕐᕈᖃᑦᑕᕐᓂᐊᖓᑕ ᐱᓕᕆᐊᓂᒃ ᐃᑲᔫᑎᓂᒃ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᕐᐹᖅ ᐃᓚᒋᐊᕈᑦ ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ: (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑏ. 

ᑖᓐᓇ ᒥᓂᔅᑕ ᓇᓗᓇᐃᕈᓐᓇᖅᑲ 

ᐅᓕᒃᑳᕈᓐᓇᕐᓂᐊᕐᓗᓂ ᒪᓕᒐᓕᐅᕐᕕᐅᑉ ᐃᓗᐊᓄᑦ. 

ᑕᐃᒪ ᒫᓐᓇ ᐅᐱᖔᖅ ᑲᑎᒻᒪᓂᐊᖅᑎᓪᓗᑕ ᑕᒪᓐᓇ 

ᐱᓪᓗᒍ. ᖁᔭᓐᓇᒦᒃ ᐅᖃᖅᑏ.   

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᔨᒃᑯᓐᓂᑦ ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ: (ᑐᓵᔨᑎᒍᑦ) ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᖅᐸᕋᓗ ᑖᓐᓇ ᒥᔅᑕ ᒥᒃᑭᓐᖑᐊᖅ 

ᐊᐱᕆᒻᒪᑦ. ᑕᐃᒪ ᐱᓕᕆᒻᒪᕆᓐᓂᐊᕋᑦᑕ ᑕᖀᓐᓄᑦ 

ᒪᕐᕉᓄᑦ ᑕᒫᓂ ᐅᐱᖔᖅ ᐊᒻᒪᓗ ᑖᒃᑯᓂᖓ 

ᑮᓇᐅᔭᓂᒃ ᐊᑐᖅᑐᒃᓴᓂᒃ ᑲᒪᓂᐊᕋᑦᑕ. 

 

ᒥᔅᑕ ᒥᑭᓐᖑᐊᖅ ᓇᓗᓇᐃᕐᕕᒋᔪᓐᓇᖅᑕᕋ ᑖᒃᑯᐊ 

ᕿᒥᕐᕈᓂᐊᖅᑐᒍᑦ ᑖᒃᑯᓃᖓ ᐃᑲᔫᑎᓂᒃ ᐊᒻᒪᓗ 

ᕿᒥᕐᕈᓕᕈᑦᑕ ᐃᓱᒪᒋᔭᖏᑦ ᐃᓱᒪᒋᒋᐊᕐᓂᐊᖅᐸᕗᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ  ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᕐᐹᖅ ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑏ. 

ᑕᐃᒪ ᐃᓱᒪᓕᐅᕈᑎᖃᑦᓯᐊᕐᓂᐊᕐᓗᓂ ᐱᒻᒪᕆᐅᒪᑦ 

ᑐᑭᓯᒋᐊᕈᑎᒃᓴᖃᑦᓯᐊᕆᐊᖃᓐᓂᖅ ᒫᓐᓇᒫᖑᓚᐅᖅ 

ᐊᕐᕌᒍᓂ ᒥᓂᔅᑕ ᑮᓇᐅᔭᓕᕆᓂᕐᒧᑦ 

ᓴᖅᑭᑦᓯᖃᑦᑕᓯᒪᖕᒪᑦ ᐊᕐᕌᒍᑕᒫᑦ 

ᐃᑲᔪᑕᐅᖃᑦᑕᖅᑐᓂᒃ ᒐᕙᒪᒃᑯᓐᓄᑦ 

ᑮᓇᐅᔭᐃᕈᑎᓂᑦᓗ ᐃᓚᐅᓪᓗᑎᒃ ᑮᓇᐅᔭᐃᔭᕈᑕᐅᔪᑦ 

ᐃᓚᖏᓐᓄᑦ ᐃᑲᔪᑎᓄᑦ ᑕᐃᒃᑯᐊ 

ᐅᖃᐅᓯᕆᖅᑲᐅᔭᒃᑲ ᖃᖓ ᒥᓂᔅᑕ ᑖᒃᑯᓂᖓ 

ᓴᖅᑭᑦᓯᓂᐊᖅᑲ ᒪᓕᒐᓕᐅᕐᕕᒻᒧᑦ ᑐᑭᓯᒋᐊ 

ᐊᕐᕌᒍᑕᒫᖅᓯᐅᓂᒃ ᐅᓂᒃᑳᓂᑦ ᐃᑲᔫᑎᓄᑦ ᐊᒻᒪᓗ 

ᐊᐃᑦᑑᑎᓄᑦ ᑮᓇᐅᔭᕈᑕᐅᖃᑦᑕᖅᑐᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᔨᒃᑯᓐᓂᑦ ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ: (ᑐᓵᔨᑎᒍᑦ) ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᕆᕙᕋ  ᒥᔅᑕ ᒥᒃᑭᓐᖑᐊᖅ. ᐄ, 

ᓇᓗᓇᐃᖅᑯᖓ ᑖᒃᑯᐊ ᐅᓂᒃᑳᑦ ᓴᖅᑭᓐᓂᐊᕋᒃᑭᑦ 

ᕿᓚᒥᐅᔪᒻᓇᖅᑐᒥᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ ᒥᔅᑕ ᐃᓄᒃ.  

 

ᐊᐱᖅᑯᑦ 115 - 4(1): ᐃᓄᓕᒫᓄᑦ ᐱᔪᓐᓇᐅᑎᑦ 

ᐊᒻᒪ ᓂᕿᑖᕈᑎᑖᖅᑎᑦᑎᖃᑦᑕᕐᓂᖅ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᒥᑦᑎᒪᑕᓕᖕᒥᐅᑦ 

ᐅᓐᓄᓴᒃᑯᑦ ᓄᓇᕘᒥᐅᖃᑎᒃᑲᓗ ᐅᓐᓄᓴᒃᑯᑦ. 

ᐅᖃᖅᑏ ᐊᐱᕆᔪᒪᔪᖓ ᐃᖅᑲᖅᑐᐃᓕᕆᔨᒃᑯᑦ 

ᒥᓂᔅᑐᖓᓐᓄᑦ. ᑖᓐᓇᓗ ᒥᓂᔅᑕᐅᔪᖅ 

ᒥᓂᔅᑕᐅᓯᓐᓈᖅᓱᓂ ᐱᓕᕆᐊᖃᖅᓱᓂ 

ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᑲᑎᒻᒪᔨᖏᓐᓂᑦ. 

 

ᐅᖃᖅᑏ, ᐃᑉᐸᓴᖅ ᐊᐱᖅᓱᓚᐅᕋᒪ ᑕᐃᑯᐊ 

ᐃᑲᔫᓯᐊᖃᑦᑕᑦᑐᑦ ᐱᔾᔪᑎᒋᓪᓗᒋᑦ  



ᐱᖓᑦᓯᖅ, ᒫᑦᓯ 19, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᕐᓂᕐᓗᒃᑕᐅᖃᑦᑕᕐᓂᖓᓗ ᑕᒪᓐᓇ. ᑭᓯᐊᓂᓕ 

ᑭᐅᔭᐅᓚᐅᕋᒪ ᓇᓗᓇᐃᖅᓯᕕᐅᓪᓗᖓᓗ ᓱᓇᐅᑦᕙ 

ᑕᒪᓐᓇ ᐊᖅᑭᒋᐊᖅᑕᐅᔪᓐᓇᖏᑦᑐᖅ ᐃᓄᑉ ᓇᒻᒥᓂᖅ 

ᐱᔪᓐᓇᐅᑖ ᐊᑐᕐᖢᒍ ᐊᒻᒪᓗ ᑭᓇᑐᐃᓐᓇᖅ 

ᑕᒪᑐᒧᖓ ᐊᑐᖅᑕᐅᓇᓱᒋᒍᓂ 

ᑕᐃᒃᑯᓄᖓᕈᓐᓇᖓᓂᒃ ᑭᒃᑯᑐᐃᓐᓇᐃᑦ 

ᐱᔪᓐᓇᐅᑎᖏᓐᓄᑦ ᑲᑎᒪᔨᖏᓐᓄᑦ 

ᐅᓐᓄᕐᓗᒋᐊᖅᑐᓗᓂ. 

 

ᒥᓂᔅᑐᒧᑦ ᑐᓴᖅᑎᑕᐅᔪᒻᒪᔪᖓ ᖃᓄᖅ ᑕᒪᓐᓇ 

ᑐᑭᖃᓪᓚᑦᑖᕐᒪᖓᑦ. ᑖᒃᑯᐊ ᑮᓇᐃᔭᐃᑦ ᒐᕙᒪᒃᑯᑦ 

ᑮᓇᐅᔭᖁᑎᖏ ᐊᑐᖅᑕᐅᖁᔭᐅᑎᓪᓗᒋᑦ 

ᐊᑐᖅᑕᐅᓯᐊᕐᓗᑎᓪᓗ ᐃᓅᓇᓱᐊᕐᓂᕐᒧᑦ. ᖃᓄᖅ 

ᑕᒪᓐᓇ ᐊᑐᑦᓯᐊᖏᑦᑐᖃᖅᐸᑦ ᑭᒃᑯᑐᐃᓐᓇᐃᑦ 

ᐱᔪᓐᓇᐅᑎᖏᓐᓄᑦ ᖃᓄᖅ ᐊᑦᑐᐊᓂᖃᒻᒪᖔᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᖓᔪᖅᑳᖅ 

ᒥᓂᔅᑕ ᒪᓕᒐᓕᕆᓂᕐᒧᑦ ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᒃᓯᔩ. ᑖᓐᓇ ᖃᐅᔨᒪᔭᒃᑯᑦ ᒐᕙᒪᒃᑰᓪᓗᑕ 

ᑭᒃᑯᓕᒫᓂᑦ ᐊᔾᔨᒌᑦᑎᒃᓯᔭᕆᐊᖃᕋᑦᑕ. 

ᓇᓕᐊᑐᐃᓐᓇᖅ ᐊᔾᔨᒌᖏᑦᑐᑎᔪᓐᓇᕐᓇᕋᑎᒍ 

ᖃᓄᑐᐃᓐᓇᑦᓯᐊᖅ ᑖᒃᑯᐊ ᑭᒡᒐᑐᖅᑕᓕᒫᕗᒃ 

ᖃᓄᓕᒫᖅ ᒐᕙᒪᑯᓐᓂᑦ ᐃᑲᔫᑎᓂᒃ 

ᐊᑐᐃᓐᓇᖃᓐᓂᐊᕈᑦᑕ ᑖᒃᑯᐊ ᐊᔾᔨᒌᒐᓱᒋᐊᖃᕋᑦᑎᒍ 

ᑕᑦᕘᓇᓕ ᖃᐅᔨᒪᔭᒃᑯᑦ ᑭᐅᓇᓱᒍᓐᓇᕋᓗᐊᖅᑐᖓ. 

ᖁᔭᓐᓇᒦᒃ ᐅᖃᖅᑎᒃᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᐹᖅ ᐃᓚᒋᐊᕈᑦ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐃᒪᐃᑦᑑᒻᒪᑦ ᒫᓐᓇ, 

ᒐᕙᒪᒃᑯᑦ ᑮᓇᐅᔭᖁᑎᖏᓐᓂᑦ ᐱᔪᒪᓇᓱᒃᑯᒪ ᓲᕐᓗ 

ᐃᑦᑕᕐᓂᓴᓕᕆᔨᒃᑯᓐᓂᖃᐃ ᐅᕝᕙᓘᓐᓃᑦ 

ᐃᓕᖅᑯᓯᓕᕆᔨᒃᑯᓐᓂᑦ ᐊᑐᕐᓂᐊᕐᓂᕋᖅᑐᒍᓗ 

ᑭᓱᑐᐃᓐᓇᕐᓄᑦ, ᐃᒻᒪᖃ ᐱᖁᑎᓂᒃ 

ᓂᐅᕕᕐᓂᐊᕐᓂᕋᕐᓗᖓ ᐊᑎᓕᐅᕆᐊᖃᖅᑐᖓ 

ᑕᐃᒪᐃᑦᑐᒧᑦ ᐊᑐᕐᓂᐊᕐᓂᕋᖅᑐᒍ ᐊᒻᒪᓗ 

ᑕᐃᒪᐃᓐᖏᒃᑯᒪ ᐅᕙᖓ 

ᐸᓯᔭᔅᓴᐅᔾᔪᑎᖃᕈᓐᓇᖅᑐᖓ 

ᐊᑐᖅᑎᐊᓐᖏᓐᓂᕋᖅᑕᐅᓕᕐᓗᖓᓗ ᒐᕙᒪᒃᑯᑦ 

ᑮᓇᐅᔭᖏᓐᓂᑦ. 

 

ᒥᓂᔅᑕᒧᑦ ᑐᓴᖅᑎᑕᐅᒋᐊᒃᑲᓐᓂᕈᒥᓇᐅᒐᓗᐊᖅ 

ᖃᓄᐃᒻᒪᓪᓕ ᐊᑐᑦᑎᐊᓕᕈᑎᔅᓴᓂᒃ 

ᐃᑲᔫᓯᐊᖅᐸᑦᑐᓄᑦ,  

ᐊᑐᖅᑎᐊᖅᑎᑦᑎᔾᔪᑎᔅᓴᓂᒃ ᒪᓕᒐᕐᓂᒃ 

ᓴᖅᑭᑦᑎᔭᕆᐊᔅᓴᖅ ᐊᔪᖅᓴᖅᐸ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᓇᓚᐅᑦᑖᕈᓐᓇᖏᓐᓇᒪ ᓇᓕᐊᓐᓂᒃ 

ᒪᓕᒐᕐᓂᒃ ᐅᖃᐅᓯᖃᕐᒪᖔᑦᑕ, ᑖᓐᓇ 

ᑭᐅᔪᓐᓇᓐᖏᑲᐃᓐᓇᖅᑕᕋ ᒫᓐᓇ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᖃᐃ 

ᐊᖏᕈᓐᓇᖅᐸ ᑕᒪᑐᒥᖓ 

ᐃᖅᑲᓇᐃᔭᖃᑎᖃᕐᓂᐊᕐᓂᕋᕐᓗᓂ, 

ᐃᖅᑲᓇᐃᔭᖃᑎᖃᕈᓐᓇᕐᓂᕋᕐᓗᓂᓘᓐᓃᑦ ᑖᔅᓱᒥᖓ 

ᐃᓄᓕᕆᔨᒃᑯᑦ ᒥᓂᔅᑕᖓᓐᓂᑦ. ᑕᒪᓐᓇ ᒪᓕᒐᐅᔪᖅ 

ᒫᓐᓇ, ᐊᑐᐊᒐᕆᔭᐅᔪᕐᓘᓐᓃᑦ 

ᐋᖅᑭᒋᐊᒃᑲᓐᓂᖁᓪᓗᒍ ᐊᑲᐅᓯᕚᓪᓕᖁᓪᓗᒍ 

ᑕᒪᒃᑯᐊ ᒐᕙᒪᒃᑯᑦ ᑮᓇᐅᔭᖏᑦ 

ᐊᑐᕐᓂᓗᑦᑕᐅᖏᓐᓂᖅᓴᐅᔪᓐᓇᖁᓪᓗᒋᑦ 

ᐃᑲᔫᓯᐊᖅᐸᑦᑐᓄᑦ ᓂᕿᑖᕈᑎᑎᒍᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇᐃᓛᒃ ᐊᓪᓚᕝᕕᖓ 

ᒪᓕᒐᓕᕆᔨᒃᑯᓐᓂᑦ ᐃᑲᔪᐃᓐᓇᐸᑦᑐᖅ ᑖᒃᑯᓂᖓ 

ᐊᒡᒍᖅᓯᒪᔪᓂᒃ ᖃᓄᒃᑲᓐᓂᖅ ᒪᓕᒐᐃᑦ 

ᐋᖅᑭᒋᐊᕆᐊᖃᕐᓂᕋᐃᒻᒪᑕ 

ᐃᑲᔪᖅᑎᐅᖏᓐᓇᐸᑦᑐᒍᑦ. ᑖᓐᓇ 

ᐊᓐᖔᔪᓐᓇᑎᐊᖅᑕᕋ ᑕᐃᒫᒃ, ᐃᑲᔪᐃᓐᓇᕐᓂᐊᕋᑦᑕ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑕᓯᓗᒃ-ᐃᖃᓗᐃᑦ, ᒥᔅᑕ Hᐃᒃᔅ. 

 

ᐊᐱᖅᑯᑦ 117 - 4(1): ᒐᕙᒪᒃᑯᓐᓂ 

ᐃᖅᑲᓇᐃᔭᕐᓂᕐᒧᑦ ᒪᓕᒐᖅ (Hᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᔭᖅ ᐅᓪᓗᒥ  

ᑮᓇᐅᔭᓕᕆᔨᒃᑯᓐᓄᑦ ᑖᓐᓇ ᑲᒪᒋᔭᖃᖅᑐᖅ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᖓᓂᒃ. 

 

ᑕᐃᒪ ᐅᖃᓚᐅᕋᒪ ᐃᑉᐸᔅᓴᖅ ᐅᑉᐱᕈᓱᒃᑲᒪ ᑕᒪᒃᑯᐊ 

ᓄᓇᕗᒻᒥᐅᑦ ᐊᒥᓱᐊᓗᐃᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑐᑦ 25-ᓂᑦ ᓄᓇᓕᓐᓂᑦ 

ᓇᓗᓇᐃᖅᓯᕕᐅᒋᐊᖃᕐᒪᑕ ᑕᐃᒫᒃ ᓂᕈᐊᖅᓯᒪᔭᒥᓄᑦ 

ᐅᖃᕈᓐᓇᕆᐊᖃᕐᒪᑕ ᐊᒻᒪᓗ ᐊᑲᖅᓴᕐᓗᑎᒃ ᐃᒪᓐᓇ 

ᐸᓯᔭᔅᓴᐅᑎᑕᐅᔾᔮᖏᓪᓗᑎᒃ ᒪᐅᓇᑐᐃᓐᓇᖅ 

ᒐᕙᒪᒃᑯᓐᓂᑎ ᐊᐅᓚᑦᑎᓂᖏᓐᓄᑦ 

ᑕᐃᒪᐃᓕᐅᖅᑎᓪᓗᒋᑦ.  

 

ᐅᖃᖅᑏ, ᑖᒃᑯᐊ ᐊᐱᖅᑯᑎᒋᔭᒃᑲ ᓄᓇᕗᒻᒦᓐᖔᖅᑐᑦ 

ᑕᐃᒃᑯᐊ ᓴᖅᑭᑕᐅᖃᑦᑕᖅᓯᒪᔪᑦ ᑕᕝᕙᓂ 

ᑐᓴᖃᑦᑕᐅᑎᑎᒍᓪᓗ ᐊᒻᒪᓗ ᐅᕙᓐᓄᑦ 

ᖃᐃᑦᑎᖃᑦᑕᖅᓯᒪᔪᑦ ᐊᒻᒪᓗ ᓴᖅᑭᖃᑦᑕᖅᓯᒪᔪᑦ 

ᐅᕙᖓ ᐊᑐᖅᓯᒪᔭᖏᑎᒍᑦ 

ᐃᖅᑲᓇᐃᔭᖅᓯᒪᔭᖓᑎᒍᓪᓗ ᖁᓕᓄᑦ ᐊᕐᕌᒍᓄᑦ, 

ᐱᓕᕆᐊᕆᒍᒪᓯᒪᔭᒃᑲᓗ ᓄᓇᕗᒥᐅᓄᑦ ᑕᐃᒪᓐᖓᓂᒃ 

ᐱᒋᐊᔪᒻᒪᑦ. 

 

ᖃᐅᔨᒪᔭᐅᖁᓪᓗᒍᓗ, ᒥᓂᔅᑕ ᓇᓗᓇᐃᕈᓐᓇᖅᑳ 

ᑖᒃᑯᐊ ᐊᔪᖅᑎᑦᑎᖏᒃᑲᓗᐊᕐᒪᖔᑕ ᐃᖅᑲᓇᐃᔭᖅᑏᑦ 

ᒪᓕᒐᓕᐅᖅᑎᒥᓂᒃ ᑐᓴᖅᑎᑦᑎᒍᓐᓇᕐᓗᑎᒃ ᑕᒪᒃᑯᐊ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᕆᕙᕋ ᒥᔅᑕ Hᐃᒃᔅ. ᐄ, ᑖᓐᓇ 

ᐃᑉᐸᔅᓴᖅ ᑐᓵᒍᒥᓇᒻᒪᕆᓚᐅᕐᒪᑦ ᑕᐃᓐᓇ 

ᐅᖃᐅᓯᕆᔭᖓ. ᑖᒃᑯᐊ ᕿᒥᕐᕈᕋᑖᕋᒃᑭᑦ ᐃᑉᐸᔅᓴᖅ 

ᐅᖃᐅᓯᕆᓚᐅᖅᑕᖏᑦ. ᑖᓐᓇ  

ᒐᕙᒪᕗᑦ ᐱᒻᒪᕆᐅᑎᑦᑎᔪᖅ ᓄᓇᕗᒻᒥ 

ᐃᖅᑲᓇᐃᔭᖅᑎᐅᔪᓂᒃ ᐊᒻᒪᓗ 

ᐊᔪᓐᖏᓂᖅᐹᖑᖁᔭᕗᑦ ᐆᒻᒪᕆᖁᓪᓗᒋᓪᓗ, 

ᐊᔪᓐᖏᖁᓪᓗᒋᑦ ᑕᐃᒪᓐᓇ 

ᓲᖓᓵᕐᕕᐅᒋᐊᖃᓐᖏᒻᒪᑕ ᑭᓇᒧᑦ. 

 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦᑕ ᒪᓕᒐᖓ 

ᐊᐱᖅᑯᑕᐅᒻᒪᑦ ᑕᐃᑲᓂ ᑎᑎᕋᖅᓯᒪᔪᖃᓐᖏᒻᒪᑦ, 

ᐃᒪᓐᓇ ᐅᖃᕆᐊᖃᓐᖏᓐᓂᕋᐃᔪᓂᒃ 

ᐃᖅᑲᓇᐃᔭᖅᑏᑦ ᒪᓕᒐᓕᐅᖅᑎᖏᓐᓄᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓇᓗᓇᓐᖏᑦᑐᖅ ᒪᓕᒐᓕᐅᖅᑎᐅᖃᑎᒐ ᐅᖅᓱᖅᑑᒧᑦ 

ᖁᕕᐊᓱᑦᑎᐊᓂᐊᖅᑐᑦ ᑕᐃᒫᒃ 

ᖃᓄᐃᑕᐅᑎᑦᑎᔾᔮᖏᑦᑐᖅ 

ᐅᖃᖅᑐᖅᑐᒥᓂᐅᓂᖓᓂᒃ ᑐᓴᕐᕕᒋᔭᒥᓂᖓᓂᒃ. 

 

ᑕᐃᒃᑯᐊ ᒐᕙᒪᒃᑲᑦ ᓴᖅᑭᑦᑎᕋᑖᓚᐅᕐᖓᑕ 

ᒪᓕᒐᒃᓴᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᑖᒃᑯᐊ 

ᓄᖅᑲᑎᑦᑎᖃᑦᑕᖏᒃᑲᓗᐊᕐᒪᖔᑕ ᐃᖅᑲᓇᐃᔭᖅᑏᑦ 

ᒪᓕᒐᓕᐅᖅᑎᒥᓄᑦ ᐅᖃᕈᓐᓇᕐᓂᖏᓐᓄᑦ?  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᒃᑯᐊ ᒪᓕᒐᒃᓴᐃᑦ ᐊᔪᓕᖅᑎᑦᑎᖏᑦᑐᑦ 

ᑭᓇᑐᐃᓐᓇᖅ ᐃᖅᑲᓇᐃᔭᖅᑎ ᒪᓕᒐᓕᐅᖅᑎᒥᓄᑦ 

ᐅᖃᕐᕕᖃᕈᓐᓇᕐᓗᓂ. ᐄ, ᑐᑭᓯᔭᐅᒐᓱᐊᕆᐊᓖᑦ 

ᖃᓄᖅ ᐅᖃᕆᐊᖃᕐᒪᖔᑕ ᐅᖃᕆᐊᖃᓐᖏᒻᒪᖔᑕ 

ᑕᐃᒪᐃᓕᐅᖅᑐᓂᒃ ᐅᖃᖅᓯᒪᔪᖃᓐᖏᑦᑐᖅ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ Hᐃᒃᔅ.  

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᑦᑎᐊᖅᑲᕋ ᑖᓐᓇ 

ᒥᓂᔅᑕ ᓇᓗᓇᐃᖅᓯᔪᔅᓴᐅᕗᖅ ᑕᐃᒃᑯᓄᖓ 

ᐃᖅᑲᓇᐃᔭᖅᑎᓄᑦ ᐊᒻᒪᓗ ᐅᖃᓚᐅᕐᒥᒐᒪ 

ᐃᑉᐸᔅᓴᖅ, ᐅᖃᖅᑏ, ᑕᐃᒪ ᑖᒃᑯᐊ 

ᐊᔾᔨᒌᓐᖏᓐᓂᖏᑦ ᖃᐅᔨᒪᔭᐅᒋᐊᖃᕐᒪᑕ ᓴᖅᑭᓲᑦ 

ᐃᒪᓐᓇ ᐅᖃᓕᒪᖃᑎᖃᕈᒪᑐᐃᓐᓇᑐᓪᓗ 

ᒪᓕᒐᓕᐅᖅᑎᒥᓄᑦ ᐃᖅᑲᓇᐃᔭᖅᑎᐅᓪᓗᓂ 

ᒐᕙᒪᒃᑯᓐᓄᑦ ᓲᕐᓗ ᑕᒻᒪᖅᓯᒪᔪᒥᒃ 

ᐅᖃᐅᓯᖃᕈᓐᓇᖅᑲᑦ. 

 

ᑕᐃᒪ ᑲᑎᒪᑎᓪᓗᑕ ᒥᓂᔅᑕ ᐅᖃᖅᑲᐅᒻᒪᑦ ᑕᐃᒫᒃ 

ᐊᑐᓕᖅᑎᑦᓯᓂᐊᕐᓂᕋᖅᑐᓂ Part 6 ᑖᒃᑯᓇᓂ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦᑕ ᐱᖁᔭᖏᓐᓂ 

ᑎᒃᑯᐊᖅᓱᓂ ᓄᑖᒥᒃ ᓱᓕᑦᑎᐊᕆᐊᖃᕐᓂᕐᒧᑦ 

ᑲᒪᔨᐅᓂᐊᖅᑐᒥᒃ. 

 

ᖃᓄᐃᓕᐅᖅᐸᓪᓕᐊᕙᑦ, ᒥᓂᔅᑕ, ᑕᒪᑐᒥᖓ 

ᐊᑐᖅᓱᑎ ᐃᖅᑲᓇᐃᔭᖅᑎᑖᕆᓂᐊᖅᑕᒥᓂᒃ 

ᐱᑦᑎᐊᕆᐊᖃᕐᓂᕐᒧᑦ ᑲᒪᔨᔅᓴᒥᒃ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᑲᓂ ᐃᖃᓗᒃᑑᑦᓯᐊᕐᒥ ᐃᖃᓗᓐᓂᓗ 

ᓇᒥᑐᐃᓐᓇᖅᑲᑦᑕᕌᖓᒪ ᖃᖓᑕᔫᒃᑰᕌᖓᒪᓘᓐᓃᑦ 

ᖃᖓᑕᔫᒃᑯᕕᒻᒥᓘᓐᓃᑦ Tim Horton-ᑯᓐᓂᓗ 

ᑕᒪᒃᑯᐊ ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ 

ᐅᐸᑦᑕᐅᖃᑦᑕᕋᒪ ᖃᓄᖅ ᒐᕙᒪᒃᑯᑦ 

ᐊᑲᐅᓯᕚᓪᓕᖅᑎᑕᐅᔪᓐᓇᕋᔭᕐᒪᖔᑕ. ᑕᐃᒪ 

ᑎᓕᐅᕆᕗᖓ ᑕᐃᒪᓐᓇᑐᐃᓐᓇᖅ ᐅᖃᐅᓯᔅᓴᖃᕈᑎᒃ 

ᐅᖃᓪᓚᖃᑦᑕᖁᓪᓗᒋᑦ ᒪᓕᒐᓕᐅᖅᑎᖁᑎᒥᓄᑦ. 

ᑭᓯᐊᑦᑕᐅᖅ ᐅᐸᑦᑕᐅᖃᑦᑕᕋᒪᑦᑕᐅᖅ 

ᐱᑦᑎᐊᖏᑦᑐᖅᑕᖃᖅᑐᖃᕌᖓᑦ. 

 

ᒐᕙᒪᒃᑯᓐᓄᑦ ᐃᖅᑲᓇᐃᖅᑎᓄᑦ ᒪᓕᒐᖅ 

ᐋᖅᑭᒋᐊᕆᓚᐅᖅᑕᕗᑦ ᐱᖃᓯᐅᔾᔭᐅᖁᓪᓗᒍ 

ᐱᑦᑎᐊᓂᕐᒧᑦ ᑲᒪᔨᑕᖃᖁᓪᓗᒍ 

ᐅᓂᒃᑳᕐᕕᐅᔪᓐᓇᓂᐊᕐᒪᑦ ᐱᑦᑎᐊᖏᑦᑐᓂᑦ 

ᑕᑯᔪᒥᓂᐅᓇᓱᒋᔪᖃᖅᐸᑦ. ᑕᐃᒪ ᐊᐃᐳᕈᓪ 1, 

2015-ᖑᓕᖅᐸᑦ ᑖᓐᓇ ᐱᓕᕆᑦᓯᐊᓂᕐᒧᑦ 

ᑲᒪᔨᐅᓂᐊᖅᑐᖅ ᐅᕙᒍᓪᓗ  

ᐊᑐᐊᒐᒃᓴᑦᑎᓐᓂᒃ ᓴᓇᓂᐊᖅᑐᒍᑦ ᑖᒃᑯᐊ ᖃᓄᖅ 

ᑖᓐᓇ ᐱᓕᕆᑦᓯᐊᕆᐊᖃᕐᓂᕐᒧᑦ ᑲᒪᔨᐅᓂᐊᖅᑐᖅ 

ᖃᓄᐃᓕᐅᕈᓐᓇᕈᑎᔅᓴᖏᑦ ᐱᔾᔪᑎᒋᓪᓗᒋᑦ 

ᓴᖅᑭᑎᑕᐅᓂᐊᕐᓂᖓᓄᓪᓗ. ᑕᐃᒪᓐᓇ 

ᑎᒃᑯᐊᖅᓯᒍᓐᓇᓂᐊᖅᐳᖓ ᐱᓕᕆᑦᓯᐊᕆᐊᖃᕐᓂᕐᒧᑦ 

ᑲᒪᔨᐅᒐᔭᖅᑐᒥᒃ ᑖᒃᑯᐊ ᐃᓚᖓᑦ 6-ᒦᑦᑐᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᒪᓕᒐᖅ ᐋᖅᑭᑦᑕᐅᑉᐸᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᓂᐊᖁᓐᖔᑦ ᐃᖃᓗᐃᑦ, ᒥᔅ 

ᐊᖕᓇᑲᖅ.  

 

ᐊᐱᖅᑯᑦ 118 - 4(1): 

ᑎᒍᐊᓐᖑᐊᖃᕐᕕᖃᖅᑎᑦᑎᓃᑦ ᓄᓇᕗᒻᒥ 

(ᐊᖕᓇᑲᖅ) 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑕᐃᒪ ᐊᐱᖅᑯᑎᒋᒍᒪᔭᕋ ᐃᓄᓕᕆᔨᒃᑯᑦ 

ᒥᓂᔅᑕᖓᓐᓄᑦ. ᑖᒃᑯᐊ ᐊᐱᖅᑯᑎᒋᓚᐅᖅᑕᕋ 

ᑕᒪᒃᑯᐊ ᓱᕈᓰᑦ ᒫᓐᓇᐅᔪᒥ ᐃᒪᓐᓇ 

ᑲᒪᒋᔭᑦᓯᐊᖃᑦᑕᓚᐅᕐᒪᑕ ᐃᖃᓗᓐᓂ ᓱᕈᓯᒃᑯᕕᒻᒥ. 

ᒥᓂᔅᑕ ᐅᖃᓚᐅᕐᒪᑦ ᑖᑯᐊᒎᖅ ᐃᓄᓕᕆᔨᒃᑯᑦ 

ᑕᐃᒪᓐᓇ ᑎᒍᐊᖑᐊᑐᑦᓴᓂᑦ ᓇᓂᓯᖃᑦᑕᕆᐊᖃᕐᒪᑕ 

ᓄᓇᕗᒻᒥ. 

 

ᒥᓂᔅᑕ ᐅᖃᕈᓐᓇᖅᐹ ᖃᓄᐃᓕᐅᕐᒪᖔᑕ ᑕᒪᒃᑯᐊ 

ᓄᓇᕗᑦ ᐸᐃᕆᔨᔅᓴᖃᑦᑎᐊᕐᓂᐊᕋᓗᐊᕐᒪᖔᑕ 

ᑎᒍᐊᖑᐊᕋᔭᖅᑐᓂᒃ ᑕᐃᒪᓐᓇ ᑕᒪᒃᑯᓄᖓ 

ᐊᔾᔨᒌᓐᖏᑦᑐᓂᒃ ᐃᖢᐃᓕᐅᕈᑎᖃᖅᑐᑯᓗᓐᓂᒃ 

ᓱᕈᓯᓂᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓇᖅᑯᕐᓗ ᒪᓕᒐᓕᐅᖅᑎ ᓂᐅᖁᖒᒧᑦ 

ᐊᐱᕆᒻᒪᑦ. ᓯᕗᓖᑦᓱᒥ ᖁᔭᓐᓇᒦᑦᑎᐊᖅᐸᒃᑲ 

ᑕᐃᒃᑯᐊ ᓄᓇᕗᒻᒥ ᐊᖓᔪᖅᑳᖑᐊᖑᖃᑦᑕᖅᑐᑦ 

ᓄᑕᖅᑲᓄᑦ;  

ᖁᔭᓐᓇᒦᑦᓯᐊᖅᐸᒃᑯᑦ ᑕᒫᓂ ᐊᕙᑎᑦ ᒪᕐᕈᕐᒪᑕ 

ᐃᖃᓗᓐᓂ. 

 

ᐊᕙᑎᑦ 200 ᖃᓂᐅᓗᑎᑦ ᓄᓇᕗᑦ ᐃᓗᐊᓂ 

ᖁᔭᓐᓇᒦᑦᓯᐊᖅᐸᒃᑲ. ᐱᓯᒪᖃᑦᑕᕐᒪᑕ 

ᓄᑕᕋᓐᓄᐊᕐᓂ. ᑕᐃᓐᓇ ᒪᓕᒐᓕᐅᖅᑎ ᐊᐱᕆᒻᒪᑦ 

ᖃᓄᖅ ᐃᑲᔪᖅᐹᓪᓕᖃᑦᑕᖅᐱᑕ ᐊᖓᔪᖅᑳᖑᔪᓂᒃ 

ᓄᑕᕋᓄᐃᑦ ᐋᓐᓂᐊᕈᑎᖃᕌᖓᑕ ᐅᕝᕙᓘᓐᓃᑦ 

ᑎᒥᒥᒍᑦ ᐃᖢᐃᔾᔪᑎᖃᕌᖓᑕ ᖃᓄᖅ 

ᐃᑲᔪᕈᓐᓇᕐᓂᑉᑎᓐᓂᒃ ᑐᑭᓯᓇᓱᐊᖃᑦᑕᖅᑐᐃᑦ 

ᐃᓄᓕᕆᔩᑦ ᐃᑲᔪᖅᑕᐅᕚᓪᓕᕆᐊᖃᖅᐸᑦ ᐅᑉᓘ 

ᐃᓗᐊᓂ ᐅᕝᕙᓘᓐᓃᑦ ᐱᔨᑦᑎᕋᕈᑕᐃᓐᓄᑦ 

ᐃᑲᔪᖅᑕᐅᕚᓪᓕᖃᑦᑕᖅᖢᑎᑦ 

ᐊᑭᓕᖅᑐᖅᑕᐅᖃᑦᑕᕐᒪᑕᓗ ᑖᑉᑯᐊ 

ᐊᖓᔪᖅᑳᖑᐊᖑᔪᑦ ᐊᑭᒋᒐᔭᖅᑖᑕ 

ᐅᖓᑎᓄᐊᖏᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᐸᕋ ᑭᐅᒻᒪᑦ. ᐅᖃᖅᑏ, ᐊᖏᕐᕋᕆᔭᐅᔪᑦ 

ᓲᕐᓗ ᓇᓂᔭᐅᒍᓐᓇᖏᑉᐸᑕ ᓄᓇᕗᒻᒥ ᑕᒪᒃᑯᐊ 

ᑲᒪᒋᔭᖃᕈᓐᓇᖅᑐᑦ ᑕᒪᒃᑯᓂᖓ ᒪᒃᑯᑦᑐᓂ 

ᑲᒪᒋᔭᐅᒋᐊᖃᖅᑐᓂᒃ, ᓇᒧᑦ ᐃᓕᔭᐅᖃᑦᑕᖅᐸᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᑖᒻᓇ ᓂᐊᖁᖒ ᒪᓕᒐᓕᐅᖅᑎᓐᓄᐊᖓ 

ᐊᐱᖅᓱᕐᒪᑦ ᓇᒧᓐᖓᖅᑕᐅᓂᐊᕆᐊᔅᓴᐃᑦ ᓄᑕᕋᓐᓃᑦ. 

ᑕᐃᒪ ᓯᕗᓖᑦᑐᒻᒪᕆᒻᒥᒃ ᐃᓚᐃᑕ 

ᐃᓚᒥᓐᓅᖓᕈᓐᓇᖅᐸᑕ ᐱᓯᒪᔭᐅᔨᐊᖃᖅᐸᑕ ᐃᓚᐃ 

ᐊᐱᖅᓱᖅᑕᐅᖅᑳᖃᑦᑕᖅᑐᑦ ᐃᓄᓕᕆᔨᓄᑦ. 

ᐃᓚᒥᓐᓃᓚᐃᑉᐸᑕ ᐊᖓᔪᖅᑳᖑᐊᒃᓴᐃᓂᒃ 

ᕿᓂᕈᔭᐅᖃᑦᑕᖅᑐᑦ ᐊᔪᕐᓇᒻᒪᕆᑉᐸᑦ ᑕᓚᕗ 

ᓄᓇᕗᑦ ᓯᓚᑖᓄᑦ ᓄᓇᓕᐅᑉᓘᓐᓃᑦ ᐊᓯᐊᓄᑦ 

ᕿᓂᕈᔾᔭᐅᒐᔭᖅᑐᑦ. ᑕᐃᒪᓐᓇ ᑭᐅᔪᓐᓇᖅᑕᕋ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᒥᓂᔅᑕ ᐅᓂᒃᑳᕈᓐᓇᖅᐸ ᑖᒃᑯᐊ 

ᐊᑲᐅᓐᖏᓕᐅᕈᑎᖃᖅᑐᑯᓗᐃᑦ ᑖᒃᑯᐊ ᓄᓇᕗᒻᒥ 

ᓯᓚᑖᓄᐊᖅᑕᐅᖃᑦᑕᕐᒪᑕ. ᖃᓄᑭᐊᖅ ᑕᐃᒪ 

ᑲᒪᒋᔭᐅᑦᓯᐊᕈᓐᓇᕋᔭᖅᐸᑦ ᑕᕝᕙᓂ 

ᑲᒪᒋᔭᐅᑦᓯᐊᓂᖅᓴᐅᖃᑦᑕᕋᓗᐊᕐᒪᑕ ᑕᕝᕙᓂ 

ᓄᓇᕗᒻᒦᒃᖢᑎᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᓂᐊᖁᖒ ᒪᓕᒐᓕᐅᖅᑎᓄᐊᖓ 

ᑕᐃᒪᓐᓇ ᐊᐱᖅᓱᕐᒪᑦ ᓄᑕᕋᓐᓃᑦ ᒥᔅᓵᓄᑦ. ᓄᓇᕗᑦ 

ᐊᓯᐊᓄᑦ ᐊᐅᓪᓚᖅᑎᑕᐅᒐᔭᖅᑐᑦ 

ᑭᖑᓪᓖᑐᒻᒪᕆᐅᓗᓂ ᑖᒻᓇ ᑭᓯᐊᓂ 

ᐊᑐᖅᑕᐅᒐᔭᖅᑐᖅ. ᖃᐅᔨᒪᒐᑉᑕ ᐃᓚᐃ 

ᐋᓐᓂᐊᕐᕕᐅᑉ ᖃᓂᐊᓃᔮᖃᖅᑐᑦ ᑎᒥᒥᒍᓪᓗ 

ᐊᔪᕈᑎᖃᕌᖓᑕ ᑖᖅᑎᓯᐅᐹᓪᓛᕌᖓᑕᓘᓐᓃᑦ 

ᐅᓗᕆᐊᓇᖅᑐᒦᔾᔮᖃᖏᒻᒪᑕ ᓄᑕᕋᓐᓃᑦ. 

 

ᑲᒪᒋᔭᐅᑦᑎᐊᕐᓂᖏᑦ ᓯᕗᓂᔅᓴᒧᑦ 

ᑕᐅᑐᑦᑕᐅᔮᖃᒻᒪᕆᑦᑐᑦ ᑕᐃᒪᓐᓇᓗ ᐃᒡᓗᖅᐸᕐᒥ 

ᐊᒥᓱᓂᒃ ᓇᔪᖅᑕᐅᖃᑦᑕᖅᑐᓂᒃ 

ᐃᓯᖅᑕᐅᖏᓐᓇᕐᓗᑎᑦ ᑕᐃᒪᓐᓇ ᐃᖢᐊᖏᒻᒪᑦ 

ᓄᑕᕋᓐᓄᐊᓐᓂ ᐸᐃᕆᑦᓯᓂᖅ. ᐃᒡᓗᒻᒪᕆᒻᒦᓪᓗᑎᑦ 

ᐊᖓᔪᖅᑳᖑᐊᖃᒻᒪᕆᓪᓗᑎᑦ ᐃᖢᐊᕐᓂᖅᓴᐅᔪᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᓲᔪᖅ.  

 

ᐊᐱᖅᑯᑦ 118 - 4(1): ᖁᑦᑎᑦᑐᒥ 

ᐃᖏᕐᕋᔪᓕᕆᓂᕐᒧᑦ ᐸᕐᓇᐅᑎᒃ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᕋ 

ᑐᕌᖅᑐᖅ ᒥᓂᔅᑕᒧᑦ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ. 

ᐊᕐᕌᒍᓄᑦ ᖃᑦᓯᑲᓪᓚᓐᓄᑦ ᓄᓇᕗᑦ ᒐᕙᒪᖏᑦ 

ᐱᓕᕆᐊᖃᖅᓯᒪᒻᒪᑕ ᖁᑦᑎᑦᑐᖅ ᐅᑭᐅᖅᑕᖅᑐᐊᓂ 

ᐃᖏᕐᕋᓂᕐᒧᑦ ᖃᐅᔨᓴᐃᓂᕐᒥᒃ. ᑕᒪᓐᓇ 

ᖃᐅᔨᓴᐃᓂᖅ ᕿᒥᕐᕈᓪᓗᓂ ᐅᖃᐅᓯᐅᖁᓪᓗᒍ 

ᐊᑭᑐᓗᐊᕐᓂᖓ ᐃᖏᕐᕋᔭᕆᐊᔅᓴᖅ ᓄᓇᓕᖏᓐᓄᑦ 

ᖃᐅᓱᐃᑦᑐᖅ, ᐊᐅᓱᐃᑦᑐᖅ, ᐃᒃᐱᐊᕐᔪᒃ. ᑖᓐᓇ 

ᐱᔭᕐᓂᖏᓪᓚᕆᒻᒪᑦ ᓄᓇᓖᑦ ᑖᒃᑯᐊ ᐅᖓᓯᒌᒃᖢᑎᒃ 

ᐅᐸᑲᑕᒋᐊᒃᓴᖏᓐᓂᒃ ᑕᒪᓐᓇ ᐃᖏᕐᕋᔭᒐᕐᓂᖅ 

ᐱᔭᕐᓂᖏᓪᓚᕆᒻᒪᑦ. 

 

ᒥᓂᔅᑐ ᐅᖃᕈᓐᓇᖅᐹ ᑕᒪᓐᓇ ᖃᐅᔨᓴᖅᑕᐅᔪᖅ 

ᐱᐊᓂᒃᓯᒪᓕᕐᒪᖔᑦ? 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ, ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔨ ᐊᒻᒪᓗ ᒪ’ᓈᖅᖢᒍ ᐊᐱᖅᑯᑎᖓᓂᒃ. 

ᐅᖃᖅᑎᑦᑎᔨ, ᒪᓕᒐᓕᐅᖅᑎᐅᖃᑎᒐ 

ᐊᐱᕆᔾᔪᑎᒋᔭᖓᓂᒃ ᖃᐅᔨᓴᖅᑕᐅᓂᕐᒥᒃ ᐊᐱᕆᒻᒪᑦ. 

ᓇᓗᓇᐃᑦᑎᐊᕐᓗᒍ ᓱᓇᒥᒃ ᖃᐅᔨᓴᖅᑕᐅᓂᓪᓚᕆᒻᒥᒃ 

ᐊᐱᖅᑯᑎᖃᕐᒪᖔᖅ ᓇᓗᓇᐃᑦᑎᐊᖁᒐᓗᐊᖅᖢᒍ. 

ᖁᔭᓐᓇᒦᒃ. 

 

ᐅᖃᖅᑎ: ᒥᔅᑐ ᓲᔪᖅ, 

ᓇᓗᓇᐃᑦᑎᐊᒃᑲᓐᓂᕈᓐᓇᖅᐱᐅᒃ ᐊᐱᖅᑯᑎᒋᔭᕐᓂᒃ? 

 

ᓲᔪᖅ: ᐄ, ᑕᒪᓐᓇ ᐃᖏᕐᕋᔭᕋᕐᓂᖅ ᑕᒪᑐᒥᖓ 

ᖃᖓᑕᓲᒃᑯᑦ ᐊᐱᖅᑯᑎᖃᖅᑐᖓ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ, ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔨ ᐊᒻᒪᓗ ᒪ’ᓈᑲᓐᓂᖅᖢᑎᒃ 

ᒪᓕᒐᓕᐅᖅᑎᐅᖃᑎᒐ. ᑖᓐᓇ ᐊᐱᖅᑯᑎᒋᔮ  

ᑐᑭᓯᓂᕐᓗᕐᓂᕈᒃᑯ ᒪᒥᐊᓇᖅ. ᖃᐅᔨᓴᖅᑕᐅᓂᖅ 

ᑕᒪᓐᓇ ᖃᐅᔨᓴᕐᓂᖅᑕᖃᕐᒪᖔᖅ ᓄᓇᓕᖓᓄᑦ 

ᖃᖓᑕᔭᕋᕐᓂᖅ ᐱᔾᔪᑎᒋᓗᒍ ᑖᓐᓇ 

ᑐᓴᐅᒪᓐᖏᓐᓇᒃᑯ, ᑕᑯᒋᐊᒃᑲᓐᓂᖅᑑ’ᓗᐊᕐᓂᐊᖅᐸᕋ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹ ᐃᓚᒋᐊᕈᑦ, ᒥᔅᑐ 

ᓲᔪᖅ. 

 

ᓲᔪᖅ: ᒥᓂᔅᑕ ᓇᓗᓇᐃᕈᓐᓇᖅᐹ ᓴᖅᑭᑦᑎᓗᓂ 

ᓇᓕᖅᑲᖏᓐᓂᒃ ᑖᒃᑯᐊ ᖁᑦᑎᑦᑑᑉ ᐅᑭᐅᖅᑕᖅᑐᐊᓂ 

ᐃᖏᕐᕋᔪᓕᕆᓂᕐᒧᑦ ᖃᐅᔨᓴᖅᑕᐅᔪᖅ 

ᒪᓕᒐᓕᐅᕐᕕᒻᒨᑦ? 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ, ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔨ. ᒪ’ᓇᒃᑲᓐᓂᖅ. ᐅᐊᑦᑎᐊᖅ ᐅᖃᕋᒪ 

ᑕᒪᓐᓇ ᐊᐱᖅᑯᑎᒋᔭᖓ ᐅᕙᖓ ᓇᒻᒥᓂᖅ 

ᖃᐅᔨᓴᕐᓂᖅᑕᖃᕐᓂᖅᐸᑦ ᑐᓴᖅᓯᒪᓐᖏᓐᓇᑉᑯ. 

 

ᑭᓯᐊᓂ ᐱᓕᕆᕕᒐ ᖃᐅᔨᒋᐊᕐᓗᒍ 

ᖃᐅᔨᓴᖅᑕᐅᓂᖅᑕᖃᕐᓂᖅᐸᑦ ᐊᐱᖅᑯᑎᖓᓄᑦ 

ᐊᑐᐃᓐᓇᖅᑕᖃᕋᔭᕐᓂᖅᐸᑦ ᐅᕙᖓ 

ᐅᓂᒃᑳᕆᔫᓪᓗᐊᕋᔭᒃᑲᓂᒃ ᐱᑕᖃᖅᐸᑦ 

ᐅᒃᑯᐃᖔᑎᑦᑎᐊᑑᓪᓗᐊᕋᔭᖅᐸᕋ ᑕᒪᓐᓇ 

ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑐ ᓲᔪᖅ. 

 

ᓲᔪᖅ: ᑖᓐᓇ ᒥᓂᔅᑕ ᑕᒪᑐᒥᖓ ᐅᖃᐅᓯᖃᕈᓐᓇᖅᐹ 

ᒐᕙᒪᑐᖃᒃᑯᓐᓅᑦ? 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ  

ᐱᕙᓪᓕᐊᔪᓕᕆᓂᕐᒧᑦ, ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔨ, ᐊᒻᒪ ᓱᓕ ᒪ’ᓇᒃᑲᓐᓂᖅ. 

ᑐᑭᓯᓇᑦᑎᐊᕆᐊᕋᓱᐊᕋᓗᐊᖅᐳᖓ. 

ᖃᐅᔨᓴᕐᓂᖅᑕᖃᕐᓂᖅᐸᑦ ᐅᕙᒍᑦ 

ᐱᓕᕆᐊᕆᔭᑉᑎᓐᓂᒃ ᐊᐅᓚᖃᑦᑕᕐᓂᖓᓄᑦ 

ᐊᔪᓕᕆᓂᕐᓗ ᐱᔾᔪᑎᒋᓗᒍ ᐱᑕᖃᕐᓂᖅᐸᑦ ᑕᕝᕗᖓ 

ᑲᑎᒪᔨᐅᖃᑎᓕᒪᓐᓄᑦ ᐊᑐᐃᓐᓇᕈᖅᑎᑦᑎᔪᒫᖅᐳᖓ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᔪᐊᓇᓯ. 

 

ᐊᐱᖅᑯᑦ 119 - 4(1): ᑐᓴᕋᒃᓴᐃᑦ ᐃᓚᒌᓂᑦ 

ᐋᓐᓂᖅᑎᕆᑦᑕᐃᓕᒋᐊᕆᓂᕐᒧᑦ ᐸᕐᓇᐅᑎᒧᑦ 

(ᔪᐊᓇᓯ) 

ᔪᐊᓇᓯ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ, 

ᐊᐱᖅᑯᒃᑲ ᑐᕌᖓᔪᑦ ᒥᓂᔅᑕᒧᑦ ᐃᓄᓕᕆᔨᒃᑯᓐᓂᒃ. 

 

ᐅᖃᖅᑎᑦᑎᔨ, ᒥᓂᔅᑐ 2013 ᐊᒻᒪ 2014-ᒥ 

ᐱᓕᕆᔾᔪᑎᓄᑦ ᐸᕐᓇᐅᑎᖏᓐᓂ ᓇᓗᓇᐃᖅᓯᒪᒻᒪᑕ 

ᐱᓕᕆᕕᒋᔭᖓᒡᒎᖅ ᐱᔭᕇᖅᓯᕙᓪᓕᐊᒐᔭᕐᓂᖏᓐᓂᒃ 

ᐊᑐᓕᖅᐸᓪᓕᐊᓪᓗᑎᓪᓗ ᐃᓚᒌᑦᑎᐊᖅ 

ᐋᓐᓂᖅᓴᖃᑦᑕᐅᑎᓐᖏᓐᓂᕐᒧᑦ ᑐᑭᒧᐊᒍᑎᓂᒃ. 

 

ᒥᓂᔅᑑᔪᖅ ᑐᓴᖅᑎᑦᑎᒋᐊᕈᓐᓇᖅᐹ ᑕᒪᑐᒪ 

ᖃᓄᐃᓕᖓᓕᕐᓂᖓᓂᒃ? ᓇᑯᕐᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᓄᓕᕆᓂᕐᒧᑦ 

ᒥᓂᔅᑕ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): 

ᖁᔭᓇᖅᑯᑎᑦ, ᐅᖃᖅᑎᑦᑎᔩ. ᖁᔭᓇᖅᑯᕐᓗ 

ᕿᑭᖅᑖᓘᑉ ᓂᒋᐊᓄᑦ ᒪᓕᒐᓕᐅᖅᑎ ᐊᐱᖅᕼᐅᕐᒪᑦ. 

ᑖᓐᓇ ᐃᓚᒌᑦᑎᐊᕐᓂᐅᑉ ᒥᒃᕼᐋᓄᑦ 

ᕼᐊᓇᐅᒐᕆᔭᐅᔪᒦᒻᒪᑦ, ᑖᓐᓇ ᕼᐅᓕ 

ᕼᐊᓇᐅᒐᕆᔭᐅᓐᖏᒻᒪᑦ  

ᔪᓚᐃ 2013-ᒥ ᑖᒃᑯᓄᖓ ᐃᓄᓕᕆᔨᒃᑯᓐᓄᑦ 

ᑐᓂᔭᐅᓪᓗᓂ ᕼᐊᓇᐅᒐᒃᕼᐊᐅᓪᓗᓂ. 

 

ᑭᕼᐃᐊᓂ ᑖᓐᓇ ᕼᐅᓕ ᐅᓪᓗᒥᒧᑦ ᐃᓐᓄᓐᖏᒻᒪᑦ. 

ᐃᓐᓄᑉᐸᓪᓕᐊᔪᒦᑦᑐᖅ, ᑕᐃᒪᒎᖅ ᐊᖃᒍᒎᖅ 

ᕼᐊᓇᐅᒐᖅᑖᖅᑐᖃᕐᓂᐊᖅ ᑖᒃᕼᐅᒪ ᒥᒃᕼᐋᓄᑦ, 

ᑕᐃᓐᓇ ᑎᑎᕋᖅᑕᐅᕼᐃᒪᔪᖅ ᐃᓚᒌᑦᑎᐊᕐᓂᐅᑉ 

ᒥᒃᕼᐋᓄᑦ, ᑖᓐᓇ ᐃᓄᒃ ᕼᐊᓇᐅᒐᖅᑖᖅᐸᑦ ᑖᓐᓇ 

ᐃᓚᒌᑦᑎᐊᕐᓂᖅ strategy 

ᕼᐊᓇᐅᒐᐅᕙᓪᓕᐊᓂᐊᓕᕐᒪᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᖏᐊᕈᑦ, 

ᒥᔅᑕ ᔪᐊᓇᓯ. 

 

ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᑎᔩ. ᒐᕙᒪᒋᓕᖅᑕᕗᑦ 

ᐱᓕᕆᖃᑎᖃᕈᓐᓇᕐᓂᐊᖅᑳ ᐊᓯᖏᓐᓂᑦ ᑎᒥᐅᔪᓂᑦ, 

ᑖᓐᓇ ᐱᔭᕇᖅᑕᐅᕙᓪᓕᐊᓂᖓᓄᑦ, 

ᐊᑐᓕᖅᑕᐅᕙᓪᓕᐊᓂᖓᓄᑦ ᐃᓚᒌᑦᑎᐊᕐᓂᕐᒧᑦ, 

ᐋᓐᓂᖅᑎᖃᑦᑕᐅᑎᓐᖏᓐᓂᕐᒧᑦ ᑐᑭᒧᐊᒍᑎᓖᑦ 

ᐊᒻᒪᓗ ᖃᓄᕐᓗ ᑖᔅᓱᒪᓐᖓᑦ ᐱᓕᕆᐊᖃᕐᓂᐊᖅᑲᑦ? 

ᓇᑯᕐᒥᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐃᓄᓕᕆᓂᕐᒧᑦ, ᒥᔅ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ, ᑖᓐᓇ ᕿᑭᖅᑖᓘᑉ 

ᓂᒋᐊᓄᑦ ᒪᓕᒐᓕᐅᖅᑎ ᑕᕼᐊᒃᕼᐅᒪ ᐱᒻᒪᕆᐅᔪᒥᑦ 

ᐊᐱᖅᕼᐆᒪᒻᒪᑦ. ᐸᑦᑕᑦᑐᒻᒪᕆᒃᑲᒃᑯ ᐅᕙᑦᑎᐊᖅ 

ᐅᖃᕋᑖᕐᒪᑦ, ᑕᐃᒪᓐᓇ ᐅᑉᐱᕈᕼᐅᑦᑐᒍᑦ ᑕᕼᐊᓐᓇ 

ᐃᕼᐅᐊᖅᕼᐃᕙᓪᓕᐊᖁᓪᓗᒍ ᓄᓇᕗᑦ ᐃᓗᐊᓂ. 

ᑕᐃᒪ ᖁᓪᓕᖅ status of women-ᑯᓪᓗ, 

ᐸᐅᖅᑑᑎᒃᑯᓪᓗ ᐱᓕᐅᕼᐃᒧᓪᓗ ᑐᓐᖓᕕᒃᑯᓪᓗ 

ᑕᕼᐊᒃᑯᓄᖓ ᒪᓕᒐᓕᕆᔩᓪᓗ ᐊᑦᑐᖅᑕᐅᖃᑦᑕᕐᒪᑕ 

ᑕᕼᐊᒃᑯᓄᖓ, ᑖᒃᕼᐅᒪᖓ ᑐᕌᖓᔪᒥᑦ, 

ᑖᒃᑯᐊᑦᑕᐅᖅ ᐃᑲᔪᖅᑎᒋᑦᑎᐊᕈᓐᓇᖅᑕᒃᑯᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᔪᐊᓇᓯ. 

ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᑎᔩ. ᐅᔾᔨᕆᓯᒪᒐᒃᑭᑦ 

ᑖᓐᓇ ᐃᓚᒌᑦᑎᐊᕐᓂᕐᒧᑦ, 

ᐋᓐᓂᖅᓯᖃᑦᑕᐅᑎᓐᖏᓐᓂᕐᒧᑦ ᑐᑭᒧᐊᒍᑎ 

ᐊᑐᐃᓐᓇᐅᖏᓐᓂᖓᓂ ᑭᒃᑯᑐᐃᓐᓇᕐᓄᑦ 

ᑕᑯᔭᐅᒍᓐᓇᖅᑑᔮᓐᖏᒻᒪᑦ. ᒥᓂᔅᑕᐅᔪᖅ 

ᐊᖏᕈᓐᓇᖅᐹ ᑕᕝᕗᖓ ᐃᓪᓗᒧᑦ 

ᓴᖅᑮᒍᓐᓇᕋᔭᕐᓂᖓᓂ ᐅᕝᕙᓘᓐᓃᑦ ᖃᕋᓴᐅᔭᒃᑯᑦ 

ᕿᐊᖅᑭᔾᔪᑎᒃᑯᑦ ᓴᖅᑭᔮᖅᑎᑕᐅᒍᓐᓇᕐᒪᖔᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᔨᒃᑯᓐᓄᑦ 

ᒥᓂᔅᑕᕆᔭᐅᔪᖅ, ᒥᔅ ᐅᒡᔪᖅ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᕿᑭᖅᑖᓘᑉ ᓂᒋᐊᓄᑦ 

ᒪᓕᒐᓕᐅᖅᑎᖓ ᑕᕼᐊᒃᕼᐅᒥᖓ ᐊᐱᖅᕼᐅᕐᒪᑦ. ᐄ, 

ᑖᓐᓇ ᐱᑉᐸᓐᖑᖅᑕᐅᕼᐃᒪᓕᖅᑐᕐᔪᐊᖅ draft 

copy-ᕙᓪᓕᐊᓕᕼᐋᖅ. ᓈᒻᒪᒋᔭᒃᕼᐊᑎᓐᓄᑦ 

ᕿᒥᕐᕈᒐᑦᑕ ᐊᒥᕼᐅᓄᑦ ᐃᓗᐊᖅᕼᐊᖅᑕᐅᕼᐃᒪᒻᒪᑦ. 

ᑕᐃᓐᓇ ᕼᐊᓇᒻᒪᕆᓕᖅᑐᖅ ᕼᐊᓇᓕᖅᐸᑦ 

ᐱᔭᒃᕼᐊᐃᑦ ᓇᓗᓇᕈᐃᖅᐸᓪᓕᐊᓂᐊᕐᒪᑕ 

ᑕᕼᐊᒃᕼᐅᒪ ᒥᒃᕼᐋᓄᑦ, ᑕᑯᒃᕼᐊᐅᔪᓐᓇᖅᕼᐃᑉᐸᑦ 

ᓇᓗᓇᐃᑦᑎᐊᕈᒫᖅᐸᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑕ 

ᓴᒻᒧᖅᑐᖅ.  

 

ᐊᐱᖅᑯᑦ 120 - 4(1): ᐃᑲᔪᕐᓂᖅ 

ᑮᓇᐅᔾᔭᓴᑭᒃᑐᓂᑦ ᐃᓚᒌᓂᑦ 

ᐊᖑᒻᒪᑎᔪᓐᓇᖁᓪᓗᒋᑦ ᐃᓅᓇᓱᓐᓂᐅᑉ 

ᐊᑭᑐᓗᐊᕐᓂᐊᓗᖏᓐᓄᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᒥᓂᔅᑕᖓᓐᓄᑦ ᐃᓄᓕᕆᔨᒃᑯᑦ. 

 

ᐅᖃᖅᑏ, ᐊᐱᕆᔪᒪᔪᖓ ᖃᐅᔨᒪᔪᐃᓐᓇᐅᒐᑦᑕ 

ᐊᑭᑐᔪᐊᓘᒻᒪᑦ ᓄᓇᕗᒻᒥ ᐃᓅᔭᕆᐊᒃᓴᖅ, ᑭᓯᐊᓂ 

ᑕᐃᒪᓕ ᑎᒍᓯᓇᓱᑦᑎᓪᓗᑕ ᒐᕙᒪᑐᖃᒃᑯᓐᓂᑦ 

ᐃᑲᔪᕈᓯᐊᓂᑦ ᓄᓇᕘᒥ ᐊᔪᖅᓴᓂᕐᐹᖑᖃᑦᑕᖅᑐᑦ 

ᐊᔾᔩᒌᓯᐊᖏᑦ  

ᖃᓪᓗᓈᑦ ᓄᓇᖓᓂᑐᑦ ᐱᖃᑦᑕᖅᑕᑲᖏᑦᑕ 

ᑐᓂᔭᐅᖃᑦᑕᕐᒪᑕ ᐊᑭᑭᓐᓂᖅᓴᓂᑦᓕ 

ᓂᕕᐅᑎᖃᖅᐸᑦᑎᓪᓗᒋᑦ ᖃᓪᓗᓈᑦ ᓄᓇᖓᓐᓂ. 

 

ᒥᓂᔅᑕ ᓇᓗᓇᐃᖅᓯᔪᓐᓇᕐᐹᑦ ᒐᕙᒪᑐᖃᒃᑯᓐᓄᑦ 

ᐅᖃᖃᑎᖃᖅᓯᒪᓕᕐᖓᖔᑦ ᒐᕙᒪᑐᖃᒃᑯᓐᓂᑦ 

ᐃᑲᔫᓯᐊᖑᖃᑦᑕᖅᑐᑦ ᓱᕐᓗ ᐃᑦᑐᖅᓯᐅᑏᑦ 

ᐊᒻᒪᓗᑕᐅᖅ ᑭᒃᑯᓕᒫᓄᑦ ᐃᑲᔪᓯᐊᖑᔪᓐᓇᖅᑐᑦ 

ᑲᓇᑕᒥᓗ ᓱᕈᓯᕐᓄᓐ ᐃᓛ ᕿᑐᖓᖏᓐᓄᑦ 

ᓱᕈᓯᐊᕿᔾᔪᑎᐅᖃᑦᑕᖅᑐᑦ ᐅᑭᐅᖅᑕᖅᑐᒥ ᑖᒃᑯᐊ 

ᐊᑭᑐᓂᖅᓴᒻᒥ ᓂᐅᕕᐊᑦᓴᖃᖃᑦᑕᕐᒪᑕ ᓄᓇᕘᑉ 

ᐃᓗᐊᓂ. (ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ 

ᐅᖃᖅᑎᒃᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐃᓄᓕᕆᔨᒃᑯᓐᓄᑦ ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᑖᓐᓇ ᑲᑎᒪᔨ 

ᐊᐱᖅᓱᖕᒪᓐ ᑖᓐᓇ ᐊᐱᖅᑯᑎᒋᔭᖓ 

ᖃᐅᔨᒋᐊᓚᐅᕐᓗᒍ ᑭᐅᔪᒫᑕᐃᓐᓇᖅᐸᕋ. ᖁᔭᓐᓇᒦᒃ.   

 

ᐅᖃᖅᑎ: ᖁᔭᓐᓇᒦᒃ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

(ᑐᓵᔨᑎᒍᑦ) ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ ᒥᔅᑕ 

ᕋᒻᐴᑦ.  

 

ᐊᐱᖅᑯᑦ 121 - 4(1): ᓄᓇᒥᐅᑕᓂᑦ 

ᐱᐅᖅᓱᐊᓂᕐᒧᑦ ᐸᐸᑦᑎᕕᒃ (ᕋᒻᐴ) 

 

ᕋᒻᐴᑦ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ 

ᐊᐱᖅᑯᑎᒋᓂᐊᖅᑕᑲᒃ ᑖᒃᑯᐊ ᐊᕙᑎᓕᕆᔨᒃᑯᑦ 

ᒥᓂᔅᑕᖓᓐᓄᑦ. 

 

ᐅᖃᖅᑏ, ᒥᓂᔅᑕ ᑖᓐᓇ ᐊᐱᖅᑯᑎᒋᔭᖓ ᒫᑦᓯ 12-

ᖑᑎᓪᓗᒍ ᖃᐅᔨᒋᐊᓐᓂᐊᓚᐅᖅᑎᓪᓗᒍ 

ᐊᐱᖅᑯᑎᒃᓴᖃᓚᐅᖅᓯᒪᒐᒪ ᑕᐃᑦᓱᒥᖓ 

ᓄᓇᒥᐅᑕᓕᕆᓂᕐᒧᑦ ᐱᐅᖅᓱᐊᕆᓂᕐᒧᑦ ᑮᓇᐅᔭᐃᑦ 

ᑕᐃᑲᓂᑦᑎᓪᓗᒋᑦ. ᑕᐃᒃᑯᐊ ᒥᓂᔅᑕ 

ᑭᐅᔾᔪᓯᕆᓚᐅᖅᑕᖓᓂᑦ ᑕᐃᒃᑯᐊᓄᖓ ᐃᓱᒪᒋᓪᓗᒍ 

ᐊᐱᖅᑯᑎᒃᓴᖃᖅᑐᖓ. 

 

ᓯᑎᐱᕆ 5-ᖑᑎᓗᒍ, 2013-ᒥ, 

ᒪᓕᒐᓕᐅᖅᑎᐅᖃᑎᒐ ᐊᐱᖅᓱᖃᑦᑕᓚᐅᖅᓯᒪᖕᒪᓐ  

ᓄᓇᒥᐅᑕᓕᕆᓂᕐᒧᑦ ᑕᐃᒃᑯᐊ ᑮᓇᐅᔭᖁᑎᑦᒋᔭᐅᔪᑦ 

ᑕᐃᑦᓱᒪᓂ ᒥᓂᔅᑕ ᐅᖃᓚᐅᖅᓯᒪᖕᒪᑦ ᐃᒪᓐᓇ 

ᑖᒃᑯᐊᒎᖅ ᐊᑐᕈᓐᓇᖅᓯᓛᕋᑦᑎᒍ ᐃᒻᒪᖄ $5 

ᒥᓕᐊᖑᖅᐸᑦ ᐊᑐᖅᑕᐅᓂᐊᖅᑐᖅ ᖃᐅᔨᓴᕈᑕᐅᓗᓂ. 

 

ᐅᖃᖅᑏ, ᑖᒃᑯᐊ ᒪᓕᒃᓱᒋᑦ ᓴᖅᑭᑕᐅᓯᒪᔪᑦ ᑎᑎᖅᑲ 

ᒫᑦᓯ 31-ᖑᑎᓪᓗᒍ, 2013-ᒥ ᐊᒥᐊᒃᑯᖃᓚᐅᕐᒪᑦ 

$286,349-ᓂᑦ ᐊᒻᒪᓗᑕᐅᖅ ᑮᓇᐅᔭᓕᐅᕈᑎᖏᑦ 

2013 ᐃᒻᒪᖄ $3,300-ᖑᓪᓗᑎᒃ. ᑕᐃᒪᓐᓇ 

ᐊᕐᕌᒍᒐᓵᓗᒃᓂᒃ ᑖᒃᑯᐊ $5 ᒥᓕᐊᓂᒃ 

ᓄᐊᓐᓇᓱᒃᑎᐊᖅᑐᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᕐᐹ ᖃᖓ ᑮᓇᐅᔭᐃᑦ $5 

ᒥᓕᐊᒧᑦ ᑎᑭᑎᑕᐅᓛᕐᒪᖔᑕ ᑖᒃᑯᐊ ᓄᐊᓴᖅᑕᐅᔪᑦ. 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐊᕙᑎᓕᕆᔨᒃᑯᓐᓄᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᒃᑎᔩ. 

ᑖᓐᓇ ᐊᐱᖅᑯᑎᒋᔭᖓ (ᑐᓵᔨᑎᒍᑦ) ᐊᐱᖅᑯᑎᒋᔭᖓ 

ᑭᐅᔪᒫᕐᓂᐊᕐᓗᒍ ᑎᒍᑐᐃᓐᓇᑲᐃᓐᓇᖅᑕᕋ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᑉ ᑖᓐᓇ 

ᐊᐱᖅᑯᑎᒋᔭᐃᑦ ᑎᒍᑐᐃᓐᓇᑲᐃᓐᓇᕐᒃᒪᒍ ᒫᓐᓇ 

ᑭᐅᔪᒫᖅᑕᖓ. ᐊᐱᕆᓂᐊᕐᒥᔪᖅ ᐊᓯᐊ. 6. 

(ᑐᓵᔨᑎᒎᖏᑦᑐᖅ) ᐅᖃᐅᓯᒃᑯᑦ ᐊᐱᖅᑯᑏᑦ 

ᒪᓕᒐᓕᐅᖅᑎ ᑐᓄᓂᕐᒧᑦ ᒥᔅᑕ ᐃᓄᒃ. 

 

ᐊᐱᖅᑯᑦ 122 - 4(1): ᓂᕿᑖᕈᑎᓕᕆᓂᕐᒧᑦ 

ᒪᓕᒐᓕᕆᓂᖅ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ 

ᐊᐱᕆᔪᒪᔪᖓ ᐃᓄᓕᕆᔨᒃᑯᑦ ᒥᓂᔅᑐᖓᓐᓄᑦ. ᐅᑯᐊ 

ᐅᑎᕐᕕᒋᓚᐅᑲᒍᒻᒪᑦᓗᒋᑦ ᑲᑎᒪᔾᔪᑎᒥᓂᖅᐳᑦ ᒫᑦᓯ 

18-ᒥ. ᖃᐅᔨᒪᔪᖓ ᐅᔾᔨᕈᓱᒃᓱᖓᓗ 

ᑎᑎᕋᕕᒃᓯᒪᖏᑦᑐᑦ ᐅᓇ ᐊᐱᖅᓱᕐᓂᕆᓚᐅᖅᑕᕋ 

ᒥᓂᔅᑕᒧᑦ ᐅᑯᐊ ᑲᑎᒪᔾᔪᑎᒥᓂᕐᓂ ᑭᐅᔾᔪᑎᖏᑦ 

ᑐᑭᓯᒋᐊᒃᑲᓐᓂᕈᒪᓪᓗᒋᑦ. 

 

ᐆᒥᖓ ᓯᕗᓪᓕᐹᒥᒃ ᐊᐱᕆᔪᒪᔪᖓ ᑖᒃᑯᐊ 

ᐃᑲᔫᓯᐊᖅᐸᑦᑐᑦ ᐱᓗᐊᖅᑐᒥ ᓂᕿᑖᕈᑎᑖᖅᐸᑦᑐᑦ 

ᐊᑐᕐᓂᕐᓗᒃᑐᑦ ᖃᐅᔨᒪᔭᐅᒐᓗᐊᕈᑎᒃ ᐊᖏᔪᖅᑳᖅ 

ᒥᓂᔅᑕᐅᑉ ᑭᐅᔾᔪᑎᒋᓚᐅᖅᑕᖓ ᑐᑭᓯᑦᓯᐊᖅᐸᕋ 

ᐅᖃᖅᐸᑦ ᖃᓄᐃᓕᕕᖃᖏᑦᓯᐊᖅᑐᒍᑦ ᒫᓐᓇ 

ᐱᔾᔪᑎᒋᓪᓗᒍ ᓇᒻᒥᓂᖅ ᐱᔪᓐᓇᐅᑎᒋᔭᐅᔪᖅ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐃᓚᒌᑦᑐᓕᕆᓂᕐᒧᑦ ᐃᓄᓕᕆᓂᕐᒧᑦ ᒥᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᒃᓯᔩ. 

ᖁᔭᓐᓇᒥᑦᓗ ᑖᓐᓇ ᑐᓄᓂᐅᑉ ᒪᓕᒐᓕᐅᖅᑎᐊ 

ᓂᖅᑭᑦᓴᐅᑎᑦ ᐊᑐᓂᓗᑦᑕᐅᖃᑎᖏᑦᑕ ᒥᑦᓵᓄᑦ 

ᐊᐱᖅᓲᒪᖕᒪᓐ ᐃᑉᐸᑦᓴᖑᖅᑐᖅ. ᐄ ᓂᕿᑦᓴᖅᑐᑦ 

ᓄᓇᕘᒥᐅᑕᐃᑦ ᐊᒥᓱᒻᒪᕆᑦ ᓄᓇᒐᕆᐊᖏᑦ 2012-

ᒥ 1,491-ᖑᒻᒪᑕ ᑐᓄᓂᕐᒥᐅᑦᑕᑦ 756-ᖑᓪᓗᑎᒃ 

ᓂᕿᑦᓴᖅᑐᕕᓃᑦ ᑕᕝᕙᓂ ᐅᑭᐅᕐᒥ ᐊᑕᐅᓯᕐᒥ. 

ᒪᕐᕈᐃᓐᓇᐅᖃᑦᑕᖅᑐᑎᓪᓗ ᐃᓄᓕᕆᔩᒃ. 

ᐱᓕᐅᓯᒪᒻᒥᔪᖅ ᐱᔪᓐᓇᐅᑎᖃᓐᖏᓪᓗᑎᒃ 

ᕿᓂᕈᑎᒥᑦ ᐊᑐᓂᕐᓗᒍᑎᒃᓴᓂᒃ.  

 

ᐊᑐᕐᓂᓪᓗᖃᑦᑕᖅᑐᑦ ᖃᐅᔨᒪᓗᕿᑕᖅᑐᒍᑦ ᑭᓯᐊᓂ 

ᒪᓕᒐᖅᑕᖃᓐᖏᒻᒪᑦ ᓂᕿᒃᓴᐅᑉ ᐃᓪᓘᑉ ᐃᓗᐊᓂ 

ᐊᑐᓂᕐᓗᑦᑐᑦ ᐃᒪᓐᓇᐃᓕᐅᖅᑕᐅᓂᐊᖅᑐᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓗᖅᐹᖅ ᐃᓚᒋᐊᕈᑦ, 

ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐆᒥᖓᖄᓯᐊᐃ 

ᑐᑭᓯᔪᓐᓇᐃᓕᐅᖅᑲᒐᒪ, ᖃᓄᐃᒻᒪᑦ 

ᐊᑐᕐᓂᓪᓗᑦᑐᐊᓗᒻᒥᑦ ᖃᐅᔨᒪᓕᕋᓗᐊᕐᓗᑕ 

ᖃᓄᐃᓕᔪᓐᓇᖏᒻᒪᖔᑦᑕ. 

 

ᐃᒪᓐᓇᖔᖅ ᐊᐱᕆᓚᐅᕐᓚᖓ, ᐃᑲᔫᓯᐊᖃᑦᑕᕋᑦᑕ 

ᓄᓇᕗᒻᒥ ᒐᕙᒪᒃᑯᑦ ᐱᓕᕆᕝᕕᖏᓐᓂᑦ 

ᐊᔾᔨᒌᓐᖏᑦᑐᓂᑦ  

ᐊᖑᓇᓱᑦᑎᑎᒍᑦ, 

ᐊᖑᓇᓱᑦᑎᐅᓗᐊᓐᖏᒃᑲᓗᐊᖅᑐᖓ ᖃᐅᔨᒪᔪᖓ, 

ᐊᖑᓇᓱᑦᑏᓪᓗ ᐃᑲᔫᓯᐊᓲᖑᒻᒪᑕ ᐱᕈᔪᒑᖓᒥᑦ 

ᐊᒻᒪᓗ ᐊᓯᖏᑎᒍᑦ ᐃᑲᔫᓯᐊᓲᖑᒻᒪᑕ 

ᐊᔾᔨᒌᓐᖏᑦᑐᓂᒃ ᒐᕙᒪᒃᑯᑦ ᐱᓕᕆᕝᕕᖏᓐᓂᑦ. 

 

ᐅᓇ ᑐᑭᓕᐅᑎᓚᐅᕐᓚᒍ ᐅᖃᖅᑏ, ᐅᖃᕐᒪᑦ ᒥᓂᔅᑕ 

ᖃᓄᐃᓕᔪᓐᓇᖏᒻᒪᑕᒎᖅ ᐱᓗᐊᖅᑐᒥᒎᖅ ᐃᓅᑉ 

ᐱᔪᓐᓇᐅᑖ ᐱᓪᓗᒍ ᐅᖃᐅᔾᔨᔪᓐᓇᖏᓐᓇᑦᑕ ᖃᓄᖅ 

ᑮᓇᐅᔭᖅ ᐊᑐᖅᑕᐅᓂᐊᕐᒪᖔᑦ. ᑕᐃᒪ ᐅᖃᖅᐹ 

ᑕᒪᒃᑯᐊᓕᒫᑦ ᐃᑲᔫᓯᐊᕆᖃᑦᑕᖅᑕᕗᑦ ᓲᕐᓗ ᐊᖑᑦ, 

ᐊᕐᓇᕐᓘᓐᓃᑦ ᓯᑭᑑᖓ ᐊᓯᐅᑉᐸᑦ ᐱᕈᔪᓐᓂᒃᑯᑦ, 

ᐊᕙᑎᓕᕆᔨᒃᑯᓐᓂᓪᓕ ᐃᑲᔫᓯᐊᖅᑖᕐᓗᓂ ᐃᒻᒪᖃ 

$15,000-ᓂᒃ ᓯᑭᑑᖅᑖᕈᑎᔅᓴᒧᑦ. 

 

ᑕᐃᒫᒃ ᒥᓂᔅᑕ ᐅᖃᖅᐹ ᑖᓐᓇ ᑎᒍᒍᓂᐅᒃ 

ᓯᑭᑑᖅᑖᕈᒪᔪᓐᓃᑳᓪᓚᒃᑯᓂ, 

ᕼᐋᓚᑕᐃᕆᐊᖔᕈᓐᓇᖅᑐᖅ 

ᐅᖃᐅᔾᔨᔪᓐᓇᖏᒻᒪᑕᒎᖅ ᒐᕙᒪᒃᑯᑦ ᖃᓄᖅ 

ᑮᓇᐅᔭᖅ ᐊᑐᖅᑕᐅᓂᐊᕐᒪᖔᖅ? ᑕᐃᒫᒃ ᑐᑭᓯᕗᖔ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐃᓚᒌᑦᑐᓕᕆᓂᕐᒧᑦ, ᐃᓄᓕᕆᓂᕐᒧᓪᓗ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): 

ᖁᔭᓐᓇᖅᑯᑎᑦ, ᐅᖃᖅᑎᑦᑎᔩ. ᖁᔭᓇᖅᑯᕐᓗ ᑖᓐᓇ 

ᑐᓄᓂᐅᑉ ᒪᓕᒐᓕᐅᖅᑎᐊ ᓂᕿᒃᕼᐊᐅᑎᓄᑦ 

ᐊᑐᕐᓂᓪᓗᑦᑕᐅᖃᑦᑕᖅᑐᑦ ᒥᒃᕼᐋᓄᑦ 

ᐃᕼᐅᒫᓘᑎᖃᕐᒪᑦ. 

 

ᑕᐃᒪ ᐅᖄᓪᓚᑦᑎᐊᖅᑐᖓ ᐅᕙᑦᑎᐊᖅ 

ᓂᕿᑦᕼᐋᓕᕆᔩᑦ ᒪᓕᒐᖅᑕᖃᓐᖏᑦᑐᑦ ᑕᕼᐊᒃᕼᐅᒪ 

ᒥᒃᕼᐋᓄᑦ ᕼᐅᓕ.  

ᑕᐃᒪ ᑮᓇᐅᔭᓂᒃ ᐊᑐᖃᑦᑕᖅᑐᑦ 

ᕿᒥᕐᕉᖅᑕᐅᓂᐊᕐᒪᑕ ᑖᒃᕼᐅᒪ ᐃᓄᓕᕆᓂᐅᑉ 

ᐃᓗᐊᓂ, ᐃᓕᕼᐊᖅᑐᑦ, ᐃᓄᑐᖃᐃᑦ, 

ᓂᑭᒃᕼᐊᖃᑦᑕᖅᑐᑦ ᖃᐅᔨᕼᐊᖅᑕᐅᕙᓪᓕᐊᓂᐊᕐᒪᑕ 

2015-ᒥ ᐱᔭᕇᕐᕕᒃᕼᐊᖃᖅᑐᑎᒃ. 

 

ᑖᓐᓇᑦᑕᐅᖅ ᓂᕿᒃᕼᐊᐅᖅᑎ ᒪᓕᒐᖅ 

ᐱᑐᖃᓇᓘᓪᓗᓂ ᑕᐃᑲᓐᖓᑦ ᓄᓇᑦᕼᐃᐊᕐᒥ 

ᐱᒐᑦᑎᒍ ᕼᐅᓐᖏᕆᐊᖅᕼᐃᒪᓕᓐᖏᒻᒪᑦ, 

ᑖᓐᓇᑦᑕᐅᖅ ᕼᐊᓇᐅᒐᖃᑦᑎᐊᖅᑎᓐᓂᐊᕋᑦᑎᒍ 

ᐅᑭᐅᓂᒃ ᕼᐃᑕᒪᓂᒃ ᖃᐃᕙᓪᓕᐊᔪᓂᒃ. ᑕᐃᒪᓐᓇ 

ᓂᕆᐅᑦᑎᐊᖃᑎᒋᔪᒪᕙᕋ 

ᐃᓗᐊᖅᕼᐃᕙᓪᓕᐊᓂᐊᖅᑐᖅ ᕼᐅᑲᐃᑦᑐᒥᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ,. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. 

ᑭᖑᓪᓕᖅᐹᖑᓕᕇᕋᑦᑕ. 

 

ᐅᖃᖅᑏ, ᐅᑯᐊ ᑎᑎᕋᖅᓯᒪᔪᑦ ᐃᑉᐸᔅᓴᕐᓂᓴᐃᑦ 

ᐅᖃᓕᒫᖅᑐᒋᑦ, ᐃᖅᑲᐃᒃᑲᓐᓂᕐᓗᖓᓗ 

ᖃᐅᔨᒪᑦᑎᐊᕋᒪ ᑎᑎᕋᕕᔅᓯᒪᓐᖏᑦᑐᑦ. ᑖᒃᑯᐊ 

ᑐᓐᖓᕕᒋᓪᓗᒋᑦ ᓇᓗᓇᖅᑰᔨᓐᖏᒻᒪᑦ 

ᑭᐅᔾᔪᑕᐅᖃᑦᑕᖅᑐᖅ ᐱᔾᔪᑎᖃᖅᑐᖅ ᐃᓅᑉ 

ᐱᔪᓐᓇᐅᑎᖓᓂᑦ. ᐃᓅᑉ ᐱᔪᓐᓇᐅᑎᖓ ᓇᒻᒥᓂᖅ 

ᐊᑦᑐᖅᑕᐅᔪᓐᓇᖏᒻᒪᑦ. 

 

ᑕᐃᒪᓐᓇ ᑐᑭᓯᓇᑦᑎᐊᖅᑐᒥᑦ ᒥᓂᔅᑕ ᑭᐅᖃᑦᑕᕐᒪᑦ, 

ᑐᑭᓯᑦᑎᐊᖅᑐᖓᓗ. ᑕᐃᒪᓕ 

ᑕᑯᓇᑦᑕᐅᒐᓗᐊᕐᒥᑉᐸᑕ ᑖᒃᑯᐊ ᒪᓕᒐᓕᒫᑦ, 

ᐃᑲᔫᓯᐊᖃᑦᑕᕐᓂᐅᑉ ᒪᓕᒐᓕᒫᖏᑦ ᐃᓗᐊᓃᑦᑐᑦ 

ᑕᑯᓇᑦᑕᐅᒐᓗᐊᕐᒥᑉᐸᑕ ᑕᐃᒪ ᑖᓐᓇ 

ᐋᖅᑭᔾᔮᖏᓐᓂᕙ ᐃᓅᑉ ᐱᔪᓐᓇᐅᑖᓂᑦ 

ᐊᑦᑐᐃᖦᖤᕐᓂᐊᕐᒪᑦ? ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕᕆᔭᐅᔪᖅ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): 

ᖁᔭᓇᖅᑯᑎᑦ, ᐅᖃᖅᑎᑦᑎᔩ. ᖁᔭᓇᖅᑯᕐᓗ ᑖᓐᓇ 

ᑐᓄᓂᐅᑉ ᒪᓕᒐᓕᐅᖅᑎᐊ ᒪᐱᖅᕼᐆᒪᒻᒪᑦ. ᐄ, 

ᖃᐅᔨᒪᔪᒍᑦ ᓄᓇᕗᒻᒥᐅᑕᐅᔪᒍᑦ ᐊᒥᕼᐅᒻᒪᕇᑦ 

ᕿᓂᒃᕼᐊᖃᑦᑕᕐᒪᑕ, ᓇᑉᐸᐃᑦ ᓄᓇᕗᒻᒥᐅᑕᐃᑦ 

ᑕᐅᑐᑦᑐᒋᑦ ᓇᑉᐸᐃᒎᖅ ᐅᕝᕙᓘᓐᓃᑦ ᐅᖓᑖᓄᑦ 

ᓂᕿᒃᕼᐊᕐᒥᑦ ᐊᑐᕐᒪᑕ. 

 

ᐊᒥᕼᐅᒻᒪᕆᒻᒥᒃ ᐊᒃᑐᐃᔪᓐᓇᕐᒪᑦ. ᑐᐊᕕᖅᑐᐊᓘᓗᒍ 

ᐃᓪᓗᐊᖅᕼᐃᒍᓐᓇᖏᒻᓇᑉᑎᒍ ᒪᓕᒐᖅ, ᑖᑉᕼᐅᒧᖓᑦ 

ᐊᑐᕐᓂᓪᓗᓐᓂᐅᑉ ᒥᒃᓵᓄᑦ ᖃᓄᖅ 

ᐃᖢᐊᖅᓴᐅᑎᒃᓴᓂᑦ ᐅᖄᓪᓚᖃᑦᑕᕆᑦᓯ ᓄᓇᓕᐅᓯ.  

ᓂᕿᑉᓴᐅᑏᑦ ᑖᑉᓱᒧᖓ ᐃᓄᖕᒧᑦ ᐊᑕᐅᓯᕐᒧᑦ 

ᑐᕌᖓᖃᑦᑕᖏᒻᒪᑦ.  

 

ᐃᒡᓗᒥᐅᑕᐃᓄᑦ ᓄᑕᕋᓐᓄᐊᖏᓐᓄᓪᓗ 

ᑐᕌᖓᖃᑦᑕᒪᑦᑕᐅᖅ ᑕᕝᕘᓇ ᐊᖏᔪᒥᒃ 

ᐊᑦᑐᖅᑕᐅᓂᐊᕐᒪᑕ ᓄᓇᕗᒻᒥᐅᑕᐃᑦ ᓂᕿᔅᓴᐅᑏᑦ 

ᒪᓕᒐᐃᑦ ᐊᕼᐃᔾᔨᑳᓪᓚᒃᑐᐊᓘᓐᓂᖅᐸᑕ. 

 

ᑕᐃᒪ ᐃᓅᑉ ᐱᔪᓐᓇᐃᑖᓂᒃ ᐊᔾᔨᒌᑦᑎᑦᓯᖏᓐᓂᕐᒥᒃ 

ᐊᑐᕆᐊᖃᓐᖏᓐᓇᑉᑕ ᒐᕙᒪᐅᓪᓗᑕ, 

ᖃᔭᒍᕼᐅᒻᒪᕆᒋᐊᖃᖅᑐᒍᑦ ᑖᑉᓱᒥᖓ 

ᐊᕼᐃᔾᔩᓐᓇᕼᐅᐊᕐᓗᑕ. ᖁᔭᓐᓇᒦᒃ ᐅᖃᑎᒃᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 6. 

(ᑐᓵᔨᑎᒍᕈᓐᓃᖅᑐᖅ) ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᓂᐊᖁᓐᖒᖅ ᐃᖃᓗᐃᑦ, ᒥᔅ 

ᐊᖕᓇᑲᖅ. 

 

ᐊᐱᖅᑯᑦ 123 - 4(1): ᓄᓇᕗᑦ ᒐᕙᒪᒃᑯᑦ 

ᑳᓐᑐᕌᓕᕆᓂᕆᔭᖏᑦ (ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᕋ ᓄᓇᓕᓐᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᖅᑎᒃᑯᑦ ᒥᓂᔅᑕᖓᓄᑦ. 

 

ᑖᒃᑯᐊ ᑲᒪᖕᒪᑕ ᒐᕙᒪᒃᑯᑦ ᓂᐅᕕᖃᑦᑕᕐᓂᖏᓐᓄᑦ 

ᑳᓐᑐᕌᖏᓐᓂᓪᓗ. 

 

ᐅᖃᓚᐅᕋᒪᐃᓛ ᒪᓕᒐᓕᐅᕐᕕᒻᒥ ᐃᒃᐸᒃᓴᖅ 

ᑲᑎᒪᕐᔪᐊᑎᓪᓗᑕ ᒪᓕᒐᓕᐅᕐᕕᒃ ᑐᓴᖅᑎᑕᐅᓚᐅᕐᒪᑦ, 

ᒫᔅᓯ 1, 2012-ᒥ ᒐᕙᒪᖏᑦ ᓄᓇᕗᑦ ᐃᓗᑦᑑᓈᕐᓗᒍ 

ᐊᒡᓗᕐᕕᐅᑉ ᐃᓗᐊᓂ ᕿᒥᕐᕈᓇᒡᓂᐊᕐᒪᑕᒎᖅ 

ᒐᕙᒪᒃᑯᑦ ᓂᐅᕕᖃᖅᑕᕐᓂᖏᑦ ᐱᖅᑯᓯᖓᓐᓂᑦ. 

 

ᑕᐃᒪᓕ ᒥᓂᔅᑕᐅᔪᑦ ᑖᔅᓱᒧᖓ 

ᓇᓂᓯᔪᓐᓇᖅᓯᕙᓪᓚᐃᖕᒪᑕ ᑐᓴᒐᒃᓴᓂᒃ 

ᑐᓴᖅᑎᑦᑎᔪᓐᓇᖅᓯᕚ ᐅᓪᓗᒥ ᓴᖅᑭᑦᑐᖃᓂᕐᒪᖔᑦ 

ᐊᒡᓚᕝᕕᐅᑉ ᐃᓗᐊᓂ ᕿᒥᕈᓐᓇᒋᓚᐅᖅᑕᖓ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᓐᓄᓪᓗ, ᒥᔅᓴ 

ᓴᒻᒧᖅᑑᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑑᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᐊ ᐱᓯᒪᓕᕈᒃᑭᑦ 

ᑕᕝᕗᖓ ᐃᓛᒃ ᐃᓕᖕᓄᑦ 

ᑐᓐᓂᖅᑯᑎᒋᔪᓐᓇᕐᓂᐊᖅᑕᒃᑲ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᑕᓐᓇ 

ᐊᐱᖅᑯᑎᒋᒃᑲᓐᓂᕐᓂᐊᖅᑕᕋ ᐱᔾᔪᑎᓕᒃ ᒐᕙᒪᒃᑯᑦ 

ᑳᓐᑐᕌᒃᑖᑎᑦᑎᑎᓪᓗᒋᑦ 

ᑳᓐᑐᕌᒃᑖᖅᑎᑦᑎᓇᓱᒃᑎᓪᓗᒋᒡᓗ 

ᐊᔪᐃᓐᓈᕈᑎᖃᕐᓂᖅ. ᖃᐅᔨᒪᒐᓗᐊᖅᑎᓪᓗᖓ 

ᓄᓇᕗᒻᒥ ᓇᖕᒥᓂᖃᖅᑐᓄᑦ ᑳᓐᑐᕌᑦ 

ᐊᔪᐃᓐᓈᕆᔭᐅᓂᐊᕐᓂᖏᓐᓂᒃ ᑲᒪᔩᑦ ᑲᑎᒪᔨᖏᑦ, 

ᑕᕝᕙᐅᒐᓗᐊᖅᑎᓪᓗᒋᑦ ᐅᖃᑐᖃᓚᐅᖅᑐᖅ  

ᒐᕙᒪᒃᑯᑦ ᐃᒻᒥᒃᑰᖅᑐᓂᒃ ᐊᔪᐃᓐᓈᕐᕕᐅᔪᓐᓇᖅᑐᓂᒃ 

ᑲᑎᒪᔨᓂᒃ ᓴᖅᑭᑦᑎᖁᓪᓗᒋᑦ ᐱᔪᓐᓇᕐᓂᖏᑦ 

ᐊᖏᓂᖅᓴᐅᓂᐊᕐᒪᑕ. ᐊᒻᒪᓗ 

ᑲᒪᒋᔭᖃᑐᐃᓐᓇᖅᑎᐊᓪᓗᑎᒃ ᓄᓇᕗᒻᒥ 

ᓇᖕᒥᓂᖃᖅᑐᓄᑦ ᐃᑲᔫᑏᒃ ᐊᑐᐊᒐᖏᓐᓂᑦ. 

 

ᑕᒪᓐᓇ ᐱᓕᕆᐊᕆᔭᐅᓇᔭᖅᑐᖅ ᓄᓇᓕᖕᓂᑦ 

ᒐᕙᒪᒃᑯᓂᒡᓗ ᐱᔨᑦᑎᖅᑎᓄᑦ. ᐊᐱᕆᒃᑲᓐᓂᕈᒪᔭᕋ 

ᑖᓐᓇ ᒥᓂᔅᑕᕆᔭᐅᔪᖅ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᓄ ᖃᓄᖅ ᐃᓱᒪᖃᕐᒪᖔᖅ ᐃᒻᒥᒃᑰᖅᑐᒥᒃ 

ᐊᔪᐃᓐᓈᕐᕕᐅᔪᓐᓇᖅᑐᒥᒃ ᑲᑎᒪᔨᓂᒃ 

ᓴᖅᑭᑦᑎᓂᐊᖅᐸᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᕈᓐᓃᖅᑐᖅ) 

ᓄᓇᓕᖕᓂᑦ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ 

ᒥᔅᑕ ᓴᒻᒧᖅᑑᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑑᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑖᒃᑯᐊ ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᑳᓐᑐᕌᒃᓕᕆᔾᔪᑎᖏᑦ 

ᐊᑐᖅᑐᑦ ᓄᓇᕘᒥ ᓇᖕᒥᓂᖃᖅᑐᓄᑦ ᐃᑲᔫᑏᑦ 

ᐊᑐᐊᒐᖏᓐᓂᑦ. ᑭᓯᐊᓂᓗ ᑕᐃᒪᐃᒃᑑᒐᓗᐊᖅᑎᓪᓗᒍ 

ᐊᓯᕗᑦ ᐱᓕᕆᕝᕖᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᓪᓗ ᐊᔪᐃᓐᓇᖅᑲᑦᑐᖃᓐᓂᕐᒧᑦ 

ᐱᓕᕆᐊᓖᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ. ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᒥᓂᔅᑕ ᑐᑭᓯᑦᑎᐊᖅᑰᖏᒻᒪᑦ ᐊᐱᖅᑯᑎᒋᔭᓐᓄᑦ. 

ᐃᒻᒪᖄ ᑕᐃᒃᑯᐊ ᑲᑎᒪᔾᔪᑎᕕᓃᑦ ᖃᐅᒃᐸᑦ 

ᓴᖅᑭᑉᐸᑕ ᑐᖑᔪᖅᑕᑦ ᑕᑯᒋᐊᕐᓂᐊᖅᐸᖏᑦ.  

 

ᐅᓇ ᑭᖑᓪᓕᖅᐹᖅ ᐊᐱᖅᑯᑎᒋᔪᒪᔭᕋ 

ᒪᓕᒐᓕᐅᕐᕕᒻᒥ ᐃᑉᐸᔅᓴᖅ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᑦ ᒐᕙᒪᒃᑯᑦ ᓂᐅᕕᖃᑦᑕᕐᓂᖏᓐᓄᑦ 

ᑳᓐᑐᕌᓂᖏᓐᓄᑦ ᐊᑐᖅᑐᐊᕐᓂᖏᓐᓄᓪᓗ 

ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓚᐅᖅᓯᒪᓐᖏᑦᑐᑦ 

ᑕᐃᒪᓐᖓᓂ 2012 ᐅᑭᐊᔅᓵᖓᓂᒃ. ᐃᑉᐸᔅᓴᖅ ᑖᓐᓇ 

ᒥᓂᔅᑕᕆᔭᐅᔪᖅ ᓇᓗᓇᐃᖅᓯᓚᐅᖅᓯᒪᔪᖅ 

ᖁᕕᐊᓱᓐᓂᐊᖅᑐᕉᖅ ᐅᓂᒃᑳᓂᒃ ᒪᓕᒐᓕᐅᕐᕕᒻᒧᑦ 

ᓴᖅᑭᑦᑎᔪᓐᓇᖅᓯᑐᐊᕈᓂ ᐱᓯᒪᓕᑐᐊᕈᓂᒋᓪᓗ  

ᓴᖅᑭᓛᖅᑕᖏᑦ ᑕᐃᒪᐃᓛᖅᑐᔅᓴᐅᓪᓗᓂ ᒫᓐᓇᕈᓗᒃ. 

 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᓄᑖᓂᒃ ᑐᓴᐅᒪᔾᔪᑎᓂᒃ 

ᐱᓯᒪᕙ ᐅᓪᓗᒥ ᑕᐃᒃᑯᐊ ᐅᓂᒃᑳᑦ ᐱᕐᔪᐊᖑᔪᑦ 

ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓂᐊᕐᒪᑕ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᓪᓚᕆᓐᓂᐊᖅᑐᖓ 

ᑕᐃᒃᑯᐊ ᐱᒍᒃᑭᑦ ᓴᖅᑭᓂᐊᕐᓗᒋᑦ 

ᐱᔭᕇᖅᑕᐅᑐᐊᖅᐸᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐱᒋᐊᖅᑎᑕᖅ 013 - 4(1): ᐊᐱᖅᓱᕐᓇᐅᔪᖅ 

ᐃᓚᒋᐊᖅᑕᐅᖁᓪᓗᒍ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᐃᖃᓗᓐᓄᑦ 

ᓂᐊᖁᓐᖔᒧᑦ, ᑖᓐᓇ ᐅᖃᐅᓯᒃᑯᑦ ᐊᐱᖅᓱᕐᓂᖅ 

ᑕᒃᖠᒋᐊᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒍᑦ) 

ᑖᓐᓇ ᐱᖁᔨᕗᖔᕈᑦ ᐋᖅᑭᓯᒪᑦᑎᐊᕐᒪᑦ 

ᐊᐃᕙᐅᑕᐅᔪᓐᓇᖏᑦᑐᖅ. ᐊᖏᖅᑐᐃᓐᓇᐃᑦ 

ᐃᓵᓪᓕᑦ? (ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ. 

(ᑐᓵᔨᑎᒍᑦ) ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ 

ᐊᒻᒪᓗ ᐅᖃᐅᓯᒃᑯᑦ ᐊᐱᖅᑯᑏᑦ ᐅᐃᒍᔭᐅᕗᖅ 30 

ᒥᓂᔅᓯᒧᑦ. 

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 6. (ᑐᓵᔨᑎᒍᑦ) 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ-

ᑕᓯᓗᒃ, ᒥᔅᑕ Hᐃᒃᔅ.  

ᐊᐱᖅᑯᑦ 124 - 4(1): ᑑᒑᑦ 

ᓂᐅᕕᖅᑕᐅᕙᓐᓂᖏᑦ ᓄᓇᕗᒻᒥᒃ (Hᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ 

ᐊᐱᖅᑯᑎᒋᔭᐅᖃᑦᑕᖅᓯᒪᔪᖅ ᑕᒪᑐᒪᓂ 

ᑲᑎᒪᕐᔪᐊᕐᕕᓐᓂ ᐊᕙᑎᓕᕆᔨᒃᑯᑦ ᐊᐱᕆᔪᒪᒐᒃᑯ. 

 

ᐱᓇᓱᐊᕈᓯᐅᓚᐅᖅᑐᒥ ᒥᖅᑯᓖᑦ ᕿᓰᓪᓗ ᑕᒪᒃᑯᐊ 

ᓂᐅᕐᕈᑕᐅᖃᑦᑕᕐᓂᖏᑦ ᐃᑲᔫᑎᓪᓚᕆᐋᓘᒻᒪᑦ 

ᐊᖑᓇᓱᑦᑎᓄᑦ ᑮᓇᐅᔭᓕᐅᕈᑎᒋᔭᐅᖃᑦᑕᕐᒪᑦ. 

ᑖᒃᑯᐊᖃᐃ ᐱᓕᕆᕝᕕᖓᑦ ᒪᑯᓂᖓ ᑑᒑᓂᑦ 

ᐃᓚᓕᐅᔾᔨᔪᓐᓇᖅᐸᑦ ᑕᕝᕗᖓ 

ᑮᓇᐅᔭᓕᐅᕈᑕᐅᑲᓐᓂᕈᓐᓇᓂᐊᕐᒪᑕ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᕙᑎᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᓐᓇ ᐊᐱᖅᑯᑎᒋᔭᖓ ᑐᒑᕐᓂᑦ ᑐᑭᓯᕋᑖᕋᒪ 

ᑐᒑᓂᒃ ᑕᒪᓐᓇ ᑕᑯᓂᐊᕈᓐᓇᖅᑕᕋ ᑕᕝᕙᓂ 

ᐊᐱᖅᑯᑎᒋᕋᑖᖅᑕᖓᓄᑦ.  

 

ᑕᑯᓂᐊᑐᐃᓐᓇᕈᓐᓇᖅᑐᖓ ᑭᐅᓛᖅᑲᕋ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕼᐃᒃᓯ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ 

ᑐᓴᒐᒃᓴᑦ ᑲᑎᖅᓱᖅᓯᒪᔭᒃᑲ ᒪᓕᑦᑐᒋᑦ 

ᓂᐅᕕᐊᒃᓴᖃᖅᑐᖃᓲᖑᕗᖅ ᒪᑯᓄᖓ ᐊᓪᓚᖓᔪᐃᑦ 

ᐊᐃᕖᓪᓗ ᑐᒑᖏᑦ. 

 

ᓇᓗᓇᐃᒃᑯᓯᖅᑕᐅᖃᑦᑕᕐᓂᖏᑦ ᐊᓪᓚᓐᖑᐊᓖᑦ 

ᑑᒑᖏᑦ ᐱᑎᓪᓗᒋᑦ, ᐱᔭᕆᐊᑭᒃᑲᔭᓐᖑᐊᖅᑐᖅ 

ᑐᔾᔭᖅᑕᐅᓂᕆᔭᖏᑦ ᑑᒑᑦ ᐊᒻᒪᓗ  

ᑮᓇᐅᔭᓕᐅᕈᑕᐅᒃᑲᓐᓂᕐᓗᑎᑦ ᐊᖑᓇᓱᑦᑎᓄᑦ. 

ᑕᒪᓐᓇᖃᐃ ᐃᑲᔪᖅᓱᖅᑕᐅᔪᓐᓇᖅᐳᖅ ᑖᔅᓱᒧᖓ 

ᒥᓂᔅᑕᕆᔭᐅᔪᒧᑦ ᐃᓚᓕᐅᔾᔭᐅᑉᐸᑦ? ᖁᔭᓐᓇᒦᒃ 

ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᕙᑎᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᑯᓐᓇᓪᓘᑎᔪᐋᓗᑐᐃᓐᓇᐅᑲᐃᓐᓇᕋᓐᓄᒃ. ᐄ, 

ᑕᒪᓐᓇᐃᓛᒃ ᐅᖃᕋᑖᖅᑯᖓ ᑖᓐᓇ ᓄᑖᖑᓪᓗᒍ 

ᑐᑭᓯᔭᕋ ᑕᕝᕙᓂ ᑕᐃᔅᓱᒧᖓ 

ᐅᖃᐅᓯᕆᖅᑲᐅᔭᖓᓄᑦ ᒥᖅᑯᓕᕆᓂᕐᒧᑦ 

ᕿᓯᓕᕆᓂᕐᒧᓪᓗ ᐊᑦᑐᐊᔪᒥᒃ ᐅᖃᖅᑲᐅᒻᒪᑦ. ᑖᓐᓇ 

ᓄᑖᖑᒻᒪᑦ ᐱᔾᔪᑎᒋᓪᓗᒍ ᑕᑯᓇᒍᓐᓇᖅᑕᕋ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᕼᐃᒃᓯ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ 

ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ ᑭᐅᒻᒪᑦ. 

ᐃᓱᒪᒋᔭᑐᐃᓐᓇᕋᓕᐅᓇ 

ᓄᑖᓐᖑᖅᑎᑕᐅᓪᓚᕆᓪᓗᓂᐅᔭᕆᐊᖃᖅᑰᕐᒪᑦ ᒫᓐᓇ 

ᑕᐃᒃᑯᐊ ᒪᑭᒪᐅᑏᑦ ᓲᕐᓗ ᒥᖅᑯᓕᓐᓄᑦ, ᕿᓯᓐᓄᓪᓗ 

ᐊᑐᖅᑐᑦ ᑕᐃᑯᖓ ᐅᐃᒍᔭᐅᑐᐃᓐᓇᕈᓐᓇᖅᑰᕐᒪᑦ. 

ᐊᐅᓚᑕᐅᓂᐊᕐᒪᑕ ᒪᑯᐊ ᓂᐅᕐᕈᑕᐅᖃᑦᑕᖅᑐᑦ ᑑᒑᑦ 

ᐊᒻᒪᓗ ᐅᓄᖅᑐᑎᒃ ᖃᐅᔨᒪᒐᑦᑕ, ᒪᓕᒐᒥᒃ 

ᓯᖁᒥᑦᑎᓪᓗᑎᖏᒃᑯᐊ ᓂᐅᕐᕈᑎᖃᖅᐸᑦᑐᑦ 

ᐅᓄᖅᑐᐊᓘᒻᒪᑕ, ᒪᓕᒐᕐᒥᑦ ᒪᓕᑦᑎᐊᖅᑐᑦ 

ᐅᓄᓐᖏᑦᑑᓪᓗᑎᒃ ᐃᓚᒋᔭᐅᖃᑕᐅᔪᓐᓇᑦᑎᐊᖅᑐᒍᑦ 

ᑖᒃᑯᓄᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᑐᐃᓐᓇᐅᒻᒪᑦ. 6. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ (ᑐᓵᔨᑎᒍᑦ) 

ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑕ ᓴᒻᒧᖅᑑᖅ.  



ᐱᖓᑦᓯᖅ, ᒫᑦᓯ 19, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 125 - 4(1): 

ᑐᕌᖅᐸᓪᓕᐊᖃᑎᒌᓐᓂᕐᒧᑦ ᐅᓂᒃᑳᖅ 

ᐸᓖᓯᒃᑯᓐᓂ (ᓴᒃᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ 

ᐊᐱᖅᑯᑎᒋᔪᒪᔭᕋ ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᑦ 

ᑐᕌᖅᑎᑕᕋ. 

 

ᒫᓐᓇ ᑕᐃᒃᑯᐊ ᐊᑐᖅᑕᐅᔪᑦ ᑎᓕᐅᕈᑏᑦ 

ᐅᖃᐅᓯᖅᑎᓐᓂᑦ ᐊᒥᖅᑳᖅᑕᐅᖃᑦᑕᖅᑐᑦ 

ᒪᓕᒐᓕᕆᔨᒃᑯᓐᓄᑦ ᐊᒻᒪᓗ ᐸᓖᓯᒃᑯᓐᓄᑦ 

ᐅᖃᖅᓯᒪᔪᑦ ᑐᓴᐅᒪᔾᔪᑎᓕᕆᓂᖅ ᐱᖓᓱᓄᑦ 

ᓯᕗᓪᓕᐅᔾᔭᐅᓯᒪᔪᓄᑦ, ᐱᖓᓱᑦ 

ᓯᕗᓪᓕᐅᔾᔭᐅᔪᓃᖃᑕᐅᓯᒪᓪᓗᑎᒃ ᑖᒃᑯᓇᓂ 

ᒪᓕᒐᓕᕆᔨᒃᑯᓐᓂᑦ, ᐸᓖᓯᒃᑯᓐᓂᑦ ᐊᒻᒪᓗ 

ᐅᓄᖅᑐᓂᒃ ᐃᓚᒋᔭᐅᖃᑕᐅᓪᓗᓂ ᑲᖏᖅᖠᓂᖅ 

ᐃᓱᒫᓘᑎᖃᕐᒪᑕ ᐃᖅᑲᓇᐃᔭᕐᓇᐅᓐᖏᓕᖅᑎᓪᓗᒍ 

ᐸᓖᓯᒃᑯᑦ ᑐᐊᕕᕐᓇᖅᑐᒃᑯᑦ ᐅᖄᓚᕕᐅᖃᑦᑕᕐᓂᖓ. 

 

ᒥᓂᔅᑕ ᖃᐅᔨᒪᒻᒪᑦ, ᖃᓄᐃᑦᑐᖅᑕᖃᕐᓂᖅᐸᑦ 

ᐅᓐᓄᐊᒃᑯᑦ ᑲᖏᖅᖠᓂᕐᒥ, ᑲᖏᖅᖠᓂᕐᒥᐅᑕᐃᑦ 

ᐸᓖᓯᒃᑯᓐᓄᑦ ᐅᖄᓚᒋᐊᓖᑦ ᐃᖃᓗᓐᓃᑦᑐᒧᑦ. ᑖᓐᓇ 

ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐹ ᖃᓄᖅ 

ᐅᖃᓪᓚᖃᑎᒌᓐᓂᖃᖃᑦᑕᖅᓯᒪᒻᒪᖔᑦ ᐸᓖᓯᒃᑯᓐᓂᑦ 

ᑕᒪᓐᓇ ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᒪᓕᒐᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᓐᓇ ᓄᑖᖑᓐᖏᑦᑐᖅ ᐊᒻᒪᓗ 

ᑖᒃᑯᐊ ᐸᓖᓯᒃᑯᑦ ᐊᖏᔪᖅᑳᖏᑦ ᑲᑎᖃᑎᒋᒐᐃᒐᒃᑭᑦ 

ᐅᖃᐅᔾᔪᐃᓐᓇᖅᐸᑦᑕᒃᑲ ᑕᒪᓐᓇ ᐃᓄᑦᑎᑐᑦ 

ᐅᖃᐅᓯᖅ ᐊᑐᖅᑕᐅᖏᓐᓇᕆᐊᖃᕐᖓᑦ ᐊᒻᒪᓗ 

ᐊᑐᐃᓐᓇᐅᖏᓐᓇᕆᐊᖃᖅᑐᓂ, ᑕᐃᒫᒃ 

ᐸᓖᓯᐅᓂᐊᖅᑎᓪᓗᒋᑦ ᑕᒫᓂ ᓄᓇᕗᑦ ᐃᓗᐊᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒃᑯᐊ ᐊᔾᔨᓕᐅᕈᑏᑦ ᐅᖃᐅᓯᖅᑕᖏᑦ ᐊᒥᖅᑳᖅᑕᑦ 

ᒪᓕᒐᓕᕆᔨᒃᑯᓐᓄᑦ ᐸᓖᓯᒃᑯᓐᓄᓪᓗ 

ᓇᓗᓇᐃᖅᓯᓯᒪᔪᑦ ᓄᓇᕗᑦ ᒐᕙᒪᒃᑯᑦ ᐊᒻᒪᓗ 

ᐸᓖᓯᒃᑯᑦ ᐃᖅᑲᓇᐃᔭᖃᑎᒌᑦᑑᒃ 

ᑐᐊᕕᕐᓇᖅᑐᖃᖅᐸᑦ ᒫᓐᓇᑦᑕᐅᑎᒋ 

ᐅᐸᖃᑦᑕᕐᓂᐊᕐᓂᕐᒥᓂᒃ. ᑖᓐᓇ ᒥᓂᔅᑕᕆᔭᐅᔪᖅ 

ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ ᓄᑖᓂᒃ 

ᐱᒋᐊᖅᑎᑦᑎᓯᒪᓕᕐᒪᖔᑦ 

ᐅᐸᑦᑕᐅᑦᑕᐅᑎᒋᖃᑦᑕᕈᓐᓇᕐᓂᐊᕐᒪᑕ ᑕᐃᒃᑯᐊ 

ᐅᖄᓚᔪᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᒪᓕᒐᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᓐᓇᐃᓛᒃ ᐸᓖᓯᓕᕆᓂᖅ 

ᐃᓚᖓᒍᑦ ᐊᐅᓚᔾᔪᓯᖓ ᐅᖃᐅᓯᕆᔪᓐᓇᖏᓐᓇᒃᑭᑦ, 

ᐃᓚᖏᑦ ᑲᓐᖑᓇᕐᖓᑕ. ᑕᐃᒫᒃ ᑖᒃᑯᐊ 

ᖃᓄᐃᓕᐅᖅᐸᒻᒪᖔᑕ ᐅᓂᒃᑳᕆᔭᔅᓴᐅᖏᒻᒪᑕ 

ᐃᓚᖏᑦ, ᐃᓚᖏᒍᑦ ᑕᐃᒫᒃ ᖃᓄᑕᒫᖅ, ᖃᐅᑕᒫᑦ 

ᐸᓖᓯᐅᔭᕆᐊᖃᕐᖓᑕ ᐊᑦᑕᓇᖅᑐᓕᕆᕙᑦᑐᑎᓪᓗ. 

ᑕᐃᒫᒃ ᑕᒪᓐᓇ ᑭᐅᒋᐊᖓ ᐊᑲᐅᓈᖅᓯᒪᓐᖏᒻᒪᑦ 

ᑕᕝᕙᓂ ᑲᑎᒪᕕᑦᑎᓐᓂᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᖃᐅᔨᒪᔪᖓ ᑖᒃᑯᐊ ᐸᓖᓯᒃᑯᑦ ᐸᓖᓯᒋᔭᐅᖃᑦᑕᕐᒪᑕ, 

ᐅᐊᑦᑎᔨᐅᖃᑦᑕᕐᒪᑕᓗ ᓄᓇᕗᒻᒥ 

ᑳᓐᑐᕌᑦᑕᐅᓯᒪᓪᓗᑎᒃ ᓄᓇᕗᑦ ᒐᕙᒪᒃᑯᓐᓂᑦ. 

ᑲᖏᖅᖠᓂᕐᒥ ᐸᓖᓯᒃᑯᑦ ᐊᓪᓚᕝᕕᖓᑦ 

ᐊᖏᓪᓕᒋᐊᖅᑕᐅᑉᐸᑦ ᑕᐃᒃᑯᐊ ᐅᓐᓄᐊᓗᑦᑖᖅ, 

ᐅᓐᓄᐊᖑᒐᓗᐊᖅᐸᑦ ᐅᖄᓚᕕᐅᒍᓐᓇᖅᑐᑦ 

ᑭᐅᔭᕆᐊᓖᑦ ᑕᒪᒃᑯᐊ ᐱᐅᓯᒃᑲᓐᓂᕋᔭᖅᑐᖅ. 

 

ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐹ ᐱᔨᑦᑎᕈᑏᑦ 

ᑳᓐᑐᕌᑦ ᐸᓖᓯᒃᑯᓐᓂᑦ 

ᐋᔩᕈᑕᐅᒃᑲᓐᓂᕐᓂᐊᕐᒪᖔᖏᑦ? ᖁᔭᓐᓇᒦᒃ, 

ᐅᖃᖅᑏ.  

 



ᐱᖓᑦᓯᖅ, ᒫᑦᓯ 19, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᒪᓕᒐᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇᐃᓛᒃ ᐅᖃᐅᓯᑦᑎᐊᕙᒃ. ᑕᒪᒃᑯᐊ 

ᐊᓪᓚᕝᕕᒐᓚᐃᑦ ᐸᓖᓯᒃᑯᑦ ᐊᓪᓚᕝᕕᖏᑦ 

ᐊᓐᖑᑎᓯᒪᓐᖏᑦᑎᐊᕐᖓᑕ ᐅᓄᖅᑐᑲᐃᓪᓚᐃᑦ, ᑖᓐᓇ 

ᐊᖏᖃᑎᒋᑦᑎᐊᖅᑕᕋ. ᑖᓐᓇ ᑭᓯᐊᓂ ᐊᖏᕈᑎ 

ᑲᔪᓯᑎᑕᐅᕋᑖᓚᐅᖓᓐ ᐊᕐᕌᓂᖃᐃ ᐊᕙᑎᐸᓗᖕᓂᑦ 

ᐊᕐᕌᒍᓂᒃ ᐊᑕᓂᐊᖅᑐᓂ. ᒫᓐᓇ 

ᓇᐅᒃᑰᕕᖃᓗᐊᖏᑦᑐᒍᑦ ᑕᒪᑐᒪ ᒥᑦᓵᓄᑦ. 

ᖁᔭᓐᓇᒦᒃ ᐅᖃᖅᑎᒃᓯᔩ.  

 

ᐅᖃᖅᑎ: ᖁᔭᓐᓇᒦᒃ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖁᑦᑎᒃᑐᕐᒧᑦ ᒥᔅᑕ ᓲᔪᖅ.  

 

ᐊᐱᖅᑯᑦ 126 - 4(1): ᑮᓇᔭᓂᑦ ᑐᒃᓯᕋᐅᑎᒃ 

ᑎᒥᒥᒍᑦ ᐊᔪᕈᑎᖃᖅᑐᒧᑦ ᐃᓚᒋᔭᒧᑦ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ ᐅᖃᖅᑎᒃᓯᔩ. 

ᐊᓐᓂᐊᖃᓐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ 

ᐊᐱᖅᑯᖅᑎᖃᓐᓂᐊᖅᑐᖓ. ᑕᐃᒃᑯᐊ 

ᐃᑲᔪᖅᑕᐅᔪᒪᔫᒃ ᖃᐅᓱᐃᑦᑐᒥ ᓄᓕᐊᕇᖕ ᑕᐃᑲᓂ 

ᓯᕗᓂᖔᑦᑎᓂ ᒪᓕᒐᓕᐅᖅᑎᒧᑦ ᑭᖑᑦᕕᓚᐅᖅᑕᕋ 

ᐱᓕᕆᓇᓱᓚᐅᖅᓯᒪᒐᓗᐊᓂᕐᒥᒻᒪᑦ ᑕᐃᓐᓇ ᑎᒥᒥᒍ 

ᐊᔪᕈᑎᖃᒻᒪᑦ ᑕᐃᓐᓇ ᐃᑲᔪᖅᑕᐅᔪᒪᔾᔪᑎᒋᔭᖓᓐ. 

 

ᐊᐱᓚᐅᕋᒪ ᑮᓇᐅᔭᓂᒃ ᐃᑲᔫᑎᓂᒃ ᐱᑕᖃᒻᒪᖔᖅ 

ᑖᑦᓱᒥᖓ ᑐᑭᓯᑎᓚᐅᖓᑐᖅ ᐊᐱᖅᑯᑎᒋᔭᓐᓄᑦ 

ᐱᑕᖃᖏᑦᑐᖅ ᐱᑕᖃᖅᑐᖅ. ᑭᓇᒧᑦᓗ ᐱᑕᖃᖅᐸᑦ 

ᕿᓄᓇᓱᒍᓐᓇᕐᒪᖔᑎᒃ ᑮᓇᐅᔭᓂᒃ. ᑕᐃᒃᑯᐊ 

ᐊᑦᓱᕈᓴᓪᓚᑦᑖᕐᒪᑎᒃ ᑕᒪᑐᒥᖓ ᐃᑲᔪᖅᑕᐅᔪᒪᓪᓗᑎᒃ 

ᑮᓇᐅᔭᓄᑦ ᑕᒪᑐᒥᖓ ᐊᖏᕐᕋᓚᐅᖏᓐᓂᑦᓂ 

ᑐᑭᑎᑕᐅᓪᓚᑦᑖᖅᑐᖓ. ᖁᔭᓐᓇᒥᒃ ᐅᖃᖅᑎᒃᓯᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᖓᔪᖅᑳᖅ 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᔅ ᐃᐊᓪ.  

  

ᐊᖓᔪᖅᑳᖅ ᒫᓂᑲ ᐃᐊᓪ: (ᑐᓵᔨᑎᒍᑦ) ᖁᔭᓐᓇᒦᒃ 

ᐅᖃᖅᑏ. ᑕᐃᒃᑯᐊ ᑎᑎᖅᑲᐃᑦ ᐱᑕᐃᓐᓇᓚᐅᕋᒃᑭᑦ 

ᐃᑉᐸᑦᓴᖅ ᐅᖓᓕᐊᓂᑦᓘᓐᓂᑦ ᐃᓄᓕᕆᔨᒃᑯᓂᑦᑯᐊ 

ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᑕᐃᓐᓇ ᑎᑎᕋᖅ 

ᐊᐱᖅᑯᑎᒋᓚᐅᖅᑕᐃᑦ ᐱᔾᔪᑎᒋᓪᓗᒍ. ᑕᐃᓐᓇ 

ᑎᑎᕌᖅ ᐃᓄᒃᑎᑐᓕᖅᑎᑕᐅᓕᑕᐃᓐᓇᕐᒪᑦ 

ᐱᓂᐊᖅᑕᐃᑦ ᓈᒻᒪᒃᓯᒃᐸᑦ ᐊᒻᒪᓗ 

ᓇᓗᓇᐃᖅᓯᓯᒪᓪᓗᑎᒃ ᓇᒧᖓᕈᓐᓇᕐᒪᖔᖏᑦ 

ᑕᐃᒃᑯᐊ ᐃᑲᔪᖅᑕᐅᔪᒪᔪᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ ᒥᔅᑕ ᐃᓄᒃ.  

 

ᐊᐱᖅᑯᑦ 127 - 4(1): ᒥᑦᑎᒪᑕᓕᒻᒥ 

ᖃᖓᑕᓲᒃᑯᕕᒃ (ᐃᓄᒃ) 

 

ᐃᓄᒃ: ᖁᔭᓐᓇᒥᒃ ᐅᖃᖅᑏ. ᐅᖃᖅᑏ 

ᐊᐱᕆᔪᒪᔪᖓ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᑦ ᒥᓂᔅᑐᒐᓐᓄᑦ. ᐅᖃᖅᑏ 

ᑐᓐᖓᕕᖃᓐᓂᐊᖅᑐᖓ ᐅᑯᓂᖓ ᑎᑎᕋᖅᓯᒪᔪᓂᒃ 

ᒪᑦᓯ 18 ᑎᑎᕋᖅᓯᒪᔪᑦ ᑲᑎᒪᔾᔪᑎᒥᓃᑦ 

ᐅᔾᔨᕈᓱᒃᑐᖓ ᖃᐅᔨᒪᓪᓗᖓᓗ ᑎᑎᕋᕕᒃᓯᒪᖏᑦᑐᑦ. 

 

ᐃᒃᐸᑦᓴᖅ ᐊᐱᖅᓱᖅᑎᓪᓗᖓ ᒥᑦᑎᒪᑕᓕᒃ 

ᑐᖅᑲᑕᕐᕕᐅᖃᑦᑕᕈᓇᓕᕆᐊᖃᓐᓂᖓᓂᒃ 

ᖃᖓᑕᓲᓄᑦ. ᑭᐅᔾᔪᑎᖏᑦ ᐅᑯᐊ ᐅᖃᓕᒫᖅᓱᒋᑦ 

ᓱᕐᓗ ᒪᑉᐱᖓᔪᖄᕐᔪᒍᓐᓇᕐᒪᖔᑦ ᐃᓱᒪᖃᓕᖅᑲᐅᒐᒪ 

ᑐᑭᓯᑦᓯᐊᕈᒃᑭᑦ. ᑖᓐᓇ 

ᒪᐱᒃᓯᐊᒻᒪᕆᑦᑎᓇᓱᒍᒪᓕᕋᓗᐊᕐᒥᒐᒃᑯ ᒥᓂᔅᑐᒧᑦ. 

ᐅᖃᖅᓯᒪᖕᒪᑦ ᑕᐃᔅᓱᒪᓂᒎᖅ ᐸᕐᓇᒃᑕᐅᔪᖃᖅᑎᓪᓗᒍ 

ᐃᓚᒋᔭᐅᓚᐅᖏᓐᓇᒥ ᑕᐃᒃᑯᐊ ᐃᖏᕐᕋᓂᕐᒧᑦ 

ᑐᓐᖓᕕᒃᓴᐃᑦ. 

 

ᑖᓐᓇ ᑕᐃᒪᐃᓕᖓᑎᓪᓗᒍ ᒥᓂᔅᑐ ᐊᐱᕆᔪᒪᔭᕋ 

ᑕᑦᕙᓂ ᐱᓕᕆᕕᓐᓂ ᖁᑦᓯᓂᕐᐹᖑᒐᕕᑦ. 

ᐃᖅᑲᓇᐃᔭᖅᑎᑎᑦᓗ ᐅᖃᐅᑎᔪᓐᓇᔮᑯᓗᒃᑲᕕᒋᑦ 

ᐃᒪᐃᓕᐅᖁᓗᒋᑦ ᑕᐃᒃᑲᓂᓕᕋᕕᑦ 

ᐃᖅᑲᓇᐃᔭᖅᑎᑎᑦ ᐅᖃᐅᑎᔪᓐᓇᖅᓯᕕᒋᑦ 

ᒥᑦᑎᒪᑕᓕᒃ ᑕᑯᓇᓚᐅᕐᓚᕗᑦ 

ᑐᖅᑲᖅᑕᕐᕕᖑᕈᓐᓇᕐᒪᖔᑦ ᖃᖓᑕᓲᓄᑦ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓗ ᒥᔅᑕ 

ᑯᒃᓱᒃ. 

 



ᐱᖓᑦᓯᖅ, ᒫᑦᓯ 19, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ ᑯᒃᓱᒃ. ᒪ’ᓇᑦᓗᐊᕕᒃ 

ᐅᖃᖅᑎᒃᑎᔩ ᐊᒻᒪᓗ ᒪᓕᒐᓕᐅᖅᑎᐅᖃᑎᒐ 

ᑐᑭᓯᓐᓇᑦᓯᐊᔾᔪᐊᑦᓱᓂ ᐊᐱᕆᒻᒪᑦ. ᐅᖃᖅᑎᒃᓯᔩ 

ᐊᐱᖅᑯᑎᒋᔮᓄᑦ ᒫᓐᓇ ᑭᐅᔪᓐᓇᖅᑐᖓ. ᑕᐃᑯᖓ 

ᐅᕙᒍᑦ ᒐᕙᒪᐅᔪᑎᒍᑦ 

ᐸᕐᓇᖅᑎᐅᔪᓐᓇᕋᓗᐊᕐᒪᖓᑦᑕ ᑕᒪᑦᓱᒥᖓ 

ᖃᐅᔨᒋᐊᕈᓐᓇᕋᓗᐊᖅᐳᖓ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᐹᖅ ᐃᓚᒋᐊᕈᑦ ᒥᔅᑕ 

ᐃᓄᒃ.  

 

ᐃᓄᒃ. ᖁᔭᓐᓇᒦᒃ ᐅᖃᖅᑏ. ᑕᐃᒪ ᐱᕙᓪᓕᐊᔪᓂᒃ 

ᐃᒃᐸᔅᓴᕐᓗᑭᐊᖏᒃᑯᐊ ᓴᖅᑭᖅᑐᓂ ᐅᖃᓕᒫᕈᔅᓯ 

ᑕᐃᒃᑯᐊᒎᖅ ᐊᕙᑎᓕᕆᔨᒃᑯᑦ ᓄᓇᕗᒻᒥ ᑲᓇᑕᐅᑉ 

ᒐᕙᒪᒃᑯᖏᓐᓂ ᒥᓂᔅᑕᐅᔪᒧᑦ ᑎᓕᐅᕆᒻᒪᑕ ᓄᓘᔮᑦ 

ᑲᔪᓯᒋᐊᖁᔭᐅᓪᓗᓂ ᐅᔭᕋᓐᓂᐊᕐᕕᒃ. ᑕᒪᓐᓇ 

ᑐᓴᐅᒪᔭᐃᓐᓇᕆᒐᔅᓯᐅᒃ. ᑖᓐᓇᑦᑕᐅᖅ 

ᐱᔾᔪᑎᒋᒐᑦᑎᒍ ᒥᑦᑎᒪᑕᓕᒻᒧᑦ ᒥᑦᑎᒪᑕᓕᒃ 

ᖃᓂᓐᓂᖅᐹᖑᒻᒪᑦ ᑕᐃᑯᖓ 

ᐅᔭᕋᓐᓂᐊᕐᕕᐅᓂᐊᖅᑰᔨᓕᖅᑐᒧᑦ. ᑕᒪᒃᑯᐊ 

ᐱᔾᔪᑎᕗᑦ ᐊᑑᑎᖃᑦᑎᐊᑐᒻᒪᕆᐊᓘᒻᒪᑕ ᐊᒻᒪᓗ 

ᑐᑭᖃᑦᑎᐊᖅᖢᑎᒃ  

ᑕᐃᒃᑯᐊᓗᑦᑕᐅᖅ. 

 

ᐅᖃᖅᑏ, ᐱᖁᔨᕗᖔᕈᑎᓂᒃ ᐱᑕᖃᕐᒪᑦ 

ᕿᑭᖅᑖᓗᒻᒥᐅᑦ ᑎᑎᖅᑲᒥᒃ ᐊᒡᒋᖅᑐᖃᕐᒪᑦ 

ᕿᑭᖅᑖᓗᒻᒥ ᑕᐹᓂ ᖁᑦᑎᓂᖅᓴᒥ ᓄᓇᓖᑦ 

ᒪᐃᔭᖏᑦ ᑎᓕᐅᕆᔪᓂᒃ ᒥᑦᑎᒪᑕᓕᒃ 

ᑐᖅᑲᖅᑕᕐᕕᖑᖁᓪᓗᒍ ᖃᖓᑕᓲᓄᑦ. ᒥᓂᔅᑕ 

ᐊᐱᕆᔪᒪᔭᕋ ᐱᓕᕆᕝᕖᑦ ᐃᕝᕕᑦ ᑭᓯᐊᓂ 

ᑎᓕᐅᕆᔪᓐᓇᕋᕕᑦ ᐅᕙᖓ ᑐᑭᓯᐅᒪᔭᒃᑯᑦ. 

 

ᑎᓕᐅᕐᓂᐊᓕᖅᐱᒌᑦ ᐃᖏᕐᕋᔪᓕᕆᓂᕐᒧᑦ 

ᐱᓕᕆᔨᖁᑎᑎᑦ ᒥᑦᑎᒪᑕᓕᒻᒥ ᑕᑯᓇᒋᐊᖁᓕᕐᓗᒋᑦ 

ᑐᖅᑲᖅᑕᕐᕕᐅᔪᓐᓇᖁᓪᓗᒍ ᖃᖓᑕᓲᓄᑦ? 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒍᑦ) 

ᒥᓂᔅᑕᐅᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓐᓄᑦ, ᒥᔅᑕ ᖁᑭᓱᖅ.  

 

ᐊᖓᔪᖅᑳᖅ ᔪᐊᔾ ᖁᒃᓱᖅ: ᒪ’ᓇᓗᐊᕕᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑎᐊᑦᓇ 

ᐅᖃᕐᓂᓗᑉᐳᖓ ᑐᖅᑲᑕᕐᕕᐅᓂᖅ 

ᓇᓕᐊᖑᒐᓗᐊᖅᐸᑦ ᓄᓇᕗᑦ ᐃᓗᐊᓂ ᒪᑯᐊ 

ᐊᔾᔨᒌᖏᑦᑐᑦ ᑕᐅᑐᑦᑕᐅᔭᕆᐊᖃᕋᔭᕐᒪᑕ.  

ᑐᖅᑲᑕᕐᕕᐅᓪᓚᕆᑉᐹ? ᑮᓇᐅᔭᖅ ᑕᐃᑯᖓ ᐊᑐᖅᖢᒍ 

ᑕᐃᑯᖓ ᓄᓇᓕᒻᒧᑦ ᓇᓕᐊᓐᓅᒐᓗᐊᖅᐸᑦ ᑖᓐᓇ 

ᑐᖅᑲᑕᕐᕕᐅᓂᖓ ᐊᑐᕐᔪᐊᕐᓂᖓᓗᒃ 

ᐃᖅᑲᓇᐃᔭᖅᑎᑦᑎᓂᕐᓗ ᐊᕙᑖᓂ ᐊᔾᔨᒌᓐᖏᑦᑐᓂᒃ 

ᒐᕙᒪᐅᒐᓗᐊᖅᐸᑦ ᐅᕝᕙᓘᓐᓃᑦ ᑕᒪᒃᑯᐊ 

Industrial-ᖑᓂᕋᖅᑕᐅᔪᑦ ᑕᒪᒃᑯᐊ ᑎᒥᓲᖃᖅᑐᑦ 

ᐅᒥᐊᕐᔪᐊᖃᖅᑐᑦ ᐊᔾᔨᒌᓐᖏᑦᑐᓂᒃ ᑕᒪᒃᑯᓂᖓ 

ᐊᐅᓚᑦᑐᓂᒃ ᑕᒪᒃᑯᓂᖓ ᓇᒻᒥᓂᖃᖅᑐᑦ. ᑕᒪᔾᔭ 

ᑕᒪᒃᑯᐊ ᑐᓐᖓᕕᒋᓗᒋᑦ ᑭᓯᐊᓂ 

ᓇᓗᓇᐃᑦᑎᐊᕋᔭᕐᒪᑦ ᐃᓕᑕᕆᔭᐅᓯᒪᓇᔭᕐᓂᖓ 

ᓄᓇᓕᐅᑉ ᑐᖅᑲᑕᕐᕕᐅᔪᓐᓇᕋᔭᕐᒪᖔᖅ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ.  

 

ᐊᐱᖅᑯᑦ 128 - 4(1): ᑭᓐᖓᕐᓂ 

ᐃᒡᓗᓕᕆᔨᒃᑯᑦ (ᔪᐊᓇᓯ) 

 

ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᑎᔩ. 

ᐊᐱᖅᓱᓚᐅᕋᒃᑭᓂᓛᒃ ᐃᓪᓗᓕᕆᔨᕐᔪᐊᒃᑯᓐᓄᑦ 

ᓄᓇᕗᒻᒥ ᒥᓂᔅᑕᖓᓐᓄᑦ ᐊᐱᖅᑯᑎᖃᒃᑲᓐᓂᕋᒪ. 

 

ᒫᑦᓯ 12-ᖑᑎᓪᓗᒍ ᐊᐱᕆᓚᐅᕋᒃᑯ ᑭᓐᖓᐃᑦ 

ᐃᓪᓗᓕᕆᔨᒃᑯᖏᑦᑕ ᒥᔅᓵᓄᑦ ᐊᒻᒪᓗ ᑎᑎᖅᑲᒃᑯᑦ 

ᑭᐅᒍᓐᓇᖅᓯᓕᖅᑲᐅᒻᒪᑦ ᐅᓪᓗᒥ ᖁᔭᒋᓪᓗᒍ. 

 

ᑖᒃᑯᓇᖓᑦ ᑭᐅᔾᔪᑎᖏᓐᓂ ᐊᐱᕆᔪᒪᓕᖅᑕᕋᓪᓕ 

ᓇᓗᓇᐃᖅᓯᒪᒻᒪᑦ ᑎᑎᖅᑲᖏᓐᓂ ᓄᓇᕗᒃᑯᒎᖅ 

ᐃᓪᓗᓕᕆᔨᕐᔪᐊᒃᑯᖏᑦ ᐃᖅᑲᓇᐃᔭᖅᑎᖏᑦ 

ᐸᕐᓇᓯᒪᓂᐊᕐᒪᑕ ᑲᑎᒪᒍᒫᕐᓂᐊᖅᑐᑎᑦ ᕼᐋᒻᓚᒃᑯᓐᓂ 

ᐃᓚᖃᕐᓗᑎᑦ ᓄᓇᓕᓐᓂᓪᓗ ᐃᓪᓗᓕᕆᔨᒃᑯᖏᓐᓂ 

ᐊᒻᒪᓗ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᖅᑎᒃᑯᓐᓂ. 

ᑖᓐᓇ ᖃᖓ ᑲᑎᒪᓂᖅ ᑲᔪᓯᓂᐊᕐᒪᖔᖅ 

ᓇᓗᓇᐃᖅᓯᒍᓐᓇᕐᒪᖔᖅ ᖃᐅᔨᒍᒪᑦᑕᕋᒪ? 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒍᑦ) 

ᒥᓂᔅᑕᕆᔭᐅᔪᖅ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ 

ᖁᒃᓱᖅ.  

 

ᐊᖓᔪᖅᑳᖅ ᔪᐊᔾ ᖁᒃᓱᖅ: ᒪ’ᓇᓗᐊᕕᒃ, 

ᐅᖃᖅᑎᑦᑎᔩ ᐊᒻᒪᓗ ᒪ’ᓈᖅᖢᒍ  



ᐱᖓᑦᓯᖅ, ᒫᑦᓯ 19, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᖃᑎᒐ ᐊᐱᕆᒃᑲᓐᓂᕐᒪᑦ ᑕᐃᔅᓱᒥᖓ 

ᑭᐅᓚᐅᑲᓂ ᐅᑉᓗᒥ. ᓱᓕᔪᖅ ᑕᒪᓐᓇ 

ᐃᒡᓗᓕᕆᔨᕐᔪᐊᒃᑯᑦ ᐊᒻᒪᓗ ᓄᓇᓕᐅᑉ 

ᐃᒡᓗᓕᕆᔨᕋᓛᖏᑦ ᐊᒻᒪᓗ ᐃᓚᖃᖅᖢᑕ ᓄᓇᓕᐅᑉ 

ᒐᕙᒪᓕᕆᔨᖏᓐᓂ CGS-ᑯᓐᓂᒃ ᑕᒪᓐᓇ 

ᐃᖢᐊᓐᖏᓕᐅᕈᑎᔪᖅ ᒫᓐᓇ ᐱᓕᕆᐊᕆᔭᐅᒻᒪᑦ. 

ᓇᓗᓇᐃᖅᓯᒪᓪᓚᕆᓐᖏᒻᒪᑦ ᓱᓕ ᐅᑉᓗᖅ ᖃᖓᒃᑯᑦ 

ᑕᐃᑯᓐᖓᕋᔭᕐᒪᖔᑦᑕ ᑕᕝᕘᓇ ᑭᐅᔪᓐᓇᖏᑉᐸᕋ 

ᑭᓯᐊᓂ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᔪᐊᓇᓯ.  

 

ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᑎᔩ ᐊᒻᒪᓗ 

ᓇᓗᓇᐃᖅᓯᒪᒻᒪᑕᐅᑯᐊ ᑎᑎᖅᑲᓂ ᑭᐅᔾᔪᑎᖏᓐᓂ 

ᐊᖓᔪᖅᑳᖃᕐᕕᖓᒎᖅ 

ᐱᓕᕆᖃᑎᖃᖅᐸᓪᓕᐊᖏᓐᓇᓚᖓᒻᒪᑦ ᓄᓇᓕᓐᓂ 

ᐃᓪᓗᓕᕆᔨᕋᓛᖏᓐᓂ ᐊᒻᒪᓗ ᕼᐋᒻᓚᒃᑯᓐᓂᑦ, 

ᐋᖅᑭᑦᓱᐃᕙᓪᓕᐊᑎᓪᓗᒋᑦ 

ᐊᖏᖃᑎᒌᒐᓱᐊᕐᓂᐊᑎᓪᓗᒋᑦ ᑕᒪᑐᒪ ᒥᑦᓵᓄᑦ. 

ᑭᓯᐊᓂᓕ ᖃᐅᔨᒍᒪᑦᑕᕋᓗᐊᕋᒪ ᖃᓄᕐᓕᑭᐊᖅ 

ᐊᖏᖃᑎᒌᒍᓐᓇᖏᑉᐸᑎᓪᓕ ᓇᒧᑦ ᓵᒍᓐᓇᕐᓂᐊᖅᑲᑦ 

ᕼᐋᒻᓚᒃᑯᑦ ᑕᒪᑐᒪ ᒥᑦᓵᓄᑦ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐅᖃᖅᑎᒃᓯᔩ. ᑕᒪᓐᓇ 

ᐱᓕᕆᐊᕆᔭᐅᔪᖅ ᐱᓕᕆᕝᕕᑎᒍᑦ 

ᐃᒡᓗᓕᕆᔨᕐᔪᐊᒃᑯᑎᒍᑦ ᐊᒻᒪᓗ 

ᐃᒡᓗᓕᕆᔨᐊᓛᒃᑯᖏᑦ ᑖᒃᕼᐅᒪ ᒪᓕᒐᓕᐅᖅᑎᐅᒃ 

ᐊᐱᖅᑯᑎᒋᓚᐅᒑᑕ. ᐱᓕᕆᖃᑎᖃᖅᖢᑕ ᓄᓇᓕᐅᑉ 

ᒐᕙᒪᓕᕆᔨᖏᑦ ᐃᓚᐅᔭᕆᐊᖃᓚᐅᕐᒪᑕ 

ᐃᖢᐊᓐᖏᓕᐅᕈᑎᑦ ᑕᐃᒃᑯᐊ ᐱᔾᔪᑎᒋᓗᒋᑦ. 

 

ᑕᒪᓐᓇ ᐃᒡᓗᓕᕆᔨᐊᓛᑦ ᓄᓇᕘᓕᒫᒥᑦ 

ᐃᒡᓗᓕᕆᕐᔪᐊᒃᑯᓪᓗ ᐱᓕᕆᖃᑎᒌᑦᓯᐊᕐᓂᖅ ᑕᒪᓐᓇ 

ᐱᖕᒪᕆᐅᒻᒪᑦ ᖃᐅᔨᒪᖃᑎᒌᓐᓂᐊᖏᓐᓇᕐᓂᖅ. 

ᐅᖃᖃᑎᒌᓐᓂᖅ ᑎᐊᓐᓇᐃᑦᑐᒥᒃ ᑖᓐᓇ  

ᓄᓇᓕᖓ ᐃᒡᓗᓕᕆᔨᖏᑦ 

ᐱᓕᕆᖃᑎᒌᑦᓯᐊᖅᖢᒍᓗ ᑕᐃᒪᓐᓇᑦᓯᐊᖅ 

ᐱᓕᕆᖃᑎᒋᔭᖅᐳᑦ. 

 

ᑭᓯᐊᓂ ᐅᕙᑦᑎᐊᖅ ᐅᖃᓚᐅᕋᒪ ᐅᕝᓗ ᕼᐅᓕ 

ᓇᓗᓇᐃᖅᑕᐅᖏᒻᒪᑦ ᖃᖓᒎᑦ 

ᑕᐃᑯᓐᖓᕋᔭᕐᒪᖔᑉᑕ ᐊᒻᒪᓗ ᑕᒪᓐᓇ 

ᐊᖏᖃᑎᒌᓐᓂᖅᑕᖃᓇᔭᕐᓂᖅᐸᑦ 

ᓇᒧᐊᒋᐊᕋᔭᓕᕐᒪᖔᑦ ᐊᐱᕆᔾᔪᑎᒋᔭᖓ, 

ᓂᕆᐅᒃᑲᓗᐊᖅᐳᖓᓕ ᐅᖃᖅᑎᑦᓯᔩ, ᑕᒪᓐᓇ 

ᐱᓕᕆᐊᕆᔭᐅᖏᓐᓇᖅᑐᖅ ᐱᓕᕆᕝᕕᒋᔭᕐᓂ 

ᐃᒡᓗᓕᕆᔨᕐᔪᐊᒃᑯᓐᓂ ᐊᒻᒪᓗ 

ᐃᒡᓗᓕᕆᔨᐊᓛᖁᑎᖏᓐᓂᑦ ᒐᕙᒪᓕᕆᔨᒃᑯᓪᓗ 

ᑲᒪᔨᖏᓐᓂᑦ ᐋᖅᑭᖃᑎᒌᔾᔫᐊᕐᓂᕐᒥᑦ 

ᓂᕆᐅᒋᒐᓗᐊᖅᐸᕋ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑕᓯᓗ ᐃᖃᓗᖕᓂ, ᒥᔅᑕ Hᐃᒃᔅ. 

 

ᐊᐱᖅᑯᑦ 129 - 4(1): ᐃᑲᔫᑎᑦ ᑐᓴᓗᑦᑐᓄᑦ 

(Hᐃᒃᔅ) 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᓴᖃᕋᒪ ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ. 

ᑖᓐᓇ ᐱᓕᕆᐊᖃᕆᐊᖃᕐᖓᑦ ᑎᒥᒃᑯᑦ ᐊᔪᕈᑎᓕᓐᓂ 

ᓄᓇᕘᒻᒥ. 

 

ᖃᓄᐃᑦᑐᓂᒃ ᐱᔨᑦᑎᕋᐅᑎᖃᖃᑦᑕᖅᑭᓯ ᓱᕈᓯᕐᓂᑦ 

ᓱᕈᓯᖁᑎᓐᓂᑦ ᑎᒥᒃᑯᑦ ᐊᔪᕈᑎᓕᓐᓄᑦ, ᐃᓚᖏᓐᓄᑦ 

ᖃᓄᖅ ᐃᑲᔫᑎᖃᖅᐸᑉᐱᓯ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᒃᓯᔩ. 

ᖁᔭᓐᓇᒦᒡᓗ ᑕᕼᐃᓘᑉ ᒪᓕᒐᓕᐅᖅᑎᐊ ᐊᐱᕆᖕᒪᑦ 

ᑖᑉᓱᒪ ᒥᒃᓵᓄᑦ. ᑖᓐᓇ ᐊᐱᖅᑯᑖ ᐱᖕᒪᕆᐅᔪᖅ. 

ᑐᕼᐋᑦᓯᐊᖅᑐᖃᖏᑉᐸᑦ ᓄᑕᕋᓄᐊᕐᒥᑦ ᐊᖓᔪᖅᑳᑦ 

ᑕᑯᔭᖅᑐᕈᓐᓇᖅᑐᐃᑦ  

ᐃᓄᓕᕆᔨᓂᒃ ᖃᓄᖅ ᐃᑲᔪᖅᑕᐅᔪᓐᓇᕆᒃᓴᖅ 

ᓄᑕᕋᓐᓄᐊᖓ. 

 

ᑖᑉᑯᐊ ᐃᓄᓕᕆᔩᓪᓗ ᐅᓇᖅᕼᐄᓪᓗ 

ᐃᑲᔪᑦᑎᒌᒃᑲᔪᖕᒪᑕ ᓄᑕᕋᓐᓄᐃᑦ ᑎᒥᒥᑎᒍᑦ 

ᐃᖢᐃᔪᖃᕌᖓᑕ. ᑖᒃᑯᐊ ᐃᓄᓕᕆᔨᒃᑯᑦ ᓄᓇᕗᑦ 

ᑎᒥᒥᒍᑦ ᐊᔪᕈᑎᓖᑦ ᑲᑎᒪᔨᖃᕐᒪᑕ ᑖᑉᑯᐊᑦᑕᐅ 

ᑐᑭᕼᐃᓐᓇᕼᐅᐊᕕᒋᕼᐃᓐᓇᕆᐊᓖᑦ. ᖁᔭᓐᓇᒦᒃ, 

ᐅᖃᖅᑎᒃᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᖁᔭᓐᓇᒦᒃᑕᐅ ᑕᐃᒫᒃ ᑭᐅᒐᕕᑦ. ᐅᖃᖅᑏ, ᑕᐃᒪ 

ᓂᕈᐊᖅᑎᒋᓯᒪᔭᕋ ᐃᕐᖑᑕᖃᕐᖓᑦ 

ᒫᓂᒥᐅᑕᐅᖏᑦᑐᒥ ᑭᓯᐊᓂ ᒪᐅᖓᑦ ᑎᑭᒐᐃᒻᒪᑦ 

ᐃᕐᖑᑕᖓ ᐊᐅᓪᓚᕈᑎᖃᑦᑕᕈᒪᕈᓘᔭᓲᕆᒻᒪᒎ 

ᐊᓯᕙᖃᐃᒋᒋᐊᖅ ᓇᒧᓐᖓᖃᑎᒋᕈᓘᔭᖅᑐᒍ 

ᐅᖃᖃᑎᒋᒋᐊᖓ ᑭᓯᐊᓂ ᐱᔭᕆᐊᑐᖃᑦᑕᖓᒡᒎᖅ. 

ᐅᖃᓕᒫᒐᕐᓂᒃ ᓂᐅᕕᖃᑦᑕᖅᓯᒪᔪᑦ ᐊᒡᒐᒃᑯᑦ ᐃᒫᒃ 

ᑐᓵᒍᓐᓇᖏᑦᑐᓂᒃ ᐅᖃᖃᑎᖃᕆᐅᖅᓴᓂᕐᒥ. 

 

ᐃᓄᓕᕆᔨᒃᑯᑎᒍ ᐱᓕᒻᒪᔅᓴᕈᑎᔅᓴᖅᑕᖃᖅᑳ 

ᐃᓄᓕᕆᔨᒃᑯᑎᒍ ᑕᐃᒪᑦᑐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓄᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᑕᓯᓘᑉ ᒪᓕᒐᓕᐅᖅᑎᖓ ᑕᐃᒫᒃ ᐊᐱᕆᒻᒪᑦ. 

ᑕᒪᒃᑯᐊ ᐃᓄᓕᕆᔩᑦ ᐊᑎᕐᓂᒃ ᐱᖃᑦᑕᓲᑦ ᐊᒻᒪᓗ 

ᐊᑐᓕᖁᔭᓕᐅᑦᑕᖅᑯᑦ ᓱᔭᐅᖁᔭᐅᓂᐊᕐᒪᖔᑦ ᐊᒻᒪ 

ᑮᓇᐅᔾᔭᔅᓴᖏᑦᑐᑦ ᐃᑲᔪᖅᑏᑦ 

ᐱᔨᑦᑎᕋᖃᑦᑕᓲᖑᒻᒥᔪᑦ ᑕᐃᒪᐃᑦᑐᓂᒃ. 

ᐋᓐᓂᐊᖅᑕᐅᓕᔪᓕᕆᔨᒃᑯᑦ ᐱᓕᕆᖃᑎᓲᕗᑦ 

ᐃᑲᔪᕋᓱᑦᑐᑕ  

ᐃᓚᒌᓂᑦ ᑕᐃᒫᒃ ᐃᑲᔪᖅᑕᐅᒋᐊᓕᓐᓂᑦ, 

ᐊᔪᕈᑎᓕᖁᑎᓕᓐᓂᑦ. ᓄᓇᕗᒻᒥᑦᑕᐅᑦ ᑎᒥᒃᑯᑦ 

ᐊᔪᕈᑎᓖᑦ ᒪᑭᓐᓇᓱᐊᖅᑎᑦ ᑎᒥᖁᑎᖃᕐᒥᔪᑦ 

ᐃᖃᓗᓐᓂᑦ. 

 

ᑕᐃᒃᑯᐊᖃᐃ ᑐᑭᓯᒋᐊᕐᕕᒋᒃᑲᓐᓂᕈᓐᓇᕐᒥᔭᖏᑦ 

ᒪᓕᒐᓕᐅᖅᑎᐅᑉ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᑎᖁᑎᖃᕈᓐᓃᕋᒪ ᒪᓕᒐᓕᐅᖅᑎ ᐊᕐᕕᐊᑦ 

ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 130 - 4(1): ᑑᒐᑦ 

ᓂᐅᕕᐅᑕᐅᖃᑦᑕᕐᓂᖏᑦ ᓄᓇᕗᒻᒥᒃ 

(ᓴᕕᑲᑕᖅ) 

ᓴᕕᑲᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᑖᓐᓇ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᒥᔅᑕ Hᐃᒃᔅ ᐊᐱᕆᖅᑲᐅᒐᒃᑯ ᑖᓐᓇ ᑑᒑᓕᕆᓂᕐᒥᑦ 

ᓴᖅᑭᖅᓯᒍᓐᓇᕋᔭᕐᒪᖔᖅ ᑕᒪᐅᖓ ᑭᐅᖅᑲᐅᓪᓗᓂᓗ 

ᐄᒎᖅ. 

 

ᐊᐱᖅᑯᑎᒐ ᒥᓂᔅᑕᒧᑦ: ᑕᐃᒪᓕ 

ᑑᒑᖅᑖᖃᑦᑕᖅᑕᓕᕐᓂᖅᑲᑕ ᐊᒻᒪᑦᑕᐅᖅ 

ᖃᖓᑦᑕᐅᑎᖏᑦ ᐊᑭᓕᖅᑕᐅᖃᑦᑕᓕᕐᓗᑎᒃ 

ᑕᐃᒃᑯᐊᑦᑕᐅᖅ ᐊᒥᕈᓘᔭᐃᑦ, ᕿᓯᕈᓘᔭᐃᑦ 

ᐊᑕᐅᓯᐅᓐᖏᑦᑐᒧᑦ ᓂᐅᕕᖅᑕᖅᑐᒧᑦ 

ᐊᐅᓪᓚᖅᑎᖃᑦᑕᕈᓐᓇᕋᔭᕆᕕᓯᐅᒃ ᐊᑭᓕᕐᓗᒋᑦ? 

ᖁᔭᓐᓇᒦᒃ, ᐅᖃᖅᑏ. 

 

>>ᐃᓪᓚᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐊᕙᑎᓕᕆᔨᒃᑯᓐᓄᑦ, ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᐃᓛᒃ ᑕᐃᒪ ᐅᖃᖅᑲᐅᒐᒪ ᓄᑖᖑᒻᒪᑦ 

ᑕᑯᓇᒋᐊᖃᕐᖓᑦ. ᑕᕝᕙᓂ ᒐᕙᒪᒃᑯᓐᓂᑦ, ᐅᕙᖓᓕ 

ᐱᓕᕆᕝᕕᒋᔭᖓᓂ 

ᑕᕝᕘᓈᖓᓚᐅᖅᓯᒪᓐᖏᓐᓂᖓᓄᑦ ᐅᖃᖅᑲᐅᔪᖓ 

ᑖᓐᓇ ᕿᒥᕐᕈᔪᓐᓇᕐᓂᕋᖅᑐᒍ  



ᐱᖓᑦᓯᖅ, ᒫᑦᓯ 19, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑑᒑᓕᕆᓂᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑕᓯᓗᒃ-ᐃᖃᓗᐃᑦ, ᒥᔅᑕ Hᐃᒃᔅ.  

 

ᐊᐱᖅᑯᑦ 131 - 4(1): ᐋᖅᑭᒋᐊᕆᒃᑲᓐᓂᕐᓂᖅ 

ᐃᖃᓗᐃᑦ ᐃᒡᓗᓕᕆᔨᒃᑯᑦ 

ᑮᓇᐅᔭᖅᑖᕆᕙᒃᑕᖏᓐᓂᒃ (Hᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ 

ᑎᑭᑉᐸᓪᓕᐊᓕᕐᒪᑦ ᓄᖅᑲᕕᔅᓴᕗᑦ 

ᐃᖅᑲᐃᕙᓪᓕᐊᑐᐃᓐᓇᓕᕋᒪ. ᑖᓐᓇ ᐊᐱᖅᑯᑎᒐ 

ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ. ᑖᓐᓇ 

ᓴᖅᑭᑦᑎᓚᐅᕋᒪ ᑮᓇᐅᔭᖃᕈᑕᐅᔪᓂᒃ ᑖᒃᑯᓄᖓ 

ᐃᖃᓗᓐᓂ ᐃᓪᓗᓕᕆᔨᒃᑯᓐᓄᑦ. ᐄ, 

ᖃᐅᔨᒪᒐᓗᐊᖅᑐᖓ ᑖᓐᓇ ᐱᓕᕆᕕᐅᔪᖅ 

ᐅᖃᓕᒪᖃᑎᖃᕈᓐᓇᖅᓯᓚᐅᓐᖏᒻᒪᑕ 

ᐃᓪᓗᓕᕆᔨᒃᑯᓐᓄᑦ ᑮᓇᐅᔭᖃᖅᑎᑕᐅᓂᖏᓐᓄᑦ. 

 

ᑭᓯᐊᓂ ᐃᓱᒪᓕᕐᒥᒐᒪ ᑖᓐᓇ ᒥᓂᔅᑕ 

ᓇᓗᓇᐃᕈᓐᓇᖅᐹ ᑕᑯᓇᒍᓐᓇᕐᓂᐊᕐᓂᕐᒥᓂᒃ 

ᐊᔾᔨᒌᓐᖏᑦᑐᓂᒃ ᑕᒪᒃᑯᐊ ᐃᖅᑲᓇᐃᔭᖅᑏᑦ ᐃᒪᓐᓇ 

ᐃᓪᓗᓂᑦ ᐋᖅᑭᔅᓱᐃᒋᐊᖃᖅᑐᑦ ᓱᕋᔅᓯᒪᔪᓂᑦ 

ᐃᖅᑲᓇᐃᔮᒥᓄᑦ ᐅᑎᕈᓐᓇᖅᓯᓂᐊᕐᒪᑕ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐱᓕᕆᐊᖃᖅᑐᖅ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᐊᒻᒪᓗᑦᑕᐅᖅ ᒪ’ᓈᕆᓪᓗᒍᑕᐅᖅ 

ᐊᐱᖅᑯᑖᓂᒃ. ᐅᖃᖅᑎᑦᑎᔩ, ᑕᒪᓐᓇ 

ᐊᐱᖅᑯᑎᒋᔭᖓ ᐱᓕᕆᔨᖏᑦ ᐃᓪᓗᓕᕆᔨᒃᑯᓂᓪᓗ 

ᐱᔾᔪᑎᒋᓪᓗᒋᑦ ᐅᕙᓐᓄᑦ ᐃᓚᐅᓐᖏᒻᒪᑦ ᓱᓕ, 

ᒪᒥᐊᓇᐅᒐᓗᐊᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᑐᑭᓯᔭᕋ ᒥᓂᔅᑕ ᑯᒃᓱᒃ ᑖᓐᓇ ᓱᓕ 

ᕿᒥᕐᕈᒍᓐᓇᖅᓯᓚᐅᓐᖏᒻᒪᑦ ᑖᒃᑯᓂᖓ 

ᐱᖃᑎᒋᓗᒋᑦ ᐃᓪᓗᓕᕆᔨᒃᑯᑦ ᐃᖃᓗᓐᓂ 

ᐱᓇᓱᐊᕈᓯᐅᓚᐅᖅᑐᒥᑦ ᐅᖃᐅᓯᕆᓚᐅᕋᑦᑎᒍ. 

 

ᓂᕆᐅᒍᒪᖅᑲᐅᒐᓗᐊᕋᒪ ᑖᓐᓇ ᒥᓂᔅᑕ 

ᑎᓕᐅᖅᓯᒋᐊᕐᓗᓂ ᐃᖅᑲᓇᐃᔭᖅᑎᒥᓂᒃ 

ᐅᖃᓕᒪᖃᑎᖃᖅᐸᓪᓕᐊᖁᓪᓗᒋᑦ ᑖᒃᑯᐊ ᖃᓄᖅ 

ᑮᓇᐅᔭᖃᖅᑎᑕᐅᒐᔭᕐᒪᖔᑕ ᒫᓐᓇ ᐊᖏᖃᑎᒋᓗᒋᑦ 

ᐱᖃᑎᒋᓗᒋᑦ ᐃᓪᓗᓕᕆᔨᒃᑯᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ Hᐃᒃᔅ. ᒥᓂᔅᑕ 

ᐱᓕᕆᐊᖃᖅᑐᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ, 

ᒥᔅᑕ ᖁᒃᓱᒃ.  

 

ᐊᖓᔪᖅᑲᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᐃᒻᒪᖄᒥᐊᖅ ᐅᖃᕈᒪ ᐱᓕᕆᕝᕕᒋᔭᕋ 

ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᑕᒪᔅᓱᒥᖓ 

ᑲᒪᒋᔭᖃᖅᑐᑦ ᐊᐱᖅᑯᑎᒋᔭᖓᓂᑦ. ᖃᐅᔨᒪᑦᑎᐊᕐᒪᑕ 

ᑎᓕᐅᕆᐊᒃᑲᓂᖅᑑᓪᓗᐊᕐᓂᐊᖅᐸᒃᑲ ᑕᒪᓐᓇ 

ᐃᕼᐅᒫᓗᒍᑎᒋᔮ ᐱᔾᔪᑎᒋᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᑎᖁᑎᖃᕈᓐᓃᕋᒪ. 7. ᑎᑎᖅᑲᑎᒍᑦ ᐊᐱᖅᑯᑏᑦ. 

8. ᑭᐅᔾᔪᑏᑦ ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ. 9. 

ᑭᐅᔾᔪᑏᑦ ᑲᒥᓯᓇᐅᑉ ᒪᑐᐃᖅᓯᒋᐊᓐᖓᐅᑎᖏᓐᓄᑦ. 

10. ᑐᒃᓯᕋᐅᑏᑦ ᐊᑎᓕᐅᖅᓯᒪᔪᑦ. 11. ᑭᐅᔾᔪᑏᑦ 

ᐊᑎᓕᐅᖅᓯᒪᔪᓄᑦ ᑐᒃᓯᕋᐅᑎᓄᑦ. 12. ᐅᓂᒃᑳᖏᑦ 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐱᓪᓗᒋᑦ 

ᐱᖁᔭᐃᑦ ᐊᓯᖏᓪᓗ. 13. ᑎᑎᕋᖅᓯᒪᔪᓂᒃ 

ᓴᖅᑭᑦᑎᓂᖅ. ᒥᔅᑕ ᐅᑲᓕᖅ.  

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 031 - 4(1): ᖁᓪᓕᒃ 

ᐆᒻᒪᖅᑯᑎᓕᕆᔨᒃᑯᑦ 2012-2013 

ᐊᕐᕌᒍᑕᒫᖅᓯᐅᑦ ᐅᓂᒃᑳᖅ (ᐅᑲᓕᖅ) 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᕕᐊᓱᑉᐳᖓ ᑖᒃᑯᐊ 

ᐊᓚᒃᑲᕈᓐᓇᓕᕐᒥᒐᒃᑭᑦ ᐊᕐᕌᒍᑕᒫᖅᓯᐅᑏᑦ ᖁᓪᓕᖅ 

ᖃᐅᒻᒪᖅᑯᑎᓕᕆᔨᒃᑯᓃᖔᖅᑐᑦ ᐅᓂᒃᑳᒐᐃᑦ 2012-

13-ᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. 13. ᓴᖅᑭᑎᑦᑎᓂᖅ 

ᑎᑎᕋᖅᓯᒪᔪᓂᒃ. ᒥᔅᑕ ᐲᑕᓴᓐ.  

 

ᓴᖅᑭᑕᐅᔪᖅ ᑎᑎᖅᑲᒃ 032 - 4(1): ᓄᓇᕗᒻᒥ 

ᐃᒥᐊᓗᓕᕆᔨᒃᑯᑦ ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 

2012-2013 (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖁᕕᐊᓱᑉᐳᖓ ᑖᒃᑯᐊ 2012-

13-ᒥ ᓄᓇᕗᒻᒥ ᐃᒥᐋᓗᓕᕆᓂᕐᒧᑦ ᐅᓂᒃᑳᖅ 

ᐊᕐᕌᒍᑕᒫᖅᓯᐅᑏᑦ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. 13. ᓴᖅᑭᑎᑦᑎᓂᖅ 

ᑎᑎᕋᖅᓯᒪᔪᓂᒃ. ᖁᔭᓐᓇᒦᒃ. 14. Notices of 

Motion. ᒪᒥᐊᓇᖅ. 13. ᓴᖅᑭᑎᑦᑎᓂᖅ ᑖᒃᑯᓂᖓ 

ᑎᑎᕋᖅᓯᒪᔪᓂᒃ. ᒥᓂᔅᑕ ᐅᑲᓕᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 033 - 4(1): 

ᑐᖁᖓᔪᓕᕆᔨᒻᒪᕆᐅᑉ ᑎᑎᕋᕐᕕᐊᑕ 

ᐊᕐᕌᒍᑕᒫᖅᓯᐅᑦ ᐅᓂᒃᑳᒻ 2011 (ᐅᑲᓕᖅ) 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᒋᕙᒋᑦ ᐃᓕᓴᕆᔪᓐᓇᕋᕕᖓ. 

ᑖᓐᓇ ᐊᓚᒃᑲᕈᒪᓕᕐᒥᒐᒃᑯ ᐅᓂᒃᑳᒐᖅ 

ᐊᕐᕌᒍᑕᒫᖅᓯᐅᑎᑦ ᑖᓐᓇ 2011-ᒥ ᓄᓇᕗᒻᒥ 

ᑐᖁᖓᔪᓕᕆᔨᒃᑯᓐᓄᑦ ᐅᓂᒃᑳᒐᖏᑦ ᑕᕝᕗᖓ 

ᐊᓚᒃᑲᖅᑕᐅᖁᓯᒪᒻᒪᒋᑦ ᑲᑎᒪᕕᑦᑎᓐᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. 13. ᓴᖅᑭᑎᑦᑎᓂᖅ 

ᑎᑎᕋᖅᓯᒪᔪᓂᒃ. ᒥᓂᔅᑕ ᐲᑕᓴᓐ.  

 

ᓴᖅᑭᑕᐅᔪᖅ ᑎᑎᖅᑲᒃ 034 - 4(1): ᑐᓂᕐᕈᓯᐊᑦ 

ᐃᑲᔫᑎᓪᓗ 2012-2013 (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᒃᑯᐊ ᖃᒪᓂᑦᑐᐊᖅ. ᖁᕕᐊᓱᑉᐳᖓ 

ᑕᐃᒪ 2012-13-ᒥᓗ ᑖᒃᑯᐊ ᐃᑲᔫᑏᑦ ᐊᒻᒪᓗ 

ᐊᐃᑦᑑᑎᓄᑦ ᐅᓂᒃᑳᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 13. 

ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᒃ. 14. ᖃᐅᔨᒃᑲᐃᓂᖅ 

ᐱᖁᔨᕗᖔᓕᐅᕐᓂᐊᕐᓗᓂ. 15. ᖃᐅᔨᒃᑲᐃᓂᖅ 

ᐱᖁᔨᕗᖔᕈᑎᓕᐅᕐᓂᐊᕐᓗᓂ ᓯᕗᓪᓕᖅᐹᒥ 

ᐅᖃᐅᓕᒫᖅᑕᐅᓂᐊᖅᑎᓪᓗᒋᑦ ᒪᓕᒐᒃᓴᐃᑦ. 16. 

ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᒥ ᐅᖃᓕᒫᕐᓂᖅ 

ᒪᓕᒐᒃᓴᐃᑦ. 18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. 19. ᑲᑎᒪᑐᐃᓐᓇᖅᑎᓪᓗᒋᑦ ᐱᓪᓗᒋᑦ 

ᒪᓕᒐᒃᓴᐃᑦ ᐊᒻᒪᓗ ᐊᓯᖏᑦ. ᒪᓕᒐᒃᓴᖅ 3, 4 

ᐊᒻᒪᓗ 5. ᒥᔅᑕ ᐃᓄᒃ ᐃᒃᓯᕙᐅᑕᕐᒦᓐᓂᐊᖅᑎᓪᓗᒍ.  

 

ᑲᔪᓯᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᖅᑐᓄᑦ 20 

ᒥᓂᔅᓯᒥᒃ ᓄᖅᑲᖓᓚᐅᑲᓐᓂᐊᖅᑐᒍᑦ. 

 

ᐃᖅᓱᒃᑎ.  

 

>>ᓄᖅᑲᖓᑲᐃᓐᓇᖅᑐᑦ 15:54ᒥ ᑲᔪᓯᒃᑲᓂᖅᑐᑎᓪᓗ 

16:14ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓐᓄᓴᒃᑯᑦ. ᐅᓐᓄᓴᒃᑯᑦ 

ᑲᑎᒪᔨᐅᖃᑎᒃᑲ. ᐅᓐᓄᓴᒃᑯᑦ ᓄᓇᕗᒻᒥᐅᑦ 

ᓄᓇᕗᒻᒥᐅᖑᖃᑎᕗᑦ ᑕᓚᕖᓴᒃᑯᑦ ᑕᐅᑐᑦᑐᑦ ᐊᒻᒪᓗ 

ᓈᓚᐅᑎᒃᑯᑦ ᑐᓵᔪᑦ ᑲᑎᒪᕕᖁᑎᔅᓯᓐᓄᑦ 

ᑐᓐᖓᓱᒋᑦᑎ. ᒫᓐᓇ ᑲᑎᒪᕙᓪᓕᐊᓂᐊᕋᑦᑕ 

ᐱᓕᕆᐊᔅᓴᖃᖅᑎᑕᐅᓪᓗᑕᓗ ᒪᓕᒐᒃᓴᐃᑦ 3, 4 

ᐊᒻᒪᓗ 5. ᑲᑎᒪᔩᑦ ᖃᓄᐃᓕᐅᕈᒪᕕᓯ? ᒥᔅᑕ ᕋᒻᐴᑦ.  

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐱᓕᕆᐊᖃᕈᒪᔭᕗᑦ ᕿᒥᕐᕈᓗᑕ ᐱᖁᔭᒃᓴᖅ 3, 4 

ᑐᒡᓕᐅᓂᐊᕐᓗᓂ ᐊᒻᒪᓗ 5. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐊᖏᖃᑎᒌᑉᐱᑖ ᑖᒃᑯᐊ ᓇᐃᓴᐅᑎᓕᒃ ᐱᖁᔭᒃᓴᖅ 

3, ᑮᓇᐅᔭᓂᑦ ᐊᑐᒃᑲᓐᓂᕈᒪᔾᔪᑎᑦ ᐊᐅᓚᔾᔪᑎᔅᓴᓄᑦ 

ᐱᓕᕆᐊᕆᖅᑳᕈᒪᓪᓗᑎᒍ? ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 03 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

3, 2013-2014 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ, ᒥᓂᔅᑕ ᐲᑕᓴᓐ, ᒫᓐᓇ 

ᐱᒋᐊᖅᑎᑎᔾᔪᑎᔅᓴᕐᓂᑦ ᑖᔅᓱᒧᖓ ᐱᖁᔭᒃᓴᒧᑦ 3-ᒧᑦ 

ᐅᖃᐅᓯᔅᓴᖃᕈᕕᑦ ᒫᓐᓇ ᐱᕕᖃᖅᑎᑉᐸᒋᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᕕᐊᓱᑉᐳᖓ ᓴᖅᑭᑎᑦᓯᒐᒪ 

ᒪᓕᒐᒃᓴᖅ 3-ᒥ, ᐃᓚᒋᐊᕈᑕᐅᓂᐊᖅᑐᑦ 

ᐊᐅᓚᔾᔪᑎᓄᑦ ᐊᒻᒪᓗ ᐋᖅᑭᐅᒪᔾᔪᑎᓄᑦ 3, 2013-

14, ᑲᑎᓪᓗᒋᑦ $34,565,000.  

 

ᑖᓐᓇ ᒪᓕᒐᒃᓴᖅ ᐱᑕᖃᕈᑕᐅᓂᐊᖅᑐᖅ 

ᑮᓇᐅᔭᒃᑲᓂᕐᓂᑦ ᐊᑭᓕᐅᑕᐅᓂᐊᕐᓗᑎᑦ ᑕᒪᒃᑯᓄᖓ 

ᐊᑭᑦᑐᕆᐊᖅᓯᒪᔪᓄᑦ ᐊᕐᕌᒍᓯᒪᔪᓂᒃ ᐱᓕᕆᕕᐅᔫᑉ 

ᐊᑭᓕᒍᓐᓇᐃᓕᔭᖏᑦ. ᐱᖁᔭᒃᓴᖅ ᐃᓚᖃᖅᑐᖅ 

ᑮᓇᐅᔭᒃᑲᓐᓂᖅ ᒪᓕᒐᓕᐅᕐᕕᒻᒧᑦ ᐊᒻᒪᓗ ᐱᖓᓱᓄᑦ 

ᐱᓕᕆᕕᐅᔪᓄᑦ.  

 

$156,000 ᑐᒃᓯᖅᑕᐅᔪᑦ ᑖᒃᑯᓄᖓ 

ᒪᓕᒐᓕᕆᔨᒃᑯᓐᓄᑦ. ᑖᓐᓇ ᐊᑐᖅᑕᐅᓂᐊᖅᑐᖅ 

ᐊᑭᓕᐅᑕᐅᓗᑎᑦ ᐊᑭᓕᒃᑲᓐᓂᕆᐊᖃᖅᑐᓄᑦ 

ᐊᓪᓚᕝᕕᖃᕐᓂᕐᒧᑦ, ᓄᑖᓄᓪᓗ ᑖᒃᑯᓄᖓ ᓱᕈᓯᕐᓄᑦ 

ᐅᕕᒃᑲᕐᓄᓪᓗ ᑭᒡᒐᑐᖅᑎᐅᓂᐊᖅᑐᖅ ᐊᒻᒪᓗ 

ᓂᕈᐊᖅᓯᓂᕐᒧᑦ ᐊᒻᒪᓗ ᐊᑭᒃᑲᓂᕐᒥᒃ ᑕᒪᒃᑯᓄᖓ 

ᐊᑭᓕᐅᑕᐅᓂᐊᖅᑐᓄᑦ ᓄᑖᒧᑦ ᒥᓂᔅᑕᒧᑦ.  

 

$5,409,000 ᑐᒃᓯᕋᖅᑕᐅᓯᒪᔪᖅ ᐃᓚᔮᕇᑦ 

ᐃᓄᓕᕆᔨᒃᑯᑦ ᐃᓚᔮᕇᓕᕆᔨᖏᓐᓄᑦ ᑖᒃᑯᐊ 

ᐊᒥᖓᖅᓯᒪᓂᖏᓐᓄᑦ ᐱᓕᕆᐊᔅᓴᓄᑦ:  

 

 $2 ᒥᓕᐊᓐ ᐃᑲᔫᓯᐊᓄᑦ ᐊᑭᓕᐅᑕᐅᖃᑦᑕᖅᑐᑦ;  

 

 $300,000 ᐊᑭᓕᐅᑕᐅᓗᑎᑦ ᑖᒃᑯᓄᖓ 

ᐃᓕᓐᓂᐊᖅᑎᓄᑦ ᑲᓐᓂᕈᒪᔪᓄᑦ;  

 

 $1.474 ᒥᓕᐊᓐ ᐊᑭᓕᐅᑕᐅᓂᐊᕐᓗᓂ ᑕᒪᒃᑯᐊ 

ᑐᔪᕐᒥᕕᒻᒦᑎᑕᐅᔪᑦ;  

 

 $1,632,000 ᑖᒃᑯᓄᖓ ᐃᖅᑲᓇᐃᔭᖅᑏᑦ 

ᑮᓇᐅᔭᓕᐊᖏᓐᓄᑦ.  

 

$200,000 [ᑐᒃᓯᕋᖅᑕᐅᔪᖅ] ᑖᓐᓇ 

ᒪᓕᒐᓕᕆᔨᒃᑯᓐᓄᑦ ᐊᒥᒐᕈᑎᖓ ᑖᒃᑯᓂᖓ 

ᒪᓕᒐᓕᕆᔩᑦ ᑲᑎᒪᔨᖏᓐᓄᑦ ᐊᑭᑦᑐᕆᐊᕐᓂᖏᓐᓄᑦ 

ᑕᒪᒃᑯᐊ ᖃᑦᓯᐅᓂᖏᑦ ᐃᖅᑲᖅᑐᐃᕖᑦ 

ᐃᖏᕐᕋᔭᒐᖃᑦᑕᖅᑐᑦ.  

 

ᐊᒻᒪᓗ $2,800,000 [ᑐᒃᓯᕋᖅᑕᐅᔪᖅ] ᑖᒃᑯᐊ 

ᐊᑭᓕᐅᑕᐅᓂᐊᖅᑐᑦ ᐃᑲᔫᓯᐊᓄᑦ ᐊᒥᒐᕈᑕᐅᔪᑦ.  

 

$26 ᒥᓕᐊᓐ ᐃᑲᔪᖅᑕᐅᕕᒻᒥ ᑖᓐᓇ ᑐᒃᓯᕋᖅᑕᐅᔪᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐊᑭᓕᐅᑕᐅᓂᐊᕐᓗᓂ 7-ᖑᓗᐊᖅᑐᓄᑦ:  

 

 $1,800,000 ᑖᒃᑯᓄᖓ 

ᐃᖢᐊᖅᓴᐅᑎᓕᕆᔨᒃᑯᓐᓄᑦ ᓂᐅᕕᕐᓂᐊᕐᓗᑎᑦ 

ᑖᒃᑯᓄᖓ 

ᐃᓚᐅᖅᓴᐅᑎᒋᔭᐅᒃᑲᓐᓂᕆᐊᖃᖅᑐᓄᑦ;  

 

 $8-ᒥᓕᐊᓐ ᑐᒃᓯᑕᐅᔪᑦ ᑖᒃᑯᓇᖓᑦ 

ᐋᓐᓂᐊᕐᕕᓕᐊᖃᑦᑕᖅᑐᓄᑦ ᓯᓚᑖᓄᑦ ᓄᓇᕗᑦ 

ᑖᒃᑯᐊ ᓯᓚᑖᓅᖃᑦᑕᕆᐊᖃᖅᑐᓄᑦ ᓄᓇᕗᑦ 

ᑕᒫᓂ ᑕᒪᓐᓇ ᐊᑭᑦᑐᕆᐊᖃᑦᑕᖅᓯᒪᓕᕐᒪᑦ 

ᐊᕐᕌᒍᒐᓴᓂᑦ;  

 

 $6.2-ᒥᓕᐊᓐ ᑖᓐᓇ ᐃᖏᕐᕋᔾᔪᑎᐅᓂᐊᖅᑐᖅ  

ᐋᓐᓂᐊᕐᕕᓕᐊᖅᑐᓄᑦ ᓄᓇᕗᒻᒥᐅᓄᑦ ᑖᒃᑯᐊ 

ᐋᓐᓂᐊᕐᕕᓕᐊᖅᑐᓄᑦ ᓯᓚᑖᓂ ᓄᓇᕗᑦ;  

 

 $5-ᒥᓕᐊᓐ ᑖᓐᓇ ᐊᑐᖅᑐᐊᓂᕐᒧᑦ 

ᐋᓐᓂᐊᓯᐅᖅᑎᒃᑯᑦ ᑳᓐᑐᕌᑎᒍᑦ;  

 

 $1 ᒥᓕᐊᓐ ᐃᖏᕐᕋᔭᒐᕈᑕᐅᓂᐊᖅᑐᑦ 

ᐅᓄᖅᓯᒋᐊᖅᑕᐅᓂᖏᓐᓄᑦ ᑕᒪᒃᑯᐊ 

ᐋᓐᓂᐊᕕᒻᒧᑦ ᐅᑎᖅᑕᕋᖅᑐᑦ ᖃᓪᓗᓈ 

ᓄᓇᖏᓐᓄᑦ ᐃᓱᒪᓕᕆᔭᐅᔭᖅᑐᑦ ᐊᒻᒪᓗ 

ᐊᔪᓕᕈᑎᖃᖃᑦᑕᖅᑐᑦ;  

 

 $2,800,000 ᐊᑭᓕᐅᑕᐅᓂᐊᖅᑐᖅ 

ᐃᓱᒪᓕᕆᓂᕐᒧᑦ ᑳᓐᑐᕌᒋᔭᐅᔪᓄᑦ. 

ᐅᓄᖅᓯᒋᐊᕐᓗᒋᑦ ᑕᒪᒃᑯᐊ ᖃᑦᓯᐅᓂᖏᑦ 

ᓄᓇᕗᒻᒥᐅᑦ ᖃᓪᓗᓈᑦ 

ᐃᑲᔪᖅᑕᐅᕕᖏᓐᓅᖃᑦᑕᖅᑐᑦ; ᐊᒻᒪᓗ 

 

 $1.2 ᒥᓕᐊᓐ ᑖᒃᑯᐊ ᓘᒃᑖᖃᕈᑕᐅᓂᐊᖅᑐᑦ 

ᐊᑭᑦᑐᓂᖅᓯᖏᓐᓄᑦ ᑕᒪᒃᑯᐊ ᖃᐅᔨᒪᔪᓂᒃ 

ᓘᒃᑖᖃᖅᑐᑦ ᐊᒻᒪᓗ ᓯᓚᑖᓂ 

ᐃᖏᕐᕋᖃᑦᑕᕆᐊᖃᖅᑐᑦ.  

 

ᐃᒃᓯᕙᐅᑖᖅ, ᑕᕝᕙ ᐃᓱᓕᔾᔪᑎᒋᕙᒃᑲ 

ᒪᑐᐃᕈᑎᒃᑲᓄᑦ. ᖁᕕᐊᑉᐳᖓ 

ᐊᐱᖅᓱᖅᑐᖃᕐᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᖃᐃᖅᑯᔨᕖᑦ ᐃᑲᔪᖅᑎᒋᓂᐊᖅᑕᓐᓂ? 

ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᒃᑯᐊ ᐃᑲᔪᖅᑎᒃᑲ ᖃᐃᖁᔭᒃᑲ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖅᐱᓰ ᑖᓐᓇ 

ᐊᐱᖅᓱᖅᑕᐅᕕᒻᒦᖃᑎᖃᕈᓐᓇᖁᓪᓗᒍ 

ᐃᖅᑲᓇᐃᔭᖅᑎᖏᓐᓂᒃ? ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, 

ᐃᖅᑲᓇᐃᔭᖅᑎᖏᑦ ᐃᓯᖅᑎᑲᐃᓐᓇᓚᐅᒃᑭᑦ.  

 

ᖁᔭᓐᓇᒦᒃ ᐃᖅᓱᒃᑎ. ᒥᓂᔅᑕ ᐲᑕᓴᓐ 

ᓇᓗᓇᖏᑦᓯᐊᖁᓪᓗᒍ ᑎᑎᕋᖅᓯᒪᖁᓪᓗᒍᓗ ᑖᒃᑯᐊ 

ᑕᑦᕗᖓ ᐃᒃᓯᕚᖃᑎᒋᔮᒃᑭᒃ ᑭᒃᑰᒻᒪᖔᑎᒃ 

ᐅᖃᐅᑎᓚᐅᖅᑎᒍᑦ. (ᑐᓵᔨᑎᒍᑦ) ᐊᖏᔪᖅᑳᖅ 

ᒥᓂᔅᑕ.  

 

ᐊᖓᔪᖅᑳᖅ ᑮᑦ ᐲᑕᓴᓐ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᓐᓇ ᑕᓕᖅᐱᓐᓂ ᑯᕆᔅ ᑖᓯ ᑐᖏᓕᕋ 

ᑮᓇᐅᔭᓕᕆᓂᕐᒧᑦ ᐊᒻᒪ ᓴᐅᒥᓐᓂ ᐲᑕ ᑖᒧᓯ 

ᑐᖏᓕᕋ ᑮᓇᐅᔭᓕᕆᓂᕐᒧᑦ ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᓂᔅᑕ ᐲᑕᓴᓐ. 

(ᑐᓵᔨᑎᒍᑦ) ᒥᔅᑕ ᑖᓯ ᐊᒻᒪ ᒥᔅᑕ ᑎᒨᓯ ᑐᓐᖓᓱᒋᑦᓯ 

ᒪᓕᒐᓕᐅᕐᕕᖕᒧᑦ. (ᑐᓵᔨᑎᒎᖏᑦᑐᖅ) ᒫᓐᓇ 

ᑲᔪᓯᕙᓪᓕᐊᓂᐊᕋᑦᑕ ᑖᒃᑯᓄᖓ 

ᑲᔪᓯᒋᐊᓚᐅᖏᓐᓂᑦᑎᓐᓂᒃ ᒪᓕᒐᖁᑎᕗᑦ 

ᒪᕐᕈᐃᓐᓇᒃ ᑕᐃᒃᑯᐊᒃ ᐃᖅᑲᐃᑎᑲᐃᓐᓇᓚᐅᕐᓚᑦᓯ 

ᑕᑦᕙᓃᑎᓪᓗᑕ ᑭᓇᑐᐃᓐᓇᖅ 

ᐅᖃᓪᓚᒍᓐᓇᓂᐊᖅᑐᖅ 10-ᒥᓂᑦᒥᑦ. ᒪᓕᒐᐅᑉ 

ᓈᓴᐅᑕᖓ 77(1) ᐊᒻᒪᓗ ᒪᓕᒐᐅᑉ ᐊᐃᑉᐸᖓ 

77(2) ᑭᓇᑐᐃᓐᓇᖅ ᐅᖃᓪᓚᒃᑲᓐᓂᕈᒍᓂ 

ᐃᒃᓯᕙᐅᑕᐅᑉ ᐃᓕᓴᕆᔪᒪᒍᓂᐅᒃ 

ᐅᖃᓪᓚᒃᑲᓂᖅᑎᑦᑐᓇᕐᓂᐊᖅᑕᖓ ᑭᓯᐊᓂ 

ᐅᖃᓪᓚᒋᐊᖃᖅᑐᓕᒫᑦ ᐅᖃᓪᓚᒌᖅᓯᒪᓕᖅᐸᑕ.  

 

ᑖᑦᓱᒧᖓ ᐱᒋᐊᕈᑕᐅᖅᑲᐅᔪᒧᑦ 

ᐅᓂᒃᑳᕈᑕᐅᖅᑲᐅᔪᒧᑦ ᐅᖃᐅᓯᒃᓴᑐᐃᓐᓇᐃᑦ 

ᐅᑦᕙᓘᓐᓂᑦ ᐊᐱᖅᑯᑎᒃᓴᖃᖅᑐᖃᑉᐸᑦ ᑕᑦᕗᖓ 

ᐱᖁᔭᒃᓴᓪᓚᑦᑖᒥ ᐃᒻᒥᒃᑯᑦ ᑕᐃᑯᖓ 

ᐊᑕᖅᑭᔪᓐᓇᖅᑐᖅ ᐊᑕᖅᑭᑎᓪᓗᒃᓯᐅᒃ ᒫᓐᓇ 

ᐊᐱᖅᑯᑎᒃᓴᖃᓗᐊᖅᑐᖃᖅᐸᑦ 

ᑕᐃᑯᖓᖏᓐᓂᑦᑎᓐᓄ ᐅᖃᐅᓯᒃᓴᑐᐃᓐᓇᐃᑦᓘᓐᓂᑦ. 

ᒫᓐᓇ ᒪᑐᐃᓐᓇᖅᑎᒃᐸᕋ. ᐊᐱᖅᑯᑎᓴᖃᖅᑐᖃᖅᐸ 

ᐅᖃᐅᓯᒃᓴᖃᖅᑐᖃᖅᐸ. ᐱᑕᖃᖏᒻᒪᑦ ᑖᓐᓇ 

ᒪᓕᒐᑦᓴᖅ 3 ᐱᓕᕆᐊᕆᓚᐅᕐᓚᕗᓇᐃ. ᐅᕙᓂᒃᑲᑦᑕ 

ᐱᖁᔭᒃᓴᖅ 3 ᒪᑉᐱᖅᑐᕋᖓᓂ 4. ᑕᑦᕙᖓᑦ 

ᐱᒋᐊᖅᑎᓪᓚᐅᑦᓚᑦᓴᐃ. ᒪᓕᒐᓕᐅᕐᕕᐅᑉ ᑎᑎᕋᕐᕕᐊ 

ᐊᐅᓚᔾᔪᑎᑦ ᐊᖅᑭᐅᒪᔾᔪᑎᓪᓗ. ᐊᑭᓕᖅᓱᕆᐊᓖᑦ 

ᑭᒡᒐᑐᖅᓱᒋᑦ ᐃᓚᒋᔭᐅᔾᔪᑎᓖᑦ. ᒪᒥᐊᓇᖅ 

ᐊᔾᔨᒌᖏᑦᑐᓂᒃ ᑕᐅᑐᓐᓂᕋᑦᑕ 

ᐱᒋᐊᒃᑲᓐᓂᓚᐅᑲᓪᓚᖓᐃ.  

ᑕᑦᕙᓂ ᒪᑉᐱᖅᑐᒐᖓᓂ 4 ᒪᓕᒐᓕᐅᕐᕕᐅᑉ 

ᑎᑎᕋᕐᕕᐊ ᐊᐅᓚᔾᔪᑎᑦ ᐊᖅᑭᐅᒪᔾᔪᑎᓪᓗ 

ᓯᕗᓂᐊᒍᑦ ᐊᔪᕈᓐᓂᖅᓯᒪᖏᑦᑐᑦ ᐊᑭᓕᖅᓱᕆᐊᓖᑦ 

ᑭᒡᒐᖅᑐᖅᓱᒋᑦ ᐃᓚᒋᔭᐅᔾᔪᑎᓖᑦ. ᑲᑎᒃᓱᒋᑦ 

ᐊᑭᓕᖅᓱᕆᐊᓖᑦ ᑭᒡᒐᑐᖅᓱᒋᑦ ᐃᓚᒋᔭᐅᔾᔪᑎᓖᑦ 

$45,000. ᐊᖏᖅᐱᓯᐅᒃ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᒻᒥᒃᑰᒐᔪᑦ ᐃᖅᑲᓇᐃᔭᖅᑏᑦ 

ᒪᓕᒐᓕᐅᕐᕕᖕᒥ ᑲᑎᒃᓱᒋᑦ ᐃᒻᒥᒃᑰᖓᔪᑦ 

ᐃᖅᑲᓇᐃᔭᖅᑏᑦ ᒪᓕᒐᓕᐅᕐᕕᖕᒥ $111,000. 

ᐊᖏᖅᐱᓯᐅᒃ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑲᑎᒃᓱᒋᑦ ᐃᖅᑲᓇᐃᔭᕐᕕᖕᒥ 

$156,000. ᐊᖏᖅᐱᓯᐅᒃ. 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᖅᑐᒐᖓ 5. 

ᐃᒡᒐᓚᐅᑲᓪᓚᖓᐃ ᐃᓵᑦᑐᖃᖅᑰᒻᒪᑦ. ᒪᐱᖅᑐᒐᖓ 

5. ᒥᔅ ᐊᖕᓇᑲᖅ.  

 

ᐊᖕᓇᑲᖅ: ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᖃᐅᔨᒍᒪᑐᐃᓐᓇᖅᑐᖓ ᓱᒻᒪᑦ ᐃᓚᖓᓐᓂᑦ 

ᑎᑎᕋᖅᓯᒪᖕᒪᑕ ᐊᒥᒐᖅᓯᓂᐊᖅᓱᕆᔭᐅᑦᓱᑎᒃ ᐊᒻᒪᓗ 

ᐊᓯᐊᓂ ᑎᑎᕋᖅᓯᒪᔪᖃᕆᓪᓗᓂ ᐃᒻᒪᖄ 

ᐊᒥᒐᖅᓯᑐᐃᓐᓇᕆᐊᓖᑦ…ᑕᒪᓐᓇ 

ᑐᑭᖃᕐᐹ…ᑮᓇᐅᔭᖅᑑᑎᒃᓴᒫᑦ ᐊᑐᖅᑕᐅᓯᒪᒌᓕᖅᑐᑦ 

ᐊᒻᒪᓗ ᐊᓯᐊᓂ ᑮᓇᐅᔭᐃᑦ ᐊᑐᖅᑕᐅᓯᒪᖏᑦᑐᐃᓱᓕ 

ᑭᓯᐊᓂ ᐊᒥᒐᖅᓯᑐᐃᓐᓇᕆᐊᓖᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ: (ᑐᓵᔨᑎᒍᑦ) ᖁᔭᓐᓇᒦᒃ 

ᐃᒃᓯᕙᐅᑖᖅ. ᒥᔅ ᐊᖕᓇᑲᖅ ᐊᑏ 

ᐊᐱᖅᓱᑲᓐᓂᕈᓐᓇᖅᐸᑦ ᓇᓪᓕᐊᓐᓂᒃ ᐅᖃᓕᒫᕐᒪᖓᑦ 

ᒪᑉᐱᒐᕐᒥ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ. ᒥᔅ ᐊᖕᓇᑲᖅ ᓇᓗᓇᐃᓚᐅᕈᒃ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᕙᓂ ᐅᖃᖅᓯᒪᒻᒪᑦ ᒪᑉᐱᒐᖅ 5-ᒥ ᑖᒃᑯᐊ 

ᐊᒥᒐᕐᓂᐊᖅᑐᑦ ᑮᓇᐅᔭᓄᑦ ᐃᓚᒌᑦᑐᑦ, ᐃᓛᒃ ᓱᕈᓰᑦ 

ᐃᓚᔮᕇᓪᓗ ᐱᔾᔪᑎᒋᓪᓗᒋᑦ. ᒪᑉᐱᒐᖅ ᑕᕝᕙᓂ 6-

ᒦᑦᑐᖅ ᑖᒃᑯᐊ ᐅᖃᐅᓯᖏᑦ ᑮᓇᐅᔭᓕᕆᓂᕐᒧᑦ 

ᖃᓄᖅ ᑐᑭᖃᕐᒪᖔᑕ, ᑖᒃᑯᐊ ᐊᔾᔨᒌᓐᖏᑦᑐᓂᒃ 

ᑐᑭᖃᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᓂᔅᑕ 

ᐱᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅ ᐊᖕᓇᑲᖅ. ᑖᒃᑯᐊ 

ᐃᓛᒃ ᐊᔾᔨᒌᑦᑎᐊᖅᑑᒃ ᑖᒃᑯᐊ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᑉᐱᒐᖅ 5-ᖓᓂ, ᑖᒃᑯᐊ $2.675-ᒥᓕᐊᓐ ᑖᒃᑯᐊ 

ᐊᒥᒐᖅᑐᓄᑦ ᓲᕐᓗ ᑕᕝᕙᓂ ᐅᖃᖅᓯᒪᒻᒪᑦ ᑖᒃᑯᐊ 

ᐃᑲᔫᓯᐊᖅᑖᖃᑦᑕᖅᑐᑦ ᐊᔾᔨᒌᓐᖏᑦᑐᐃᓐᓇᐅᒻᒪᑕ 

ᐊᕐᕌᒍᓄᑦ ᐱᖓᓱᓄᑦ ᐊᔾᔨᒌᓐᖏᒻᒪᑕ. 

ᐃᓚᖏᓪᓘᓐᓃᑦ ᒥᑭᓐᓂᖅᓴᐅᓪᓗᑎᒃ 2008-ᒥ. 

ᓱᒻᒪᒃᑭᐊᖅ ᑕᐃᒪᓐᓇ ᐱᒍᒪᕙ ᐅᓄᖅᑐᐊᓗᓐᓂᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᔅ ᐊᖕᓇᑲᖅ. 

ᑖᒃᑯᐊ ᐊᒥᓱᓐᖑᖅᐸᓪᓕᐊᑐᐃᓐᓇᕐᒪᑕ 

ᓂᖃᐃᓱᖃᑦᑕᖅᑐᑦ, ᓂᕿᑖᕈᑎᑖᕈᒪᖃᑦᑕᖅᑐᑦ 

ᐊᒻᒪᓗ ᑕᒪᒃᑯᐊ ᑭᓱᑐᐃᓐᓇᐃᑦ ᑕᒪᒃᑯᐊ 

ᐊᑭᑦᑐᖅᐸᓪᓕᐊᑎᓪᓗᒋᑦ 

ᑮᓇᐅᔭᖅᑖᖅᑎᒃᑲᓐᓂᕆᐊᖃᕋᑦᑎᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅ 

ᐊᖕᓇᑲᖅ.  

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᓕᓐᓂᐊᕆᐊᖃᑦᑕᖅᑐᓄᑦ ᐃᑲᔫᑎᒃᓴᐃᑦ 

$200,000-ᓂᒃ ᐱᒃᑲᓐᓂᕈᒪᒻᒪᑕ, 

ᐃᓕᓐᓂᐊᕆᐊᖃᑦᑕᖅᑐᑦ ᐊᒥᓱᓐᖑᖅᐸᓪᓕᐊᒻᒪᑕ 

ᐅᕝᕙᓘᓐᓃᑦ ᐊᑭᑦᑐᕆᐊᖅᑕᐅᕙᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅ ᐊᖕᓇᑲᖅ 

ᐊᐱᖅᓱᕐᒥᒻᒪᑦ.  ᐃᒃᓯᕙᐅᑖᖅ, ᑖᒃᑯᐊ 

ᐊᓯᔾᔨᖅᓯᒪᓐᖏᑦᑐᑦ ᓂᖃᐃᓲᑑᑎᒋᔭᐅᖃᑦᑕᖅᑐᑦ. 

ᐃᓕᓐᓂᐊᕆᐊᖅᑐᓄᑦ ᐃᑲᔫᓯᐊᕆᔭᐅᖃᑦᑕᖅᑐᑦ, 

ᑮᓇᐅᔭᖅᑖᕆᔭᐅᖃᑦᑕᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅ 

ᐊᖕᓇᑲᖅ.  

 

ᐊᖕᓇᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒪᑉᐱᒐᖅ 

7-ᒥ ᒫᓐᓇ ᐊᐱᖅᑯᑕᐅᒍᓐᓇᓐᖏᓛᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒫᓐᓇ 

ᒪᑉᐱᖅᑐᒐᖓ 5-ᒦᒃᑲᑦᑕ, ᑕᕝᕙᓃᖏᓐᓇᕈᑦᑕ 

ᐊᑲᐅᓛᖑᓂᐊᖅᑐᖅ ᐅᐸᓐᓂᐊᑐᐃᓐᓇᕋᑦᑎᒍ 

ᑕᐅᕙᒃᑯᐊ. ᑕᐃᒫᖅᐲᑦ? 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᔅᑕ 

Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑮᓇᐅᔭᐃᑦ ᐅᓄᕐᓂᖏᑦ 

ᖃᐅᔨᒪᓐᖏᑕᕋᓗᐊᒃᑲ, ᑖᒃᑯᐊ ᐃᖅᑲᓇᐃᔭᕐᕖᑦ 

ᑕᐃᒪᓐᓇ ᐃᖅᑲᓇᐃᔭᖅᑎᓕᒫᖏᑦ ᓈᓯᒪᓂᖏᓐᓄᑦ 

ᐱᑕᖃᓐᖏᑦᑑᒐᓗᐊᖅ. ᐃᑲᔫᓯᐊᖅᑖᕆᔭᐅᖃᑦᑕᖅᑐᑦ, 

ᑮᓇᐅᔭᖅᑖᕆᔭᐅᖃᑦᑕᖅᑐᓪᓗ ᐱᔾᔪᑎᒋᓪᓗᒋᑦ 

ᖃᓄᖅ ᑕᐃᒪ ᑖᒃᑯᐊ ᐃᖅᑲᓇᐃᔭᖅᑎᖏᑦ 

ᐊᒥᒐᖅᑎᓪᓗᒋᑦ, ᓱᒻᒪᒃᑭᐊᖅ ᐃᑲᔫᓯᐊᕆᒐᔭᖅᑕᖏᑦ 

ᑮᓇᐅᔭᐅᑎᒋᒐᔭᖅᑕᖏᓪᓗ ᓱᒻᒪᑦ ᑕᕝᕙᓃᒻᒪᖔᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ Hᐃᒃᔅ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ Hᐃᒃᔅ 

ᐊᐱᕆᒻᒪᑦ. ᐃᒃᓯᕙᐅᑖᖅ, ᑖᓐᓇ ᑐᖏᓕᕋ 

ᐅᓂᒃᑳᖅᑎᓐᓂᐊᖅᑕᕋ. ᑕᐃᒪ ᐃᖅᑲᐅᒪᔪᔅᓴᐅᒐᔅᓯ 

ᑖᒃᑯᐊ ᓄᑖᖑᒻᒪᑦ ᑖᓐᓇ ᐃᖅᑲᓇᐃᔭᕐᕕᒃ 

ᐊᓯᖏᓐᓂᓪᓗ ᐱᓯᒪᓪᓗᑎᒃ ᐃᖅᑲᓇᐃᔭᕐᕕᐅᔪᓂᑦ. 

ᑕᐃᒪᓐᓇ ᐅᓂᒃᑳᖅᑕᐅᒋᐊᖃᖅᑐᑦ 

ᓄᑦᑎᖅᑕᐅᓂᖏᓐᓄᑦ ᐱᔾᔪᑎᖃᕐᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑕᐃᒪᓐᓇ 

ᒥᔅᑕ ᑖᓯ ᐅᖃᓪᓚᑦᑎᒍᓐᓇᕐᓂᐊᖅᐸᕋ. ᒥᔅᑕ ᑖᓯ.  

 

ᑖᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇ ᐊᒥᒐᖅᓯᒐᓗᐊᖅᑎᓪᓗᒋᑦ 

ᐃᖅᑲᓇᐃᔭᖅᑎᓂᒃ ᓇᒥᓕᒫᖅ ᓄᓇᕗᒻᒥ, 

ᐃᖅᑲᓇᐃᔭᕐᕕᓐᓂᑦ ᓇᒥᓕᒫᖅ ᑕᐃᒪᐃᑦᑑᒻᒪᑦ. 

ᑖᒃᑯᐊ ᐊᒥᓱᑦ ᐊᒥᒐᖅᓯᒻᒪᑕ ᐱᔾᔪᑎᖃᖅᑐᑎᒃ 

ᐃᖅᑲᓇᐃᔭᓚᐅᐱᓪᓚᑦᑐᓂᒃ ᐊᑐᖃᑦᑕᕐᒪᑕ ᐊᒻᒪᓗ 

ᐃᖅᑲᓇᐃᔭᕐᓇᐅᑉ ᐅᖓᑖᓄᑦ 

ᐃᖅᑲᓇᐃᔭᖅᑎᑕᐅᖃᑦᑕᖅᑎᓪᓗᒋᑦ.  

 

ᒥᓂᔅᑕ ᐅᖃᖅᑲᐅᒻᒪᑦ ᐋᖅᑭᒋᐊᖅᓯᒋᐊᖃᕋᑦᑕ 

ᑕᕝᕙᓂ ᐊᕐᕌᒍᒥᑦ ᐊᑐᖅᑐᒥ ᑖᒃᑯᐊ ᑮᓇᐅᔭᑦ 

ᓄᑦᑎᖅᑕᐅᓚᐅᖅᑐᑦ ᐊᓯᖏᓐᓂᑦ ᐃᖅᑲᓇᐃᔭᕐᕕᒻᒥᑦ 

ᓲᕐᓗ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐊᒻᒪᓗ 

ᐊᐅᓚᑦᑎᔨᑦ ᒐᕙᒪᐅᖃᑎᒌᓕᕆᔨᒃᑯᖏᓐᓂᑦ ᐊᒻᒪᓗ 

ᐃᓄᓕᕆᔨᒃᑯᓐᓂᑦ.  

 

ᖃᐅᔨᒪᒐᑦᑕᑦᑕᐅᖅ ᑖᒃᑯᐊ ᐊᑐᖅᑕᐅᓂᐊᖅᑐᑦ 

ᑮᓇᐅᔭᑦ ᓯᕗᓂᒃᓴᐅᓂᐊᖅᑐᓂᑦ ᐊᕐᕌᒍᑦ ᓄᓐᖑᐊᓂᑦ 

ᐃᓪᓗᒋᑦ ᐅᖓᑖᓅᖅᓯᒪᒻᒪ ᑮᓇᐅᔭᓖᑦ 

ᑮᓇᐅᔭᖅᑖᕆᓯᒪᖏᓐᓂᑦ ᐃᓄᓕᕆᔨᒃᑯᑦ $960,000 

ᐊᒻᒪᓗ $672,000. ᑖᒃᑯᐊ ᐊᕐᕌᒍᑦ ᓄᓐᖑᐊᓂ.  

 

ᑕᐃᒪ ᓇᑭᑦ ᓄᑦᑎᖅᑕᐅᓯᒪᖕᒪᑖ ᐊᒻᒪᓗ 

ᐃᖅᑲᓇᐃᔭᖅᑏᑦ ᖃᑦᓯᐅᓂᖏᓐᓄᑦ ᑕᒡᕙᓂ 

ᐃᖅᑲᓇᐃᔭᕐᕕᐅᔪᓂᒃ ᑕᒪᒃᑯᐊ  

ᑐᑭᓯᒍᓐᓇᓚᐅᓐᖏᓇᑦᑎᒍᔭ ᑕᐃᒪ ᓯᕗᒧᐊᖅᖢᑕ 

ᑕᐃᒪᓐᓇ ᑐᒃᓯᕋᖅᓯᒪᓕᖅᐳᑦ ᑕᐃᒪᓐᓇ 

ᐅᖓᑕᐅᔾᔨᒍᒪᖏᖦᖢᑎᒃ ᐊᑐᖅᑐᒃᓴᒥᖕᓂᒃ. ᑖᓐᓇ 

ᐋᖅᑭᒋᐊᕐᓂᐊᖅᑕᕗᑦ ᐊᕐᕌᒎᓛᖅᑐᒥᒃ 2014-15-

ᖑᓂᐊᖅᑐᒥᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐅᓯ. 

ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ 

ᑕᐅᓯ ᐅᖃᖅᑲᐅᖕᒪᑦ ᑖᒃᑯᐊᒎᑦ ᑮᓇᐅᔭᑦ ᒪᕐᕉᖕᓂ 

ᐃᖅᑲᓇᐃᔭᓚᐅᐱᓪᓚᖃᑦᑕᖅᑐᓂᒃ ᐅᖓᑖᓄᒡᓗ 

ᐃᖅᑲᓇᐃᔭᖃᑦᑕᖅᑐᓂᒃ ᐱᔾᔪᑎᒋᓪᓗᒍ ᐱᒻᒪᑦ ᐊᑏ 

ᐃᖅᑲᓇᐃᔭᓚᐅᐱᓪᓚᖃᑦᑕᖅᑐᑦ ᐅᖓᑖᓄᒡᓗ 

ᐃᖅᑲᓇᐃᔭᖃᑦᑕᖅᑐᑦ ᐃᑲᕐᕋᐃᑦ ᖃᑦᓯᐅᖕᒪᖔᑕ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Hᐃᒃᔅ. 

ᒥᓂᔅᑕ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᔅᑕ Hᐃᒃᔅ. ᑖᒃᑯᐊ 

ᓇᓗᓇᐃᔭᖅᓯᒪᔪᑯᓘᑎᒡᓗᒋᑦ ᐱᓯᒪᓐᖏᓇᑦᑎᒍ 

ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 

Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇᑦᑕᐅᖅ ᐅᔾᔨᕆᕋᒃᑯ $1.74 ᒥᓕᐊᓐᑖᓚᐃᑦ 

ᑖᒃᑯᐊ ᑖᒃᑯᓄᖓ ᐊᖏᕐᕋᖃᖅᑐᓄᑦ 

ᑲᒪᒋᔭᐅᒍᑎᒃᓴᐅᓂᐊᖅᑐᑦ, ᑕᐃᒪ ᑕᐃᒃᑯᐊ 

ᐊᖏᕐᕋᕆᔭᐅᔪᒥᒃ ᑖᒃᑯᐊ ᑲᒪᒋᔭᐅᖃᑦᑕᕆᐊᖃᖅᑐᑦ 

ᐅᓄᖅᓯᕙᓪᓕᐊᖕᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃᑕᐅᖅ ᒥᔅᑕ 

Hᐃᒃᔅ. ᒥᓂᔅᑕ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ Hᐃᒃᔅ. ᑕᐃᒪ 

ᑐᑭᓯᐅᒪᒐᒪ  

ᑕᒪᒃᑯᐊ ᐊᒥᓱᕈᓐᖑᖅᐸᓪᓕᐊᖕᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᐅᖃᐅᓯᕆᓚᐅᕋᒃᑯ ᑖᒃᑯᐊ 

ᐅᓂᒃᑳᕐᕕᐅᖃᑦᑕᖅᑎᓪᓗᑕ ᐃᖅᑲᓇᐃᔭᕐᕕᐅᔪᓂᑦ 

ᐃᒪᓐᓇ ᕿᒥᕐᕈᕙᓪᓕᐊᒋᐊᖃᕐᕋᑦᑕ ᐊᑐᖅᐸᓪᓕᐊᓗᑕ 

ᑕᒪᒃᑯᓂᖓ ᐃᖅᑲᓇᐃᔭᖅᑎᑖᖃᑦᑕᕐᓗᑕ 

ᓄᓇᕗᒥᐅᑕᐅᔪᓂᒃ ᐃᑲᔪᕈᓐᓇᖅᑐᓂᒃ 

ᓈᖕᒪᓐᓂᖅᓴᐅᒐᔭᕐᒪᑦ ᑕᐃᒪᓐᓇ ᐃᓕᖅᑯᓯᖏᓐᓂᑦ 

ᐊᑐᖃᑦᑕᖅᐸᑕ.  

 

ᑕᒪᓐᓇᖃᐃ ᑕᐃᒫᒃ ᐅᓄᖅᓯᒋᐊᕐᓂᐊᕈᑦᑕ 

ᑮᓇᐅᔭᒃᑲᓂᕐᓂᑦ ᑐᒃᓯᕋᕐᓂᐊᕈᑦᑕ, ᐊᓯᖏᓐᓄᑦ 

ᓄᓇᓕᖕᓄᑦ ᐊᑐᖅᑕᐅᓂᐊᖅᑎᓪᓗᒋᑦ.  

 

ᖃᓄᐃᒃᑐᓂᒃ ᑕᐃᒪᓐᓇ ᐋᖅᑭᒃᓯᓯᒪᔪᖃᕆᐊᖃᕐᒪᑦ 

ᑕᐃᒪᓐᓇ ᒥᖦᖠᒋᐊᖅᐸᓪᓕᒍᓐᓇᕐᓂᖅᓴᐅᖕᒪᑕ 

ᑮᓇᐅᔭᖅᑖᕈᑕᐅᒃᑲᓐᓂᕈᒪᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ Hᐃᒃᔅ. 

ᒥᓂᔅᑕ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᒥᔅᑕ Hᐃᒃᔅ ᑖᓐᓇ ᐅᖃᑦᓯᐊᖅᐳ, 

ᐊᐱᖅᑯᑎᖃᑦᓯᐊᖅᐳᖅ. ᑕᒪᓐᓇ ᓄᑖᖑᖏᑦᑐᖅ 

ᐅᖃᐅᓯᕆᔭᖓ ᐊᐱᖅᑯᑎᒋᔭᖓ ᓄᓇᕘᒻᒥ ᑕᒡᕙᓂ, 

ᓲᕐᓗ ᐃᓂᒃᓴᖃᖏᓐᓇᑦᑕ ᓄᓇᕗᒻᒥᐅᑕᐅᔪᑦ 

ᐃᖅᑲᓇᐃᔭᕈᓐᓇᖁᓪᓗᒋᑦ ᑕᒪᒃᑯᓂᖓ 

ᑲᒪᒋᔭᐅᒋᐊᖃᖅᑐᓂᒃ ᑲᒪᓗᑎᒃ. ᑕᐃᒪᓐᓇ 

ᐋᖅᑭᒃᓱᐃᓯᒪᒐᓗᐊᖅᑐᒍᑦ ᑕᐃᑲᓂ. ᑖᒃᑯᐊ 

ᐊᑲᐅᓯᓴᕐᕕᒃ ᐋᖅᑭᒃᓱᖅᓯᒪᔭᖅᐳᑦ.  

ᑕᐃᒪᓐᓇ ᐱᓕᕆᐊᕆᔭᐅᔪᓐᓇᖁᓪᓗᒋᑦ 

ᑕᒫᓂᒥᐅᑕᐅᔪᓄᑦ ᐃᑲᔪᖅᑕᐅᒋᐊᖃᖅᑐᑦ, ᖃᓪᓗᓈᑦ 

ᓄᓇᖓᓐᓅᖅᑎᑕᐅᖏᖔᕐᓗᑎᒃ. ᑕᐃᒪ ᕿᓂᖅᑐᒍᑦ 

ᖃᐅᔨᒋᐊᕐᓂᐊᖅᑐᒍᑦ ᑕᐃᓐᓇ 

ᐋᔩᖃᐃᒌᒍᓐᓇᕋᔭᕐᒪᖔᑕ ᖃᓪᓗᓈᑦ ᓄᓇᖓᓐᓂ 

ᒥᒃᖠᒋᐊᖅᑕᐅᔪᓐᓇᖁᓪᓗᒋᑦ ᐊᑐᖅᑕᐅᖃᑦᑕᖅᑐᑦ 

ᑮᓇᐅᔭᑦ. ᖃᐅᔨᒪᒐᓗᐊᖅᑐᒍᑦ 

ᐊᑲᐅᓂᖅᓴᐅᒐᔭᕐᓂᖓᓄᑦ ᒐᕙᒪᒃᑯᑦ ᓄᓇᕗᒻᒥ 

ᑲᒪᒋᔭᖃᖃᑦᑕᖅᐸᑕ ᑕᒪᒃᑯᓂᖓ 

ᐃᑲᔪᖅᑕᐅᒋᐊᖃᖅᑐᓂᒃ ᐊᒻᒪᓗ ᐅᔾᔨᕈᓱᒃᑐᒍᑦ 

ᑕᒪᓐᓇ ᑕᐃᒪᓐᓇᐃᓕᐅᕆᐊᖃᕋᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓵᓐ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᓄᓕᕆᔨᒃᑯᑦ ᐱᓕᕆᕝᕕᖏᑦ ᖃᔅᓯᕌᕐᒪᖔᑕ 

ᕿᒥᕐᕈᓇᒍᓐᓇᖅᐲᑦ ᐱᖁᑎᕐᔪᐊᖅᑖᕐᓂᐊᕐᓗᑕ 

ᑕᒪᒃᑯᐊ ᐊᑭᓕᖅᓱᖏᖔᕐᓂᐊᕋᑦᑎᒍ ᑕᐅᓄᖓᐅᓲᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Hᐃᒃᔅ. 

ᒥᓂᔅᑕ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᔅᑕ Hᐃᒃᔅ. 

ᑕᐃᒪᐃᑦᑐᓕᕆᒋᐊᓚᐅᓐᖏᓇᑦᑕ ᓱᓕ. ᐃᒃᓯᕙᐅᑖᖅ, 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ Hᐃᒃᔅ, 

ᑐᑭᓯᑦᑎᐊᖏᓐᓇᒃᑭᑦ. ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᓂᐊᖅᑕᒃᑲ ᑭᐅᔭᐅᔭᕇᕐᒪᑕ ᒥᓂᔅᑕᒧᑦ. 

ᒥᔅᑕ Hᐃᒃᔅ ᐊᐱᖅᑯᑎᒋᕋᑖᖅᑕᖓᓂ 

ᓇᓗᓇᐃᖅᑕᐅᑦᑎᐊᑲᓐᓂᖁᓪᓗᒋᑦ ᑕᐃᒃᑯᐊ 

ᐊᑭᓕᖅᑐᐃᔾᔪᑎ ᐅᖓᑕᐅᔾᔪᑎᑦ 

ᐃᖅᑲᓇᐃᔭᖅᑎᑖᓚᐅᓐᖏᒃᖢᓯ ᓄᑖᓂᒃ. ᑮᓇᐅᔭᐃᑦ 

ᑖᒃᑯᐊ ᐊᑐᖅᑕᐅᓂᐊᓚᐅᖅᑑᒐᓗᐊᑦ  

ᑎᑭᓐᓂᖏᒻᒪᑖ? ᑐᑭᓯᑎᑕᐅᔪᒪᕗᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᒥᔅᑕ ᓴᕕᑲᑖᖅ ᐊᐱᕆᒐᕕᑦ. ᐄ, ᓱᓕᔪᖅ 

ᑕᒻᒪᖏᑦᑐᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᐃᒪᓐᓇᐃᑉᐹ $1.6 ᒥᓕᐊᓐ ᑖᒃᑯᐊ 

ᐊᒥᐊᒃᑯᖃᖅᑲ ᐊᓯᖏᓐᓂ ᐱᓕᕆᕕᓐᓃᖔᖅᑐᓂᒃ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᑖᓯ ᑭᐅᓂᐊᕐᒪᑦ 

ᓇᓗᓇᐃᑦᑎᐊᓂᐊᕐᒪᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᑖᓯ.  

 

ᑖᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᓯᕗᓪᓕᖅᐹᒥ ᖁᔭᓐᓇᒦᕈᒪᓪᓗᒍ ᑖᓐᓇ 

ᓇᓗᓇᐃᖅᑕᐅᖁᓪᓗᒍ ᐅᖃᐅᓯᕆᓚᐅᖅᑕᕋ. 

ᐃᓕᓐᓂᐊᖅᑐᓕᕆᔨᒃᑯᑦ ᐅᖃᖅᑲᐅᒐᒪ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦᑕᐅᖅ ᐃᓄᓕᕆᔨᒃᑯᑦ 

ᓄᑦᑎᖅᑕᐅᑎᓪᓗᒋᑦ ᑖᒃᑯᐊ ᐊᒃᓱᑲᓪᓚ 

ᓄᑦᑎᕆᓚᐅᖅᓯᒪᒻᒪᑕ ᐃᖅᑲᓇᐃᔮᔅᓴᓂᒃ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ 

ᐃᓕᓐᓂᐊᖅᑐᓕᕆᔨᒃᑯᓂᓪᓗ.  

 

ᐃᒃᓯᕙᐅᑖᖅ, ᑕᐃᒪᓗ ᐅᑎᒃᑲᓂᖅᑎᓪᓗᒋᑦ ᑕᐃᒃᑯᐊ 

ᐃᓪᓗᒌᓕᖅᑎᑦᑎᓇᓱᓐᓂᖅ  

ᑮᓇᐅᔭᖁᑎᒋᔭᑦᑎᓐᓂ ᐱᓕᕆᕕᕗᑦ ᑖᒃᑯᐊ 100 

ᐳᓴᒥᒃ ᑮᓇᐅᔭᖅᑐᕈᑎᔅᓴᓂᒃ ᐃᖅᑲᓇᐃᔭᖅᑏᑦ 

ᑮᓇᐅᔾᔭᔅᓵᕆᒐᔭᖅᑕᖏᓐᓂ 

ᑐᓂᔭᐅᔪᐃᓐᓇᐅᖃᑦᑕᖏᒻᒪᑕ ᑭᓯᐊᓂᓕ ᑖᓐᓇ 

ᑖᒃᑯᐊ ᑮᓇᐅᔭᐃᑦ ᐱᔭᐅᓯᒪᓪᓗᑎᑦ ᐱᓕᕆᕕᐅᑉ 

ᐃᓗᐊᓂ ᐊᑐᕈᒫᖅᑕᖏᓐᓂ. ᑕᐃᒪᓕ 

ᑮᓇᐅᔭᖅᑐᕈᑎᔅᓴᖏᓐᓄᑦ ᓄᑦᑎᖅᑕᐅᒻᒪᑕ 

ᑮᓇᐅᔭᐃᑦ ᓄᑦᑎᖅᑕᐅᓚᐅᖅᑑᒐᓗᐊᑦ ᑭᓯᐊᓂ 100 

ᐳᓴᐅᓚᐅᓐᖏᑦᑐᑦ ᑮᓇᐅᔭᐃᑦ ᐃᖅᑲᓇᐃᔭᖅᑎᓄᑦ 

ᐊᑭᓕᖅᓱᐃᔾᔪᑎᔅᓴᐃᑦ. ᐃᓚᖏᑦ ᐃᖅᑲᓇᐃᔮᔅᓴᐅᔪᑦ 

ᐃᓄᑦᑕᐅᓯᒪᓐᖏᒃᖢᑎᑦ ᐃᑲᔪᕆᐊᓖᑦ ᑕᒪᒃᑯᓂᖓ 

ᐅᖓᑕᐅᔾᔨᖃᑦᑕᖁᓇᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᑐᖃᑦᑕᖅᑕᖏᓐᓂ 

ᑕᒪᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐊᑐᖅᑕᖏᑦ 

ᑕᒪᒃᑯᐊ ᓄᑦᑎᖅᑕᐅᔪᕕᓂᐅᕙᓪᓚᐃᔪᑦ 

ᖃᐅᔨᓚᐅᕋᑦᑕ ᑭᓯᐊᓂ ᑭᖑᕐᖓᒍᑦ. ᑖᒃᑯᐊ 

ᐋᖅᑭᓱᑦᑎᐊᕋᓱᑐᐃᓐᓇᓕᖅᑕᕗᑦ ᐃᓪᓗᒌᓕᕐᓂᐊᕐᒪᑕ.  

 

ᐃᒃᓯᕙᐅᑖᖅ, ᓄᓇᓕᓐᓂ ᐃᓄᓕᕆᔨᒃᑯᓐᓂ ᑕᐃᒪᓐᓇ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑮᓇᐅᔭᖁᑎᖏᑦ 

ᐊᑐᖅᑕᐅᔪᐃᓐᓇᐅᓕᖅᐸᑕ ᐃᖅᑲᓇᐃᔭᖅᑎᖏᓐᓄᑦ 

ᑕᐃᒪᓐᓇ ᐅᑎᖅᑎᑕᐅᒐᔭᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᐃᒪᓐᓇᐃᓕᖓᕚ, ᐱᓕᕆᕕᓕᒫᑦ ᑖᒃᑯᐊ 

ᐃᓐᓄᑦᑕᐅᔪᐃᓐᓇᐅᑉᐸᑕ ᐃᖅᑲᓇᐃᔮᔅᓴᖁᑎᓕᒫᖏᑦ 

ᐃᓐᓄᓯᒪᔪᐃᓐᓇᐅᓕᖅᐸᑕ ᒐᕙᒪᒃᑯᑦ 

ᑮᓇᐅᔭᖃᖅᑎᑦᑎᔪᓐᓇᕋᔭᓐᖏᑦᑎᐊᒻᒪᕆᑉᐹᑦ 

ᐃᖅᑲᓇᐃᔭᖅᑎᓕᒫᓂᒃ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᓴᕕᑲᑖᖅ 

ᐊᐱᕆᒻᒪᑦ. ᐱᔭᕐᓂᖏᑦᑐᕈᓗᒻᒦᓕᕋᔭᖅᑐᒍᑦ 

ᑕᐃᒪᓐᓇᐃᓕᖅᐸᑦ 100 ᐳᓴᒥᑦ 

ᐃᓐᓄᑦᑐᐃᓐᓇᐅᑉᐸᑕ ᒐᕙᒪᒃᑯᑦ 

ᐃᖅᑲᓇᐃᔭᖅᑎᒋᒐᔭᓐᖑᐊᖅᑕᖏᑦ 

ᑮᓇᐅᔭᖅᑐᕈᑎᔅᓴᓂᒃ ᐅᔾᔨᓱᑦᑎᐊᕐᓗᑕ 

ᑲᒪᒋᒐᔭᖅᑕᕗᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᓐᓂᐊᖅᑏᑦ ᐃᓐᓇᕐᓄᑦ ᐃᑲᔫᓯᐊᖏᑦ 

ᐊᒻᒪᓗᑦᑕᐅᖅ ᐃᓄᓕᕆᔨᒃᑯᓐᓄᑦ ᓂᖃᐃᓱᖃᑦᑕᖅᑐᑦ 

ᐱᔾᔪᑎᒋᓪᓗᒋᑦ, ᐳᑦᑐᓂᖅᓴᓂᒃ ᑮᓇᐅᔭᖅᑐᕈᑎᔅᓴᓂᑦ 

ᐳᖅᑐᓂᖅᓴᓂᒃ ᐅᓄᕐᓂᖅᓴᓂᒃ ᑮᓇᐅᔭᓂᒃ 

ᑐᓂᔭᐅᒍᑎᑦ ᑐᒃᓯᕋᐃᓐᓇᖃᑦᑕᕋᔭᓐᖏᒻᒪᑕ 

ᐃᓚᒋᐊᕈᑎᔅᓴᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᓴᕕᑲᑖᖅ 

ᖁᔭᓐᓇᒦᖅᐸᕋ ᐊᐱᕆᒻᒪᑦ. ᑮᓇᐅᔭᖅᑐᕈᑎᔅᓴᐃᑦ 

ᓇᓗᓇᐃᖅᓯᒪᑦᑎᐊᖃᑦᑕᖏᒻᒪᑕ ᐊᓯᔾᔨᖃᑦᑕᒥᒻᒪᑕ 

ᐊᕐᕌᒍᒥ ᐃᓕᓐᓂᐊᖅᑏᓪᓗ ᓂᕆᐅᒋᓚᐅᖅᑕᕗᑦ 

ᐃᓕᓐᓂᐊᕆᐊᕐᓂᐊᕋᓱᒋᓪᓗᑎᒍ ᐅᓄᕐᓂᕆᔭᖏᑦ 

ᐃᓚᖏᓪᓗ ᐃᓄᓕᕆᔨᖃᑦᑕᖅᑐᑦ ᓂᖃᐃᓱᖃᑦᑕᖅᑐᑦ 

ᐊᑭᑦᑐᕆᐊᕈᑎᐅᖃᑦᑕᕐᒪᑕ ᐅᓄᖅᓯᕆᐊᕌᖓᑕ 

ᑕᒪᒃᑯᐊ. ᑖᒃᑯᐊ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦᑕ 

ᑕᐃᒪᓐᓇ ᐱᕕᖃᖅᑎᑦᑎᒻᒪᑕ ᐱᓕᕆᕕᓐᓂᑦ 

ᓴᖅᑭᑦᑎᔪᓐᓇᖁᓪᓗᒋᑦ ᓄᑦᑎᕆᔪᓐᓇᖅᑎᑕᐅᓪᓗᑎᒃ 

ᑮᓇᐅᔭᐃᑦ ᐊᑐᖅᑕᐅᓂᐊᓚᐅᖅᑑᒐᓗᐊᑦ 

ᐱᓕᕆᐊᔅᓴᓄᑦ ᐊᓯᖏᓐᓄᑦ ᓄᑦᑎᖅᑕᐅᔪᓐᓇᕐᓗᑎᒃ 

ᖃᓄᐃᓐᓂᕆᔭᐅᔪᑦ ᓴᖅᑭᖅᐸᓪᓕᐊᔪᑦ ᒪᓕᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᔪᖓᐃᓛᒃ ᓂᖃᐃᓱᖃᑦᑕᖅᑐᑦ 

ᐊᔪᖅᓴᖅᑐᓕᕆᔨᒃᑯᑦ ᐱᒋᔭᖏᑦ 

ᖃᐅᔨᒪᔪᖓᐅᒐᓗᐊᖅ. ᑕᐃᒪᓐᓇ 

ᐅᓂᖅᓯᒋᐊᖏᓐᓇᐅᔭᖅᐸᑕ, 

ᐅᓄᖅᓯᕙᓪᓕᐊᖏᓐᓇᐅᔭᖅᐸᑕ ᓂᖃᐃᓱᖃᑦᑕᖅᑐᑦ 

ᑮᓇᐅᔭᖅᑐᕈᑎᔅᓴᓂᓪᓗ ᑐᒃᓯᕋᐃᓐᓇᖃᑦᑕᖅᐸᑕ, 

ᑮᓇᐅᔭᖅᑐᕈᑎᔅᓴᓂᑦ ᐋᖅᑭᔅᓱᐃᔭᕆᐊᖃᓐᖏᒻᒪᑕ 

ᐅᓄᕐᓂᖅᓴᐅᔪᓂᒃ ᐊᑐᕈᒫᖅᑕᖏᓐᓂᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᒃ. ᒥᓂᔅᑕ 

ᐲᑕᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑕᕝᕙ ᐱᔾᔪᑎᒋᓪᓗᒍ 

ᐊᕐᕌᒍᑕᒫᑦᑎᐊᖅ ᐊᑐᕈᒫᖅᑕᖏᓐᓂᑦ 

ᐋᖅᑭᔅᓱᐃᖃᑦᑕᖅᑐᑦ ᐱᓕᕆᕕᑦᑎᓐᓂᑦ. 

ᐊᕐᕌᒍᑕᒫᑦᑎᐊᖅ ᑐᒃᓯᕋᐅᑎᓕᐅᖃᑦᑕᖅᑐᑦ 

ᒪᓕᒐᓕᐅᕐᕕᒻᒥ, ᑖᒃᑯᓂᖓ ᒪᓕᒐᓕᐅᕐᕕᒻᒥ 

ᐊᖏᖅᑕᐅᓇᓱᖃᑦᑕᖅᑐᑦ 

ᐱᓕᕆᔾᔪᑎᔅᓴᕆᓂᐊᖅᑕᖏᓐᓂᑦ 

ᑮᓇᐅᔭᖅᑐᕈᑎᒃᓴᓂᒃ. ᐊᖏᖅᑕᐅᑉᐸᑕ 

ᒪᓕᒐᓕᐅᕐᕕᒻᒥ, ᐊᖏᖅᑕᐅᑐᐃᓐᓇᕆᐊᓖᑦ, 

ᐊᖏᖅᑕᐅᓐᖏᑐᐃᓐᓇᕆᐊᓖᓪᓘᓐᓃᑦ, 

ᐃᓚᐃᓐᓇᖓᓂᓪᓘᓐᓃᑦ ᐱᑐᐃᓐᓇᕆᐊᓖᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐅᕙᓃᒃᑲᑦᑕ ᒪᑉᐱᖅᑐᒐᖓ 5. ᐊᑎᖁᑎᖃᕈᓐᓃᕋᒪ. 

ᐅᕙᓃᒃᑲᑦᑕ, ᐅᖃᓕᒫᓚᐅᕐᒥᓚᒍ. ᒥᔅᑕ ᔪᐊᓇᓯ. 

 

ᔪᐊᓇᓯ: ᓇᑯᕐᒦᒃ, ᐃᒃᓯᕙᐅᑖᖅ. ᒪᕐᕉᓐᓂᒃ 

ᑐᑭᓯᒋᐊᑐᐃᓐᓇᕈᒪᔪᖓ. ᑖᒃᑯᐊ ᑮᓇᐅᔭᐃᑦ 

ᐃᑲᔫᓯᐊᕐᓄᑦ $2 ᒥᓕᐊᓐ ᐅᖓᑎᑦᑎᐊᖓᓃᑦᑐᑦ 

ᐊᒻᒪᓗ ᐃᓕᓐᓂᐊᕆᐊᖅᐸᑦᑐᓄᑦ ᐃᑲᔫᑏᑦ 

$300,000.  

 

ᓇᓗᓇᐃᔭᐃᒍᓐᓇᖅᑲᓪᓕᑭᐊᖅ ᖃᑦᑎᓂᒃ ᐃᓄᓐᓂᒃ 

ᑲᑎᖅᓯᓯᒪᒻᒪᖔᑕ, ᓲᕐᓗ (ᑐᓵᔨᑎᒍᑦ) ᑖᒃᑯᐊ 

ᖃᑦᑎᓂᒃ ᐃᓄᓐᓂᑦ ᐋᖅᑭᔅᓱᐃᔪᓐᓇᕋᔭᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᔪᐊᓇᓯ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᓐᓇᐃᑦᑐᑯᓗᓐᓂᑦ 

ᐃᓗᓕᑯᓘᔭᖃᖅᑐᓂᒃ ᓇᔅᓴᖅᑲᐅᖏᓐᓇᑦᑕ. ᑕᐃᒃᑯᐊ 

ᖃᐅᔨᒪᓐᓂᕈᑦᑕ ᐊᐱᕆᔭᐅᓂᐊᖅᑐᒍᑦ ᑕᐃᒪᐃᑦᑐᒥᑦ 

ᑭᐅᒡᒍᑎᔅᓴᒥᒃ ᓇᔅᓴᕐᓂᐊᖅᑲᐅᒐᓗᐊᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐅᖃᓕᒫᕆᐊᓐᖑᐊᖦᓚᕐᒥᓚᖓᐃ. ᐃᓚᒌᓐᓂᓕᕆᔨᒃᑯᑦ 

ᐊᐅᓚᔾᔪᑏᑦ ᐋᖅᑭᐅᒪᔾᔪᑏᓪᓗ ᓯᕗᓂᐊᒍᑦ 

ᐊᔪᕈᓐᓃᖅᓯᒪᓐᖏᑦᑐᑦ. ᓱᕈᓯᕐᓂᑦ ᐃᓚᒌᓂᓪᓗ 

ᐱᔨᑦᓯᕈᑏᑦ ᑲᑎᑦᑐᒋᑦ ᓱᕈᓯᕐᓂᑦ ᐃᓚᒌᓄᓪᓗ 

ᐱᔨᑦᓯᕈᑏᑦ, $2,434,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᑮᓇᐅᔭᖅᑖᖅᑎᑦᑎᔾᔪᑏᑦ 

ᐃᑲᔫᑕᐅᔾᔪᑎᓂᒃ, ᑲᑎᑦᑐᒋᑦ ᑮᓇᐅᔭᖅᑖᖅᑎᑦᑎᔾᔪᑏᑦ 

ᐃᑲᔫᑕᐅᔾᔪᑎᓄᑦ $2,675,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᑲᓇᐃᔭᕐᓂᕐᒧᑦ 

ᐱᕙᓪᓕᐊᑎᑦᑎᓂᖅ, ᑲᑎᑦᑐᒋᑦ ᐃᖅᑲᓇᐃᔭᕐᓂᕐᒧᑦ 

ᐱᕙᓪᓕᐊᑎᑦᑎᓂᖅ $300,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᑦᑐᒋᑦ 

ᐃᖅᑲᓇᐃᔭᕐᕕᒻᒥ ᐊᖏᖅᑕᐅᕙᒌᕐᓂᑰᓐᖏᑦᑐᑦ 

$5,409,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ. 

ᒪᑉᐱᖅᑐᒐᖓᓄᐊᕋᑦᑕ 6. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᓂᐊᕐᒥᒐᒪ ᒪᓕᒐᓕᕆᔨᒃᑯᑦ ᐊᔾᔨᑦᑎᐊᖓᓂ 

ᐊᐱᕆᖅᑲᐅᒐᒃᑯ ᐃᓄᓕᕆᔨᒃᑯᓐᓄᑦ.  

 

ᑖᒃᑯᐊ $2.8 ᒥᓕᐊᓂᑦ ᑕᕝᕙᓐᖓᑦ 

ᑮᓇᐅᔭᕈᖅᑐᕈᑎᒋᔭᐅᓂᐊᖅᑐᓂᒃ 

ᐃᖅᑲᓇᐃᔭᖅᑎᓄᑦ. ᑖᓐᓇ ᓄᑖᖑᓐᖏᒻᒪᑦ 

ᐱᓕᕆᕕᒃ, ᐃᖅᑲᓇᐃᔭᖅᑏᓪᓗ 

ᓄᑦᑎᖅᑕᐅᓚᐅᓐᖏᑦᑐᑎᒃ ᑕᕝᕗᖓ. 

ᖃᐅᔨᒪᑦᑎᐊᖅᑐᖓᓗ ᐱᓕᕆᕕᒃ ᑖᓐᓇ 100 ᐳᓴᒥ 

ᐃᓐᓄᑦᑕᐅᓯᒪᓚᐅᓐᖏᒻᒪᑕ 

ᐃᖅᑲᓇᐃᔭᖅᑎᔅᓴᓕᒫᑦᑎᐊᖁᑎᖏᓐᓄᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᓄᐃᒻᒪᑦ ᐃᓚᒋᐊᕈᑎᒃᓴᓂᒃ  

ᑮᓇᐅᔭᖅᑐᕈᑎᒃᓴᓂᑦ ᐱᑕᖃᖦᖤᖅᐸ ᑕᕝᕙᓂ 

ᑕᐃᒪᓐᓇᑎᒋᐊᓗᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ Hᐃᒃᔅ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ ᒥᔅᑕ Hᐃᒃᔅᓗ. ᑖᒃᑯᐊ ᑕᒡᕙ 

ᐊᓄᓪᓚᒃᓰᕕᓕᕆᔾᔪᑏᑦ ᐃᖃᓗᖕᓂ 

ᐊᓄᓪᓚᒃᓰᕖᖃᕐᒪᑦ ᑲᖏᖅᖠᓂᕐᒥᓗ ᖁᓪᓗᖅᑑᕐᒥᓪᓗ. 

ᐅᒃᐱᕈᓱᒃᑐᐊ ᑖᓐᓇ ᑮᓇᐅᔭᖅ ᑐᒃᓯᕋᖅᑕᐅᔪᖅ 

ᐃᖅᑲᓇᐃᔭᖅᑎᒋᔭᐅᓚᐅᑲᐱᓪᓚᖃᑦᑕᖅᑐᓄᑦ 

ᐅᐊᔅᓯᔨᐅᔪᓄᑦ ᐊᓄᓪᓚᒃᓰᕕᖕᒧᑦ ᐊᑐᖅᑕᐅᓂᐊᖅᑐ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃᑕᐅᖅ, ᒥᓂᔅᑕ 

ᐲᑕᓴᓐ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃᑕᐅᖅ ᒥᓂᔅᑕ. ᐊᐱᕆᓂᐊᕐᒥᔭᕋ 

ᑕᐃᒪᓐᓇᑦᑕᐃᓐᓇᖅ ᒪᓕᒐᓕᕆᔨᒃᑯᑦ ᐱᓕᕆᕕᖏᑦ 

ᐅᓂᒃᑳᑦᑎᐊᕈᓐᓇᕐᓂᒃᓴᐅᔪᒃᓴᐅᒐᓗᐊᖅᑐᖅ ᒥᓂᔅᑕᒧᑦ 

ᖃᔅᓯ ᑖᓚᑦ ᑖᒃᑯᐊ 

ᐃᖅᑲᓇᐃᔭᖅᑎᐅᓚᐅᑲᐱᓪᓚᒃᑐᓄᑦ ᐆᕙᑕᐃᒧᓪᓗ 

ᐊᑐᖅᑕᐅᖃᑦᑕᖅᐸᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Hᐃᒃᔅ. 

ᒥᓂᔅᑕ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐃᓗᓕᑯᓘᔭᓕᖕᓂᒃ ᑐᓴᒐᒃᓴᓂᒃ 

ᐱᓯᒪᓐᖏᓇᑦᑕ ᐃᒻᒪᖄ ᒥᓂᔅᑕᖓ ᒪᓕᒐᓕᕆᔨᒃᑯᑦ 

ᑭᐅᔪᓐᓇᖅᑑᒐᓗᐊᖅ ᑖᔅᓱᒧᖓ ᐊᐱᖅᑯᑎᐊᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᓂᔅᑕᖓᓐ ᒪᓕᒐᓕᕆᔨᒃᑯᑦ ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᕝᕗᖓ  

ᐊᕐᕌᒍᕆᓚᐅᖅᑕᑦᑎᓐᓂ ᐊᑐᓚᐅᖅᑐᒍᑦ 

$5,177,000-ᓂᒃ ᑮᓇᐅᔭᓂᒃ. ᐊᒻᒪ 

ᐃᖅᑲᓇᐃᔭᖅᑎᐅᓚᐅᑲᐱᓪᓚᒃᑐᓄᑦ ᐊᑐᖅᑕᐅᔪᑦ 

ᐃᓘᓐᓇᖏᓐᓄᑦ ᐊᓄᓪᓚᒃᓰᕕᓕᒫᓄᑦ $680,320 

ᐆᕙᑕᐃᓄᑦ ᑎᑭᖦᖢ ᕖᕝᕗᐊᕆᒧᑦ ᑕᖅᑭᕆᔭᑦᑎᓄᑦ. 

ᑮᓇᐅᔭᐃᑦ ᑕᕝᕙ ᐊᑐᖅᑕᐅᓚᐅᖅᑐᑦ 

ᐊᑐᕈᓐᓇᖅᓯᓚᐅᕋᓗᐊᖅᑐᒍᑦ ᐃᓚᖏᓐᓂ ᑮᓇᐅᔭᐃᑦ 

ᑭᓯᐊᓂ ᐊᒥᒐᖅᓯᓂᐊᕐᒥᔪᒍᑦ ᐱᓕᕆᕕᑦᑎᓐᓂ. 

ᑕᐃᒪᓐᓇ ᑕᒡᕙ ᑐᒃᓯᕋᐅᑎᓕᐅᖅᓯᒪᕗᒍᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐅᑲᓕᖅ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᒪᒥᐊᓇᖅ, ᑐᓵᔪᓐᓃᑲᐃᓐᓇᕋᑦᑕ 

ᓈᓴᐅᓯᕆᑎᓪᓗᑎᒃ ᐆᕙᑕᐃᓕᕆᑎᓪᓗᑎᒃ 

ᐅᖃᒃᑲᓐᓂᐊᕐᔪᒍᓐᓇᖅᐸᐅᒃ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᑲᓕᖅ ᐊᑏ ᐅᖃᒃᑲᓐᓂᓚᐅᕈᒃ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᐄ, 

$680,332 ᐆᕙᑕᐃᕈᑎᒥᓃᑦ ᑎᑭᖦᖢᒍᑦ ᕖᕝᕗᐊᕆ 

ᑕᖅᑭᕆᓚᐅᖅᑕᕗᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐅᑲᓕᖅ. ᓇᓗᓇᐃᕋᕕᐅᒃ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᒥᓂᔅᑕ ᐅᑲᓕᖅ ᖁᔭᓐᓇᒦᖅᐸᕋ ᓇᓗᓇᐃᖅᓯᖕᒪᑦ. 

ᒥᓂᔅᑕ ᐅᑲᓕᖅ ᖃᓄᐃᒃᓴᖏᒻᒪᑦ ᒥᔅᑕ ᐲᑕᓴᓐ 

ᓵᑦᑎᓐᓃᑦᑐᖅ ᑕᑲᓇᓂ ᐊᐱᖅᓱᖅᑕᐅᕕᖕᒥ, 

ᒥᓂᔅᑕᖓᑦ ᒪᓕᒐᓕᕆᔨᒃᑯᑦ ᑭᐅᔪᓐᓇᖅᐹ ᓇᓕᐊᒃ 

ᐊᓄᓪᓚᒃᓰᕕᒃ ᐊᑐᕐᓂᖅᐹᖑᒻᒪᑕ 

ᐃᖅᑲᓇᐃᔭᖅᑎᐅᓚᐅᑲᐱᓪᓚᒃᑐᓄᑦ ᐃᑲᖅᑕᐅᕕᒃ 

ᑕᒫᓂ ᑲᖏᖅᖠᓂᕐᒥ ᐅᕝᕙᓘᓐᓃᑦ 

ᐃᖃᓗᒃᑑᑦᑎᐊᕐᒥ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Hᐃᒃᔅ. 

ᒥᓂᔅᑕ ᐅᑲᓕᖅ ᑭᐅᔪᓐᓇᖅᐱᐅᒃ ᑕᒪᓐᓇ 

ᐊᐱᖅᑯᑕᐅᔪᖅ? 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᑖᒃᑯᐊ 

ᐃᓘᓐᓇᖏᓐᓄᖅᑲᐃ ᕿᑭᖅᑖᓘᒻᒥ ᐃᑲᔪᖅᑕᐅᕕᒃ  



ᐱᖓᑦᓯᖅ, ᒫᑦᓯ 19, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓄᕐᓂᖅᐹᓂᒃ ᑕᐃᒃᑯᐊ ᐃᖅᑲᓇᐃᔭᖅᑎᖃᕐᒪᑕ, 

ᐅᓪᓗᒥᒧᑦ ᑎᑭᖦᖢᒍ 107-ᖑᒻᒪᑕ 

ᐃᖅᑲᓇᐃᔭᖅᑎᐅᓚᐅᑲᐱᓪᓚᒃᑐᑦ ᐃᓘᓐᓈᖏᓐᓄᑦ 

ᐊᓄᓪᓚᒃᓰᕕᖕᓄᑦ 25 ᑕᐃᒃᑯᐊ 

ᐃᓇᖐᑲᐃᓐᓇᖃᑦᑕᖅᑐᑦ ᐃᖅᑲᓇᐃᔭᖅᑎᓄᑦ. 

 

ᐊᓄᓪᓚᒃᓰᕕᖕᓄᑦ ᑲᑎᖦᖢᒋᑦ ᑖᒃᑯᐊ 

ᐅᖓᑖᓃᕌᕐᔪᒃᑐᐃᑦ 132 

ᐃᖅᑲᓇᐃᔭᓚᐅᑲᐱᓪᓚᖃᑦᑕᖅᑐᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃᑕᐅᖅ ᒥᓂᔅᑕ 

ᐅᑲᓕᖅ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓇᓱᐊᕈᓯᕆᓚᐅᖅᑕᒃᑎᓐᓂ ᐊᐱᕆᓚᐅᕋᒪ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐊᒻᒪ 

ᐃᖅᑲᓇᐃᔭᖅᑎᐅᓚᐅᐱᓪᓚᖃᑦᑕᖅᑐᓄᑦ 

ᖃᓄᐃᑦᑐᓂᒃ ᐱᓕᕆᐊᖃᖅᐸᑦ ᑕᐃᒃᑯᐊ 

ᐃᖅᑲᓇᐃᔮᒃᓴᐃᑦ ᒪᑐᐃᖅᑕᑦᑎᐊᖕᒪᕆᖁᓪᓗᒋᑦ, 

ᐃᖅᑲᓇᐃᔭᖅᑎᑖᑦᑎᐊᒻᒪᕆᖁᓪᓗᒋᓪᓗ ᒥᓂᔅᑕ 

ᑎᓕᐅᖅᐸᕋ. ᑖᒃᑯᐊ ᕿᒥᕐᕈᓇᒃᑕᐅᑦᑎᐊᖁᓪᓗᒋᑦ 

132-ᖑᖕᒪᑕ ᐃᖅᑲᓇᐃᔭᖅᑎᐅᓚᐅᑲᐱᓪᓚᖃᑦᑕᖅᑐᑦ 

ᑕᐃᒃᑯᐊ ᐃᖅᑲᓇᐃᔭᖅᑎᑖᓪᓚᒃᑖᕆᔭᐅᓗᑎᒃ 

ᐃᓕᓐᓂᐊᖅᑎᑕᐅᑦᑎᐊᓗᑎᒡᓗ 

ᑮᓇᐅᔭᖃᖅᑎᑕᐅᒃᑎᐊᕐᓗᑎᒡᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Hᐃᒃᔅ. 

ᒥᔅᑕ ᐅᑲᓕᖅ ᓂᓪᓕᕈᒪᕖᒃ? ᐊᑏ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᒪᒃᑯᓂᖓ 

ᐱᓕᕆᐊᖃᖅᐸᓪᓕᐊᔪᒍᑦ ᐊᒻᒪᓗᒃᑕᐅᖅ 

ᐊᔾᔨᒌᓐᖏᑦᑐᓂᒃ ᑕᒪᒃᑯᓂᖓ ᐃᖅᑲᓇᐃᔭᖅᑎᓂᒃ 

ᐃᓕᓐᓂᐊᖅᑎᒃᑎᕚᓪᓕᕋᓱᒃᑐᒍᑦ. ᓲᕐᓗ 

ᐃᓕᓐᓂᐊᖅᑎᑕᐅᒡᓗᑎᒃ ᒪᓕᒃᑎᑎᑲᑕᖃᑦᑕᖅᑐᑦ 

ᐃᓕᓐᓂᐊᖅᑐᑦ ᑖᒃᑯᐊ ᒪᓕᑲᑕᒃᖢᑎᒃ 

ᐃᓕᑦᑐᓐᓇᕐᓂᐊᕐᒪᑕ ᐅᐊᔅᓯᔨᐅᔪᓂᒃ 

ᐊᓄᓪᓚᒃᓰᕕᖕᓂ. ᑕᐃᒪᓐᓇᒃᑐᓂ 

ᐃᓕᓐᓂᐊᖅᑎᒃᑎᕙᓪᓕᐊᒃᑲᓐᓂᖃᑦᑕᖅᑐᒍᑦ ᐊᑐᓂ 

ᐃᖅᑲᓇᐃᔭᖅᑎᕗᑦ ᓄᑖᑦ ᑕᒪᒃᑯᐊ ᐃᓗᐊᔅᓴᕐᓗᑎᒃ 

ᐃᖅᑲᓇᐃᔭᕈᓐᓇᕐᓂᐊᕐᒪᑕ ᐅᐊᔅᓯᔨᐅᓗᑎᒃ, ᑖᒃᑯᐊ 

ᐱᓕᕆᐊᕆᔭᕗᑦ. ᑲᒪᒋᔭᐅᑦᑎᐊᕆᐊᖃᕐᓂᐊᖅᑐᑦ 

ᐃᖅᑲᓇᐃᔭᖅᑎᕗᑦ ᐱᓯᒪᐃᓐᓇᖃᑦᑕᕐᓂᐊᕋᑦᑎᒍ  

ᓯᕕᑐᔪᒧᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. ᒥᔅᑕ 

Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᕈᒪᓪᓗᒍ ᑖᓐᓇ ᒥᔅᑕ ᐅᑲᓕᖅ ᑭᐅᒻᒪᑦ 

ᐃᓗᓕᑯᓘᔭᖏᓐᓂᒃ ᒥᔅᑕ ᐲᑕᓴᓐ 

ᐊᐱᕆᖅᑲᐅᒐᓗᐊᖅᑎᓪᓗᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᓂᐊᖅᑲᐅᒐᓗᐊᕐᒥᒐᒃᑯ $2.8 ᒥᓕᐊᓐ 

ᐊᐱᕆᔭᐅᒌᕐᒪᑦ. ᐊᓯᐊᓄᑦ ᐊᐱᖅᑯᑎᖃᕈᒪᔪᖓ 

$200,000-ᓚᓯᒪᔪᖅ ᑐᖓᐅᑦᑎᓯᒪᒻᒪᑕ $200,000-

ᓂᒃ. ᑖᒃᑯᐊ ᑮᓇᐅᔭᑦ ᐊᑐᖅᑕᐅᓯᒪᓕᕇᕐᖓᑖ? 

ᐊᑐᖅᑕᐅᖏᑉᐸᑕ ᓱᒻᒪᑦᑕᐅᑭᐊᖅ ᑕᐃᒪᓐᓇᑎᒋ 

ᐅᓄᖅᑎᒋᔪᓂᒃ ᐱᒃᑲᓐᓂᕈᒪᕙᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᖕᓇᑲᖅ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᒥᔅ ᐊᖕᓇᑲᖅ ᑕᒪᑐᒥᖓ 

ᐊᐱᖅᑯᑎᖃᕐᒪᑦ. ᑕᐃᒃᑯᐊ ᒪᓕᒐᕐᓂᐊᖅᑏᑦ 

ᑲᑎᒪᔨᖏᑦ ᐃᓱᓕᑦᑎᕙᓪᓕᐊᓕᕐᒥᒻᒪᑕ 

ᑮᓇᐅᔭᖁᑎᒥᓐᓂᒃ ᓇᓗᓇᐃᖅᓯᓪᓚᕆᒍᓐᓇᖏᑦᑐᖓ 

ᑭᓯᐊᓂ ᑭᓱᒥᒃ ᐱᔾᔪᑎᖃᖅᖢᓂ ᑐᖓᐅᑦᑎᓂᖓᓄᑦ 

ᑭᓯᐊᓂ ᑲᑎᒪᔨᖏᓐᓅᑐᔅᓴᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐅᕙᓃᒃᑲᑦᑕ ᒪᒃᐱᖅᑐᕋᖓ 6, ᒪᓕᒐᓕᕆᔨᒃᑯᑦ 

ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓪᓗ. ᓯᕗᓂᐊᒍᑦ 

ᐊᔪᕈᓐᓃᖅᓯᒪᓐᖏᑦᑐᑦ. ᐊᖓᔪᖅᑲᐅᑎᑦ ᑲᑎᒃᖢᒋᑦ 

ᐊᖓᔪᖅᑲᐅᑎᑦ $200,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

ᐃᒃᓯᕙᐅᑕᖅ: ᐃᑲᔪᖅᑕᐅᕕᒃ. ᑲᑎᒃᖢᒋᑦ 

ᐃᑲᔪᖅᑕᐅᕕᒃ $2,800,000. ᐊᖏᖅᐱᐅᓯᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑲᑎᒃᖢᒋᑦ ᐃᖅᑲᓇᐃᔭᕐᕕᒃ 

ᐊᖏᖅᑕᐅᕙᒌᖅᓯᒪᓂᑰᓐᖏᑦᑐᑦ $3 ᒥᓕᐊᓐ. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ. ᒪᒃᐱᖅᑐᕋᖓ 

7. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒃᐱᒐᖅ 7-ᒥ, $5 ᒥᓕᐊᑲᓐᓂᕐᓂᒃ ᖄᒃᑲᓐᓂᐊᒍᑦ 

ᑮᓇᐅᔭᓂᑦ ᑐᒃᓯᕋᖅᑐᑦ ᑕᐃᒃᑯᓄᖓ 

ᒪᐅᓐᖓᓚᐅᑲᑲᐃᓐᓇᖅᑐᓄᑦ ᐊᕐᕌᒍᒐᓵᓗᓐᓄᑦ 

ᑖᒃᑯᐊ ᐊᑐᖃᑦᑕᕋᑦᑎᒃᑯᑦ. ᓱᒻᒪᑦᑕᐅᑭᐊᖅ $5 

ᒥᓕᐊᑲᓐᓂᕐᓂᑦ ᑐᒃᓯᕌᖃᒃᑲᓐᓂᖅᐸᑦ ᑕᐃᒃᑯᓄᖓ 

ᐋᓐᓂᐊᓯᐅᖅᑎᐅᑲᐃᓐᓇᕐᓂᐊᖅᑐᓄᑦ ᐊᑐᕋᔭᖅᑐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᕕᖃᖅᑎᑕᐅᒍᒪᒍᒪ 

ᖃᐃᖁᔨᒃᑲᓐᓂᕈᒪᒐᓗᐊᖅᑐᖓ ᒪᐅᖓ 

ᓵᔅᓯᓐᓅᓂᐊᖅᑐᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᑲᑎᒪᔩᑦ 

ᐊᓯᐊᓂᒃ ᐃᓯᖅᑎᑎᒃᑲᓐᓂᕈᒪᕚᑦ? ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᑖᓐᓇ 

ᐃᓗᐊᓄᐊᖅᑎᑲᐃᓐᓇᓚᐅᕈᒃ ᐊᐃᑉᐸᖓᓗ 

ᐊᕐᕕᐊᖅᑎᓪᓗᒍ.  

 

ᖁᔭᓐᓇᒦᒃ, ᐃᖅᓱᒃᑏ. (ᑐᓵᔨᑎᒎᓕᖅᑐᖅ) ᒥᔅᑕ 

ᒥᓂᔅᑕ  

ᑮᓇᐅᒻᒪᖔᖅ ᑖᓐᓇ ᓇᓗᓇᐃᑲᐃᓐᓇᕈᒃ 

ᖃᐅᔨᒪᓂᐊᕋᑦᑕ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓴᐅᒥᓐᓂ, ᐲᐅᓪ ᓃᔅ, 

ᑮᓇᐅᔭᓕᕆᔨᒃᑯᓐᓄᑦ ᐊᖓᔪᖅᑳᖑᑲᐃᓐᓇᖅᑐᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᓃᔅ, 

ᑐᓐᖓᓱᒋᑦ. (ᑐᓵᔨᑎᒎᕈᓐᓃᖅᑐᖅ) ᐊᐱᕆᓚᐅᕐᓚᒋᑦ 

ᒥᔅᑕ ᕋᒻᐴᑦ, ᑕᐃᓐᓇ ᐊᐱᖅᑯᑎᒋᖅᑲᐅᔭᐃᑦ 

ᐊᐱᖅᑯᑎᒋᒃᑲᓐᓂᕈᓐᓇᕐᒪᖔᖅᐱᐅᒃ? ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐊᐱᖅᑯᑎᒋᖅᑲᐅᔭᕋ $5 ᒥᓕᐊᓐᓂᒃ 

ᑐᒃᓯᕌᖃᒃᑲᓂᕐᒪᑕ ᑎᑭᓵᕆᔭᐅᖃᑦᑕᖅᑐᓄᑦ 

ᐋᓐᓂᐊᓯᐅᖅᑎᓄᑦ ᐊᕐᕌᒍᒐᓴᓄᓪᓗ ᑕᐃᒃᑯᐊ 

ᐊᑐᖃᑦᑕᖅᖢᒋᑦ. ᖃᓄᐃᒻᒪᓪᓕᑭᐊᖅ ᑭᓱᒥᒃ 

ᐱᔾᔪᑎᖃᖅᖢᓂ $5 ᒥᓕᐊᑲᓐᓂᐊᓗᓐᓂᒃ 

ᑐᒃᓯᕋᑦᑕᓕᕆᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᔅᑕ 

ᒥᓂᔅᑕ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᒥᔅᑕ ᕋᒻᐴᑦ ᐊᐱᖅᑯᑎᒋᒻᒪᒍ. 

ᒥᔅᑕ ᓃᔅ ᑖᓐᓇ ᑭᐅᖁᓂᐊᖅᑕᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᓃᔅ 

ᑭᐅᖁᓪᓗᒍ.  

 

ᓃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᕙᓪᓕᐊᔾᔪᓕᕆᖃᑦᑕᖅᓯᒪᔭᕗᑦ ᒪᓕᒃᖢᒋᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᒫᓂ $25 

ᒥᓕᐊᓐᓂᒃ ᐊᑐᓚᐅᖅᓯᒪᔪᑦ ᑳᓐᑐᕌᓯᓯᒪᓪᓗᑎᑦ 

ᐋᓐᓂᐊᓯᐅᖅᑎᓂᒃ 

ᒥᒃᖠᕚᓪᓕᑐᓪᓚᕆᐋᓘᓚᐅᖅᓯᒪᔪᖅ ᑖᓐᓇ ᐊᓯᐊᓂᑦ 

ᐆᒃᑐᕋᐅᒻᒥᒃ ᐊᑐᓕᕋᑦᑕ ᐋᓐᓂᐊᓯᐅᖅᑎᓄᑦ 

ᑐᕌᖓᔪᓂᒃ. $10 ᒥᓕᐊᓐ ᑐᖔᓃᓕᓚᐅᖅᓯᒪᔪᑦ 

ᒫᓐᓇᓗ $5 ᒥᓕᐊᓐᓄᑦ ᐋᖅᑭᓯᒪᓕᖅᖢᑎᑦ.  

ᑮᓇᐅᔭᖁᑎᑦᑎᓐᓃᕙᒌᓐᖏᑦᑐᓂᒃ.  

 

ᐃᓐᓄᔅᓯᒪᓐᖏᑦᑐ 40 ᐳᓴᖏᓐᓃᑦᑐᑦ 

ᐋᓐᓂᐊᓯᐅᖅᑏᑦ ᑕᐃᒪᐃᑦᑑᒻᒪᑦ 

ᐃᖅᑲᓇᐃᔭᑲᐃᓐᓇᑐᔅᓴᓂᒃ ᐋᓐᓂᐊᓯᐅᖅᑎᓂᑦ 

ᕿᓂᖃᑦᑕᖅᑐᒍᑦ ᐊᒻᒪᓗ ᑎᑭᓵᖑᔪᓂᑦ 

ᐋᓐᓂᐊᓯᐅᖅᑎᓂᒃ ᐊᓯᖅᑯᕝᕕᔅᓴᖃᕈᓐᓃᕌᖓᑕ 

ᑭᓯᐊᓂ ᐊᑐᖃᑦᑕᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, . ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐋᓐᓂᐊᓯᐅᖅᑏᑦ ᐊᑐᖅᑕᐅᖃᑦᑕᕐᒪᑕ ᓄᓇᓕᓐᓂ 

ᑎᑭᓵᕆᔭᐅᑲᐃᓐᓇᖃᑦᑕᖅᑐᑦ. ᖃᑦᑎᓂᒃ ᐅᓪᓗᓂᑦ 

ᓄᓇᓕᓐᓂᑦ ᐊᑕᐅᓯᕐᒦᖃᑦᑕᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᒥᔅᑕ ᓃᔅ ᑭᐅᖁᓂᐊᖅᑕᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ ᓃᔅ 

 

ᓃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᔾᔨᒌᖃᑦᑕᖏᑦᑐᑦ ᖃᓄᐃᑦᑑᓂᖓ 

ᒪᓕᑦᑕᐅᑐᐃᓐᓇᖃᑦᑕᖅᑐᖅ. ᐃᓛᓐᓂᓚᐅᓱᖓᖅ 

ᐊᕐᕌᒍ ᐊᑕᐅᓯᖅ ᑕᐃᑲᓃᖃᑦᑕᖅᑐᑦ, 

ᖁᕕᐊᓱᕝᕕᒻᒥᓘᓐᓃᑦ ᐅᕝᕙᓘᓐᓃᑦ ᕿᑲᕆᐊᓕᕌᖓᑕ 

ᐋᓐᓂᐊᓯᐅᖅᑏᑦ. ᐋᓐᓂᐊᓯᐅᖅᑏᑦ ᐅᓄᕐᓂᖏᑦ 

ᐊᒥᒐᖃᑦᑕᖁᓐᖏᓇᑦᑎᒍ ᐊᒻᒪᓗ 

ᑎᑭᓵᖑᑲᐃᓐᓇᖅᑐᑦ ᑕᐃᒃᑯᐊ ᐋᓐᓂᐊᓯᐅᖅᑏᑦ 

ᐊᑐᖅᑕᐅᖃᑦᑕᖅᑐᑦ ᕿᑲᕐᓇᐅᑎᓪᓗᒍ. 

ᐊᑐᖅᑕᐃᓕᒪᖃᑦᑕᖅᑕᕋᓗᐊᕆᔭᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓃᔅ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐋᓐᓂᐊᓯᐅᖅᑎ ᓄᓇᓕᒻᒥᑦ ᐊᑕᐅᓯᕐᒥᑦ ᖃᓄᖅ 

ᐱᓇᓱᐊᕈᓰᒃ ᒪᕐᕉᓐᓄᒃ ᐅᕝᕙᓘᓐᓃᑦ 6-ᓄᑦ 

ᐱᓇᓱᐊᕈᓯᕐᓄᑦ ᐃᓱᓕᒑᖓᑦ ᐊᓯᖔᖓᓂᑦ 

ᑎᑭᑎᑦᑎᖃᑦᑕᖅᐱᓰ? ᐱᓇᓱᐊᕈᓯᓄᑦ ᖃᑦᑎᓄᑦ 

ᐋᖅᑭᑦᑕᐅᓯᒪᖃᑦᑕᖅᐸᑦ ᓄᓇᓕᓐᓃᓐᓂᐊᖅᑐᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᓃᔅ ᑖᒃᓱᒧᖓ ᑭᐅᓂᐊᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᓃᔅ. 

 

ᓃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐋᖅᑭᑦᑕᐅᓯᒪᓐᖏᑦᑐᖅ ᖃᑦᑎᓄᑦ ᐱᓇᓱᐊᕈᓯᕐᓄᑦ 

ᑕᐃᑲᓃᖃᑦᑕᕆᐊᖃᕐᓂᖏᑦ. ᐃᓱᓕᑦᑕᕐᕕᖃᓐᖏᑦᑐᑦ, 

ᖃᖓᑦᑕᐅᑏᑦ ᐊᑭᑐᓗᐊᕐᓂᖏᓐᓄᑦ ᑭᖑᕝᕕᖅᑎᓂᒃ 

ᑎᑭᑎᑦᑎᖃᑦᑕᕈᒪᓐᖏᑦᑐᒍᑦ. ᑖᓐᓇ ᑕᕝᕗᓐᖓᕌᖓᑦ 

ᐃᓱᓕᑦᑎᓇᓱᓐᓂᖓᓄᑦ ᑎᑭᑦᑐᒍ 

ᑕᐃᑲᓃᖃᑦᑕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓃᔅ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓂᒃ ᐊᐱᖅᑯᑎᖃᕐᓂᐊᓕᕋᒪ. ᑖᒃᑯᐊ ᑐᑦᑕᕐᕖᑦ 

ᐃᓗᐊᓂ $400,000-ᓂᒃ ᑐᒃᓯᕌᖃᖅᐱᓰ 

ᐃᖏᕐᕋᔾᔪᑎᓄᑦ ᓄᑦᑕᐅᑎᓄᓪᓗ.  

 

ᑮᓇᐅᔭᖅᑐᕈᑎᓄᑦ ᐊᑐᖅᐸᑦ, ᐆᑦᑑᑎᖃᕐᓂᐊᕋᒪ 

ᐃᓪᓗᓕᕆᔨᒃᑯᑦ, ᕼᐋᒻᓚᒃᑯᑦ, ᐃᓕᓐᓂᐊᕐᕖᓪᓘᓐᓃᑦ 

ᖃᑦᑎᑖᓚᓂᒃ ᑐᓂᔭᐅᖃᑦᑕᕐᒪᑕ 

ᐅᖓᑕᐅᔾᔨᑦᑕᐃᓕᒌᓚᔭᐅᓪᓗᑎᓪᓗ. 

ᐅᖓᑕᐅᔾᔨᒑᖓᑕ  

ᐊᕐᕌᒎᓕᕌᖓ ᖃᓄᖅᑑᕆᐊᖃᓕᓲᑦ 

ᐊᑭᓕᒃᓴᐃᕐᓂᐊᕋᒥᒃ.  

 

ᓱᒻᒪᓪᓕᑭᐊᖅ ᐅᑯᐊ ᐅᖓᑕᐅᔾᔨᒐᓗᐊᕌᖓᑕ, 

ᐊᑭᓕᒃᓴᖃᓕᕋᓗᐊᕌᖓᑕᓗ 

ᐅᖓᑕᐅᔾᔨᒐᓗᐊᕌᖓᑕᓗ 

ᑐᒃᓯᕋᖅᑐᐊᓗᑐᐃᓐᓇᐅᒃᑲᓐᓂᖃᑦᑕᖅᐸᑦ 

ᑕᐃᒪᐃᑦᑐᓐᓇᓐᖏᑎᓪᓗᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕌᒻᐴᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᖁᔭᓐᓇᒦᓐᖏᑕᕋᓗᐊᕋᐃᓛᒃ 

ᑕᐃᓐᓇ ᐊᐱᕆᔪᖅ.  

 

>>ᐃᓪᓚᖅᑐᑦ 

 

ᑭᓯᐊᓂ ᒥᔅᑕ ᓃᔅ ᑭᐅᖁᓂᐊᖅᑕᕋ ᑖᔅᓱᒧᖓ 

ᐊᐱᖅᑯᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓃᔅ. 

 

ᓃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᑐᑦᑕᕐᕖᑦ ᐅᓄᖅᑐᓂᒃ ᐱᔨᑦᑎᕈᑎᓂᒃ ᐃᓗᓕᖃᐅᕐᒪᑦ, 

ᐃᓱᒪᓕᕆᓂᖅ, ᑐᑦᑕᕐᕕᒻᒦᑦᑐᑦ, ᐊᓯᖏᓪᓗ 

ᐃᖅᑲᓇᐃᔭᖅᑏᑦ ᓄᓇᓕᓐᓄᑦ ᐱᔨᑦᑎᖃᑦᑕᖅᑐᑦ. 

ᐅᓄᖅᑐᓂᒃ, ᐃᓛᒃ ᑖᒃᑯᐊᖑᑎᓪᓗᒋᑦ ᓄᓇᓕᓐᓄᑦ 

ᐳᓚᕋᕈᓘᔭᖃᑦᑕᕆᐊᖃᖅᑐᑦ ᓇᒧᕈᓘᔭᖅ, 

ᐃᖏᕐᕋᔾᔪᑎᓄᑦ ᐊᑐᖅᑐᐊᓘᖃᑦᑕᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓃᔅ. ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓇ ᐊᐱᖅᑯᑎᒋᔪᒪᔭᕋ ᐋᓐᓂᐊᓯᐅᖅᑏᑦ 

ᑎᑭᓯᒪᑲᐃᓐᓇᖃᑦᑕᖅᑐᑦ ᑳᓐᑐᕌᖏᑦ. 

ᖃᓄᐃᓕᐅᖃᑦᑕᖅᐱᑕ ᑕᐃᒃᑯᐊ ᓄᓇᕗᒻᒥ 

ᐋᓐᓂᐊᓯᐅᖅᑎᐅᒋᐅᖅᓴᓂᕐᒧᑦ ᐃᓕᓐᓂᐊᖅᑐᑦ 

ᖃᓄᖅ ᐃᖅᑲᓇᐃᔮᖅᑖᖅᑎᑕᐅᕙᓪᓕᐊᖃᑦᑕᖅᐸᑦ, 

ᐊᖏᕈᑎᖃᐅᖅᐸᓪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅ ᐊᖕᓇᑲᖅ, ᑕᒪᑐᒥᖓ 

ᐊᐱᖅᑯᑎᖃᕐᒪᑦ. ᐱᕕᖃᖅᑎᑕᐅᒍᒪ ᐃᒃᓯᕙᐅᑖᖅ, 

ᑖᓐᓇ ᐊᐱᖅᑯᑦ ᑐᓐᓂᖅᑯᑎᒋᔪᒪᔭᕋ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᖁᕐᒦᒃ ᐃᒃᓯᕙᐅᑖᖅ. 

ᑖᓐᓇᖃᐃ ᑭᐅᑦᓯᐊᕐᓂᐊᕋᒃᑯ 

ᐊᐱᕆᒋᐊᒃᑲᓐᓂᑲᐃᓐᓇᕐᓕ. ᓇᑯᒻᒥᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐃᐊᓪ. ᒥᔅ ᐊᖕᓇᑲᖅ.  

 

ᐊᖕᓇᑲᖅ: (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᓱᒪᑐᐃᓐᓇᓵᖅᑐᖓ ᐅᖃᐅᓯᕈᕈᔭᖅᓯᒪᒐᑎᒡᒍ 

ᑕᐃᒃᑯᐊ ᑎᑭᑎᑕᐅᑲᐃᓐᓇᖃᑦᑕᖅᑐᑦ 

ᐊᓐᓂᐊᖅᓯᐅᖅᑏᑦ ᐊᕐᕌᒍᒐᓴᐅᓕᖅᑐᓄᑦ. ᒐᕙᒪᒃᑯᑦᓗ 

ᓯᓚᑦᑐᓴᕐᕕᖕᓂ ᐊᓐᓂᐊᓯᐅᖅᑏᖑᕆᐅᖅᓴᓂᕐᒧᑦ 

ᐃᓕᓐᓂᐊᕈᑎᓴᓂᒃ ᓴᖅᑭᑦᑎᓚᐅᖅᓯᒪᖕᒪᑕ. ᐅᑯᐊ 

ᐅᓄᖅᑐᐊᓗᖕᒪᑕ ᑮᓇᐅᔭᐃᑦ ᑐᒃᓯᕌᕆᔭᐅᔪᑦ. 

ᑕᐃᒃᑯᐊᓕ ᓄᓇᕗᒻᒥ ᐃᓕᓐᓂᐊᖅᓯᒪᔪᑯᓗᐃᑦ 

ᐃᓱᓪᓕᑦᑎᓂᐊᕐᒪᑕ ᖃᓄᖅ ᐱᔨᒪᑦᓲᑎᒃᓴᓂᒃ 

ᓴᖅᑭᔮᕐᕕᐅᖃᑦᑕᖅᑲᑦ. ᖁᔭᓐᓇᒦᒃ ᐃᒃᓯᕙᐅᑖᑦ.   

 

ᐃᒃᓯᕙᐅᑕᖅ: (ᑐᓵᔨᑎᒍᑦ)  ᖁᔭᓐᓇᒦᒃ ᒥᔅ 

ᐊᖕᓇᑲᖅ. ᐃᓱᒪᓕᐅᕐᓂᐊᖅᑯᓕᕋᒪ 

ᐋᓐᓂᐊᖃᕐᓇᖏᑦᑐᓕᕆᓂᒧᑦ ᒥᓂᔅᑕᖓᓐᓄᑦ 

ᑐᓐᓂᖅᑯᑎᒋᑦᓴᐅᑎᒋᓗᒍ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᒻᒥᒃ ᐃᒃᓯᕙᐅᑖᖅ. 

ᑖᓐᓇ ᑕᑦᕙᓂᑦᑕᐅᖅ ᐊᐱᖅᑯᑕᐅᓚᐅᖕᒥᒻᒪᓐ 

ᑲᑎᒻᒪᔨᒧᑦ Hᐃᒃᔅᒧᑦ ᒫᓐᓇᕋᑖᖑᑦᓯᐊᓚᐅᖅᑐᖅ 

ᑕᐃᒃᑯᐊ ᓯᓚᑦᑐᓴᕐᕕᖕᒥᐅᑦ 

ᐃᓕᓐᓂᐊᖅᐸᓪᓕᐊᔪᑯᓗᐃᑦ ᐅᐱᒋᑦᓯᐊᖅᑕᕗᑦ  

ᑲᔪᓯᑦᓯᐊᖁᓪᓗᒋᑦᓗ. ᐅᖃᓚᐅᖅᑐᖓ ᓱᓇᓂᑦ 

ᓴᖅᑭᑎᕆᑲᓐᓂᕆᐊᖃᓪᓚᕆᑦᒍᑦ ᐃᑲᔪᕐᓗᑎᒍᑦ.   

 

ᒫᓐᓇ ᐃᓕᓐᓂᐊᖅᑐᑦ ᑕᒫᓂ 20ᑎᐅᒻᒪᑕ ᑕᑉᐱᑲᓐᓂ 

ᐃᓕᓐᓂᐊᖅᑏ ᓯᓚᑦᑐᓴᕐᕕᒃᒥ. 9-ᖑᔪᐃᑦ ᑖᒃᑯᐊ 

ᓄᓇᑖᕈᑎᒧᑦ ᐊᑎᖃᖃᑕᐅᓪᓗᑎᒃ ᐃᓄᐃᑦ. 

ᐊᕕᒃᑐᖅᓯᒪᓪᓗᑎᒃ ᐊᔾᔨᒌᖏᑦᑐᓂᒃ ᓱᕐᓗ ᑕᓪᓕᒪᐃᑦ 

ᑖᒃᑯᐊ ᓯᕗᓪᓕᕐᐹᒥ ᐊᕐᕌᒍᒐᓂ ᐃᓕᓐᓂᐊᕐᓕᖅᑐᑦ. 

ᖁᓕᐅᔪᐃᑦ ᐊᐃᑉᐸᖓᓂ ᐊᕌᒍᒥ ᐃᓕᓐᓂᐊᖅᑐᑦ. 

ᑕᐃᑲᓐᖓᑦ ᐱᖓᓲᔪᖅᑐᐃᑦ ᐃᓄᐃᑦ 

ᐃᓕᓐᓂᐊᖅᓱᑎᒃ. ᐱᖓᓱᑦ ᐱᖓᔪᖓᓐᓂ 

ᐃᓕᓐᓂᐊᓕᖅᑐᐃᑦ ᐊᒻᒪᓗ ᒪᕐᕉᒃ ᑎᓴᒪᖓᓐᓂ 

ᑕᐃᒃᑯᐊ ᐃᓕᓐᓂᐊᖅᑐᐊᐲᑦ ᐱᔭᕇᓕᒑᓕᖅᑐᑦ. 

ᐊᑕᐅᓯᖅ ᐃᓄᓪᓗᓂ.  

 

ᑖᒃᑯᐊ ᐃᑲᔪᕆᐊᖃᑲᓐᓂᖅᑕᕗᑦ ᖃᐅᔨᒪᔪᖓ ᐊᒻᒪ 

ᓯᓚᑦᑐᓴᕐᕕᒃᒥᐅᓂᒃ ᓄᓇᕗᑦ ᓯᓚᑦᑐᓴᕐᕕᐅᑉ 

ᒥᓂᔅᑕᖓᓐᓂᑦ ᖃᓄᖅᑐᖃᑎᖃᒃᑲᓐᓂᕈᒪᒐᔭᕐᒥᔪᖓ 

ᖃᓄᖅ ᐃᑲᔪᕆᐊᒃᑲᓐᕈᓐᓇᕐᒪᖔᑎᒍ. ᓇᑯᒻᒦᒃ 

ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ ᒥᓂᔅᑕ 

ᐃᐊᓪ. ᒥᔅ ᐊᖕᓇᑲᖅ. 

 

ᐊᖕᓇᑲᖅ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᐱᕆᒃᑲᓐᓂᕈᒪᔭᕋ ᐃᒫᒃ ᑕᐃᒃᑯᐊ ᐊᓂᒍᐃᔪᑦ 

ᐃᓕᓐᓂᐊᕆᐊᖅᓯᒪᓪᓗᑎᒃ ᐊᓐᓂᐊᓯᐅᖅᑎᐅᑉ 

ᒥᑦᓵᓄᑦ ᐃᖅᑲᓇᐃᔮᒥᒃ ᐱᑎᑕᐅᑲᐅᑎᒋᒐᔭᖅᑳᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ ᒥᔅ ᐊᖕᓇᑲᖅ. 

ᐅᖃᒃᑲᓐᓂᕈᒪᑐᐃᓐᓇᖅᑐᖓ ᑖᑦᓱᒧᖓ 

ᐋᓐᓂᐊᖃᕐᓇᖏᑦᑐᓕᕆᓂᒧᑦ ᒥᓂᔅᑕᖓᓐᓄᑦ 

ᑐᓐᓂᖅᑯᑎᒋᑲᐅᑎᒋᓂᐊᕋᒃᑯ. ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: (ᑐᓵᔨᑎᒍᑦ)  ᖁᔭᓐᓇᒥᒃ 

ᐃᒃᓯᕙᐅᑖᖅ. ᑕᐃᒃᑯᐊ ᐊᓐᓂᐊᓯᐅᖅᑏ 

ᐱᔭᕇᕋᐃᖓᑕ ᐃᓕᓐᓂᐊᖅᑐᑯᓗᐃᑦ. 

(ᑐᓵᔨᑎᒎᖏᑦᑐᖅ) ᖃᓄᖏᒃᑯᐊ ᐃᖅᑲᓇᐃᔭᕐᕕᒃᒥ 

ᐃᓕᓐᓂᐊᑲᓐᓂᕐᓗᑎᒃ ᐃᖅᑲᓇᐃᔭᕐᕕᐅᔪᒥ 

ᐱᓕᕆᒃᑲᓐᓂᕆᐊᖃᓲᖑᒻᒪᑕ ᐃᒻᒪᖄ ᐊᕐᕌᒍᓂᒃ 

ᐱᖓᓱᓂᒃ  

ᐃᓛᓐᓂᓘᓐᓂᑦ ᒪᕐᕉᓐᓂᒃ ᕿᓚᒻᒥᐅᑎᒋᔪᖅ ᒪᕐᕉᓂᒃ 

ᐱᒍᓐᓇᖅᑐᑦ. ᐊᖏᖃᑎᖃᖅᓯᒪᒐᑦᑕ 

ᓯᓚᑦᑐᖅᓴᕐᕕᒃᒥᑦ ᐊᓐᓂᐊᓯᐅᖅᑎᓄᑦ 

ᐃᖅᑲᓇᐃᔭᕐᕕᐅᓯᓐᓈᕐᓗᑎᒃ 

ᐱᒋᐅᓴᕐᕙᓪᓕᐊᕕᐅᔪᓐᓇᖅᑐᒥᒃ ᖃᓪᓗᓈᓂ ᓱᕐᓗ 

Nova Scotia-ᒥ.  

 

ᑕᐃᑲᓂ ᐃᓚᓐᓂᒃᑯᑦ ᐃᖅᑲᓇᐃᔭᒃᑲᓐᓂᑲᐃᓐᓇᓲᑦ 

ᒫᓂᓘᓐᓂᑦ ᐊᓐᓂᐊᕕᒃᒥ ᖃᓄᖅ ᑲᒪᒋᖃᓪᓗᑎᒃ 

ᐱᓕᒻᒪᓴᖅᑐᑦ ᐱᓕᕆᕕᒃᒥ. ᑕᐃᒫᒃ 

ᐱᒋᐅᖅᓴᑲᓐᓂᕆᐊᖃᓲᖑᒻᒪᑕ 

ᐃᖅᑲᓇᐃᔭᕈᓐᓇᖅᓯᓚᐅᖄᖏᒻᓂᕐᒥᓐᓂ ᐃᒻᒥᒃᑯᑦ 

ᓄᓇᓕᖕᓂ. ᓇᑯᒻᒥᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ ᒥᓂᔅᑕ 

ᐃᐊᓪ. (ᑐᓵᔨᑎᒎᖏᑦᑐᖅ) ᐃᖅᑲᐃᑎᓚᐅᕐᓚᑦᓴᐃ 

ᐅᑯᓂᖓ ᐱᓕᕆᐊᖃᕋᓱᒃᑲᑦᑕ ᒪᑉᐱᖅᑐᒐᖓᓂ 7. 

ᑮᓇᐅᔭᐃᑦ ᐊᑐᖅᑕᐅᒃᑲᓐᓂᕈᒪᔪᑦ 

ᐊᖏᖅᑕᐅᓯᒪᓚᐅᕐᓂᖏᑦᑐᑦ ᑕᕝᕙᓃᓐᓇᓱᒃᑲᑦᑕᐃ 

ᖃᐅᔨᒪᑲᐃᓐᓇᓚᐅᖅᑕ ᑕᒪᒃᑯᐊ 

ᐊᐱᖅᑯᑎᒋᔪᓐᓇᖅᑕᓯ ᐃᓚᖏᑦ ᐊᐱᖅᓱᕐᕕᐅᑉ 

ᐃᓗᐊᓂ ᑕᐃᑲᓂ ᐊᐱᖅᑯᑎᒋᒍᔅᓯᐅᒃ 

ᐃᓗᐊᕐᓂᒃᓴᐅᒻᒪᑦ. ᑖᒃᑯᓄᖓ ᓇᐃᓴᐅᑎᓄᑦ 

ᐱᓕᕆᓂᔅᓴᐅᓇᓱᒃᑯᑦᑕ ᒫᓐᓇ ᑎᓕᐅᖅᐸᔅᓯ 

ᐱᓕᕆᖃᑎᒋᔪᒪᕙᔅᓯᓪᓗ. ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᕆᔭᐅᔪᓅᕐᓂᐊᖅᐳᖓ ᐊᒻᒪᓗ 

ᐋᓐᓂᐊᓯᐅᖅᑏᑦ $6.2 ᒥᓕᐊᓐ ᐋᓐᓂᐊᕕᓕᐊᖅᑐᓄᑦ 

ᖃᖓᑦᑕᐅᑏᑦ ᒪᓕᑦᑎᖏᓐᓅᓄᑯᐊ ᐊᑐᖅᑑᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᔅᑕ 

ᒥᓂᔅᑕ. ᒥᔅᑕ ᐲᑕᓴᓐ, ᑕᐃᒃᑯᐊᓗ 

ᑕᐃᑲᓃᖃᑎᒋᔭᑎᑦ ᖃᓂᖑᑏᑦ ᓇᕿᓯᒪᖃᑦᑕᕐᓗᒍ 

ᐅᖃᓪᓗᕇᔅᓴᖃᑎᒌᓐᓂᐊᕈᔅᓯᒃ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ 

ᐃᖅᑲᐃᑎᑕᐅᔪᐋᓘᒐᒪ. ᐄ, ᐱᑐᖃᕈᓘᒐᓗᐊᖅᑎᒍᑦ 

ᐳᐃᒍᖃᑦᑕᕋᑦᑕ ᐃᓛᓐᓂ. ᖁᔭᓐᓇᒦᓪᓗ ᐊᐱᕆᓪᓗᒍ 

ᑖᓐᓇ ᒥᔅ ᐊᖕᓇᑲᖅ ᐊᐱᖅᑯᑎᖃᖅᑲᐅᒻᒪᑦ. 

ᑐᑭᓯᐅᒪᓂᕋ ᒪᓕᒃᖢᒍ ᑖᒃᑯᐊ $6.2 ᒥᓕᐊᓐ  



ᐱᖓᑦᓯᖅ, ᒫᑦᓯ 19, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᑎᖏᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᓴᕕᑲᑖᖅ ᐃᓵᑉᐸᓚᐃᖅᑲᐅᔪᖅ. ᐊᑏᒎᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂᓕ ᐃᓱᒪᓕᕆᓂᕐᒧᑦ ᑳᓐᑐᕌᖓᓂ $2.8 

ᒥᓕᐊᓐ, ᐃᖅᑲᓇᐃᔭᖅᑎᑖᒃᑲᓂᕐᓂᐊᕋᔅᓰ 

ᐃᓱᒪᓕᕆᔨᓂᒃ ᐋᓐᓂᐊᓯᐅᖅᑎᓂᒃ ᑕᐃᒫᒃ 

ᓂᕆᐅᑉᐱᓰ? ᖃᓄᖅ ᑖᓐᓇ ᓈᓴᐅᑦ ᓴᖅᑭᓂᖅᑭᓯᐅᒃ 

$2.8 ᒥᓕᐊᓐ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᓴᕕᑲᑖᖅ ᑕᐃᒪ 

ᑖᔅᓱᒥᖓ ᐊᐱᕆᒻᒪᑦ. ᑖᒃᑯᐊ 

ᐋᓐᓂᐊᖅᑕᐃᓕᓕᕆᔨᒃᑯᓐᓂ ᐱᓯᒪᔭᕗᑦ ᑕᒪᒃᑯᐊ 

ᐃᖅᑲᓇᐃᔭᖅᑎᑖᒃᑲᓐᓂᕈᒪᒻᒪᑕ ᐃᓱᒪᓕᕆᔨᔅᓴᓂᒃ 

ᓄᓇᕗᒻᒧᑦ ᐊᒻᒪᑦᑕᐅᖅ 

ᐊᐅᓪᓚᑎᑦᑎᑲᓐᓂᖃᑦᑕᕈᑎᔅᓴᐃᑦ ᖃᓪᓗᓈᓄᑦ 

ᐃᑲᔪᖅᑕᐅᔭᖅᑐᑎᑕᐅᔪᓄᑦ ᐃᓱᒪᓕᕆᕕᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᔪᒍᑦ ᐃᓱᒪᓕᕆᔨᓂᒃ 

ᐋᓐᓂᐊᓯᐅᖅᑎᑖᒃᑲᓐᓂᕆᐊᖃᕋᑦᑕ. ᑕᐃᒪ 

ᑮᓇᐅᔭᖅᑖᑲᓐᓂᖅᓯᒪᒐᔅᓯ ᖃᑦᑎᓂᒃ 

ᐋᓐᓂᐊᓯᐅᖅᑎᑖᑲᓐᓂᕈᓐᓇᔪᕕᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᔅᑕ 

ᒥᓂᔅᑕ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᓴᕕᑲᑖᖅ 

ᐊᐱᕆᒐᕕᑦ. ᑖᓐᓇ ᐱᓯᒪᓐᖏᓇᑦᑎᒍ ᒫᓐᓇ 

ᒪᒥᐊᓇᐅᒐᓗᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᒥᓂᔅᑕ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑎᑭᖃᑦᑕᓲᑦ ᑎᑭᑎᑕᐅᖃᑦᑕᓲᑦ 

ᐋᓐᓂᐊᓯᐅᖅᑏᑦ ᐱᓪᓗᒋᓪᓕ, ᐅᓇ ᐊᐅᓚᒍᑎᔅᓴᓄᑦ 

ᑐᕌᖓᑐᐃᓐᓇᕆᐊᓕᐅᒐᓗᐊᖅ ᐊᐱᖅᑯᑎᒐ, 

ᐃᓱᒪᖅᓲᑎᒋᒍᒃ, ᑕᒪᒃᑯᐊ 

ᑎᑭᑎᑕᐅᑲᐃᓐᓇᖃᑦᑕᕆᐊᖃᓲᑦ ᐋᓐᓂᐊᓯᐅᖅᑏᑦ 

ᑳᓐᑐᕌᑎᒍᑦ ᐱᑕᖃᕆᐊᖃᕐᖓᑕᐃᓛᒃ 

ᐊᓯᐊᒎᕐᕕᖃᓐᖏᒻᒪᑦ ᒫᓐᓇ. ᑕᐃᒃᑯᐊᓕ 

ᐋᓐᓂᐊᓯᐅᖅᑎᑐᐃᓐᓇᐅᕙᑦᑐᐃᑦ 

ᐳᓚᕋᑦᑎᕈᖃᑦᑕᖅᓯᒪᓕᕐᒥᒻᒪᑕᑦᑕᐅᖅ 

ᑮᓇᐅᔾᔭᔅᓴᓂᖅᓴᐅᒻᒪᑕ ᐃᑲᔫᓯᐊᓂᖅᓴᐅᕙᑦᑐᑎᒃ 

ᐊᒻᒪᓗ ᐃᓪᓗᒨᖅᓯᖃᑦᑕᕆᐊᖃᕋᑎᒃ. ᑕᐃᒫᒃ 

ᑐᑭᓯᓯᒪᓕᕐᒥᒐᒪ. ᓱᓕᕚ ᑕᒪᓐᓇ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᔅᑕ 

ᒥᓂᔅᑕ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᓴᕕᑲᑖᖅ 

ᐊᐱᕆᒐᕕᑦ ᑕᐃᒫᒃ. ᐄ, ᑕᐃᒃᑯᐊ ᐋᓐᓂᐊᓯᐅᖅᑏᑦ 

ᑎᑭᑎᑕᐅᑲᐃᓐᓇᖃᑦᑕᓲᑦ 

ᐃᓪᓗᒨᖅᓯᒋᐊᖃᖅᑎᑕᐅᓲᖑᓐᖏᑎᐊᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓂᓪᓕᓱᖓᐅᑎᓐᖑᓱᓕᖅᑐᖓ ᑖᔅᓱᒧᖓ. 

ᑲᔪᖏᖅᓴᐃᑐᐃᓐᓇᖏᒃᑲᓗᐊᖅᑭᑖ 

ᑲᔪᖏᖅᓴᐃᑐᐃᓐᓇᖅᑐᒎᑦ ᐋᓐᓂᐊᓯᐅᖅᑎᑎᓐᓂᒃ 

ᐳᓚᕋᑦᑎᕈᖅᑎᑦᑎᒐᓱᑦᑐᑎᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᑖᓐᓇ 

ᐅᖃᐅᓯᑐᐃᓐᓇᓗᒍ ᐱᓐᖑᓱᑉᐸᕋ ᒥᓂᔅᑕ ᐲᑕᓴᓐ 

ᓂᓪᓕᕐᕕᒋᒍᒪᓐᖏᑉᐸᒍ? ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᖅᑲᓇᐃᔭᕋᓱᑉᐸᒃᑲᓗᐊᖅᑐᒍᑦ 

ᑕᒪᒃᑯᓂᖓ ᐱᓕᕆᐊᖃᕋᓱᑦᑐᑕ. ᑭᐅᓪᓗᖓ 

ᐅᖃᖅᑲᐅᒻᒥᒐᒪ ᑕᒪᒃᑯᐊ ᑎᑭᑎᑕᐅᖃᑦᑕᕆᐊᖃᓲᓂᑦ 

ᐋᓐᓂᐊᓯᐅᖅᑎᑖᕐᓂᖅ ᑭᖑᓪᓕᐹᑦᑎᐊᖑᓗᒍ ᑭᓯᐊᓂ 

ᐱᖓᓱᓲᕆᒐᑦᑎᒍ ᐊᓯᖏᓐᓂᑦ 

ᖃᓄᖅᑑᓚᐅᖅᑎᓪᓗᑕ. ᑕᐃᒪ ᑭᓯᐊᓂ ᐊᕐᕌᒎᑉ 

ᐃᓗᐊᓂ ᑕᒪᒃᑯᐊ ᐋᓐᓂᐊᓯᐅᖅᑎᓪᓚᕆᐅᓲᑦ 

ᐊᐅᓪᓚᖅᓯᒪᑎᓪᓗᒋᑦ ᐊᑐᐃᓐᓇᐅᑎᓐᓇᒋᓪᓘᓐᓃᑦ 

ᑎᑭᑎᑦᑎᖃᑦᑕᕆᐊᖃᑲᐃᓐᓇᓲᖑᒐᑦᑕ, ᑕᒪᒃᑯᐊ 

ᐋᓐᓂᐊᓯᐅᖅᑎᐅᑲᐃᓐᓇᓂᐊᖅᑐᓂᒃ ᐅᕝᕙᓘᓐᓃᑦ 

ᐅᓪᓘᑉ ᐃᓚᐃᓐᓇᖓᓂ 

ᐃᖅᑲᓇᐃᔭᖃᑦᑕᕐᓂᐊᖅᑐᓂᒃ ᐋᓐᓂᐊᓯᐅᖅᑎᓂᒃ 

ᐱᖃᑦᑕᓲᖑᔪᒍᑦ. ᑕᐃᒃᑯᐊᓕ 

ᑭᖑᓪᓕᐹᑦᑎᐊᖑᑎᓲᕗᑦ ᑎᑭᑎᑕᐅᖃᑦᑕᕆᐊᓖᑦ 

ᐊᓯᖏᓐᓂᑦ ᖃᓄᖅᑑᓚᐅᖅᑎᓪᓗᑕ ᑭᓯᐊᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑕᐃᒪ ᒥᔅᑕ 

ᐊᖁᐊᖅ.  

 

ᐊᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᔅᓴᖃᑐᐃᓐᓇᖅᑐᖓᓕ ᑕᐃᒃᑯᓇᓐᖓᑦ 

ᐄᔭᒐᖅᑖᕐᕕᐅᖃᑦᑕᖅᑐᓂᑦ, ᖃᓄᖅ ᑖᒃᑯᐊ 

ᑐᑭᖃᕐᒪᖔᑕ ᐊᑐᐊᒐᖅ? ᑖᒃᑯᐊᖃᐃ 

ᓂᐊᖁᓐᖑᓇᓐᖏᑐᖅᑖᖅᑎᑦᑎᔨᐊᓘᕙᑦᑐᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᖁᐊᖅ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᐊᖁᐊᖅ ᑕᐃᒫᒃ 

ᐊᐱᕆᕋᑖᕋᕕᑦ. ᑕᒪᒃᑯᓄᖓ ᐄᔭᒐᕈᓘᔭᕐᓄᑦ, 

ᐃᓅᓕᓴᐅᑎᕈᓘᔭᕐᓄᑦ ᑐᕌᖓᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕉᓐᓂᒃ ᐊᐱᖅᑯᑎᔅᓴᖃᖅᑐᖓ. ᑕᐃᒪ 

ᐅᐊᑦᑎᐊᕉᖅᑲᐅᔪᖅ ᒪᓕᒐᓕᐅᖅᑎᐅᖃᑎᒐ 

ᐊᐱᕆᖅᑲᐅᔫᒐᓗᐊᖅ ᑐᑭᓯᑦᑎᐊᖅᑲᐅᓐᖏᓇᒃᑯ. 

ᑕᐃᒪ ᐊᐅᓪᓚᖃᑦᑕᕆᐊᓖᑦ ᐋᓐᓂᐊᕕᓕᐊᖅᑐᑦ, 

ᐋᓐᓂᐊᕕᓕᐊᖅᑐᓂᒃ ᑲᒪᔾᔪᑕᐅᓲᖑᒻᒪᑕ, ᑕᐃᒪ 

ᐊᐅᓪᓚᕆᐊᖃᖅᑎᓪᓗᒋᑦ ᑖᒃᑯᐊ ᑮᓇᐅᔭᓕᕆᔨᒃᑯᑦ 

ᖃᐅᔨᓯᒪᕚᑦ ᐊᔾᔨᒌᓐᖏᓐᓂᖏᓐᓂᑦ, 

ᖃᑦᑎᐅᓂᖏᓐᓂᑦ ᑮᓇᐅᔭᑦ ᑖᒃᑯᐊ ᑕᖅᑲᒃᑯᓂᖓ 

ᐃᓅᖃᑎᖃᑦᑎᐊᕋᓱᑦᑏᑦ ᐊᓪᓚᕝᕕᖏᑦ 

ᐱᖃᑕᐅᒋᐊᓕᐅᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᒃᑭᓐᖑᐊᖅ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᒥᔅᑕ ᒥᒃᑭᓐᖑᐊᖅᑕᐅᖅ 

ᖁᔭᓐᓇᒦᒃ, ᐊᐱᕆᒐᕕᑦ ᑕᐃᒫᒃ. ᑕᐃᒫᒃ 

ᑭᐅᖅᑲᐅᔪᖓ ᑕᒪᒃᑯᐊ ᐊᐅᓪᓚᕆᐊᖃᖅᐸᑦᑐᐃᑦ 

ᐋᓐᓂᐊᕕᓕᐊᖅᑐᑎᒃ ᐊᒻᒪᓗ ᐃᑲᔪᖅᑕᐅᕕᖓᑦ, 

ᐊᓪᓚᕝᕕᖓᑦ ᒪᑐᐃᕋᑖᑕᐃᓐᓇᔪᒻᒪᑦ ᔪᓚᐃ 2013-

ᖑᑎᓪᓗᒍ, ᓱᓕ ᓄᑖᖑᒻᒪᑦ. 

ᑐᓴᖃᑦᑕᖅᓯᒪᒐᓗᐊᖅᑐᖓ ᐊᐅᓚᑦᑎᐊᖃᑦᑕᕐᖓᑦ 

ᐃᓚᖓᒍᑦ, ᐃᑲᔪᖅᑕᐅᑦᑎᐊᕐᓂᖅᓴᐅᖃᑦᑕᕐᖓᑕ 

ᐃᓚᖏᑦ ᑭᐅᔭᐅᓴᕋᐃᓐᓂᖅᓴᐅᖃᑦᑕᕐᖓᑕ 

ᐃᓱᒫᓘᑎᖏᓐᓂᑦ ᐊᐅᓪᓚᖅᓯᒪᑎᓪᓗᒋᑦ, 

ᐋᓐᓂᐊᕕᓕᐊᖅᓯᒪᑎᓪᓗᒋᑦ ᐅᕝᕙᓘᓐᓃᑦ 

ᒪᓕᑦᑎᖃᖅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ 

ᒥᒃᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᑦᑕᐅᖅ ᖁᔭᓕᕙᕋ ᑕᐃᒪᒃ ᑭᐅᒻᒪᑦ. ᑖᓐᓇᖃᐃ 

ᐅᐊᑦᑎᒋᐊᖃᕐᓂᐊᖅᑕᕘᑦ ᐊᐅᓚᑦᑎᐊᕐᒪᖔᕐᓘᓐᓃᑦ 

ᐅᕝᕙᓘᓐᓃᑦ ᐋᒡᒐ?  

 

ᖁᓪᓕᐹᑦᑎᐊᖓᓂ ᑕᕝᕙᓂ ᐊᐅᓪᓚᖃᑦᑕᓂᕐᒧᑦ, 

ᐃᖏᕐᕋᖃᑦᑕᓂᕐᒧᓪᓗ ᑖᒃᑯᐊᓕ ᑭᓱᒨᒻᒪᑕ? ᑕᐃᒪ 

ᐋᓐᓂᐊᕕᓕᐊᖃᑦᑕᖅᑐᐃᑦ 

ᐊᐅᓪᓚᖃᑦᑕᖅᑑᔭᕇᕐᖓᑕ, ᑖᒃᑯᐊᓕ 

ᐃᖏᕐᕋᔪᓕᕆᔪᑦ ᑭᓱᒥᑦ ᐱᔾᔪᑎᖃᕐᒪᖔᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᒃᑭᓐᖑᐊᖅ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᓄᐃᔅᓴᖏᒃᑯᕕᑦ ᑖᓐᓇ ᒥᔅᑕ ᓃᔅ 

ᑭᐅᖁᔭᕋᓗᐊᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᓃᔅ. 

 

ᓃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐊᐅᓪᓚᖃᑦᑕᕈᑎᔅᓴᐃᑦ ᐃᖏᕐᕋᔪᓕᕆᔾᔪᑎᔅᓴᐃᑦ  

ᐊᑐᐅᓯᐅᓐᖏᑦᑐᒧᑦ ᑐᕌᖓᔪᑦ. ᑕᐃᒃᑯᐊ 

ᐊᖏᔪᖅᑲᐅᑎᖏᑦ ᑕᐃᒪ ᐊᐅᓪᓚᖃᑦᑕᕆᐊᖃᕐᒥᒻᒪᑕ, 

ᐅᖃᐅᓯᕆᖅᑲᐅᔭᕗᑦ ᐊᒻᒪᑦᑕᐅᖅ ᑲᒪᒋᔭᐅᔭᕆᐊᓖᑦ, 

ᐃᑲᔪᖅᑕᐅᔭᕆᐊᓖᑦ ᐃᑲᔪᖅᑕᐅᕕᑦᑎᓐᓂᑦ.  

 

ᑕᒪᒃᑯᐊ ᐋᓐᓂᐊᓯᐅᖅᑎᐅᑲᐃᓐᓇᖃᑦᑕᓂᐊᖅᑐᐃᑦ 

ᖃᖓᑦᑕᐅᑎᔅᓴᖏᑦ, ᑕᒪᒃᑯᐊ 

ᑮᓇᐅᔭᔅᓴᖃᖅᑎᑕᐅᕙᓐᖏᒻᒪᑕ 

ᐃᖅᑲᓇᐃᔮᖅᑖᖅᑐᐃᑦ ᐊᐅᓪᓛᕈᑎᒋᓲᖏᑕ 

ᐊᔾᔨᖏᓐᓂᑦ. ᐃᓛᒃᑯᑦ ᑕᐃᒪ 

ᐊᑭᓕᖅᑕᐅᒋᐊᖃᓲᖑᒻᒪᑕ ᖃᖓᑦᑕᐅᑎᖏᑦ ᑕᒪᒃᑯᐊ 

ᐋᓐᓂᐊᓯᐅᖅᑎᐅᔭᖅᑐᑲᐃᓐᓇᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓃᔅ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ ᐅᕙᓃᒃᑲᑦᑕᐃᑦ 

ᒪᒃᐱᖅᑐᕋᖓᓂ 7. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᕐᒥᒃ 

ᐊᐱᖅᑯᑎᔅᓴᖃᒃᑲᓐᓂᕋᒪ ᑖᒃᑯᓂᖓᓕᒫᕐᒥᒃ 

ᐱᔾᔪᑎᓕᒻᒥ. ᑖᒃᑯᐊ ᖄᖓᒍᒃᑲᓐᓂᖅ ᑮᓇᐅᔭᑦ 

ᑐᔅᓯᕌᖑᔪᑦ ᐅᕙᑦᑎᓂᓪᓕ ᐃᓛᓪᓕ 

ᐃᑲᔪᕋᔭᖅᑐᖏᓛᒃ ᐅᕙᒍᑦ ᐃᓱᒪᑖᕆᒐᓱᐊᖅᑕᖓᓄᑦ 

ᖃᐅᔨᒪᒍᑦᑕ ᖃᑦᑎᓂᒃ ᐊᑐᖅᓯᒪᕕᓯ?  

 

ᑐᔅᓯᕋᕋᔅᓯ $8 ᒥᓕᐊᓐᓂᒃ ᑕᕝᕙᓐᖓᑦ ᓄᓇᕘᒻᒥ 

ᐋᓐᓂᐊᕕᓕᕆᔾᔪᑎᔅᓴᖏᓐᓂᑦ. ᑕᐃᒪᓕ 

ᑕᑯᔅᓴᐅᓂᖅᑲᑕ $2 ᒥᓕᐊᓐᓂᒃ ᐊᑐᕇᖅᓯᒪᓐᓂᕈᔅᓯ 

ᖃᑦᑏᓐᓇᑯᓗᓐᓂᒃ ᐊᑐᕈᒪᒐᔭᓐᖑᐊᖅᑑᔮᖅᑐᓰ? 

ᐅᕝᕙᓘᓐᓃᑦ $20 ᒥᓕᐊᓐᖑᓐᓂᖅᑲᑦ 

ᐅᐊᓗᐊᕌᓘᒐᔭᓐᖑᐊᖅᑑᔮᖅᑐᓂᒃ 

ᑮᓇᐅᔭᓕᕆᑲᒻᒪᑐᕕᔾᔪᐊᕌᓘᓯ.  

 

ᑖᒃᑯᐊ ᐃᓛᒃᑯᑦ ᖃᑦᑎᓂᒃ ᑮᓇᐅᔭᓂᒃ 

ᐊᑐᕐᕕᐅᓯᒪᓕᕐᒪᖔᑕ ᑕᑯᔪᒥᓇᑕᖃᕋᓗᐊᖁᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. (ᑐᓵᔨᑎᒎᕈᓐᓃᖅᑐᖅ) 

ᐃᖅᑲᐃᑎᓚᐅᓚᔅᓯᐊᐃ ᐅᖃᐅᓯᕆᔭᓯ 

ᐅᖃᔨᒪᑦᑎᐊᕆᐊᖃᕋᔅᓯᐅᒃ. ᑭᓱᓂᒡᓗ ᐅᖃᐅᓯᕐᓂᒃ 

ᐊᑐᕐᒪᖔᔅᓯ. ᒥᓂᔅᑕ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᔅᑕ ᓴᕕᑲᑖᖅ. 

ᐅᖃᐅᓯᕆᕋᑖᖅᑕᓐᓄᑦ, ᖃᓄᑭᐊᖅ ᐅᓂᒃᑳᑎᓐᓂ 

ᐊᓯᓃᒐᔭᖅᑲ ᑖᒃᑯᓂᖓ ᒪᓕᔅᓴᕈᒪ ᑖᒃᑯᓂᐊ 

ᖄᖓᒍᒃᑲᓐᓂᖅ ᑐᔅᓯᕋᕐᓂᐅᔪᓂᒃ 

ᓇᓗᓇᐃᑦᑐᑦᑎᐊᕋᓱᓪᓗᒋᑦ. ᑕᐃᑲᓂ 

ᑮᓇᐅᔭᖅᑐᕈᑎᔅᓴᓕᒫᖏᑦ ᐊᕐᕌᒍᓕᒫᒧᑦ 

ᕿᒥᕐᕈᐊᕈᓐᓇᖅᑕᑎᑦ ᑮᓇᐅᔭᖅᑐᕈᑎᔅᓴᓕᒫᑦᑎᓐᓂ 

ᐊᒻᒪ ᓴᓂᓕᕇᑦᑎᑦᑎᖃᑦᑕᕐᓗᑎ ᖃᐅᔨᓴᕈᓐᓇᖅᑐᑎᑦ 

ᖃᐅᔨᒐᔭᖅᑐᑎᒃ $8 ᒥᓕᐊᓐ ᑖᓚ ᑖᓐᓇ 

ᐃᓚᒋᐊᕈᑎᑐᐃᓐᓇᒻᒪᑦ ᑕᐃᒃᑯᓇᖓᑦ 

ᑮᓇᐅᔭᖅᑐᕈᑎᔅᓴᓄᑦ ᑐᔅᓯᕌᕆᓚᐅᖅᓯᒪᔭᑦᑎᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃᑕᐅᖅ ᒥᓂᔅᑕ. 

ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᖓᑦ ᑕᕝᕙ ᐅᖃᐅᓯᕆᕈᓘᔭᕕᐅᑎᖃᑦᑕᕋᑦᑎᒍ 

ᑕᕝᕙᓂ ᒪᓕᒐᓕᐅᕐᕕᒻᒥ. ᐃᓪᓗᒌᕐᔫᔮᖓᓂᓛᒃ ᑖᓐᓇ 

ᖃᓄᖅ ᒪᕐᕉᓕᖅᑲᖓᔪᕐᔫᔮᕐᖓᑦ 

ᐋᓐᓂᐊᕕᓕᐊᖅᑎᑦᑎᖃᑦᑕᕐᓂᐅᕙᑦᑐᖅ. ᑮᓇᐅᔭᖏᑦ 

ᑮᓇᐅᔭᓂᒃ ᐊᑐᓐᖏᓂᖅᓴᖁᔨᑦᑕᖁᒍᑦ ᐊᒻᒪᑦᑕᐅᖅ 

ᒪᓕᑦᑎᖃᖃᑦᑕᕈᒪᔪᐃ ᐋᒡᒑᖅᑕᐅᖃᑦᑕᖅᓯᒪᔪᑦ 

ᐊᒥᓲᓂᖅᓴᐅᖁᑦᑕᕋᓗᐊᕆᕙᕗᑦᑕᐅᖅ 

ᒪᓕᑦᑎᖃᖃᑦᑕᕈᓐᓇᖅᑐᑦ. 

 

ᐃᓛᒃ ᑐᑭᓯᒐᓗᐊᖅᑐᖓ ᒥᓂᔅᑕᐅᓪᓗᑎᒃ ᑕᕝᕗᖓ 

ᓄᑖᖑᒐᕕᑦ ᓱᖅᑯᐃᓱᒃ…ᑐᓴᓚᐅᖅᓯᒪᔫᔮᖏᓐᓇᒪᓕ 

ᖄᖓᒍᒃᑲᓐᓂᖅ ᑐᔅᓯᕋᖅᑐᖃᖅᑎᓐᓇᒍ 

ᐋᓐᓂᐊᕕᓕᐊᖅᑎᑦᑎᒍᑎᔅᓴᑲᓐᓂᕐᓂᒃ. ᑕᕝᕙ 

ᐱᓇᓱᐊᕈᓯᕐᒥᒃ ᐱᓇᓱᐊᕈᓯᐅᔪᔪᒥᓪᓗ 

ᐊᐱᖅᑯᑎᖃᖃᑦᑕᕋᒪ ᑕᓚᕖᓴᒃᑯᑦ 

ᖃᐅᔨᓴᖅᑕᐅᒍᓐᓇᓂᕐᒥᒃ  

ᐊᐅᓪᓚᕆᐊᓖᑦ ᖃᑦᑏᓐᓇᕈᕈᑎᒋᔪᓐᓇᕋᔭᖅᑕᖓᓂ. 

ᑖᓐᓇ ᐅᖃᐅᓯᕆᒋᐊᒃᑲᓐᓂᕈᓐᓇᖅᑭᐅ ᒥᓂᔅᑖ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃᑕᐅᖅ, ᒥᔅᑕ 

Hᐃᒃᔅ. ᒥᓂᔅᑕ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᑦᑕᐅᖅ ᒥᔅᑕ Hᐃᒃᔅ ᖁᔭᓐᓇᒦᒃ 

ᑕᐃᒫᒃ ᐊᐱᕆᒐᕕᑦ ᐅᖃᕋᕕᑦ. ᐊᕐᕌᒎᑦ ᒪᕐᕉ ᑕᐃᒪ 

ᓯᕗᓂᑦᑎᓐᓂ 

ᐋᓐᓂᐊᖅᑕᐃᓕᓕᕆᔨᒃᑯᓐᓅᓚᖅᑎᓐᓇᖓ 

ᑮᓇᐅᔭᓕᕆᔨᒃᑯᓐᓂᓪᓗ ᐋᓐᓂᐊᖅᑕᐃᓕᓕᕆᔨᒃᑯᓐᓂ 

ᐊᐱᖅᓱᔪᒐᒪ, ᑖᒃᑯᐊ ᐋᓐᓂᐊᖅᑕᐃᓕᓕᕆᔨᒃᑯᑦ 

ᖁᕝᕙᐸᓪᓕᐊᖏᓐᓇᕐᓂᐊᖅᑐᐊᓘᓂᐊᖅᑲᑕ 

ᑮᓇᐅᔭᖏᑦ ᒪᕐᕈᐃᓐᓈᓐᓂᒃ ᒐᕙᒪᒃᑯᑦ 

ᐱᓕᕆᕕᖃᕈᓐᓇᖅᓯᓛᓕᖅᑑᑦ 2022-ᖑᓕᖅᑲᑦ 

ᐊᑭᓕᖅᓱᐃᒋᐊᖃᓗᐊᓂᑯᒧᑦ.  

 

ᐊᒻᒪᑦᑕᐅᖅ ᑮᓇᐅᔭᓕᕆᔩᑦ ᐋᓐᓂᐊᖅᑕᐃᓕᓕᕆᔨᒃᑯ 

ᑮᓇᐅᔭᓕᕆᔨᖏᑦ ᑲᑎᒪᑎᓪᓗᒋᑦ, ᑕᐃᒪᐃᑦᑐᓕᒫᕉᖅ 

ᑳᓇᑕᒥ ᓇᒥᓕᒫᖅ ᐊᑭᑦᑐᐸᓪᓕᐊᔪᐃᓐᓈᓗᐃᑦ 

ᐋᓐᓂᐊᖅᑕᐃᓕᓕᕆᔾᔪᑏᑦ. 

ᐱᒋᐊᖅᑎᒃᑎᓚᐅᖅᓯᒪᒐᓗᐊᕐᒥᔪᒍᑦ ᐊᕐᕌᒍᑦ 

ᖃᑦᑎᐅᓕᖅᑐᒃᑭᐊᖅ ᐋᓐᓂᐊᖅᑕᐃᓕᓕᕆᔨᒃᑯ 

ᒥᓂᔅᑕᐅᑎᓪᓗᖓ, ᐊᑭᑭᓪᓕᒋᐊᖅᑎᒐᓗᐊᖅᑐᒋᑦ 

ᐋᓐᓂᐊᖅᑕᐃᓕᓕᕆᓂᕐᒧᑦ ᐊᑐᖅᐸᑕᕗᑦ. ᑲᓇᑕᒥ 

ᓇᒥᓕᒫᑦᑎᐊᖅ ᐊᑭᑦᑐᐸᓪᓕᐊᔪᕐᔪᐊᖏᓐᓇᐅᒻᒪᑕ.  

 

ᐃᓚᖏᑦ ᑳᓇᑕᐅᑉ ᐊᕕᑦᑐᖅᓯᒪᓂᖓᓃᑦᑐᑦ 

ᑮᓇᐅᔭᖁᑎᔅᓴᓕᒫᖏᑦ ᐊᕝᕙᓪᓗᐊᖏᑦ 

ᐋᓐᓂᐊᖅᑕᐃᓕᓕᕆᓂᕐᒨᖓᒋᐊᖃᖅᐸᑦᑐᑦ. ᑕᐃᒪ 

ᐊᑐᐃᓐᓇᐅᑎᑦᑎᒐᓱᒋᐊᖃᖅᑐᑕ 

ᐋᓐᓂᐊᖅᑕᐃᓕᓕᕆᓂᕐᒥ ᐃᓄᓕᒫᑦᑎᐊᓄᑦ, ᐊᒻᒪᓗ 

ᓄᓇᓕᓕᒫᓂᒃ ᐋᓐᓂᐊᕕᖃᕆᓪᓗᑕ 

ᐋᓐᓂᐊᓲᖅᑎᓕᐊᕐᕕᖃᖅᑐᑎᒃ. ᐅᕙᓂᓕ ᐃᖃᓗᓐᓂ 

ᓘᒃᑖᓕᐊᕐᕕᓕᐅᒐᓗᐊᖅ ᐊᒻᒪ ᐊᔪᖅᑕᐃᒐᐃᒻᒪᑕ 

ᐃᖃᓗᓐᓂ ᓄᓇᖏᓐᓂᓗ ᖃᓪᓗᓈᓄᑦ 

ᐊᐅᓪᓚᖅᑎᒋᐊᖃᓲᕆᒐᑦᑎᒍ 

ᐋᓯᐊᒎᕐᕕᖃᓐᖏᓪᓚᕆᒻᒪᑦ ᐊᒻᒪᑦᑕᐅᖅ 

ᑐᐊᕕᕐᓇᑐᒃᑯᑦ ᐊᐅᓪᓚᖅᑎᑕᐅᔪᑦ 

ᐊᒥᓱᕈᖅᐸᓪᓕᐊᑐᐃᓐᓇᕐᒥᔪᑦ ᒫᓂ 1,500–1,700-

ᕋᐃᓐᓇᖅᑐᑎᑦ ᑐᐊᕕᖅᑐᑎᑦ 

ᐊᐅᓪᓚᖅᑎᑕᐅᒋᐊᖃᖃᑦᑕᖅᑐᑦ. 

 

ᐊᒻᒪᑦᑕᐅᖅ ᑕᐃᒪᑦᑕᐅᖅ ᐊᓯᖏᑦ 

ᖃᐅᔨᓴᖅᑕᐅᔭᖅᑐᑐᐃᓐᓇᕆᐊᖃᖅᐸᑭᓪᓗᑎᑦ 

ᖃᐅᔨᒪᔨᑕᕐᓄᑦ ᖃᓪᓗᓈᓂ ᐋᓐᓂᐊᕖᑦ 

ᐊᑭᑐᔪᕕᔾᔪᐊᕌᓗᓐᓂᒃ ᐊᑭᓕᕋᔅᓴᓂᒃ 

ᖃᐃᑦᑎᖃᑦᑕᖅᑐᑦ. ᓘᑦᑖᓪᓗ ᐊᑭᓖᑎᑦᑎᕙᒻᒥᔪᑦ 

ᐊᑭᑐᔪᕕᔾᔪᐊᕌᓗᓐᓂᒃ ᐊᑭᖁᑎᒥᓂᒃ.  

 

ᑕᕝᕙᓂ ᓄᓇᕗᖁᑎᑦᑎᓐᓂ 

ᐱᓕᕆᕕᖃᐅᕈᓘᔭᖅᑐᒍᑦ ᐱᓕᒻᒪᓴᖅᓯᒪᔪᓂᓪᓗ 

ᐋᓐᓂᐊᓯᐅᖅᑎᖃᕐᓗᑕ.  

ᑕᒪᓐᓇ ᐊᖏᓪᓕᕙᓪᓕᐊᖏᓐᓇᓐᖑᓱᑦᑐᖅ ᐊᑭᖓ. 

ᑕᐃᒫᓪᓗ ᐃᓚᓴᑎᑦᑎᕙᓪᓕᐊᖃᑦᑕᖅᓯᒪᒐᓗᐊᖅᑐᒍᑦ 

ᓄᓇᕗᒻᒥᐅᑕᕐᓂᒃ ᐃᒻᒥᓂᒃ ᐸᐸᑦᑎᐊᓂᖅᓴᐅᒍᔅᓯ 

ᓂᕆᑦᑎᐊᖃᑦᑕᓂᖅᓴᐅᑉᐸᑕ 

ᐋᓐᓂᐊᕕᓕᐊᖃᑦᑕᕆᐊᖃᓐᖏᓂᖅᓴᐅᒐᔭᕋᓗᐊᕐᖓᑕ

. ᐃᓅᓯᕐᒥᒃ ᓂᕈᐊᑦᑎᐊᓂᕐᒥᒃ. 

ᓯᒡᒐᓕᐊᖅᑐᖅᑎᐅᒍᕕᓪᓗ ᓱᐴᖅᑐᖅᑎᐅᒍᕕᑦ 

ᐃᓕᓐᓄᑦ ᐊᓐᖑᑎᓯᓐᓇᓕᕈᒫᖅᑐᖅ ᑎᒥᒃᑯᑦ. ᑕᐃᒪ 

ᐃᓕᓴᑎᑦᑎᔾᔫᒥᒐᓱᓯᒪᔪᒍᑦ ᐃᓚᒌᓂᒃ 

ᐸᐸᖃᑦᑕᐅᑎᓂᕐᒥᒃ.  

 

ᑕᐃᒪᓕ ᑭᓯᐊᓂ ᓄᓇᑦᑎᓐᓂ ᓇᒻᒥᓂᖅ 

ᐃᑲᔪᖃᑦᑕᕈᓐᓇᓯᓚᐅᓐᖏᓂᑦᑎᓐᓂ ᐊᔅᓲᓂᔅᓴᖅ 

ᐊᑭᑦᑐᐸᓪᓕᐊᑐᐃᓐᓇᓐᖑᓱᑦᑐᐃᑦ. ᑕᐃᓐᓇᓗ 

ᑎᒥᓕᒫᒧᑦ ᖃᐅᔨᓴᐅᑎ ᐱᕋᑖᔪᒋᓪᓗᑎᒍ ᑖᓐᓇ 

600-ᒪᕆᓐᓂᒃ ᖃᓪᓗᓈᓄᑦ 

ᖃᐅᔨᓴᖅᑕᐅᒋᐊᖃᕋᔭᖅᑐᒥᓂᐅᒐᓗᐊᓂᒃ ᐃᖃᓗᓐᓂ 

ᐱᔭᐅᖃᑦᑕᕈᓐᓇᖅᑎᑦᑎᓂᐊᓕᖅᑐᖅ. ᑕᐃᓐᓇ 

ᑎᒥᓕᒫᒧᑦ ᕿᒥᕐᕈᐊᕈᑎ ᐊᒻᒪᑦᑕᐅᖅ ᑕᐃᒪ 

ᐃᕐᓂᓱᔅᓰᓂᕐᒥᒃ ᐃᓕᓴᔪᖃᖅᐸᒻᒥᔪᖅ ᐊᒻᒪᑦᑕᐅᖅ 

ᓯᒡᒐᓕᐊᒧᑦ ᓄᖅᑲᓂᕐᒧᑦ ᐃᓕᓴᑎᑦᑎᔪᖃᖅᐸᑭᓪᓗᓂ.  

 

ᑕᐃᒫᒃ ᐊᑯᓂᑲᓪᓚᕈᓗᖏᓛᒃ ᑕᖅᑲᒃᑯᐊ 

ᑐᑭᓯᑎᑕᐅᒐᓱᒋᐊᖃᕐᓂᐊᕐᖓᑕ 

ᑐᑭᓯᕙᓪᓕᐊᓂᐊᕐᖓᑕ ᐊᒻᒪᓗ ᑕᐃᒫᒃ 

ᐋᓐᓂᐊᖅᑕᐃᓕᓕᕆᓂᕐᒧᑦ ᑐᕌᖓᔪᑦ 

ᐊᑭᓕᖅᓱᕆᐊᓕᖅᐳᑦ 

ᖁᕝᕙᓯᔅᓯᕙᓪᓕᐊᖏᓐᓇᑐᐃᓐᓇᓐᖑᓱᑦᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. 

ᐅᕙᓃᒃᑲᑦᑕ ᒪᒃᐱᖅᑐᕋᖓᓂ 7, ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ $26 ᒥᓕᐊᓐ ᑐᒃᓯᕋᖅᑕᐅᔪᓂᒃ ᓯᑕᒪᓂᒃ 

ᑕᑯᒐᒪ ᑕᒪᑐᒧᖓ ᐊᑕᔪᓂᒃ ᐊᐅᓪᓚᑎᑦᓯᓂᖅ 

ᓯᓚᑖᓄᑦ ᓄᓇᕗᑦ. ᒥᓂᔅᑕ ᐅᖃᕋᑖᖅᑎᓪᓗᒍ ᑖᒃᑯᐊ 

ᐱᓚᐅᓐᖏᓂᑦᑎᓐᓂ ᐋᓐᓂᐊᖅᑐᓕᕆᔾᔪᑎᐅᔪᖅ 

ᖃᓄᑭᐊᖅ ᑕᐃᒪᓐᓇ ᒪᕐᕉᓐᓂᒃ ᑮᓇᐅᔭᖅᑎᓪᓗᒋᑦ 

ᑕᐃᒪᐃᖏᓐᓇᕈᓐᓇᖅᑰᖏᓐᓇᑦᑕ. ᑐ 

 

ᑐᑭᓯᐅᒪᒐᓗᐊᖅᑐᖓ ᑕᒪᓐᓇ ᕿᓚᒥᐊᓗᒃ 

ᐋᖅᑭᒍᓐᓇᖏᒻᒪᑦ ᑕᒪᒃᑯᐊ 

ᐱᖁᑎᕐᔪᐊᖃᕆᐊᖃᕐᒥᒻᒪᑕ. ᐱᕕᔅᓴᖃᕋᓗᐊᕋᑦᑕ 

ᑲᓇᑕᒥ ᑲᑎᒪᔨᖃᓕᖅᑎᓪᓗᑕ, ᒥᓂᔅᑕ ᑖᓐᓇ 

ᑮᓇᐅᔭᓕᕆᓂᕐᒧᑦ ᐱᓕᕆᖃᑎᖃᖃᑦᑕᖅᑲ.  

 

ᖃᓄᐃᑦᑐᓂᒃ ᐅᖃᐅᓯᖃᖃᑦᑕᖅᑭᓯ ᒐᕙᒪᑐᖃᒃᑯᓐᓂ 

ᑕᒪᒃᑯᐊ ᐱᒍᒪᔭᕗᑦ ᐱᒐᓱᐊᖅᑐᒋᑦ ᐃᒪᓐᓇ 

ᑮᓇᐅᔭᖅᑐᓗᐊᓐᖏᓂᖅᓴᐅᔾᔪᑎᔅᓴᕗᑦ ᐃᒪᓐᓇ 

ᑮᓇᐅᔭᕗᑦ ᑐᔫᑎᒋᑐᐃᓐᓇᕈᓐᓃᕐᓗᒋᑦ ᐊᓯᑦᑎᓐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ Hᐃᒃᔅ. ᒥᔅ ᒥᓂᔅᑕ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᕆᕙᕋ ᑖᓐᓇ ᐊᐱᕆᔪᖅ. 

ᑮᓇᐅᔭᓕᕆᓂᕐᒧᑦ ᒥᓂᔅᑕᐅᓪᓗᖓ 

ᐅᖃᓕᒪᖃᑎᒋᓚᐅᕋᒃᑯ ᑕᐃᓐᓇ ᑮᓇᐅᔭᓕᕆᓂᕐᒧᑦ 

ᒥᓂᔅᑕᐅᓚᐅᖅᑐᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ  

ᓲᕐᓗ ᐃᒡᓗᓕᕆᓂᖅ ᐱᖁᑎᕐᔪᐊᖃᕆᐊᖃᕐᓂᖅ 

ᑐᓚᑦᑕᕐᕕᓕᕆᓂᖅ ᐊᖅᑯᑎᓕᕆᓂᖅ.  

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕᐅᓪᓗᖓ 

ᐅᖃᓕᒪᖃᑎᒋᖃᑦᑕᓚᐅᕋᒃᑯ ᑕᒪᒃᑯᓂᖓ ᓄᓇᕗᒻᒧᑦ 

ᑐᕌᖓᓗᐊᖅᑐᑦ. ᒐᕙᒪᑐᖃᒃᑯᑦ 

ᐅᖃᐃᓐᓇᖃᑦᑕᓚᐅᕐᒪᑕ ᑕᐃᒫᒃ 

ᑮᓇᐅᔭᖅᑑᑎᔅᓴᑎᒍᑦ ᑕᒫᓂ ᐱᓕᕆᐊᕆᖅᑲᐅᔭᕗᑦ.  

 

ᑮᓇᐅᔭᖅᑑᑎᔅᓴᖃᕐᒪᑕ ᐋᓐᓂᐊᕐᕖᑦ ᓄᓇᓕᓐᓂᑦ, 

ᐊᓯᖏᓪᓗ ᑕᒪᒃᑯᐊ ᐃᓪᓗᖁᑎᒋᔭᐅᔪᑦ 

ᐋᓐᓂᐊᖃᕐᓇᓐᖏᑦᑐᓕᕆᕝᕕᐅᔪᑦ ᓄᓇᕗᒻᒥᐅᓄᑦ. 

ᐄ, ᖃᐅᔨᒪᔪᐃᓐᓇᐅᒐᑦᑕ ᐊᑭᑦᑐᕋᐅᑎᖃᕋᑦᑕ 

ᓇᑭᑐᐃᓐᓇᖅ ᑮᓇᐅᔭᓂᒃ ᑖᒃᑯᓂᖓ 

ᐱᖁᑎᕐᔪᐊᖅᑖᕈᑎᔅᓴᓂᒃ, ᐃᓕᓐᓂᐊᕐᕕᓐᓄᑦ, 

ᐱᕙᓪᓕᐊᔪᓕᕆᓂᖅ, ᐃᖏᕐᕋᔪᓕᕆᓂᖅ, 

ᖃᖓᑕᔫᒃᑯᕖᑦ, ᐊᖅᑯᑏᑦ, ᑮᓇᐅᔭᕗᑦ 

ᐊᒥᒐᖅᑎᓪᓗᒋᑦ ᑕᒪᒃᑯᓄᖓ ᐊᑭᑐᔫᑎᓄᑦ ᑕᒪᓐᓇ 

ᐊᔅᓱᕈᕐᓇᕐᓂᐊᖅᑐᖅ ᐃᒪᓐᓇ 

ᐱᖁᑎᕐᔪᐊᖃᖅᑎᑦᑎᒐᓱᐊᕐᓂᖅ ᑕᒫᓂ 

ᑭᓐᖒᒪᒋᔭᓕᒫᑦᑎᓐᓂᑦ ᐋᓐᓂᐊᕐᕕᒻᒧᑦ.  

 

ᑕᒪᓐᓇ ᐊᒃᓱᕈᕐᓇᕐᒪᑦ, ᑭᓯᐊᓂ ᐅᕙᑦᑎᓐᓄᑦ 

ᐊᒃᓱᕈᕐᓗᑕ ᐱᓕᕆᔾᔪᑎᒋᒍᓐᓇᖅᑕᕗᑦ ᐊᑐᕐᓗᒋᑦ 

ᑕᐃᒃᑯᐊ ᒐᕙᒪᑐᖃᒃᑯᑦ ᐅᖃᕐᕕᒌᓐᓇᕐᓗᒋᑦ. 

ᑖᒃᑯᐊᑦᑕᐅᖅ ᓯᕗᓕᖅᑏᑦ ᐅᖃᕐᕕᒋᖃᑦᑕᕐᒥᔭᖏᑦ 

ᒪᓕᒐᓕᐅᖅᑏᑦ ᐊᐱᖅᓱᖃᑦᑕᕐᒪᑕ ᒪᓕᒐᓕᐅᕐᕕᒻᒥ.  

ᒐᕙᒪᑐᖃᒃᑯᓐᓂᑦ ᐊᖓᔪᖅᑲᐅᑎᑕᖃᕐᒪᑦ ᑕᒪᒃᑯᐊ  

ᖃᐅᔨᒪᔪᑦ ᖃᓄᐃᓕᐅᕐᓂᑦᑎᓐᓂᑦ, 

ᑭᓐᖒᒪᒋᔭᑦᑎᓐᓂᓪᓗ ᐊᒃᓱᕈᕐᓇᖅᑐᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖅ. ᑖᒃᑯᐊ ᕿᒥᕐᕈᓪᓗᒋᑦ 

ᑮᓇᐅᔭᖅᑑᑎᒃᓴᐃᑦ ᐊᐅᓚᔾᔪᑏᑦ, ᐋᖅᑭᐅᒪᔾᔪᑏᓪᓗ 

$1.3 ᒥᓕᐊᓐ. ᐅᓪᓗᒥ $34 ᒥᓕᐊᓂᒃ ᐊᐱᕆᒻᒪᑕ, 

3 ᐳᓴᑐᐃᓐᓇᕋᓗᐊᖓ ᑖᒃᑯᐊ ᑮᓇᐅᔭᖅᑑᑎᔅᓴᐃᑦ, 

ᑭᓯᐊᓂ ᑮᓇᐅᔭᑲᓪᓛᓘᒻᒪᑕ ᓱᓕ. 

 

ᐅᑉᐱᕈᓱᒃᑲᒪ ᑖᓐᓇ ᐊᕐᕕᐊᑦ ᓂᒋᐊᓂ ᐅᖃᖅᑲᐅᒻᒪᑦ 

ᑖᒃᑯᐊ ᐱᓕᕆᐊᖑᒃᑲᓐᓂᖅᑐᔅᓴᐅᓂᖏᓐᓂᑦ. ᐄ, 

ᑐᑭᓯᐅᒪᔪᖓ ᑖᒃᑯᐊ ᐅᑎᕐᕕᐅᖃᑦᑕᕆᐊᖃᕐᒪᑕ 

ᑮᓇᐅᔭᐃᑦ, ᑭᓯᐊᓂ ᑕᐃᒃᑯᐊ ᐃᓚᖏᑦ 

ᓴᖅᑭᑦᑕᑐᐃᓐᓇᕐᒪᑕ ᑖᒃᑯᐊ 

ᐱᓕᕆᐊᖑᒃᑲᓐᓂᕆᐊᖃᖅᑰᕐᒪᑕ ᐃᕝᕕᑦ 

ᐊᓪᓚᕝᕕᖓᒍᑦ, ᒥᓂᔅᑕᐅᖃᑎᑎᓪᓗ, 

ᐃᖅᑲᓇᐃᔭᖅᑎᖏᓐᓄᓪᓗ ᑖᒃᑯᐊ ᐋᖅᑭᑦᑎᐊᕐᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ Hᐃᒃᔅ. 

ᐊᐱᖅᑯᑎᑕᖃᖅᑰᕋᑖᓐᖏᑦᑐᖅ. ᑖᓐᓇ ᒥᓂᔅᑕ 

ᐲᑕᓴᓐ ᑭᐅᒍᒪᒍᕕᑦ ᐃᓱᒪᔅᓱᖅᑎᓐᓂᐊᖅᐸᒋᑦ. ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᒥᔅᑕ Hᐃᒃᔅ. 

ᑖᒃᑯᐊ ᑮᓇᐅᔭᓕᕆᔩᑦ ᑲᑎᒪᔨᓅᕌᖓᑕ ᑮᓇᐅᔭᓂᒃ 

ᑐᒃᓯᕋᒃᑲᓐᓂᖅᑐᑎᒃ ᐃᒪᓐᓇ ᐊᑐᓕᖁᔨᖃᑦᑕᖅᑐᒍᑦ 

ᑖᓐᓇ ᐱᓕᕆᕕᐅᔪᖅ ᕿᒥᕐᕈᖁᓪᓗᒋᑦ ᑖᒃᑯᐊ 

ᑮᓇᐅᔭᓂᒃ ᐅᓄᕐᓂᖏᓐᓂᑦ ᖃᐃᑦᑎᔭᖏᓐᓄᑦ 

ᖃᐃᒃᑲᓐᓂᖁᓪᓗᒋᑦ ᐋᖅᑭᒋᐊᕈᓐᓇᖏᒃᑲᓗᐊᕐᒪᖔᑕ, 

ᑕᐃᒪ ᐅᑎᖅᑎᑦᑎᕕᐅᓕᖃᑦᑕᖅᑐᒍᑦ. ᕿᒥᕐᕈᓪᓗᒋᑦ 

ᐊᑭᖏᑦ.  

ᐅᕙᒍᑦᑕᐅᖅ ᓇᒻᒥᓂᖅ ᑮᓇᐅᔭᓕᕆᔨᖁᑎᕗᑦ 

ᑕᒪᒃᑯᓂᖓ ᕿᒥᕐᕈᖃᑦᑕᖅᑐᑦ. ᑖᒃᑯᐊ ᖃᐅᔨᒪᒐᒪ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦᑕᐅᖅ 

ᐱᓕᕇᓐᓇᖃᑦᑕᖅᑐᑦ ᑖᒃᑯᐊ ᕿᒥᕐᕈᓪᓗᑎᒃ ᑖᒃᑯᐊ 

ᐱᔨᑦᑎᐅᑎᒥᓂᒃ, ᐃᑲᔫᑎᒥᓂᓪᓗ, ᐊᑭᖏᓪᓗ 

ᖃᓄᐃᓕᖓᓂᖏᑦ. 

ᑮᓇᐅᔭᖅᑐᓗᐊᓐᖏᔾᔪᑎᔅᓴᓂᓪᓗ.  

 

ᑖᒃᑯᐊ ᐱᓕᕆᕕᐅᔪᓕᒫᑦ 

ᑐᑭᓯᒋᐊᖅᑎᑦᑎᒍᓐᓇᖃᑦᑕᖅᑐᑦ ᖃᓄᖅ 

ᐊᐅᓚᑦᑎᖃᑦᑕᕐᒪᖔᕐᒥᒃ ᑮᓇᐅᔭᖁᑎᒋᔭᒥᓂᒃ ᐊᒻᒪᓗ 

ᓱᒻᒪᑦ ᑖᒃᑯᐊ ᐃᓚᔭᐅᒋᐊᖃᖃᑦᑕᕐᒪᖔᑕ 

ᑮᓇᐅᔭᖅᑑᑎᔅᓴᕕᓂᖏᑦ.  

 

ᑕᒪᓐᓇ ᓱᓕ ᐊᑐᖃᑦᑕᖅᑕᕗᑦ, ᑖᒃᑯᐊ 

ᑮᓇᐅᔭᓕᕆᔨᒃᑯᑦ ᐱᓕᕆᖃᑎᖃᕐᓂᐊᖅᑐᑦ 

ᐱᓕᕆᕕᐅᔪᓕᒫᓂᑦ, ᕿᒥᕐᕈᓗᑎᒃ ᑕᒪᒃᑯᓂᖓ 

ᐱᔨᑦᑎᐅᑎᓂᒃ ᑭᓱᑦ ᓯᕗᒧᐊᑦᑎᐊᕐᒪᖔᑕ, ᑭᓱᑦ 

ᓯᕗᒧᐊᑦᑎᐊᖏᒻᒪᖔᑕ. ᐊᑦᑎᐊᕐᓂᖅᓴᐅᒍᒪᓪᓗᑕ 

ᑮᓇᐅᔭᖁᑎᒐᓛᕈᓗᑦᑎᓐᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐅᕙᓃᒃᑲᑦᑕ ᒪᑉᐱᖅᑐᒐᖅ 7. ᐊᒻᒪᓗ ᐅᔾᔨᕈᓱᓪᓗᓯ 

ᐱᖓᓱᓂᑦ ᓱᓕ ᐱᖁᔭᒃᓴᓂᒃ 

ᐊᓂᒍᐃᑎᑦᑎᒐᓱᒋᐊᖃᖅᑐᒍᑦ ᐅᓪᓗᒥ 

ᓄᖅᑲᓚᐅᓐᖏᓂᑦᑎᓐᓂᑦ.  

 

ᑕᕝᕙᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᐅᓚᔾᔪᑏᑦ, 

ᐋᖅᑭᐅᒪᔾᔪᑏᓪᓗ ᓯᕗᓂᐊᒍᑦ ᐊᔪᕈᓐᓃᖅᓯᒪᓐᖏᑦᑐᑦ. 

ᐊᖓᔪᖅᑲᐅᑏᑦ, ᑲᑎᑦᑐᒋᑦ ᐊᖓᔪᖅᑳᐅᑏᑦ 

$400,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐅᖁᒪᐃᓐᓂᓐᓂᐊᕐᕕᒃ ᑲᑎᒃᖢᒋᑦ 

ᐅᖁᒪᐃᓐᓂᓐᓂᐊᕐᕕᒃ $100,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᐃᓅᓕᓴᐃᓂᒃ ᑲᑎᒃᖢᒋᑦ 

ᐃᓅᓕᓴᐃᓂᒃ $25,500,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑲᑎᒃᖢᒋᑦ ᐃᖅᑲᓇᐃᔭᕐᕕᒃ 

ᐊᖏᖅᑕᐅᕙᒌᕐᓂᑰᓐᖏᑦᑐᑦ $26,000,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᖅᑐᕋᖓ 2, 2013-

14 ᑮᓇᐅᔭᖅᑐᕈᑕᐅᓂᐊᖅᑐᑦ ᓇᐃᓈᖅᓯᒪᔪᑦ 

ᐊᐅᓚᔾᔪᑎᒃ ᐋᖅᑭᐅᒪᔾᔪᑎᒡᓗ ᓈᐃᓴᐅᑖ 3. 

ᓈᐃᓈᕈᑎᖓ 1. ᐊᐅᓚᔾᔪᑎᑦ ᐋᖅᑭᐅᒪᔾᔪᑎᒡᓗ, 

ᐃᓚᒋᐊᕈᑎᓄᑦ ᐱᔪᓐᓇᓂᖅ ᐱᓯᒪᔭᐅᔭᕆᐊᓕᒃ. 

ᐊᐅᓚᔾᔪᑎᑦ ᐋᖅᑭᐅᒪᔾᔪᑎᒡᓗ ᐃᓚᒋᐊᕈᑎ 

$34,565,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᓐᓇ 

ᐸᐃᒃᐹᒃᑯᕕᒋᔭᒃᓯᓐᓃᑦᑐᖅ ᐱᖁᔭᒃᓴᖅ 4, 

ᓇᐃᓴᐅᑎᓕᒃ 3 ᑕᑯᑲᐃᓐᓇᓚᐅᕐᓚᕗᑦ 

ᐱᓯᒪᔭᒃᓴᕆᔭᓯ ᐱᖁᑎᒃᑯᕕᔅᓯᓐᓂ. ᑖᓐᓇ 

ᐱᓯᒪᔭᐃᓐᓇᕆᖅᑰᓕᕋᔅᓯᐅᒃ ᐱᖁᔭᒃᓴᖅ 3 

ᐸᐃᑉᐸᓕᕆᔾᔪᑎᒃᓯᓐᓃᖃᑕᐅᖅᑲᐅᔪᖅ. 

ᐱᓯᒪᔭᐃᓐᓇᕆᖅᑰᓕᕋᔅᓯᐅᒃ ᐅᖃᓕᒫᓚᐅᕐᒥᓚᒍᐃᑦ. 

ᐱᖁᔭᒃᓴᖅ ᓇᐃᓴᐅᑎᓕᒃ 3, ᐃᓚᒋᐊᖅᓯᒪᔪᒥᒃ 

ᑮᓇᐅᔭᑦ ᐊᖏᕈᑕᐅᓯᒪᔪᑦ ᐊᐅᓚᓂᕆᔭᖓ ᐊᒻᒪᓗ 

ᐱᖁᑎᓂᒃ ᐋᖅᑭᐅᒪᑎᒃᑎᔨᑦ, ᐱᖁᔭᖅ ᓇᐃᓴᐅᑎᖓ 

3 2013-14. ᐃᒻᒥᒃᑯᑦ ᑎᑎᕋᖅᓯᒪᓂᖏᑦ 

ᑎᑎᕋᖅᓯᒪᓂᖓ 1, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑕᕝᕙᓃᓐᓂᑦᑎᓐᓂ ᓇᓗᓇᐃᔭᐅᑎᖓ 

ᑕᑯᓗᓯᐅᒃ ᒪᒃᐱᖅᑐᕋᖓ 3-ᒥ. ᓇᓗᓇᐃᔭᐅᑎᖓ 

ᓂᕈᐊᕈᑎ 1, ᐊᐅᓚᑕᐅᓂᖏᓐᓄᑦ 

ᒪᑭᒪᐅᑎᖏᓐᓄᓪᓗ. ᑕᒪᒃᑭᖅᖢᒋᑦ ᐋᕿᒋᐊᕈᑕᐅᔪᑦ 

$34,565,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐱᖁᔭᒃᓴᖅ ᓇᐃᓴᐅᑎᓕᒃ 

3-ᒥᒃ ᐃᓗᐃᒃᑑᑎᓪᓗᒍ. ᐊᖏᖅᐱᓯᐅᒃ? 

 

ᒪᒥᐊᓇᖅ, ᑎᑎᕋᔅᓯᒪᔪᖁᑎᒃᑲ ᐃᓚᑰᓐᓂᕐᒪᑕ. 

ᐅᑎᕆᐊᖃᕋᑦᑕ ᒪᒃᐱᖅᑐᕋᖓᓄᑦ 1, ᐃᓚᑰᓐᓂᕐᒪᑦ 

ᑎᑎᕋᖅᓯᒪᔪᖁᑎᒃᑲ ᒪᒥᐊᓇᖅ.  

 

ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᕐᓗᒍ, ᑎᑎᕋᖅᓯᒪᓂᖓ 5. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 7. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐱᖁᔭᒃᓴᖅ 3-ᒥᒃ ᐃᓗᐃᑦᑑᑎᓪᓗᒍ 

ᐊᖏᖅᐱᓯᐅᒃ. 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᓕᒐᖅ ᓈᓴᐅᑎᓕᒃ 

62(2) ᒪᓕᒡᓗᒍ ᑖᓐᓇ ᐱᖁᔭᒃᓴᖅ 3 

ᐃᓕᓴᕆᔭᐅᔪᓐᓇᖅᓯᕚ ᑲᑎᒻᒪᔾᔪᑎᒃᓴᓄᐊᕐᓗᓂ 

ᐱᖓᔪᒋᔭᖓᓐᓂᑦᓗ ᐅᖃᓕᒫᖅᑕᐅᔪᓐᓇᖅᓯᓂᕋᓱᒍ 

ᐊᖏᖅᐱᓯᐅᒃ. 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ. ᖁᔭᓐᓇᒦᒃ 

ᒫᓐᓇ ᑖᓐᓇ ᐱᖁᔭᒃᓴᖅ 3 ᐱᔭᕇᕋᑦᑎᒍ ᑖᑦᓱᒧᖓ 

ᐱᔭᕇᕈᑎᒥᒃ ᐅᓂᒃᑳᑦᓴᖃᕈᕕᑦ ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ: (ᑐᓵᔨᑎᒍᑦ) ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᕈᒪᑐᐃᓐᓇᖅᑕᒋᑦ ᑖᒃᑯᐊ 

ᕿᒥᕐᕈᑦᓯᐊᕋᑖᕋᓯ ᑖᑦᓱᒥᖓ ᐱᖁᔭᒃᒥᒃ.  

 

ᐊᒻᒪᓗ ᖁᔭᓐᓇᒦᕈᒪᔭᒃᑲ ᒥᔅᑕ ᓂᔅ ᐊᒻᒪᓗ 

ᑭᐅᒍᓐᓇᖃᑦᑕᕋᑖᖓᑦ.  

 

ᖁᔭᓐᓇᒦᕈᒪᒻᒥᔭᒃᑲ ᒥᓂᔅᑕᐅᖃᑎᒃᑲ ᐹᓪ ᐅᑲᓕᖅ 

ᐊᒻᒪᓗ ᒫᓂᑲ ᐃᐊᓪ ᑖᒃᑯᓂᖓ ᐅᓂᒃᑳᖃᑦᑕᕋᑖᖓᑕ 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ ᐊᖓᔪᖅᑳᖅ 

ᒥᓂᔅᑕ. ᒥᔅᑕ ᕋᒻᐴᑦ.  

 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 001 - 4(1): 

ᑲᑎᒪᓃᑦ ᐃᑲᕐᕋᖏᑦ ᐃᓚᔭᐅᓂᖏᑦ (ᕋᒻᐴᑦ) 

 

ᕋᒻᐴᑦ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ 

ᑖᒃᑯᐊ 6(2) ᒪᓕᒐᖅ ᒪᓕᓪᓗᒍ ᑖᒃᑯᐊ 

ᑲᑎᒪᑐᐃᓐᓇᖅᑐᑦ ᑲᑎᒪᐃᓐᓇᕐᓂᐊᖅᐳᑦ 

ᐱᐊᓂᒐᓱᐊᕐᓂᖓᓂ ᑖᒃᑯᐊ 

ᐱᐊᓂᒐᓱᐊᕐᓂᐊᖅᑎᓪᓗᑕ ᑲᑎᒻᒪᒍᑎᒋᔭᒃᑎᓐᓂᒃ 

ᒪᓕᒐᒃᓵᒃ 4 ᐊᒻᒪᓗ 5.  

 

ᐃᒃᓯᕙᐅᑕᖅ: ᐱᒋᐊᖅᑎᔾᔪᑎᒥᒃ ᓇᑎᕐᒦᑦᑐᖃᒻᒪᑦ 

ᑖᓐᓇᓗ ᓂᓪᓕᕐᕕᒋᔪᓇᕋᓯᐅᒃ. ᑖᑦᓱᒥᖓ 

ᓈᒻᒪᑦᓴᖅᑐᑦ ᐃᓵᑦᓕᑦ. ᓈᒻᒪᑦᓴᖏᑦᑐᑦ. ᑲᔪᓯᔪᖅ. 

ᑖᓐᓇ ᑲᑎᒻᒪᔨᑐᐃᓐᓇᐅᓂᖅ 

ᑲᑎᒻᒪᔨᑐᐃᓐᓇᐅᑎᓪᓗᑕ ᑲᑎᒻᒪᓂᕆᔭᕗᑦ 

ᑲᔪᓯᓐᓇᕐᓂᐊᖅᑐᖅ ᐱᓕᕆᐊᖃᕋᓱᒃᑎᓐᓂ 

ᒪᓕᒐᒃᓴᒥᒃ 4 ᐊᒻᒪᓗ 5. ᖁᔭᓐᓇᒦᒃ.  

ᒫᓐᓇ ᑲᔪᓯᓂᐊᕋᑦᑕ. ᑖᓐᓇ ᐱᓕᕆᐊᕆᓂᐊᓕᕐᒥᔭᕗᑦ 

ᐱᖁᔭᒃᓴᖅ 4.  ᑖᔅᓱᒧᖓᓗ ᐱᒋᐊᖅᑎᒃᓯᔾᔪᑎᒥᒃ 

ᐱᑕᖃᒻᒪᖔᑦ ᐊᖓᔪᖅᑳᖅ ᒥᓂᔅᑕ ᐲᑐᓴᓐ. ᒫᓐᓇ 

ᐱᕕᖃᖅᑎᒃᐸᒋᑦ.   

 

ᒪᓕᒐᒃᓴᖅ 04 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 4, 2013-2014 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ: (ᑐᓵᔨᑎᒍᑦ) ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᕕᐊᓱᒃᐳᖓ ᒪᓕᒐᒃᓴᖅ 4 

ᐃᓚᒋᐊᕈᑎᒃᓵᒃ ᐊᑭᑐᔫᑎᓄᑦ ᓈᓴᐅᑎᓕᒃ 4,  

2013-14 ᑲᑎᓪᓗᒋᑦ ᑮᓇᐅᔭᖅᑐᕈᑎᖃᓐᓂᐊᖅᑐᑦ 

$3,093,000-ᓂᒃ.  

 

ᑖᓐᓇ ᒪᓕᒐᒃᓴᖅ ᐱᑕᖃᕐᒃᓰᑏᓂᐊᖅᐳᖅ ᐱᖓᓱᓂᒃ 

ᐃᖅᑲᓇᐃᔭᕐᕕᓐᓂ ᐊᑭᑐᔫᑎᓂᒃ ᐊᑐᕈᓐᓇᖁᓪᓗᒋᑦ 

ᒪᕐᕉᒃ ᐊᔾᔨᐅᖏᑦᑑᒃ ᑕᐃᒪᓐᓇ 

ᐊᑐᕐᔪᐊᖅᓯᒪᓂᖏᓐᓂᒃ ᑮᓇᐅᔭᓂᒃ.  

 

ᒪᓕᒐᒃᓴᖅ 4 ᐃᒪᓐᓇᐃᑦᑑᕗᖅ:  

 

 $200,000 ᑖᒃᑯᓄᖓ ᒪᓕᒐᓕᐅᕐᕕᐅᒃ 

ᑎᑎᕋᕐᕕᖓᓄᑦ ᐊᒻᒪᓗᑕᐅᖅ ᓱᕈᓰᑦ ᒪᒃᑯᑦᑐᓄᑦ 

ᑭᒡᒐᑐᖅᑎᒃᓴᖏᓐᓄᑦ ᑖᒃᑯᐊ ᐃᒡᓗᓂ 

ᐱᖁᑎᒃᓴᕆᔭᐅᓂᐊᖅᑐᓄᑦ;  

 

 $2,600,000 ᑖᒃᑯᓄᖓ ᐃᓄᓕᕆᔨᒃᑯᓐᓄᑦ 

ᑕᐃᓐᓇ ᐊᑐᖅᑕᐅᔪᓐᓇᖁᓪᓗᒍ 

ᐃᖅᑲᖅᑐᐃᓕᕕᕆᓂᖅ ᑖᓐᓇ ᐊᑕᐅᓯᕐᒥᑦ 

ᐃᖅᑲᓇᐃᔭᕐᕕᖃᕈᓐᓇᖁᓪᓗᒋᑦ;  

 

 $293,000 ᓄᓇᓕᖕᓂ ᒐᕙᒪᓕᕆᔨᒃᑯᓪᓗ 

ᐱᔨᑦᑎᕋᖅᑎᒃᑯᓪᓗ ᑕᐃᑲᓂ ᓄᓇᓕᖕᓂ 

ᓇᐅᔮᓂ ᑖᒃᑯᐊ ᓱᓪᓗᖓᑦ ᐱᔾᔪᑎᒋᓪᓗᒍ 

ᐊᑐᖅᑕᐅᔪᓐᓇᕋᔭᖅᑐᑦ.  

 

ᑕᑦᕙ ᐱᐊᓂᒃᐳᑦ.  

ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ: ᐱᒋᐊᕈᑕᐅᕋᑖᖅᑐᒧᑦ ᐅᖃᐅᓯᐅᕋᑖᖅᑐᒧᑦ 

ᐅᖃᐅᒃᓴᑐᐃᓐᓇᐃᑦ ᐅᕝᕙᓘᓐᓃᑦ 

ᐊᐱᖅᑯᑎᒃᓴᖅᑕᖃᖅᐸᑦ. ᐱᑕᖃᓐᖏᑉᐸᑦ 

ᑕᕝᕗᓐᖓᓚᐅᖅᑕ ᐱᖁᔭᒃᓴᒥ ᒪᒃᐱᖅᑐᕋᖓ 4. 

ᒪᓕᒐᓕᐅᕐᕕᐅᑉ ᑎᑎᕋᕐᕕᐊ ᐊᑭᑐᔫᑎᓄᑦ ᓯᕗᓂᐊᒍᑦ 

ᐊᔪᕈᓐᓃᖅᓯᒪᓐᖏᑦᑐᑦ ᒪᓕᒐᓕᐅᕐᕕᐅᑉ 

ᐊᐅᓚᔾᔪᑎᖏᑦ ᑲᑎᒃᖢᒋ ᒪᓕᒐᓕᐅᕐᕕᐅᑉ 

ᐊᐅᓚᔾᔪᑎᖕ $200,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑲᑎᒃᓗᒋᑦ ᐃᖅᑲᓇᐃᔭᕐᕕᖕᒥ 

ᐊᖏᖅᑕᐅᕙᒌᕐᓂᑰᓐᖏᑦᑐᑦ $200,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᖅᑐᕋᖓ 5, ᐃᓛᒌᓐᓂᓕᕆᔨᒃᑯᑦ 

ᐊᑭᑐᔫᑎᓄᑦ ᓯᕗᓂᐊᒍᑦ ᐊᔪᕈᓐᓃᖅᓯᒪᓐᖏᑦᑐᑦ 

ᑮᓇᐅᔭᓕᕆᓂᕐᒥᑦ ᐊᐅᓚᑦᑎᔩᑦ ᑲᑎᒃᖢᒋ 

ᑮᓇᐅᔭᓕᕆᓂᕐᒥᑦ ᐊᐅᓚᑦᑎᔩᑦ $2,600,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑲᑎᒃᖢᒋᑦ ᐃᖅᑲᓇᐃᔭᕐᕕᖕᒥ 

ᐊᖏᖅᑕᐅᕙᒌᓂᑰᖏᑦᑐᑦ $2,600,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ. ᒪᒃᐱᖅᑐᕋᖓ 

6, ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᔅᓯᕋᖅᑎᒃᑯᑦ ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᐱᖅᓱᕈᓐᓇᖅᓯᕕᑖ? ᓇᓪᓕᑭᑖᕐᓗᒋᑦ.  

 

ᑕᐃᒃᑯᐊ $293,000 ᑖᒃᑯᐊ ᐊᐱᖅᓱᖅᑐᖓ 

ᖃᔅᓯᓂᒃ ᑖᒃᑯᐊ ᓱᓪᓗᓕᖃᕐᕕᖓᑦ ᓇᐅᔮᓂ 

ᐊᑭᖃᓚᐅᕐᒪᖔᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. ᒥᓂᔅᑕ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): 

ᑭᐅᓚᐅᖏᓐᓂᕋᓂ ᐊᐱᕆᒍᒪᔪᖓ 

ᖃᐃᖁᒍᓐᓇᕋᔭᕐᒪᖔᑭᑦ ᑖᒃᑯᐊ 

ᐃᑲᔪᖅᑎᒋᓂᐊᖅᑕᒃᑲ ᐱᖃᑎᖏᑦ. ᖁᔭᓐᓇᒦᒃ. 

ᐃᒃᓯᕙᐅᑖᖅ. 

 

ᖁᔭᓐᓇᒦᖅᐸᕋ ᒥᔅᑕ ᓃᔅ 

ᐊᐱᖅᓱᖅᑕᐅᕕᒻᒦᖅᑲᐅᒻᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

(ᑐᓵᔨᑎᒍᕈᓐᓃᖅᑐᖅ) ᑖᓐᓇ 

ᐊᐱᖅᓱᖅᑕᐅᕕᖕᒦᖃᑎᒋᔭᖓᑕ ᐃᓚᖓᓐᓂ 

ᐊᓯᔾᔩᔪᒪᑎᒡᓗᒍ. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ ᐊᐃᑉᐸᖓ 

ᐊᕝᕕᖅᑎᓪᓗᒍ ᐊᐃᑉᐸᖓ ᐃᓯᖅᑎᕐᓗᒍ.  

 

ᖁᔭᓐᓇᒦᒃ ᐃᖅᓱᒃᑏ. ᒥᔅᑕ ᓴᕕᑲᑖᖅ, ᑕᐃᓐᓇ 

ᐊᐱᖅᑯᑎᒋᔭᐃᑦ ᐊᐱᖅᑯᑎᒋᒃᑲᓐᓂᕈᓐᓇᕈᕕᐅᒃ. 

ᐊᑏᓗ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᒋᔭᕋ ᖃᑦᓯᑐᕋᓚᐅᖅᐸ ᑕᐃᓐᓇ ᓲᓗ 

ᒥᓗᑲᕐᕕᒃ ᑕᐃᑲᓂ ᓇᐅᔮᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᖅᑕᕋᓗ ᒥᔅᑕ ᓴᕕᑲᑖᖅ 

ᐊᐱᕆᖕᒪᑦ. ᑕᐃᒫᒃ ᑖᒃᑯᐊ ᐋᖅᑭᒃᓯᒪᔪᑦ ᒪᓕᒡᓗᒋᑦ 

$4,000,000-ᕋᓛᐅᖅᓯᒪᔪᑦ ᓴᓇᔭᐅᓂᖓᓄᑦ 

ᑕᐃᑲᓂ ᓇᐅᔮᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 

(ᑐᓵᔨᑎᒍᕈᓐᓃᖅᑐᖅ) ᐅᕙᓃᒃᑲᑦᑕ ᒪᒃᐱᖅᑐᕋᖓ 6. 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᔅᓯᕋᖅᑎᒃᑯᑦ  

ᐊᑭᑐᔫᑎᓄᑦ, ᐊᑭᑐᔫᑎᓄᑦ ᐸᕐᓇᒍᑎᑦ ᑲᑎᒃᖢᒋᑦ 

ᐊᑭᑑᑎᓄᑦ ᐸᕐᓇᒍᑎᒃ ᐊᖏᖅᑕᐅᕙᒌᕐᓂᑰᓐᖏᑦᑐᑦ 

$293,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐅᑎᕐᓗᑕ ᒪᒃᐱᖅᑐᕋᖓ 2. 

ᒪᒃᐱᖅᑐᕋᖓ 2 ᐅᐃᒍᖓ ᓈᓴᐅᑎᓕᒃ 1 

ᐊᑭᑐᔪᖅᑐᕈᑎᑦ…    

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᑯᖓ ᒪᓕᒐᒃᓴᓄᑦ 

ᑎᑎᕋᖅᓯᒪᔪᓄᑦ ᐸᐃᑉᐹᖁᑎᑦᑎᓐᓃᑦᑐᓄᑦ 

ᓇᓂᓯᓚᐅᕐᒥᒋᑦᑎ. ᓇᐃᓴᐅᑎᓕᒃ 4. ᑖᓐᓇ 

ᐱᓯᒪᖅᑰᓕᕋᔅᓯᐅᒃ. ᐱᖁᔭᔅᓴᖅ ᓇᐃᓴᐅᑎᓕᒃ 4. 

ᐃᓚᒋᐊᖅᓯᒪᔪᑦ ᑮᓇᐅᔭᑦ. ᐊᖏᕈᑕᐅᓯᒪᔪᑦ 

ᐊᑭᑐᔫᑎᑦ. ᐱᖁᔭᖅ 4, 2013-2014-ᒥ. ᐃᒻᒥᒃᑯᑦ 

ᑎᑎᕋᖅᓯᒪᓂᖓ 1. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᒻᒥᒃᑯᑦ ᑎᑎᕋᖅᓯᒪᓂᖓ 2. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᒻᒥᒃᑯᑦ ᑎᑎᕋᖅᓯᒪᓂᖓ 3. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑕᕝᕙᓃᓐᓂᑦᑎᓐᓂ ᓇᓗᓇᐃᒃᑯᑕᖓ 

ᑕᑯᑲᐃᓐᓇᖅᓯᐅᑉ ᒪᑉᐱᖅᑐᒐᖓ 3. ᐃᓄᒃᑎᑑᖓᔪᓂ 

ᓇᐃᓴᐅᑎᖓ 4, ᖃᓪᓗᓈᑎᑑᖓᔪᓂ 3. 

ᐱᓯᒪᐃᓐᓇᖅᑰᓕᕋᔅᓯᐅᒃ. ᓇᓗᓇᐃᒃᑯᑕᖅ 

ᓂᕈᐊᖅᑕᐅᔪᖅ 2, ᐊᑭᑐᔫᑎᑦ. ᑕᒪᒃᑭᖅᖢᒋᑦ 

ᐋᖅᑭᒋᐊᕈᑕᑕᐅᔪᑦ. $3, 093,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᕐᓗᑕ. ᒪᑉᐱᖅᑐᕋᖓ 

2 ᐃᓄᒃᑎᑑᖓᔪᓂ. ᓇᐃᓴᐅᑎᖓ 4. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ? 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 7. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᐱᖁᔭᒃᓴᖅ 4, 

ᐃᓗᐃᑦᑑᓪᓗᓂ ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᓕᒐᖅ 62(2) ᒪᓕᒡᓗᒍ 

ᑖᓐᓇ ᐱᖁᔭᒃᓴᖅ 4 ᐊᖏᖃᑎᒌᑉᐱᑖ 

ᑲᑎᒪᔾᔪᑎᒃᓴᓄᐊᕈᓐᓇᖅᓯᓂᕋᖅᖢᑎᒍ 

ᐱᖓᔪᒋᔭᖓᓐᓂᒡᓗ 

ᐅᖃᓕᒫᖅᑕᐅᔪᓐᓇᕐᓇᕋᓕᖅᖢᑎᒍ, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᐱᖁᔭᒃᓴᖅ 4 

ᐱᔭᕇᕐᒪᑦ ᒥᓂᔅᑕ ᐱᔭᕇᕈᑎᒥᒃ ᑖᔅᓱᒧᖓ 

ᐅᖃᐅᓯᔅᓴᖃᕈᕕᑦ ᐱᕕᖃᖅᑎᑉᐸᒋᑦ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐊᒻᒪ ᖁᔭᒋᒃᑲᓂᖅᐸᒋᑦ 

ᑲᑎᒪᑐᐃᓐᓇᖅᑐᓪᓗ ᐊᐱᖅᑯᑎᒋᖅᑲᐅᔭᔅᓯᓐᓄᑦ 

ᐃᑲᔪᖅᑐᓂᑦᑎᓐᓄᓪᓗ ᒪᓕᒐᒃᓴᖅ 4-ᒥ.  

ᐊᒻᒪ ᓱᓕ ᖁᔭᒋᕙᒃᑲ ᒪᓕᒐᓕᐅᖅᑎᐅᖃᑎᒃᑲ 

ᒥᓂᔅᑕᐅᖃᑎᒃᑲᓗ ᑕᕝᕙᓃᓐᓂᖏᓐᓄᑦ 

ᑭᐅᖃᑎᒋᔪᓐᓇᖃᑦᑕᖅᑲᐅᒐᒃᑭᑦ.  

 

ᐊᒻᒪᓗ ᖁᔭᓐᓇᒦᖅᐸᒃᑲ ᐊᐱᖅᓱᖅᑕᐅᕕᒻᒦᖃᑎᒃᑲ 

ᐃᑲᔪᖃᑕᐅᓂᖓᓄᑦ ᑕᒪᑐᒥᖓ ᒪᓕᒐᒃᓴᒥᒃ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 

(ᑐᓵᔨᑎᒎᕈᓐᓃᖅᑐᖅ) ᒫᓐᓇ ᑲᔪᓯᔪᓐᓇᕋᑦᑕ. 

ᐱᖁᔭᒃᓴᖅ 5, ᐱᓯᒪᔭᐃᓐᓇᕆᖅᑰᕋᔅᓯᐅᒃ. ᑖᔅᓱᒧᖓ 

ᐱᖁᔭᒃᓴᒧᑦ 5. ᒥᓂᔅᑐ ᐲᑐᓴᓐ, ᐱᒋᐊᖅᑎᑦᑎᔾᔪᑎᒥᒃ 

ᐅᖃᐅᓯᔅᓴᖃᕈᕕᑦ ᒫᓐᓇ ᐱᕕᖃᖅᑎᑉᐸᒋᑦ. ᒥᓂᔅᑐ 

ᐲᑐᓴᓐ. 

 

ᒪᓕᒐᒃᓴᖅ 05 - ᑮᓇᐅᔭᐃᑦ 

ᐊᑐᖅᑐᒃᓴᐅᒃᑲᐃᓐᓇᖅᑐᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᐊᐃᐳᕈ 1, 

2014-ᒥᒃ ᔪᓚᐃ 31, 2014-ᒧᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᕕᐊᓱᑉᐳᖓ ᓴᖅᑭᑎᑦᑎᔭᕆᐊᒃᓴᖅ 

ᒪᓕᒐᒃᓴᖅ 5-ᒥᒃ, ᑮᓇᐅᔭᓂᒃ 

ᐃᓚᒋᐊᕈᑕᐅᓚᐅᑲᒃᑐᖅ 2014-2015 ᑲᑎᓪᓗᒋᑦ 

$446,313,000.  

 

ᐃᒃᓯᕙᐅᑖᖅ, ᑖᓐᓇ ᒪᓕᒐᒃᓴᖅ 

ᐱᔭᕆᐊᖃᓪᓚᕆᑦᑐᖅ ᓄᓇᕗᑦ ᒐᕙᒪᒃᑯᖓᑦ 

ᑮᓇᐅᔭᓂᑦ ᐊᑭᓖᖏᓐᓇᕈᓐᓇᖁᓪᓗᒋᑦ ᐊᒻᒪᓗ 

ᐊᑭᓕᕐᓗᒋᑦ ᐃᖅᑲᓇᐃᔭᖅᑎᖁᑎᖏᑦ 

ᑮᓇᐅᔭᖅᑑᑎᒃᓴᑦ ᐊᖏᖅᑕᐅᓇᓱᓐᓂᖏᓐᓂ 

ᒪᓕᒐᓕᐅᕐᕕᒻᒥ ᐅᐱᕐᖔᖑᓛᖅᑐᖅ ᒪᐃᖑᓂᐊᖅᑐᒥ 

ᐊᕐᕌᒍᑦᑎᓐᓂ. 

 

ᑖᓐᓇ ᐃᓚᒋᐊᕈᑕᐅᓚᐅᑲᒃᑐᖅ 

ᐊᕙᓗᐃᔪᒫᓐᓂᐊᖅᓯᒪᕗᖅ ᐱᓕᕆᕖᑦ 

ᐊᐅᓚᓂᖏᓐᓂᑦ ᐄᐳᕈ 1-ᒥᒃ, 2014 ᔪᓚᐃ 31-ᒧᑦ, 

2014. ᑕᒪᓐᓇ ᐃᓚᒋᐊᕈᑕᐅᓚᐅᑲᒃᑐᖅ 

ᐅᐸᓗᖓᐃᔭᖅᑕᐅᓚᐅᖅᐳᖅ ᐱᓕᕆᕕᓕᒫᑦ 

ᑲᑐᔾᔭᐅᖃᑕᐅᑦᑎᐊᖅᑐᑎᑦ ᒐᕙᒪᒃᑯᓪᓗ 

ᑎᒥᖁᑎᓕᒫᖏᑦ. ᑕᒪᓐᓇ ᐱᖃᓯᐅᑎᓯᒪᕗᖅ 

ᑮᓇᐅᔭᖅᑐᕈᑕᐅᖃᑦᑕᓚᐅᖅᑐᒥᓂᕐᓂᑦ ᐊᕐᕌᒍᓄᑦ 

ᑎᓴᒪᐅᓚᐅᖅᑐᓄᑦ ᐊᒻᒪᓗ ᑮᓇᐅᔭᓂᑦ 

ᐊᑐᐃᓐᓇᖃᕆᐊᖃᕐᓂᐊᕐᓂᖏᓐᓂᑦ ᓯᕗᓪᓕᕐᓂᑦ 

ᑕᖅᑭᓂᑦ ᑎᓴᒪᓂᑦ ᑮᓇᐅᔭᖅᑐᕐᓇᐅᑉ ᐊᕐᕌᒍᖓᓂ. 

 

ᒪᓕᒐᒃᓴᖅ 5 ᐅᑯᓂᖓ ᐃᓗᓕᖃᓪᓗᐊᑕᖅᐳᖅ: 

 

 $7,300,000 ᒪᓕᒐᓕᐅᕐᕕᐅᑉ 

ᑎᑎᕋᕐᕕᖓᓐᓄᑦ; 

 

 $11,394,000 ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ; 

 

 $21,885,000 ᑮᓇᐅᔭᓕᕆᔨᒃᑯᓐᓄᑦ; 

 

 $40,518,000 ᐃᓄᓕᕆᔨᒃᑯᓐᓄᑦ; 

 

 $32,440,000 ᒪᓕᒐᓕᕆᔨᒃᑯᓐᓄᑦ; 

 

 $8,571,000 ᐃᓕᖅᑯᓯᓕᕆᔨᒃᑯᓐᓄᑦ; 

 

 $72,923,000 ᐃᓕᓐᓂᐊᕐᓂᓕᕆᔨᒃᑯᓐᓄᑦ; 

 

 $85,020,000 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ; 

 

 $7,032,000 ᐊᕙᑎᓕᕆᔨᒃᑯᓐᓄᑦ; 

 

 $67,252,000 ᕼᐋᒻᓚᓕᕆᔨᒃᑯᓐᓄᑦ; 

 

 $19,405,000 ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓄᓪᓗ; 

 

 $60,786,000 ᓄᓇᕗᒻᒥ 

ᐃᒡᓗᓕᕆᔨᕐᔪᐊᑯᓐᓄᑦ; 

 

 $11,779,000 ᓄᓇᕗᑦ ᓯᓚᑦᑐᓴᕐᕕᒻᒧᑦ 

ᐃᒃᓯᕙᐅᑕᖅ, ᑖᒃᑯᐊᖑᔪᑦ ᐅᖃᐅᓯᕐᖓᐅᑎᒋᔪᒪᔭᒃᑲ, 

ᐊᓕᐊᓇᐃᒍᓱᓐᓂᐊᖅᐳᖓᓗ ᐊᐱᖅᑯᑕᐅᔪᒪᔪᓄᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ. (ᑐᓵᔨᒃᑰᕈᓐᓃᖅᑐᖅ) ᑖᔅᓱᒧᖓ 

ᐱᒋᐊᖅᑎᑦᑎᔾᔪᑕᐅᔪᒧᑦ ᐊᐱᖅᑯᑎᔅᓴᖃᖅᑐᖃᖅᐹ 

ᐅᖃᐅᓯᔅᓴᖃᖅᑐᖃᖅᐸᓘᓐᓃᑦ. ᐱᑕᖃᓐᖏᑉᐸᑦ 

ᑕᕝᕗᖓ ᐱᖁᔭᒃᓴᒧᑦ 5-ᒧᐊᑲᐅᑎᒋᓂᐊᕋᑦᑕ. ᑖᓐᓇ 

ᐸᐃᑉᐹᓕᕆᔾᔪᑎᔅᓴᓃᑦᑐᖅ ᐱᓯᒪᔭᔅᓴᕆᓕᖅᐸᓯᐅᒃ. 

ᑕᐅᑐᖅᑰᓕᕋᔅᓯᐅᒃ. ᐱᒋᐊᖅᑎᑦᑎᓚᐅᕐᓚᖓᐃ. 

ᖃᓪᓗᓈᑎᑐᑦ ᐅᖃᓕᒫᕐᓂᐊᖅᐳᖓ ᐃᓄᒃᑎᑑᖓᔪᕐᓕ 

ᓇᓂᒍᓐᓇᐃᓕᒐᒃᑯ. 

 

(ᑐᓵᔨᑎᒍᑦ) ᒪᓕᒐᒃᓴᖅ 5. ᐃᓚᒋᐊᕈᑕᐅᓚᐅᑲᒍᒪᔪᑦ, 

ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ ᒪᓕᒐᖅ, ᐄᐳᕈ 

1-ᒥᒃ, 2014 ᔪᓚᐃ 31-ᒧᑦ, 2014. 

ᑎᑎᕋᖅᓯᒪᓂᖓ 1. (ᑐᓵᔨᒃᑰᕈᓐᓃᖅᑐᖅ) 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᑉᐱᖅᑐᒐᖓ 2. ᐅᐸᑲᐃᓐᓇᕐᓚᕗᑦ. 

ᐃᓚᒋᐊᕈᑎᓯᒪᔪᖅ. ᓇᓗᓇᐃᖅᑎᕆᓯᒪᔪᖅ. 

(ᑐᓵᔨᑎᒍᑦ) ᐅᐃᒍᖓ. ᓂᕈᐊᕐᓂᖅ 1. ᐊᐅᓚᔾᔪᑎᓄᑦ 

ᐋᖅᑭᐅᒪᒍᑎᓄᓪᓗ. $46,313,000. 

(ᑐᓵᔨᒃᑰᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐅᑎᕐᓗᑕ. ᒪᑉᐱᖅᑐᕋᖓᑕ 

ᓯᕗᓪᓕᖅᐹᖓᓄᑦ ᐅᑎᕐᓗᑕ. ᑎᑎᕋᖅᓯᒪᓂᖓ 4. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖅᐱᑖ ᑖᓐᓇ 

ᐱᖁᔭᒃᓴᖅ 5 ᓈᒻᒪᒋᓇᕋᓕᖅᑐᒍ ᐃᓗᐃᑦᑑᑎᓪᓗᒍ? 

ᐊᖏᖅᐱᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔨᐅᖃᑎᒃᑳ, 

ᐊᖏᖅᐱᓰ ᒪᓕᒐᖅ ᒪᓕᓪᓗᒍ 62(2) ᑖᓐᓇ 

ᐱᖁᔭᒃᓴᖅ 5, 

ᑲᑎᒪᔾᔪᑎᒃᓴᓄᐊᑲᐅᑎᒋᔪᓐᓇᕐᓂᕋᓕᖅᖢᒍ 

ᐱᖓᔪᐊᓐᓂᒃ ᐅᖃᓕᒫᖅᑕᐅᔪᓐᓇᕐᓂᕋᓕᖅᖢᒍ? 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑖ ᑖᔅᓱᒧᖓ 

ᐱᔭᕇᕈᑎᒥᒃ ᐅᖃᐅᓯᔅᓴᖃᕈᕕᑦ ᐱᕕᖃᖅᑎᑉᐸᒋᑦ. 

ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᓪᓗ ᑲᑎᒪᑐᐃᓐᓇᖅᑐᓄᑦ 

ᐃᑲᔪᖅᑐᕋᔅᓯ ᒪᓕᒐᒃᓴᖅ 5-ᒥᒃ.  

 

ᖁᔭᒋᕙᒃᑲᑦᑕᐅᖅ ᐱᓕᕆᔨᖁᑎᒃᑲ 

ᐱᓕᕆᕕᓕᒫᓃᑦᑐᓪᓗ ᒐᕙᒪᒃᑯᓪᓗ 

ᑎᒥᖁᑎᖏᓐᓃᑦᑐᓕᒫᑦ 

ᑲᑐᔾᔨᖃᑎᖃᖅᓯᒪᑦᑎᐊᕐᓂᖏᓐᓄᑦ 

ᑮᓇᐅᔭᓕᕆᔨᒃᑯᓐᓂᒃ ᐋᖅᑭᒃᓱᐃᖃᑎᒋᓪᓗᒋᑦ 

ᒪᓕᒐᒃᓴᖅ 5-ᒥᒃ.  

 

ᑕᑯᒃᑲᓐᓂᓛᕆᕗᒍᑦ ᒪᐃᒥᖃᐃ 

ᒥᔅᓴᐅᓯᔭᓪᓗᐊᑕᓕᕆᓕᕈᑦᑕ ᑕᖅᑭᐅᓛᖅᑐᓄᑦ 12-

ᓄᑦ. ᖁᔭᓐᓇᒦᕌᓗᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ. (ᑐᓵᔨᒃᑰᕈᓐᓃᖅᑐᖅ) ᐃᖅᓱᖅᑎ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐊᓂᑎᑦᑐᓐᓇᕈᕕᒋᒃ. 

 

ᖁᔭᓐᓇᒦᒃ ᐃᖅᓱᖅᑎ. ᒪᓕᒐᖁᑎᕗᑦ 6(1) ᒪᓕᒃᖢᒍ 

ᑖᓐᓇ ᐅᐊᑦᑎ ᐃᓕᓴᕆᔪᒪᒐᒃᑯ ᐊᒻᒪ 

ᓇᖏᖅᓯᔪᒪᓕᖅᖢᖓ ᐅᓂᒃᑳᕐᓂᐊᕋᒪ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): 20. 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᓕᐊᑦ. ᑐᓄᓂᕐᒧᑦ 

ᒪᓕᒐᓕᐅᖅᑎ, ᒥᔅᑕ ᐃᓄᒃ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᑲᑎᒪᔨᖁᑎᑎᑦ 

ᐱᓕᕆᐊᖃᕋᑖᑦᑕ ᐱᖁᔭᒃᓴᒥᒃ ᓇᐃᓴᐅᑎᓕᒃ 3, 4 

ᐊᒻᒪᓗ 5 ᐅᖃᕈᒪᓪᓗᑕᓗ ᑖᑯᐊ ᐱᖁᔭᒃᓴᐃᑦ 

ᓇᐃᓴᐅᑎᓕᒃ 3, 4 ᐊᒻᒪᓗ 5 ᐱᖓᔪᒋᔭᖓᓐᓂᒃ 

ᐅᖃᓕᒫᖅᑕᐅᔪᓐᓇᕐᓂᕋᓕᖅᖢᑎᒍ. ᐊᒻᒪᓗ 

ᐊᑕᐅᓯᕐᒥᒃ ᑲᑎᒪᔨᑐᐃᓐᓇᐅᑎᓪᓗᑕ 

ᐱᖁᔨᕗᖔᕈᑎᒥᒃ ᐊᖏᕈᑎᖃᖅᑲᐅᔪᒍᑦ ᐊᒻᒪ 

ᐅᖃᖅᑎ, ᐱᖁᔨᕗᖔᕈᑎᒐ ᑖᓐᓇ ᐅᓂᒃᑳᖅ 

ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒥᒃ 

ᓇᑎᕐᒦᑦᑐᖃᕐᒪᑦ. ᐊᐃᑉᐲᔪᖃᖅᐹ? ᒥᔅᑕ ᒥᑭᓐᖑᐊᖅ. 

(ᑐᓵᔨᑎᒍᑦ) ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ? 

ᐊᑭᕋᖅᑐᖅᑐᑦ? ᐱᖁᔨᕗᖔᖅ ᑲᔪᓯᔪᖅ.  

 

21. ᐱᖓᔪᖓᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕᖓᑦ ᑮᓇᐅᔭᓕᕆᔨᒃᑯᑦ, ᒥᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 03 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

3, 2013-2014 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐱᒋᐊᖅᑎᑦᑎᔪᖓ ᐊᐃᑉᐲᓪᓗᓂ 

ᒪᓕᒐᓕᐅᖅᑎ ᐃᖃᓗᐃᑦ-ᓯᓈᓄᑦ ᒪᓕᒐᒃᓴᖅ 3,  

ᑮᓇᐅᔭᓂᒃ ᐃᓚᒋᐊᕈᑦ (ᐊᐅᓚᔾᔪᑎᓄᑦ 

ᐋᖅᑭᐅᒪᒍᑎᓄᓪᓗ) ᒪᓕᒐᖅ, ᓈᓴᐅᑎᓕᒃ 3, 2013-

2014, ᐅᖃᓕᒫᖅᑕᐅᖁᓪᓗᒍ ᐱᖓᔪᖓᓐᓂᒃ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᒻᒪᑦ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᖅ 

ᑲᔪᓯᔪᖅ ᐊᒻᒪᓗ ᒪᓕᒐᒃᓴᖅ 3 

ᐊᖏᖅᑕᐅᔪᓐᓇᖅᓯᓪᓗᓂ.  

 

21. ᐱᖓᔪᖓᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕᖓᑦ ᑮᓇᐅᔭᓕᕆᔨᒃᑯᑦ, ᒥᔅᑕ ᐲᑕᓴᓐ. 

 

ᒪᓕᒐᒃᓴᖅ 04 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 4, 2013-2014 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐱᒋᐊᖅᑎᑦᑎᔪᖓ ᐊᐃᑉᐲᓪᓗᓂ 

ᒪᓕᒐᓕᐅᖅᑎ ᓇᑦᑎᓕᒻᒧᑦ ᒪᓕᒐᒃᓴᖅ 4, ᑮᓇᐅᔭᓂᒃ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑎᓕᒃ 

4, 2013-2014, ᐅᖃᓕᒫᖅᑕᐅᖁᓪᓗᒍ 

ᐱᖓᔪᖓᓐᓂᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. 

ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᖅ ᑲᔪᓯᔪᖅ 

ᐊᒻᒪᓗ ᒪᓕᒐᒃᓴᖅ 4 ᐊᖏᖅᑕᐅᔪᓐᓇᖅᓯᓪᓗᓂ.  

 

21. ᐱᖓᔪᖓᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕᖓᑦ ᑮᓇᐅᔭᓕᕆᔨᒃᑯᑦ, ᒥᔅᑕ ᐲᑕᓴᓐ. 

 

ᒪᓕᒐᒃᓴᖅ 05 - ᑮᓇᐅᔭᐃᑦ 

ᐊᑐᖅᑐᒃᓴᐅᑲᐃᓐᓇᖅᑐᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᐊᐃᐳᕈ 1, 

2014-ᒥᒃ ᔪᓚᐃ 31, 2014-ᒧᑦ - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐱᒋᐊᖅᑎᑦᑎᔪᖓ ᐊᐃᑉᐲᓪᓗᓂ 

ᒪᓕᒐᓕᐅᖅᑎ ᐸᓐᓂᖅᑑᒧᑦ ᒪᓕᒐᒃᓴᖅ 5, 

ᑮᓇᐅᔭᓂᒃ ᐃᓚᒋᐊᕈᑕᐅᓚᐅᑲᒃᑐᖅ ᐄᐳᕈ 1, 

2014-ᒥᒃ ᔪᓚᐃ 31, 2014-ᒧᑦ ᒪᓕᒐᖅ, 

ᐅᖃᓕᒫᖅᑕᐅᖁᓪᓗᒍ ᐱᖓᔪᖓᓐᓂᒃ. ᖁᔭᓐᓇᒦᒃ 

ᐅᖃᖅᑎ. 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ)ᐱᖁᔨᕗᖔᕈᑦ 

ᓈᒻᒪᒻᒪᑦ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᖅ 

ᑲᔪᓯᔪᖅ ᐊᒻᒪᓗ ᒪᓕᒐᒃᓴᖅ 5 

ᐊᖏᖅᑕᐅᔪᓐᓇᖅᓯᓪᓗᓂ.  

 

ᑲᔪᓯᒋᐊᓚᐅᓐᖏᓂᑦᑎᓐᓂ, ᖃᐅᔨᒋᐊᕈᓐᓇᖅᐲᑦ 

ᑲᒥᓴᓇ ᓄᓇᕗᒻᒧᑦ ᒪᓕᒐᓕᐅᕐᕕᒻᒧᑦ 

ᐃᓯᕈᓐᓇᖅᓯᒻᒪᖔᖅ ᐊᖏᕆᐊᖅᑐᕐᓗᓂᓗ 

ᒪᓕᒐᒃᓴᓄᑦ.  

 

ᐊᖏᖅᑕᐅᓂᖏᑦ ᒪᓕᒐᒃᓴᐃᑦ 

 

ᑲᒥᓴᓇ: ᖁᐊᓇᕆᕗᖅ ᑲᑎᒪᓂᖅᓯ 

ᐅᓂᑉᐸᓪᓕᐊᓕᕐᒪᑦ. (ᑐᓵᔨᑎᒍᑦ) ᑲᒥᓴᓇᐅᓪᓗᖓ 

ᓄᓇᕗᒻᒧᑦ ᖁᕕᐊᓱᑉᐳᖓ ᐊᖏᕆᐊᒃᓴᖅ 

ᓯᕗᓪᓕᖅᐹᓄᑦ ᒪᓕᒐᒃᓴᓕᐊᖑᓯᒪᔪᓄᑦ 

ᑲᔪᓯᑎᑕᐅᔪᓂᑦ ᑎᓴᒪᒋᔭᖓᓐᓄᑦ 

ᒪᓕᒐᓕᐅᖅᑎᐅᔪᓄᑦ:  

 

 ᒪᓕᒐᒃᓴᖅ 1, ᒪᓕᒐᖅ ᐋᖅᑮᔾᔪᑕᐅᔪᖅ 

ᓂᕈᐊᕐᓇᐅᑉ ᐅᓪᓗᖓᓂᒃ;  

 

 ᒪᓕᒐᒃᓴᖅ 2, ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, 2014-2015;  

 

 ᒪᓕᒐᒃᓴᖅ 3, ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

ᓈᓴᐅᑎᓕᒃ 3, 2013-2014;  

 

 ᒪᓕᒐᒃᓴᖅ 4, ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑎᓕᒃ 4, 

2013-2014; ᐊᒻᒪᓗ 

 

 ᒪᓕᒐᒃᓴᖅ 5, ᑮᓇᐅᔭᓂᒃ 

ᐃᓚᒋᐊᕈᑕᐅᓚᐅᑲᒃᑐᖅ ᐄᐳᕈ 1, 2014-ᒥᒃ 

ᔪᓚᐃ 31, 2014-ᒧᑦ ᒪᓕᒐᖅ. 

 

ᒫᓐᓇᒃᑯᓪᓗ ᑭᓇᐅᒻᒪᖔᑎᒃ ᐅᖃᐅᓯᕆᔪᒪᓪᓗᒋᒃ 

ᓄᑖᒃ ᒪᕐᕉᒃ ᐃᖅᑲᓇᐃᔭᖅᑎᑖᒃᑲ ᑲᒥᓴᓇᐅᓂᕐᓄᑦ. 

ᐃᑲᔪᖅᑎᑖᕋ ᑎᓴᒪᒋᔭᐅᔪᖅ, ᐸᓖᓯ ᑕᐃᕕᑦ 

ᐊᒡᓘᒃᑲᖅ ᐊᕐᕕᐊᕐᒥᐅᒥᓂᖅ; ᐊᒻᒪᓗ ᐱᓇᓱᐊᕈᓯᕗᑦ 

ᐱᒋᐊᕐᓗᒍ, ᑲᒥᓇᓴᐅᓂᕐᓄᑦ ᐃᑲᔪᖅᑎᓪᓗᐊᑕᕋ, ᒥᔅ 

ᔭᓯ ᒪᐃᒃ. 

 

>>ᐸᑦᑕᑐᖅᑐᑦ 

 

ᑕᐃᒪᓕ ᓄᖅᑲᖅᑎᑦᑎᓂᕐᒧᑦ ᑲᑎᒪᓂᐅᔪᒥᑦ 

ᓯᕗᓪᓕᖅᐹᕆᔭᐅᔪᒥᒃ ᑎᓴᒪᒋᔭᖓᓐᓄᒃ 

ᒪᓕᒐᓕᐅᖅᑎᐅᔪᓄᑦ ᐊᒻᒪᓗ ᑕᒪᔅᓯᓗᑦᑖᖅ 

ᑲᑎᒪᕕᒻᒨᖃᑎᒋᓂᐊᖅᐸᓐᖓ 1:30-ᒧᐊᖅᐸᑦ 

ᖃᐅᑉᐸᑦ ᒪᑐᐃᕐᓂᐊᕐᓗᒍ ᐊᐃᑉᐹᓂᒃ 

ᑲᑎᒪᓂᕆᓂᐊᖅᑕᓯᓐᓂᒃ. (ᑐᓵᔨᒃᑰᕈᓐᓃᖅᑐᖅ) 

ᖁᐊᓇᖅᑯᓯ, ᐊᖃᒍᑦᑕᐅᖅ. 

 

ᐅᖃᖅᑎ: ᑲᑎᒪᔾᔪᑎᒃᓴᑦ. (ᑐᓵᔨᑎᒍᑦ) 

ᑲᑎᒪᔾᔪᑎᒃᓴᖅ 22. ᑎᑎᕋᖅᑎ.   

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᑦᑎᕗᖓ ᑲᑎᒪᓂᐊᖅᑐᑦ ᐊᐅᓚᑦᑎᔩᑦ 

ᑲᑎᒪᔨᖏᑦ 10-ᒧᐊᖅᐸᑦ ᖃᐅᑉᐸᑦ ᓇᓄᖅ 

ᑲᑎᒪᕕᒻᒥ. 

 

ᑲᑎᒪᔾᔪᑎᒃᓴᐃᑦ ᒫᑦᓯ 20, 2014-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᐊᑎᓕᐅᕈᑕᐅᓯᒪᔪᑦ 

9. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᐅᓂᒃᑳᓕᐊᖏᑦ ᒪᓕᒐᒃᓴᓂᒃ ᐊᓯᖏᓐᓂᓗ 

10. ᑎᑎᖅᑲᓂᑦ ᓴᖅᑭᑎᕆᓂᖅ 

11. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

12. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

13. ᐱᒋᐊᖅᑎᑕᐃᑦ 

14. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

15. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

16. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᓐᓇ 

ᑲᑎᒪᓂᖅᐳᑦ ᓄᖅᑲᖔᑲᐃᓐᓇᕐᓂᐊᓕᕐᒥᔪᖅ 

ᕿᑎᖅᑰᖑᕋᓱᓂᖓᓂ, ᒫᑦᓯ 20, 1:30-ᒧᐊᖅᐸᑦ 

ᐅᓐᓄᓴᒃᑯᑦ. 

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑎ. 

 

>>ᓄᖅᑲᖅᑐᑦ 18:08ᒥ



 

 

 


